
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 13, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᑐᒃᓯᐊᕐᓗᑕ. 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᓯᕗᓕᖅᑏ, ᒪᓕᒐᓕᐅᖅᑏᑦ ᐅᓐᓄᓴᒃᑯᑦ, 

ᓄᓇᕗᒻᒥᐅᖑᖃᑎᕗᑦ, ᓈᓚᐅᑎᒃᑯᑦ ᑐᓵᔪᑦ, 

ᑕᓚᕖᓴᒃᑯᓪᓗ ᑕᐅᑐᒃᑐᑦ ᒪᓕᒐᓕᐅᕐᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ.  

 

ᐅᓪᓗᒥ ᑲᑎᒪᔾᔪᑎᒃᓴᑦᑎᓐᓄᑦ ᐱᒋᐊᕐᓗᑕ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 024 - 5(1): ᑲᑎᒪᔩᑦ 

ᑲᓇᑕᒥ ᐅᖃᓕᒫᕆᐅᖅᓴᓂᕐᒧᑦ 

ᐃᓕᓴᖅᑎᒍᑎᒃ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᓄᓇᖅᑲᑎᒃᑲᓗ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᓪᓗᒥ ᑕᒪᑐᒥᖓ  

ᐅᖃᐅᓯᖃᕈᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ ᑖᓐᓇ 

ᐅᓪᓗᒥ, ᑕᒫᓂᓗ ᐊᕐᕌᒍᒋᔭᑦᑎᓐᓂᑦ 14-

ᒋᓕᖅᑕᖓᓂᒃ ᑖᒃᑯᐊ ᑲᑎᒪᔨᕐᔪᐊᖑᔪᐃᑦ ᑲᓇᑕᒥ 

ᓯᕗᓕᐅᖅᑏᑦ ᑕᒪᑐᒥᖓ ᐅᐱᒍᓱᖃᑦᑕᕐᒥᖕᒪᑕ 

ᐃᑲᔪᖃᑦᑕᖅᑐᓂᒃ ᓄᓇᓕᖕᓂᑦ 

ᐅᖃᓕᒫᕆᐅᖅᓴᕐᓂᕐᒥᑦ, ᑎᑎᕋᕐᓂᒃᑯᓪᓗ. ᑕᒪᑐᒥᖓ 

ᐊᐅᓚᑦᑎᔨᐅᖃᑦᑕᖅᑐᓂᒃ ᐅᐱᒍᓱᖃᑦᑕᕐᒥᒐᑦᑕ.  

 

ᐅᖃᖅᑎᑦᑎᔩ, ᐊᕐᕌᒍᑕᒫᑦ ᑖᒃᑯᐊ ᑲᑎᒪᔨᕐᔪᐊᑦ ᓲᕐᓗ 

ᓯᕗᓕᐅᖅᑎᓪᓚᕇᑦ ᑲᓇᑕᓕᒫᒥᑦ ᐅᐱᒍᓱᖃᑦᑕᕐᒪᑕ 

ᐊᒻᒪᓗ ᑕᒪᑐᒥᖓ ᑲᔪᓯᒃᑲᓐᓂᖁᔨᓪᓗᑎᒃ 

ᑎᑎᕋᕆᐅᖅᓴᕐᓂᕐᒥᑦ, ᐅᖃᓕᒫᕆᐅᖅᓴᕐᓂᕐᒥᑦ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ. ᑕᐃᒪᓐᖓᑦ 2004-

ᖑᑎᓪᓗᒍ ᑖᓐᓇ ᐊᕐᕌᒍᑕᒫᑦ ᑐᓂᔭᐅᕙᖕᒪᑦ 

ᒪᑯᓄᖓ ᐃᓕᓴᐃᔨᓄᑦ ᑮᓇᐅᔭᓕᐅᓐᖏᖦᖢᑎᒃ 

ᐱᓕᕆᓇᓱᐊᖅᑎᓄᑦ ᐃᓕᓴᖅᑎᓄᑦ, ᓄᓇᓕᖕᓂ 

ᑎᒥᐅᔪᓄᑦ ᐊᔾᔨᒌᓐᖏᑦᑐᓄᑦ, ᐊᒡᓛᑦ 

ᓇᖕᒥᓂᖃᖅᑐᓄᑦ ᐃᑲᔪᕋᓱᐊᖃᑦᑕᖅᑐᓂᒃ 

ᓄᓇᓕᖕᓂᑦ ᑕᒫᓂ ᓄᓇᕗᒻᒥ ᐊᒻᒪᓗ ᐊᓯᖏᓐᓂᒃ. 

ᑕᐃᒫᒃ ᑕᒪᒃᑯᐊ 

ᐃᓕᓐᓂᐊᖅᑎᑦᑎᒻᒪᕆᖃᑦᑕᕐᒪᑕᐃᓛᒃ ᖃᓄᖅ 

ᐱᒋᐅᖅᓴᕐᓂᕐᒥᒃ ᐊᔾᔨᒌᓐᖏᑦᑐᒃᑯᑦ. ᐊᒻᒪᓗ ᑖᒃᑯᐊ 

ᓵᓚᒃᓴᕈᑎᒋᖃᑦᑕᖅᑕᖏᑦ ᓇᓗᓇᐃᕈᑎᒥᒃ 

ᑐᓂᔭᐅᖃᑦᑕᖅᑐᐃᑦ ᐊᑎᓕᐅᖅᓯᒪᔪᒥᒃ 

ᓯᕗᓕᖅᑎᒋᔭᐅᔪᓂᒃ ᑕᒡᕙᓂ ᓲᕐᓗ ᓄᓇᕗᑦ 

ᐃᓗᐊᓂ ᐅᕝᕙᓘᓐᓃᑦ ᐊᓯᖏᓐᓂᑦ. ᐊᒻᒪᓗ 

ᑖᒃᑯᐊᑦᑕᐅᖅ ᑐᓂᓯᖃᑦᑕᕐᒥᔪᐃᑦ ᑲᑐᔾᔨᖃᑎᒌᖑᔪᐃᑦ 

ᓯᕗᓕᐅᖅᑏᑦ ᑕᒪᑐᒥᖓ ᓇᓗᓇᐃᒃᑯᑎᒥᒃ. 

 

ᐅᖃᖅᑎᑦᑎᔩᑦ, ᑕᐃᒪ ᑕᒪᐅᖓ 2018-ᒥ 

ᓂᕈᐊᖅᑕᐅᓂᐊᖅᑐᑦ ᑖᒃᑯᐊ ᒪᒃᐱᖅᓯᒪᓕᕐᒪᑕ 

ᕿᓂᖅᑕᐅᕙᓪᓕᐊᓕᖅᑐᐃᑦ ᐊᒻᒪᓗ ᑕᐃᒪ ᒫᓐᓇ 

ᕿᓂᒻᒪᕆᒃᑐᒍᑦ ᑕᒫᓂ ᓄᓇᕗᒻᒥᐅᑕᒥᒃ ᑕᒪᑐᒧᖓ 

ᐊᒃᓱᕉᑎᖃᖅᑐᐊᐃᓐᓄᖕᒥᒃ. ᐅᖃᐅᓯᓕᕆᓂᕐᒥᒃ 

ᑎᑎᕋᕆᐅᖅᓴᕐᓂᕐᒥᒃ ᐊᒻᒪᓗ ᐃᓕᓐᓂᐊᕐᓂᕐᒥᒃ ᓲᕐᓗ 

ᖁᕕᐊᓱᓪᓚᕆᒃᑐᒥᒃ ᕿᓂᕋᑦᑕ ᑕᕝᕙ ᒫᓐᓇ. 

 

ᑕᐃᒪ ᓇᓗᓇᓐᖏᑦᑐᖅ ᐃᓕᑕᖅᓯᓯᒫᓂᓕᕐᒥᒐᑦᑕᓕ 

14-ᖑᓕᖅᑐᓂᒃ ᑕᒪᑐᒥᖓ ᓲᕐᓗ 

ᓄᓇᕗᒻᒥᐅᑕᐅᓪᓗᓂ ᑕᒪᑐᒥᖓ 

ᐱᓕᕆᕐᔪᐊᖃᑦᑕᖅᓯᒪᔪᓂᒃ.  

 

ᐊᒻᒪᓗ ᓂᕆᐅᑦᑎᐊᖅᐳᖓ ᑕᒫᓂ 

ᐊᕐᕌᒍᕆᓂᐊᖅᑕᑦᑎᓐᓂ ᓇᓗᓇᐃᔭᑦᑎᐊᕐᓂᐊᕐᒥᒐᑦᑕ 

ᑕᐃᒪ ᑕᒪᑐᒧᖓ ᐊᒃᓱᕈᖃᑦᑕᖅᓯᒪᔪᒥᒃ 

ᓄᓇᕗᒻᒥᐅᑕᐅᖃᑎᒥᓄᑦ. ᑖᒃᑯᐊ ᑕᕝᕙ ᐃᓕᔅᓯᓐᓄᑦ 

ᓇᓗᓇᐃᒃᑲᓐᓂᕈᒪᓵᖅᑕᕋ ᐊᒻᒪᓗ ᖃᐅᔨᒪᓂᐊᕆᕗᓯ 

ᒪᓕᒐᓕᐅᖅᑎᐅᓪᓗᑕ ᓄᓇᑦᑎᓐᓂ 

ᖃᐅᔨᒪᔭᖃᕐᓂᕈᑦᑕ ᓇᓕᖅᑎᒍᑦ ᐊᑏ, ᑕᐃᒪ 

ᑕᐃᒪᓐᓇᐃᑦᑐᒥᒃ ᑕᕝᕙ ᕿᓂᖅᐳᒍᑦ. ᐊᑎᕐᓂᒃ 

ᑕᑯᔪᒪᑐᐃᓐᓇᑦᑎᐊᓪᓚᕆᒃᑐᖓ ᐃᓕᔅᓯᓐᓂᒃᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 025 - 5(1): 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᕐᒥᒃ 

ᑕᕆᐅᕐᒥ ᐃᓕᓐᓂᐊᓂᕐᒧᑦ ᓄᓇᕗᒥᐅᓄᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒥ ᓄᓇᕗᒻᒥᐅᑕᐃᑦ, 

ᑕᐃᒪᐃᓕᓚᐅᓐᖏᓐᓇᒪ ᓱᓕ ᑕᕝᕙᓃᓚᐅᕋᒪᓂᑦ.  

 

ᐅᖃᖅᑎᑦᓯᔩ, ᖁᕕᐊᑉᐳᖓ ᐅᓪᓗᒥ 

ᐅᖃᓕᒫᕐᓂᐊᖅᑕᓐᓂᒃ ᑖᓐᓇ ᐱᒻᒪᕆᐅᒻᒪᑦ 

ᓄᓇᕗᒻᒧᑦ ᐊᑦᑐᐃᖃᑦᑕᖅᑐᖅ ᓇᓗᓇᓐᖏ.  

 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᓚᐅᓐᖓ ᓄᓇᕗᒻᒥ ᐃᖃᓗᒐᓱᖕᓂᕐᒧᑦ 

ᑕᕆᐅᕐᒥᐅᑕᓕᕆᓂᕐᒧᓪᓗ ᐃᓕᓐᓂᐊᖅᑎᑦᑎᔩᑦ 

ᑲᑐᔾᔨᖃᑎᒌᑦ ᑐᓂᔭᐅᓚᐅᕐᒪᑕ $12.6 ᒥᓕᐊᓂᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑖᒃᑯᐊ ᑮᓇᐅᔭᐃᑦ 

ᐅᕗᓐᖓᐅᕐᓂᐊᖅᑐᖅ, ᑕᕆᐅᑉ ᓴᐳᒻᒥᔭᐅᓂᖓ 

ᑕᕝᕗᖓ $1.5 ᐱᓕᐊᖃᕐᒪᑕ ᐅᓄᕐᓂᖅᐹᖑᓯᒪᔪᑦ 

ᓴᐳᒻᒥᔭᐅᔾᔪᑎᒃᓴᖏᑦ ᑲᓇᑕᒥ ᓯᔾᔭᖏᑦ 

ᐃᒪᒃᑰᕈᑎᖏᓪᓗ.  

 

ᐅᖃᖅᑎᑦᓯᔩ, ᑖᒃᑯᐊ $12.6 ᒥᓕᐊᓂᒃ ᑕᕆᐅᕐᒥ 

ᐱᓕᒻᒪᒃᓴᐃᑎᑦᑎᓂᕐᒧᑦ ᐅᑭᐅᖅᑕᖅᑐᒥ. ᑖᓐᓇ 

ᑮᓇᐅᔭᖃᖅᑎᑕᖏᑦ ᓂᕆᐅᒋᔭᐅᖕᒪᑦ 

ᐱᓕᒻᒪᒃᓴᐅᔾᔭᐅᓂᐊᕆᐊᖏᑦ. ᒪᐅᖓ ᑎᑭᐅᑎᓗᓂ 

150-ᓄᑦ ᐃᓄᖕᓄᑦ ᐊᕐᕌᒍᑕᒫᑦ ᑕᒪᓐᓇ 

ᐱᓕᕆᐊᖑᓂᓕᒫᖓᓂᑦ. ᐊᒻᒪᒃᑲᓐᓂᖅ, ᐊᕙᑎᒥ 

ᑐᐊᕕᕐᓇᖅᑐᓕᕆᓂᕐᒧᑦ ᓯᒡᔭᒥᒡᓗ ᑕᕆᐅᒃᑰᕐᓂᕐᒥᒃ 

ᑕᕆᐅᒃᑯᑦ ᑲᒪᒋᔭᐅᓂᖓᑕ.  

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ, ᑖᒃᑯᓄᖓ 

ᐱᓕᒻᒪᒃᓴᐃᓂᕐᒧᑦ ᑕᒫᓂ ᐃᖃᓗᒐᓱᖕᓂᕐᒧᑦ 

ᑕᒪᒃᑯᓄᖓ ᓄᓇᕗᒻᒥᐅᓄᑦ. ᑕᕆᐅᖅ ᑕᒪᓐᓇ 

ᓄᓇᕗᒻᒥᐅᓄᑦ ᐃᖅᑲᓇᐃᔮᖃᕈᑕᐅᖕᒪᑦ 

ᓂᕿᖃᑦᑎᐊᕈᑕᐅᓪᓗᓂᓗ. ᑖᓐᓇ 

ᑮᓇᐅᔭᖃᖅᑎᑦᑎᓂᖅ ᑮᓇᐅᔭᓕᐅᕋᓱᖕᓂᕐᒧᑦ 

ᐱᕕᖃᕐᕕᐅᓂᐊᕐᒪᑦ ᓄᓇᕗᒻᒥ. ᑖᒃᑯᐊ 

ᓴᐳᒻᒥᔭᐅᓯᓐᓈᕐᓗᑎᒃ ᓯᒡᔭᕗᑦ ᐃᒫᒃ ᐃᒪᒃᑯᓪᓗ 

ᐊᖅᑯᑎᕗᑦ ᓯᕗᓂᒃᓴᑦᑎᓐᓄᑦ. 

 

ᐱᓕᕆᕝᕕᒃᑯᑦ ᓂᕆᐅᑦᑎᐊᖅᐳᑦ ᑲᑐᔾᔨᖃᑎᒌᓂᑦ 

ᐱᓕᕆᖃᑎᖃᕈᒪᔪᑦ ᓄᓇᕗᒻᒥ 

ᐱᓕᒻᒪᒃᓴᑦᑎᐊᖅᓯᒪᖁᓪᓗᑕ 

ᐃᖅᑲᓇᐃᔮᖃᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ  

ᑲᔪᓰᓐᓇᕈᓐᓇᖅᑐᒥᒃ ᑮᓇᐅᔭᓕᐅᑦᑎᐊᖅᑐᒥᓪᓗ 

ᐃᖃᓗᒐᓱᖕᓂᖓᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᓐᖑᔪᖅ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 026 - 5(1): ᓄᓇᓕᓐᓂ 

ᒪᓕᒐᓕᕆᒥᓂᕐᒧᑦ ᑲᑎᒪᔨᕋᓛᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐅᓪᓛᒃᑯᓪᓗ 

ᑕᐃᓐᓇ ᓂᕈᐊᖅᑎᒃᑲ ᐃᖃᓗᒃᑑᑦᑎᐊᕐᒥ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 

ᑲᑎᒪᔨᕋᓛᑦ ᑖᒃᑯᐊ ᐱᒻᒪᕆᐅᔪᓂᒃ 

ᐱᔨᑦᑎᕋᐅᑎᖃᑦᑕᖅᑐᑦ ᓄᓇᕗᒻᒥ 

ᓄᓇᓕᖁᑎᑦᑎᓐᓂ.  

 

ᑖᒃᑯᐊ ᑲᑎᒪᔨᕋᓛᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐱᔪᒪᓂᖃᑦᑎᐊᖅᑐᓂᒃ ᒪᒃᑯᒃᑐᑦ ᐃᓐᓇᐃᓪᓗ 

ᑎᒃᑯᐊᖅᑕᐅᔪᑦ ᒥᓂᔅᑕᖓᓄᑦ ᒪᓕᒐᓕᕆᓂᕐᒧᑦ. 

ᑖᒃᑯᐊ ᑲᑎᒪᔨᕋᓛᑦ ᓇᐅᑦᑎᖅᓱᐃᖃᑦᑕᕐᒪᑕ ᑕᒪᒃᑯᐊ 

ᐱᔭᕋᑦᑕᐃᓕᑎᑦᑎᓂᕐᒧᑦ ᐱᓕᕆᐊᓂᒃ. ᐅᑯᐊ 

ᐃᓚᖃᖅᑐᑦ ᐱᓕᕆᐊᕆᖃᑦᑕᖅᑕᖏᑦ:  

 

 ᑖᒃᑯᐊ ᐃᖅᑲᖅᑐᐃᕕᒃᑯᓐᓄᑦ ᑐᓂᔭᐅᓯᒪᔪᑦ 

ᐱᕋᔭᒃᑐᕕᓃᑦ ᑭᐅᔪᓐᓇᖁᓪᓗᒋᑦ 

ᐱᓕᕆᓯᒪᓂᖏᓪᓗ ᓈᒻᒪᑦᑎᐊᖅᑐᒃᑯᑦ ᐊᒻᒪᓗ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕐᓇᖏᑦᑕᕌᖓᑦ ᑖᒃᑯᐊ  

ᐋᖅᑭᒃᓱᑦᑎᐊᒃᑲᓐᓂᕋᓱᒡᓗᒋᑦ ᐃᓅᖃᑎᒌᖕᓄᑦ 

ᐱᕋᔭᒃᑐᑦ ᐱᕋᔭᒃᑕᐅᓯᒪᔪᓪᓗ. ᑕᒪᓐᓇ 

ᐋᖅᑭᒃᓱᐃᒋᐊᕐᓂᖅ ᑕᓯᐅᖅᑕᐅᖕᒪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᒪᒥᓴᐃᓂᕐᒧᑦ;  

 

 ᐃᑲᔪᖅᓱᐃᕈᑕᐅᓪᓗᓂ ᐱᕋᔭᒃᑐᕕᓂᐅᑉ 

ᐃᓚᓕᐅᑎᒃᑲᓐᓂᖁᓪᓗᒋᑦ ᓄᓇᓕᖕᓄᑦ 

ᑎᒍᔭᐅᓯᒪᓚᐅᖅᑎᓪᓗᒋᑦ. ᑕᒪᕐᒥᒃ ᓄᓇᕗᒻᒥ 

ᑲᓇᑕᐅᓪᓗ ᑎᒍᔭᐅᓯᒪᕝᕕᒋᔭᖏᓐᓂᒃ;  

 

 ᐋᖅᑭᒃᓱᐃᖃᑕᐅᖃᑦᑕᖅᖢᑎᒃ ᓄᓇᓕᖕᓄᑦ  

ᑐᕌᖓᓪᓚᑦᑖᖅᑐᓂᒃ ᐱᕋᔭᒃᑕᐃᓕᑎᑦᑎᓂᕐᒧᑦ 

ᐱᒋᐊᖅᑎᑕᐅᓯᒪᔪᓂᒃ.  

 

ᑕᒪᒃᑯᐊ ᑲᑎᒪᔨᕋᓛᑦ ᐅᓄᖏᑦᑐᑯᓗᖕᓂᒃ 

ᑲᑎᒪᔾᔪᓯᐊᖅᐸᒃᑲᓗᐊᖅᐸᒃᑎᓪᓗᒋᑦ 

ᐱᔪᒪᓂᖃᑦᑎᐊᕐᒪᑕ ᐃᑲᔪᕈᒪᓂᕐᒧᑦ ᓄᓇᓕᖕᓂ 

ᐊᒻᒪᓗ ᐊᑦᑕᕐᓇᖅᑐᒦᑦᑕᐃᓕᖁᓪᓗᒋᑦ ᑕᖅᑲᒃᑯᐊ 

ᐊᒻᒪᓗ ᐱᕋᔭᒃᑕᐃᓕᑎᑦᑎᓂᕐᒧᑦ. 

ᑖᓐᓇ ᐱᖅᑯᓯᕐᒥᒃ ᒪᓕᒃᓯᒪᑦᑎᐊᖅᖢᓂ.  

 

ᖁᔭᒋᔪᒪᕙᒃᑲ ᑲᑎᒪᔨᕋᓛᖑᖃᑕᐅᔪᓕᒫᑦ 

ᐱᓕᕆᔪᒪᓂᖏᓐᓄᑦ, ᐊᒃᓱᕈᕐᓂᖏᓐᓄᓪᓗ 

ᑎᓕᐅᖅᐸᒃᑲ ᓄᓇᕗᒻᒥᐅ ᐃᓚᐅᖃᑦᑕᖁᓪᓗᒋᑦ 

ᐃᑲᔪᖅᓱᐃᓗᑎᒃ ᑲᑎᒪᔨᕋᓛᒥᖕᓂᒃ ᑕᒪᑐᒥᖓ 

ᐱᓕᕆᑎᓪᓗᒋᑦ ᐱᒻᒪᕆᐅᔪᒥᒃ ᐊᒻᒪᓗ ᐃᓚᒋᔭᐅᔪᑦ 

ᐃᓱᒪᒋᔭᖃᕐᓗᑎᒃ ᐃᓚᒋᔭᐅᔪᒪᓂᕐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 027 - 5(1): 

ᓯᕗᒧᐊᕐᓂᖅ ᐃᓄᓕᒫᖅᓯᐅᑎᑦ 

ᐃᒡᓗᓕᐅᕐᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᑲᖏᖅᖠᓂᕐᒥᐅᑦ ᓄᓇᕗᒻᒥᐅᑦ ᐅᑉᓗᒃᑯᑦ.  
 

ᐅᖃᖅᑎᑦᑎᔩ, ᐅᑉᓗᒥ ᐅᓂᒃᑳᕌᑉᔪᒍᒪᑉᓗᖓ 

ᑲᑎᒪᔨᐅᖃᑎᒻᓄᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᑦ  
 

ᐅᖃᖅᑎᑦᑎᔩ, 2016-ᖑᑎᓪᓗᒍ ᑲᓇᑕᐅᑉ 

ᒐᕙᒪᒃᑯᖏᑦ ᑮᓇᐅᔭᒥᒃ ᐊᑐᕐᓂᐊᓚᐅᕐᒪᑕ 

$76,700,000-ᓂᒃ ᐅᑭᐅᓄᑦ ᒪᕐᕉᖕᓄᒃ 

ᐊᑉᒍᖅᓯᒪᑉᓗᒍ. ᑖᒻᓇ ᑮᓇᐅᔭᖅ ᐃᓚᖃᓯᐅᑎᓪᓗᒍ 

ᓄᓇᕘᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃᑕᐅᖃᑕᐅᓪᓗᓂ, 

ᐃᒡᓗᓕᕆᔨᔾᔪᐊᒃᑯᑦ ᓴᓇᔪᓐᓇᖅᓯᓚᐅᕐᒪᑕ 185-ᓂᒃ 

ᐃᒡᓗᒃᓴᓂᒃ ᓄᑖᓂᒃ. ᑖᒃᑯᐊ 

ᓯᐊᒻᒪᒃᑎᑕᐅᓂᐊᖅᖢᑎᒃ 15-ᓄᑦ ᓄᓇᓕᖕᓄᑦ. 

ᖁᕕᐊᓱᒃᐳᖓ ᐅᑉᓗᒥ ᐅᖃᕈᓐᓇᖅᑐᖓ 90-ᓂᒃ 

ᐊᒥᓲᑎᒋᔪᑦ ᑕᐃᒪ ᓴᓇᔪᒃᓴᖃᓕᐊᓂᒃᖢᑎᒃ 

ᓴᓇᔭᐅᕙᓪᓕᐊᑐᐃᓐᓇᕆᐊᖃᓕᖅᖢᑎᒃ ᐊᒻᒪ  

ᓴᓇᔭᐅᓂᖏᑦ ᓈᒻᒪᓈᖅᓯᒪᓂᐊᖅᖢᑎᒃ ᐊᒻᒪ 

ᑕᐃᒃᑯᐊ ᐊᒥᐊᒃᑯᖏᑦ 95 ᑕᐃᒪ 

ᓴᖅᑭᑕᐅᓂᐊᖅᖢᑎᒃ ᑖᓐᓇ ᑕᖅᑭᖅ ᐊᑐᖅᑕᕗᑦ 

ᐃᓱᓕᓚᐅᖏᓐᓂᖓᓂ. 
 

ᐅᖃᖅᑎᑦᑎᔩ, ᖁᕕᐊᓱᒃᑭᕗᖓᑦᑕᐅᖅ ᓄᓇᕗᑦ 

ᒐᕙᒪᒃᑯᖏᑕ ᑮᓇᐅᔭᑦ ᐊᑐᕐᓂᐊᕐᓂᕆᔭᖏᓂᒃ 

2018-19-ᒥᓗ ᒪᓕᒡᓗᒋᑦ 35-ᑲᓐᓂᕐᓂᒃ 

ᐃᒡᓗᕐᔪᐊᓂᒃ ᓇᑉᐸᐃᔪᓐᓇᕐᓂᐊᕋᑉᑕ 

ᓯᐊᒻᒪᒃᑕᐅᓂᐊᖅᖢᑎᒃ 7-ᑲᓐᓂᕐᓄᑦ ᓄᓇᓕᖕᓄᑦ 

ᓄᓇᕗᑦ ᐃᓗᐊᓂ. ᑖᒻᓇ ᓈᒻᒪᒋᔭᐅᒃᐸᑦ ᑖᒃᑯᐊ 

ᐊᑕᐅᑦᓯᒃᑰᕐᓂᐊᖅᖢᑎᒃ 95 

ᐊᑐᐃᓐᓇᕈᖅᑕᐅᓂᐊᖅᑐᑦ ᑖᓐᓇ ᑕᖅᑭᖅ 

ᓄᖑᓚᐅᖅᑎᓐᓇᒍ. ᑕᐃᒃᑯᐊ 

ᓴᓇᔭᐅᒃᑲᓐᓂᕐᓂᐊᖅᑐᑦ 35 ᑕᐃᑯᖓᑦᑕᐅᖅ 

ᐃᓕᔭᐅᖃᓯᐅᑎᓂᐊᖅᖢᑎᒃ. 
 

>>ᐸᑦᑕᑐᖅᑐᑦ 
 

ᑖᒃᑯᐊ ᓈᓴᖅᖢᒋᑦ ᓇᐃᓴᐅᑏᑦ ᓈᒻᒪᓈᖅᐸᑕ 2017-

18, ᐊᒻᒪ 2018-19-ᒥᓗ, 220 ᐃᒡᓗᕐᔪᐊᓂᒃ 

ᓇᑉᐸᐃᓕᒑᔪᒍᑦ ᓄᓇᕗᑦ ᐃᓗᐊᓂ. 
 

>>ᐸᑦᑕᑐᖅᑐᑦ 
 

(ᑐᓵᔨᑎᒍᑦ) ᓲᕐᓗ ᐊᓯᓕᒫᖏᑎᑐᑦ ᑭᒃᑯᓕᒫᓄᑦ 

ᐃᒡᓗᓕᐅᕆᔭᐅᓲᑎᑐᑦ, ᑖᒃᑯᐊ ᐊᖅᑮᔭᕆᐊᖃᓲᖏᑦ 

ᓲᕐᓗ ᓇᒧᑦ ᓄᓇᓕᖕᒧᑦ ᓯᐊᒻᒪᒃᑎᑕᐅᒐᔭᕐᓂᖏᓐᓄᑦ 

ᑐᓐᖓᕕᖃᓚᐅᕐᒪᑕ ᓄᓇᕘᑉ ᐃᒡᓗᓕᕆᔨᕐᔪᐊᒃᑯ 

ᐊᐱᖅᓲᑎᖓᑕ ᐱᔭᕆᐊᖃᖅᑳᖅᑐᑦ 

ᑐᓐᓂᖅᓴᐃᔾᔪᓯᖏᓐᓄᑦ. ᑖᓐᓇ 

ᐊᒡᒍᖅᑐᐃᔾᔪᑎᒋᓲᖓᑦ ᐊᑐᕆᐊᖃᓛᓄᑦ ᓴᓇᔭᐅᓂᑯ 

2013-ᒥ, 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐃᓴᐅᑎᒃᑯᑦ ᑐᓐᓂᖅᓴᐃᓲᖅ ᓄᓇᓕᖕᓂᒃ  

ᐃᒡᓗᖃᕆᐊᖃᕐᓂᐊᑕ ᐊᒥᒐᖅᑕᕆᔭᖏᓐᓂᒃ 

ᐊᑐᖅᑕᐅᓪᓗᓂ ᐃᒡᓗᑖᕈᒪᔪᑦ ᐊᒥᓲᓂᖏᑕ ᐃᓄᖏᑦ 

ᐊᒻᒪᓗ ᐅᓄᕐᓂᖏᑦ ᓴᓂᕌᒍᑦ ᐃᒡᓗᒋᔭᐅᔪᓐᓇᖅᑐᑦ 

ᓄᓇᓕᐊᓂ. 
 

ᐅᖃᖅᑏ, ᐅᓇ ᐊᒡᒍᖅᑐᐃᔾᔪᓯᕆᔭᐅᓲᖅ 

ᓇᓖᕌᕆᓇᓱᓐᖏᒻᒪᑦ ᓇᓪᓕᐊᑐᐃᓐᓇᕐᒥᒃ 

ᓯᐊᒻᒪᒃᑕᐅᑎᓪᓗᒋᑦ ᓄᑖᖑᔪᑦ ᑭᒃᑯᓕᒫᓄᑦ 

ᐃᒡᓗᖁᑎᒃᓴᑦ ᓴᓇᔭᐅᓂᐊᕐᓂᖏᓐᓄᑦ ᐱᔾᔪᑎᒋᓪᓗᒍ 

ᐅᓄᕐᓂᖏᑕ ᐅᑕᖅᑭᔪᑦ ᐃᒡᓗᒃᓴᒥᒃ ᑕᑯᓐᓈᖅᖢᒍ 

ᓄᓇᓕᐅᑉ ᐊᒃᑎᒋᓂᖓ ᐃᓱᒪᒋᔭᐅᓇᓂ 

ᕿᓄᓐᖓᔾᔪᑕᐅᓲᖑᔪᓄᑦ. 
 

ᐃᔨᕋᖅᑐᐊᖑᖏᒻᒪᑦ, ᐅᖃᖅᑏ, ᓇᒥᓕᒫᖅ ᓄᓇᕗᑦ  

ᐊᒃᓱᐊᓗᒃ ᐊᒥᒐᕐᓂᖃᕐᒪᑦ ᐃᒡᓗᑖᕈᒪᔪᑦ 

ᓇᓪᓕᖅᓯᓯᒪᓇᑎᒃ ᐃᒡᓗᓕᐊᖑᔪᓂᒃ ᑕᒪᓐᓇᓗ 

ᐃᒡᓗᑭᒃᓴᕐᓂᖅ ᐊᖏᔪᐊᓗᖕᒥᒃ ᐊᒃᑐᐃᓂᖃᓲᖑᓪᓗᓂ 

ᐃᓄᖁᑎᑦᑕ ᐃᓅᓯᕐᒥᒍᑦ ᖃᓄᐃᓐᖏᑦᑎᐊᕈᑎᖏᑕ. 

ᑖᒃᑯᐊ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᖏᑦ 

ᐱᓕᕆᕐᔪᐊᖅᓯᒪᕗᑦ ᐊᔭᐅᕆᓪᓗᑎᒃ 

ᒐᕙᒪᑐᖃᒃᑯᓐᓂᒃ ᐊᖏᓂᖅᓴᒥᒃ ᑮᓇᐅᔭᓂᒃ 

ᐱᔪᒪᓪᓗᑎᒃ ᐊᒥᒐᖅᓴᓗᐊᖅᑐᑦ ᐃᒡᓗᖃᕆᐊᓖᑦ 

ᐃᒡᓗᒃᓴᖏᓐᓂᒃ ᓴᓇᒃᑲᓐᓂᕈᓐᓇᖁᓪᓗᑕ . 
 

ᐅᖃᖅᑏ, ᐱᒋᐊᕆᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ 

ᑲᓇᑕᒧ ᐃᒡᓗᖃᖅᑎᑦᑎᓂᕐᒧᑦ ᐊᑐᖓᒃᓴᓕᐊᖓᑦ, 

ᑖᒃᑯᐊ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᖏᑦ 

ᐱᓕᕇᓐᓇᕐᓂᐊᖅᑐᑦ ᓄᑖᑦ ᑮᓇᐅᔭᖁᑎᒃᓴᑦ 

ᓴᖅᑭᑕᐅᔪᑦ ᐊᑐᓕᖅᑎᑕᐅᑦᑎᐊᕈᓐᓇᖁᓪᓗᒋᑦ 

ᐱᐅᓛᒃᑯᑦ ᐃᒡᓗᑭᒃᓴᕐᓂᐊᓗᒃᐳᑦ 

ᐊᖅᐸᓯᒋᐊᕈᓐᓇᖁᓪᓗᒍ ᓄᓇᕘᒥᐅᓕᒫᓄᑦ.  
 

ᓂᕆᐅᑦᑎᐊᖅᑐᖓ ᒪᓕᒐᓕᐅᕐᕕᖕᒧᑦ 

ᑐᓴᖅᑎᑦᑎᔪᓐᓇᓛᕐᓂᓐᓂᒃ ᐃᓗᓕᑯᓘᔭᖏᓐᓄᓪᓗ 

ᑮᓇᐅᔭᖁᑎᒃᓴᐃᑦ ᐊᑖᒍᑦ ᑲᓇᑕᐅᑉ 

ᑮᓇᐅᔭᖃᖅᑎᑦᑎᓂᖏᑦ ᐃᒡᓗᓕᐅᕈᑎᓄᑦ 

ᐊᑑᑎᖃᐅᓯᖏᓪᓗ ᓴᖅᑭᑕᐅᒍᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒻᒪᕆᐊᓗᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᐊᕿᐊᕈᖅ.  
 

ᐊᖓᔪᖅᑳᑉ ᐅᖃᐅᓯᖓ 028 - 5(1): ᐅᔾᔨᕈᓱᒃᑕ 

ᐱᓇᓱᐊᒐᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓂᒃᑳᕌᕐᔪᒍᒪᓪᓗᖓ  

ᐅᔾᔨᖅᓱᖅᑕ ᖃᓪᓗᓈᑎᑐᑦ. ᑖᓐᓇ ᓄᓇᕗᑦ ᒐᕙᒪᒃᑯᑦ 

ᓴᖅᑭᓚᐅᖅᓯᒪᔭᖓ ᑖᓐᓇ ᐃᒥᐊᓗᒻᒥᑦ 

ᐊᑐᑦᑎᐊᕈᓐᓇᕐᓂᕐᒧᑦ ᐸᕐᓇᐅᑎᓂᒃ.  

 

ᑖᓐᓇ ᐅᔾᔨᖅᓱᖅᑕ ᑕᒪᒃᑯᓂᖓ 

ᐃᑲᔪᖅᑐᐃᒐᓱᑦᓯᒪᒻᒪᑦ ᓄᓇᓕᓐᓂᑦ ᑖᒃᑯᐊ 

ᐃᓕᓐᓂᐊᕐᓂᒃᑯᑦ ᐊᒻᒪᓗ ᐅᔾᔨᕈᓱᓐᓂᒃᑯᑦ ᑖᓐᓇ 

ᐃᒥᐊᓗᒃ ᐊᑐᖅᑕᐅᑦᑎᐊᕐᓂᖅᓴᐅᖁᓪᓗᒍ. ᑖᒃᑯᐊ 

ᑎᓴᒪᐅᓕᖓᔪᐃᑦ ᐸᕐᓇᐅᑎᒋᔭᐅᓚᐅᖅᓯᒪᔪᑦ 

ᐃᒥᐊᓗᒻᒧᑦ ᐃᓕᓐᓂᐊᕈᑏᑦ ᑖᒃᑯᓄᖓ 

ᐃᓄᑐᐃᓐᓇᕐᓄᑦ ᐃᓕᓐᓂᐊᕈᑏᑦ ᐊᒻᒪᓗ 

ᐃᑲᔪᖅᑐᒃᑲᓐᓂᕐᓗᒋᑦ ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕋᓛᖏᑦ ᐃᓕᓐᓂᐊᕈᑎᒋᓯᓐᓈᕐᓗᒋᑦ. ᐊᒻᒪᓗ 

ᐃᑲᔪᖅᑐᕐᓗᒋᑦ ᑖᒃᑯᐊ ᐱᓕᕆᔨᒋᔭᐅᖃᑦᑕᖅᑐᑦ 

ᐊᒻᒪᓗ ᐃᑲᔪᖅᑐᕆᐊᒃᑲᓐᓂᕐᓗᑕ ᒪᒃᑯᑦᑐᐃᑦ ᐊᒻᒪᓗ 

ᐃᓐᓇᕈᕋᑖᕐᓂᑯᐃᑦ. 

 

ᐅᖃᖅᑎᑦᑎᔩ, ᑖᓐᓇ ᐸᕐᓇᐅᑕᐅᓚᐅᖅᓯᒪᔪᖅ ᐊᕐᕌᓂ 

ᒫᔅᓯᒥᑦ ᓴᖅᑭᓚᐅᖅᓯᒪᒻᒪᑦ, ᐅᔾᔨᖅᓱᖅᑕ ᑖᒃᑯᐊ 

ᐱᓕᕆᖁᑎᒋᔭᕗᑦ ᓴᖅᑭᔮᖅᑎᑦᑎᖃᑦᑕᖅᓯᒪᕗᑦ 

ᓄᓇᓕᓐᓂᑦ ᐊᒥᓱᓂᑦ ᐊᒻᒪᓗ ᐅᐸᒍᑎᖃᑦᑕᖅᑐᑎᒃ 

ᐊᔾᔨᒌᓐᖏᑦᑐᓂᒃ ᐊᒻᒪᓗ ᑕᒪᒃᑯᓂᖓ 

ᓴᖅᑭᑎᑦᑎᕙᓪᓕᐊᓪᓗᑎᒃ ᑖᒃᑯᐊ  

ᓴᖅᑭᔮᖅᑎᑕᐅᖃᑦᑕᖅᑐᐃᑦ ᑎᑎᖅᑲᒃᑯᑎᒍᑦ, 

ᐱᒋᐊᕈᑎᒃᑯᑦ ᐊᒻᒪᓗ ᑭᓱᑐᐃᓐᓇᒃᑯᑦ ᓴᖅᑭᔮᖅᑐᒃᑯᑦ.  

 

ᖃᕋᓴᐅᔭᒃᑯᑦ ᑎᑎᕋᑦᑎᐊᖅᓯᒪᔪᒥᑦ 

ᓴᖅᑭᔮᖅᑐᖃᖅᐳᖅ ᑖᓐᓇ ᖃᓄᖅ ᐃᒥᐊᓗᒃ 

ᐊᑦᑕᕐᓇᕐᓂᖓᓂᑦ ᐃᓅᓯᕐᒧᑦ ᐊᒻᒪᓗ ᑎᒥᒧᑦ. 

ᑖᓐᓇᓗ ᐃᑲᔫᑎᒋᓇᓱᑦᓯᒪᓪᓗᑎᒍ ᐃᓚᒌᒋᔭᐅᔪᓄᑦ 

ᖃᓄᖅ ᐅᖃᓪᓚᖃᑎᖃᕈᓐᓇᕐᒪᑕᑭᐊᖅ 

ᒪᒃᑯᑦᑐᖁᑎᖏᓐᓄᑦ ᑖᒃᑯᐊ ᐃᒥᐊᓘᑉ ᒥᒃᓵᓄᑦ 

ᐊᒻᒪᓗ ᓄᓇᓕᓐᓄᑦ ᑖᒃᑯᐊ 

ᐃᒥᐊᓗᖃᑦᑕᓗᐊᖅᑐᐊᓘᓕᕐᒪᑕ ᐊᒻᒪᓗ ᖃᓄᖅ 

ᓄᓇᓕᓐᓂᑦ ᐊᑦᑐᐊᓂᖃᖃᑦᑕᕐᒪᒃᑭᐊᖅ. ᑕᒪᒃᑯᐊ 

ᓴᖅᑭᑎᑉᐸᓪᓕᐊᖏᓐᓇᕋᑦᑎᒍ ᖃᕋᓴᐅᔭᒃᑯᑎᒍᑦ, 

ᑕᐃᒪ ᒫᓐᓇᐅᔪᖅ ᖃᓄᖅ ᐃᒥᐊᓗᒃ ᐊᖏᑎᒋᔪᓂᑦ 

ᐃᓄᐃᑦ ᖃᓄᖅ ᐃᒥᖅᑎᒋᓕᕐᒪᑕᑭᐊᖅ ᓇᒻᒥᓂᖅ 

ᖃᐅᔨᓴᐅᑎᒋᔪᓐᓇᖅᑕᖓᓂᑦ ᐱᔪᓐᓇᖅᑐᑎᒃ ᐊᒻᒪᓗ 

ᑎᑎᕋᕐᕕᐅᒍᒪᑦᑎᐊᖃᑦᑕᖅᑐᒍᑦ ᑕᒪᒃᑯᐊ 

ᐊᔾᔨᒌᓐᖏᑦᑐᐃᑦ ᓴᖅᑭᖅᐸᓪᓕᐊᑎᓪᓗᒋᑦ.  

 

ᐅᖃᖅᑎᑦᑎᔩ, ᑕᒫᓂ ᑮᓇᐅᔭᐃᑦ 

ᐊᕐᕌᒍᕆᒋᓂᐊᖅᑕᑦᑎᓂᒃ ᑖᒃᑯᐊ ᒪᒃᑯᑦᑐᓄᑦ 

ᑐᕌᖓᔪᓂᒃ ᓴᖅᑮᒍᒪᒐᑦᑕ ᑕᒪᒃᑯᐊ 

ᐱᓕᕆᖃᑎᒋᑦᑎᐊᕐᓗᑎᒍᑦ ᐊᒻᒪᓗ ᑖᓐᓇ 

ᓴᖅᑭᓐᓂᐊᖅᑕᕗᑦ ᓴᖅᑭᑦᑎᐊᕐᓗᒍ ᑖᑦᓱᒧᖓ  



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒧᑦ ᐊᑦᑐᐊᓂᖃᕐᓗᑎᒃ ᑕᒫᓂᓗ ᓄᓇᕗᑦ 

ᒪᒃᑯᑦᑐᖁᑎᖏᓐᓂᑦ ᐅᖃᓪᓚᖃᑎᖃᕐᓗᑕ 

ᓄᓇᓕᖁᑎᑦᑎᓐᓂᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑳ 

ᐃᑲᔪᖅᑕᐅᔪᒪᕗᖓ ᑖᓐᓇ ᓴᖅᑭᔮᑦᑎᐊᖁᓪᓗᒍ 

ᐅᔾᔨᖅᓱᖅᑕ, ᖃᓪᓗᓈᑎᑐᑦ let’s be aware, 

ᓄᓇᓕᓐᓄᑦ ᑖᒃᑯᐊ ᓴᖅᑭᔮᕐᓂᖏᑦ ᐊᒻᒪᓗ 

ᐃᓚᒋᔭᐅᖁᓪᓗᒋᑦ ᖁᔭᓕᓪᓚᕆᑉᐳᒍᑦ ᐊᒻᒪᓗ 

ᓄᓇᕗᒻᒥᐅᑕᐃᑦ ᐅᐸᑦᑎᐊᖁᕙᓯ ᑖᔅᓱᒪ 

ᖃᕋᓴᐅᔭᒃᑯᑎᒍᑦ ᖃᓪᓗᓈᑎᑐᑦ ᑎᑎᕋᖅᓯᒪᔪᑦ 

www.responsiblenunavut.ca ᐅᕝᕙᓘᓐᓃᑦ 

www.ujjiqsuqta.ca ᑕᕝᕘᓇ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑕ facebook-ᖑᓂᕋᖅᑕᐅᔪᒃᑯᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ.  

 

ᑲᔪᓯᖏᓐᓂᑦᑎᓐᓂ ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᒃᑲᔅᓯ ᐊᒥᑦᑐᕐᒧᑦ ᒪᓕᒐᓕᐅᖅᑎᐅᖃᑎᕗᑦ 

ᒥᔅᑐ ᖃᐃᕐᓂᖅ ᐅᕙᓃᓐᖏᒻᒪᑦ. ᒪᒥᐊᓇᕋᓗᐊᖅᐳᖅ 

ᖃᓂᒪᖕᒪᓪᓗ ᐅᓪᓗᒥ ᐅᕙᓃᑦᑐᓐᓇᕋᓂ. ᒥᔅᑕ 

ᖃᐃᕐᓂᖅ ᑐᓵᓐᓂᕈᕕᑦ, ᑕᐅᑐᒃᑯᕕᓪᓘᓐᓃᑦ 

ᑭᖑᓂᖃᖅᐳᑎᑦ ᐊᒻᒪᓗ 

ᐱᔪᓐᓃᖅᓴᕋᐃᓐᓂᐊᖅᐳᑎᑦᑐᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. [3]. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᓯᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 5(1): 

ᐃᓕᓴᖅᓯᓂᖅ ᓇᐅᔮᓂ ᐅᓇᓕᒃᓴᔭᕋᓛᑦ 

3055 (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ ᐅᖃᖅᑏ 

ᑕᑭᔪᒐᓛᕈᓘᖕᒪᑦ ᑖᓐᓇ ᓇᐃᓗᐊᓚᖓᖕᒪᑦ 

ᑭᐱᑲᐅᑎᒋᓂᐊᖅᐸᖓ ᐅᖓᑕᐅᔾᔨᓕᕈᒪ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐅᑉᓗᒥ 

ᑕᐃᒃᑯᐊ ᓇᐅᔮᕐᒥᐅᑕᐃᑦ ᐅᐱᒋᔪᒪᓪᓗᒋᑦ 

ᐅᓇᑕᖅᑐᒃᓴᕋᓛᓂᑦ ᑲᒪᓲᖑᖕᒪᑕ.  

ᐊᕐᕌᒍᓂᑦ 20-ᓂᒃ ᑕᒪᔅᓱᒥᖓ ᐱᓕᕆᐊᖃᓕᕐᒪᑕ 

ᐅᐱᓐᓇᒻᒪᕆᒃᑐᑦ ᑕᑉᐱᒃᑯᐊ ᓇᐅᔮᕐᒥᐅᑕᐃᑦ 

ᐃᑲᔪᖅᑎᒌᑦᑎᐊᖃᑦᑕᕐᒪᑕ. 

 

(ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᒪᒃᑯᒃᑐᓄᑦ 

ᑲᑐᔾᔨᖃᑎᒌᑦ ᖁᑦᑎᖕᓂᖅᐹᖑᔪᓂᒃ ᓇᐅᔮᑦ, 3055 

ᐅᓇᓕᒃᓴᕋᓛᖏᑦ.  

 

ᑖᒃᑯᐊ 60 ᒪᒃᑯᒃᑐᐃ ᐊᑎᓕᐅᖅᓯᒪᖕᒪᑕ 3055-ᒧᑦ. 

ᓄᓇᓕᕋᓛᖑᒐᓗᐊᖅᑎᓪᓗᒍ ᕼᐊᓐᓇᓚᒐᓚᒻᒪᕇᑦ 

ᓇᐅᔮᕐᒥᐅᑦ ᐃᓚᒋᐅᓯᒪᖕᒪᑕ ᐅᓇᓕᒃᓴᕋᓛᖑᔪᓂᒃ. 

ᐊᒥᓱᑦ ᐱᓇᓱᐊᕈᓯᐅᓚᐅᖅᑐᒥᒃ ᐊᒥᓱᑦ 

ᑲᑎᓚᐅᕐᒥᔪᐃᑦ ᐅᓂᒃᑳᖃᖅᑐᑎᒃ ᐊᑐᖅᓯᒪᔭᒥᓂᒃ 

ᐊᕙᑎᓂᑦ ᐊᕐᕌᒍᓂᓪᓗ ᐊᓂᒍᐃᓯᒪᓕᕋᒥᒃ. 

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 1998 

ᓴᖅᑭᑕᐅᓚᐅᖅᓯᒪᔪᖅ  

ᐋᓕᒃᔅ ᓯᑑᕗᑦ, ᐳᕆᓯᓚ ᑐᖏᓕᒃ, ᕉᒥᐅ ᖁᐸᒃ ᐊᒻᒪ 

ᐊᓯᖏᓐᓄᑦ. ᐊᒻᒪ ᑖᓐᓇ ᓕᐅᓂ ᐊᐃᓯᐅ, ᑖᓐᓇ 

ᓯᕗᓪᓕᖅᐹᖑᓪᓗᓂ ᑲᒪᔨᐅᓚᐅᖅᓯᒪᔪᖅ ᑖᓐᓇ 

ᓕᐅᓂ. ᐅᖃᖅᑏ, ᓂᖓᐅᑯᓗᖕᒪ ᐊᓈᓇᑦᓯᐊᖓ. 

ᑎᐊᕙ ᐊᕕᐅᒑᓇᐅᑉ ᐊᓈᓇᑦᓯᐊᑯᓗᐊ ᓇᐅᔮᓂ 

ᐃᓕᓴᐃᔨᐅᕙᓚᐅᖅᓯᒪᔪᖅ ᐃᓱᒪᑕᐅᓪᓗᓂ. ᑖᓐᓇ 

ᐃᓚᒋᔭᐅᖃᑦᑕᕐᓂᑯ ᔨᐊᓂᐳ ᐱᐅᕆ, ᐊᒻᒪ ᒫᓐᓇ 

ᑲᒪᔨᓪᓚᕆᒋᓕᖅᑕᖓᑦ ᓗᐊᐃᑦ ᕗᕌᓐᓯᔅ ᑕᐃᑲᓂ 

ᐃᓕᓐᓂᐊᕐᕕᖕᒥ ᑐᓴᕐᕕᖕᒥ 

ᐃᓕᓐᓂᐊᖅᑎᐅᖃᑕᐅᔪᖅ ᐊᒻᒪ ᑖᓐᓇ ᓯᕗᓕᖅᑎᖓ 

ᒪᐃᔭ ᓵᓚᒪᓐ ᒪᓕᑭ ᑖᓐᓇ ᓯᕗᓪᓕᖅᐹᖑᓪᓗᓂ 

ᓇᐅᔮᓂᑦ ᐅᓇᑕᖅᑐᒃᓴᕋᓛᓂᑦ ᐃᓚᒋᔭᐅᓚᐅᖅᓯᒪᔪᖅ 

ᐊᒻᒪ ᐅᐱᒋᔭᐅᑎᓪᓗᒋᑦ. ᑖᓐᓇ ᒪᐃᔭᐅᓪᓗᓂ ᑖᓐᓇ 

ᐱᓕᕆᖅᑲᐅᔪᖅ. 

 

(ᑐᓵᔨᑎᒍᑦ) ᐅᖃᖅᑏ, ᓇᐅᔮᑦ ᐅᓇᓕᒃᓴᕋᓛᖏᑦ 

ᐃᑲᔪᖅᓯᖅᑕᐅᖃᑦᑕᖅᑐᐃᑦ ᑯᐊᐸᒃᑯᓐᓄᑦ 

ᓂᐅᕕᕐᕕᑯᓐᓄᓪᓗ ᓄᐊᑐᓐ ᓂᐅᕕᕐᕕᒃ, ᐊᒻᒪᓗ 

ᒐᕙᒪᑐᖃᒃᑯᓐᓄᓪᓗ, ᓄᓇᕗᑦ ᒐᕙᒪᒃᑯᖏᓐᓄᑦ, 

ᑲᓇᑕᒥ ᐅᓇᓕᒃᑯᓐᓄᑦ, ᑭᕙᓪᓕᖅ 

ᐃᓕᓐᓂᐊᕐᓂᓕᕆᔨᒃᑯᓐᓂ, ᐊᒻᒪᓗᑦᑕᐅᖅ 

ᕼᐋᒻᓚᒃᑯᖏᓐᓄᑦ. 

 

ᐅᖃᖅᑏ, ᑖᒃᑯᐊ ᐅᓇᓕᒃᓴᔭᕋᓛᑦ 

http://www.responsiblenunavut.ca/
http://www.ujjiqsuqta.ca/


ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

310 

ᒪᒃᑯᒃᑐᓂᒃ ᖁᑭᕆᐊᕆᐅᖅᓴᒍᓐᓇᖃᑦᑕᖅᑐᑦ 

ᐊᒻᒪᑦᑕᐅᖅ ᓱᒃᑲᓕᓂᑭᓴᐅᑎᓪᓗᑎᑦ 

ᐱᓐᖑᐊᖃᑎᒌᕈᓘᔭᖅᑐᑎᓪᓗ ᐊᒻᒪ ᓄᓇᒥ 

ᐊᔪᕈᓐᓃᖅᓴᖃᑦᑕᕆᓪᓗᑎᑦ ᑲᓇᑕᒥᐅᑕᐅᓂᕐᒥᓂᓪᓗ 

ᑲᑐᔾᔨᖃᑎᒌᖕᓂᕐᒥᓪᓗ ᓯᕗᓕᖅᑎᐅᓂᕐᒥᓪᓗ. 

ᐊᕐᕌᒍᓂᑦ ᐱᖓᓱᓂᒃ ᓇᐅᔮᓂ... 

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᒃᑲ 

ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑐ ᓇᑦᓯᖅ ᐊᐱᕆᖕᒪᑦ ᑖᒃᑯᐊ 

ᐅᖃᐅᓯᕆᔭᓂ ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ. 

ᐋᒃᑳᖅᑐᖃᖅᐹ? ᑐᓴᖏᓐᓇᒪ, ᒥᔅᑐ ᓇᑦᓯᖅ 

ᑲᔪᓯᓚᐅᕆᑦ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᐸᔅᓯ 

ᑲᔪᓯᑎᑦᑎᒍᓐᓇᕋᑉᓯ.  

 

ᐊᒻᒪ ᑖᒃᑯᐊ ᐃᓐᓇᕆᔭᐅᔪᑦ ᐃᓚᒋᔭᐅᖃᑦᑕᓕᕐᒪᑕ  

ᑕᒪᒃᑯᓄᖓ ᐅᓇᑕᖅᑐᒃᓴᕋᓛᓄᑦ ᐃᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂᖅᑲᐃ 

ᐅᖃᓪᓚᒃᑎᑕᐅᖃᑦᑕᖅᓱᑎᒃ ᑕᒪᓐᓇ 

ᑕᑯᕋᕐᓂᓪᓚᕆᖕᒪᑦ ᓄᓇᓖᑦ 

ᐱᓕᕆᖃᑎᒌᑦᑎᐊᖅᓯᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᒪᕐᕈᐃᓐᓈᒃ ᐃᓅᒃ 

ᐱᔭᕇᖅᓯᒪᔫᒃ ᑲᑕᐅᑎᒋᐅᖅᓴᓂᕐᒥᒃ. ᑖᒃᑯᐊᓗ 20 

ᐊᕙᑎᓄᑦ ᑲᓇᑕᓕᒫᒥ ᐊᑐᐃᓐᓇᐅᑎᑕᐅᖃᑦᑕᕐᒪᑕ.  

ᑖᒃᑯᐊ ᑕᒪᒃᑮᒃ ᒪᕐᕉᒃ ᑕᕝᕙᓐᖔᓚᐅᖅᑑᒃ 3055 

ᓇᐅᔮᑦ ᐅᓇᓕᒃᓴᕋᓛᒃᑯᖏᓐᓂᑦ. 

(ᑐᓵᔨᑎᒎᕈᓐᓃᖅᑐᖅ) ᐅᐱᒋᓚᕗᑦ! 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐊᕐᕌᒍ ᐊᓂᒍᖅᐸᓪᓕᐊᑎᓪᓗᒋᑦ ᑖᒃᑯᐊ 

ᓇᐅᔮᕐᒥ ᐅᓇᓕᒃᓴᕋᓛᖏᑦ ᑲᓇᑕᒥ ᐃᒪᕐᔪᐊᑉ 

ᐊᑭᐊᓂ, ᐊᒥᐊᓕᑲᒃᑯᓐᓄᓪᓗ ᐊᑖᓂ, ᑕᐅᓇᓐᖓᑦ 

ᐃᖏᕐᕋᒋᔭᒐᕈᓘᔭᖃᑦᑕᖅᓯᒪᔪᑦ. ᐊᕐᕌᒍᓗ 26-ᒪᕇᑦ 

ᕚᓐᑰᕗ ᕿᑭᖅᑕᖓᓂᒥᐅᑕᕐᓂᒃ 

ᑕᐅᖅᓰᖃᑎᖃᓚᐅᕐᒥᔪᐃᑦ ᐊᐅᓪᓚᖃᑦᑕᖅᑐᑎᒃ  

ᑎᑭᑎᑦᑎᖃᑦᑕᖅᑐᑎᓪᓗ.  

 

ᑖᒃᑯᐊᓗ ᑭᒃᑯᕈᓘᔭᐃᑦ ᐱᖃᑕᐅᖃᑦᑕᖅᓯᒪᖕᒪᑕ 

ᐱᖃᑎᑖᖃᑦᑕᖅᓯᒪᓪᓗᑎᓪᓗ ᓇᒥᕈᓘᔮᓗᒃ 

ᐃᖅᑲᐅᒪᐃᓐᓇᕐᓂᐊᓕᖅᑕᒥᓂᓪᓗ 

ᖃᐅᔨᖃᑦᑕᖅᓯᒪᓪᓗᑎᒃ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐱᒃᑯᒋᕙᒃᑲ 3055 

ᓇᐅᔮᓂ ᐅᓇᓕᒃᓴᔭᕋᓛᑦ  20-ᓂᒃ ᐊᕐᕉᒍᓂᒃ 

ᐱᓕᕆᓯᒪᓕᕐᒪᑕ ᐅᐱᒋᓚᕗᑦ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 5(1): 

ᐆᒪᔪᕐᓂᐊᖅᑏᑦ ᑎᒥᖏᑦ ᐊᒻᒪ ᑐᒃᑐᓕᕆᓂᖅ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐅᓐᓄᓴᒃᑯᑦ 

ᖁᕐᓗᖅᑑᕐᒥᐅᑕᐃᑦ.  

 

ᐅᖃᖅᑏ, ᑐᒃᑐᓕᕆᓂᖅ ᓄᓇᕗᒻᒥ 

ᐱᔭᕆᐊᖅᑐᐸᓪᓕᐊᑐᐃᓐᓇᕐᖓᑦ ᖃᐅᑕᒪᑦ. ᓄᓇᕗᑦ 

ᒐᕙᒪᒃᑯᖏᑦ ᐊᕕᑦᑐᖅᓯᒪᓂᖏᑦᑕᓗ ᐆᒪᔪᓕᕆᔨᖏᑦ 

ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᕈᓘᔭᖏᑦ 

ᐊᒻᒪᓗᑦᑕᐅᖅ ᒪᓕᒐᓕᕆᔨᕈᓘᔭᐃᑦ 

ᑲᑐᔾᔨᖃᑎᒌᑉᐸᒻᒪᑕ ᖃᐅᔨᒐᓱᐊᖅᑐᑎᒃ ᖃᓄᖅ 

ᑐᒃᑐᐃᑦ ᐊᐅᓚᑕᐅᑦᑎᐊᕈᓐᓇᕐᒪᖔᑕ ᓄᓇᕗᑦᑎᓐᓂ.  

 

ᐅᓪᓗᒥ ᐅᖃᐅᓯᕆᒍᒪᔭᒃᑲ ᐆᒪᔪᕐᓂᐊᖅᑎᒃᑯᑦ  

ᑲᑎᒪᔨᖏᑦᑕ ᐱᓕᕆᓂᕆᖃᑦᑕᖅᓯᒪᔭᖏᑦ. ᑕᒪᒃᑯᐊ 

ᑎᒥᐅᔪᐃᑦ ᐊᐅᓚᑦᑎᖃᑕᐅᖃᑦᑕᕐᖓᑕ ᐆᒪᔪᓂᒃ 

ᓂᕐᔪᑎᓂᒃ ᓄᓇᕘᓕᒪᒥ. ᓄᓇᓕᓕᒪᑦᑎᐊᓂ 

ᑭᒡᒐᖅᑐᐃᓪᓗᑎᒃ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᖃᐅᔨᒪᑦᑎᐊᑎᑦᑎᒐᓱᑉᐸᑦᑐᑦ ᒐᕙᒪᒃᑯᓪᓗ 

ᒪᓕᒐᓕᕆᔩᓪᓗ ᐋᖅᑮᖃᑦᑕᕋᓗᐊᕐᒪᖔᑕ ᐅᕙᒍᑦ 

ᐱᒍᒪᔭᖏᑦ ᒪᓕᓪᓗᒋᑦ. ᐃᓅᓪᓗᑎᒃ ᑕᕝᕙᓐᖓᑦ 

ᓄᓇᓕᓐᓃᓐᖔᖅᑐᑎᒃ ᐊᒻᒪᓗ 

ᐅᖃᐅᔾᔭᐅᒋᐊᖅᐸᑦᑐᑎᒃ ᐃᓐᓇᑐᖃᕐᓄᑦ 

ᐊᓯᖏᓐᓂᓪᓗ ᐊᖑᓇᓱᑦᑎᓄᑦ. ᐃᓛᒃᑯᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ. ᓇᒻᒥᓂᖅ 

ᖃᐅᔨᒪᓪᓚᕆᑦᑕᒥᓂᒃ ᐊᑐᓚᐅᖅᓯᒪᔭᒥᓂᒃ 

ᐊᐅᓚᑦᑎᖃᑦᑕᖅᑐᑦ.  

 

ᐅᖃᖅᑏ, ᐃᓐᓇᒪᕇᑦ ᐊᖑᓇᓱᑦᑎᓪᓗ ᖁᕐᓗᖅᑑᒥ  

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᐅᐸᒍᑎᓯᒪᒻᒪᑕ 

ᐃᓱᒪᓗᓐᓂᕋᓕᖅᑐᑎᒃ ᐊᒻᒪᕈᐃᑦ 

ᐊᒥᓲᓗᐊᖅᑐᐊᓗᓐᓂᒃ ᑐᒃᑐᖃᑦᑕᖅᑐᒋᔭᐅᓕᖅᑐᑎᒃ 

ᑖᕙᓂ ᓄᓇᓕᖓᑕ ᖃᓂᒋᔭᖓᓂ. ᐊᒥᓱᑲᓪᓚᓐᓂᒃ 

ᐊᐅᓚᑦᑎᒍᑎᓂᒃ ᐸᕐᓇᐅᑎᓂᒃ 

ᓴᓇᓯᒪᔪᖃᖃᑦᑕᖅᑑᒐᓗᐊᖅ ᑐᒃᑐᐃᑦ ᐱᓪᓗᒋᑦ 

ᑕᒪᓂ ᑭᓯᐊᓂᓕ ᓱᓕ ᐃᓱᒪᓗᒋᔭᐅᒻᒪᑦ ᑕᒪᒃᑯᐊ 

ᐊᐅᓚᑦᑎᓂᕐᒧᑦ ᐸᕐᓇᐅᑎᑦ 

ᐃᓱᒪᖃᖅᓯᒪᓐᖏᑦᑎᐊᕐᖓᑕ ᖃᓄᑎᒋᑦ ᐊᒻᒪᕈᐃᑦ 

ᐊᑦᑐᐃᕙᒻᒪᖔᑕ ᑐᒃᑐᓂᒃ.  

 

ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᑕᐃᒪ 

ᑕᑯᖃᑦᑕᖅᓯᒪᒻᒪᑕ. ᓄᓇᖃᖅᑐᑎᒃ ᓄᓇᓕᕋᓛᓂᒃ 

ᖁᕐᓗᖅᑑᑉ ᓯᓚᑖᓂ, ᓄᓇᕘᒻᒥ. ᖃᓄᐃᑦᓴᖏᒃᑯᕕᑦ 

ᐃᓕᓴᕆᔪᒪᔭᕋ ᔮᓐ ᕼᐊᐅᓪᓗᐊᖅ, ᒨᖅᓯ 

ᕼᐊᐅᓪᓗᐊᕐᓗ ᑖᒃᑯᐊ ᐃᓄᐃᑦ ᐃᓕᖅᑯᓯᖏᓐᓂᒃ 

ᐆᒪᐃᓐᓇᖅᑎᑦᑎᒐᓱᐊᖅᓯᒪᒻᒪᑎᒃ 

ᖃᐅᔨᒃᑲᐃᕙᑦᑐᑎᓪᓗ ᖁᕐᓗᑑᕐᒥᐅᓂ ᖃᓄᖅ 

ᐊᐅᓚᑕᐅᑦᑎᐊᕈᓐᓇᕐᒪᖔᑕ ᓂᕐᔪᑎᑦ ᓄᓇᒦᑦᑐᐃᑦ. 

 

ᐅᖃᖅᑏ, ᓈᒻᒪᓈᓕᖅᑲᑦ 

ᐊᐱᖅᑯᑎᑦᓴᖃᕐᕕᒋᓂᐊᖅᑕᕋ ᒥᓂᔅᑐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 5(1): 

ᖁᕕᐊᓲᑎᖃᕐᓂᖅ ᐸᓐᓂᖅᑑᒥ 

ᐃᖃᓗᓕᕆᔨᒃᑯᑦ ᐊᒻᒪ ᑎᓂᕕᔾᔪᐊᒥ 

ᐃᖃᓗᓕᕆᔨᒃᑯᑦ ᐊᕐᕌᒍᓄᑦ 30-ᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ  

ᐊᒻᒪ ᐅᓐᓄᓴᒃᑯᑦ ᐸᓐᓂᖅᑑᕐᒥᐅᑦ.  

 

ᖁᕕᐊᓱᑉᐳᖓ ᓇᓗᓇᐃᖅᓯᒋᐊᖅᑐᖅ ᐸᓐᓂᖅᑑᒥ 

ᐊᕐᕌᒍᑦ ᑕᒪᓂ 30-ᐅᓂᐊᓕᕐᖓᑕ 

ᐊᐅᓚᓂᖃᖅᑎᓪᓗᒍ ᐃᖃᓗᓕᕆᕕᐅᓂᕋᖅᑕᐅᓲᖅ 

ᐸᓐᓂᖅᑑᒥ. ᑖᓐᓇᓗ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᒍᓐᓃᕐᓂᖓᓂᒃ ᓇᓗᓇᐃᖅᓯᕕᐅᓚᐅᕋᒪ 

(ᑐᓵᔨᑎᒍᑦ) ᐃᖃᓗᓕᕆᔨᒃᑐᖃᒃᑯᑦ ᐊᒻᒪᓗ 

ᐃᖃᓗᓕᕆᔨᑖᖅᑲᐅᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᓄᖓ ᑲᒪᒋᔭᐅᑦᑎᐊᓕᕐᖓᑦ ᓇᒻᒥᓂᖅ 

ᐊᐅᓚᑕᐅᒍᓐᓇᖅᓯᓪᓗᓂ ᑕᐃᒃᑯᓄᖓ.  

 

ᑕᒫᓂ ᐅᑭᐅᖅ ᐃᖃᓗᒐᓱᐊᕐᓂᖃᑦᑎᐊᖅᓯᒪᔪᐃᑦ 

ᖃᓕᕋᓕᓐᓂᐊᕐᓂᕐᒧᑦ 64-ᖑᑦᑕᖅᑯᑦ 

ᖃᓕᕋᓕᓐᓂᐊᖅᑎᑦ ᐃᑲᔪᖅᑎᖏᑦ 

ᐱᖃᓯᐅᑎᓐᖏᑦᑐᐃᑦ ᑕᐃᒃᑯᐊ. ᐸᓐᓂᖅᑑᑉ 

ᐃᖃᓗᓕᕆᕕᖓᓂ ᑕᐃᓐᓇ ᐊᔅᓱᐊᓗᒃ ᑮᓇᐅᔭᒥᒃ 

ᐃᓯᖅᑎᑦᓯᖃᑦᑕᕐᖓᑦ. ᖃᐅᔨᒪᔭᐅᑦᑎᐊᖅᑐᖅ ᑕᒪᓐᓇ.  

 

ᑕᐃᒃᑯᐊᓗ ᐃᖅᑲᓇᐃᔭᖅᑎᖏᑦ 

ᓴᓗᒻᒪᖅᓴᐃᔨᐅᓪᓗᑎᒃ ᐴᖅᑲᐃᔨᐅᓪᓗᑎᒃ ᑕᕆᐅᑉ 

ᐊᑭᐊᓄᑦ ᐊᐅᓪᓚᖅᑎᑕᐅᖃᑦᑕᕐᖓᑕ ᑕᒪᒃᑯᐊ 30-

ᐅᓪᓗᑎᒃ ᐃᖅᑲᓇᐃᔭᖅᑎᐅᖃᑦᑕᖅᑐᑦ ᑕᐃᑲᓂ 

ᐃᖃᓗᓕᕆᕕᒻᒥ. ᑖᓐᓇ ᐅᐱᒋᓪᓗᒍ ᐅᓪᓗᒥ 

ᓇᓗᓇᐃᕈᒪᕋᑖᕋᒃᑯ ᑕᕝᕙᑐᐊᖅ ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 5(1): ᓄᑖᑦ 

ᑮᓇᐅᔭᒃᑯᕕᓕᕆᔾᔪᑎᑦ ᐊᕐᕕᐊᓂ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ 

ᐊᕐᕕᐊᕐᒥᐅᓄᑦ ᑐᕼᐋᒐᒃᕼᐊᖅ. ᑮᓇᐅᔭᒃᑯᕼᐃᕝᕕᒻᒥ 

bank-ᒥ ᐱᒍᐊᖏᓐᓇᕐᒪᑕ. 

ᑖᓐᓇ ᐃᑲᔪᕐᓂᐊᖅᑐᖅ ᐊᕐᕕᐊᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑎᐊᖅᑐᖓ 

ᑐᓴᖅᑎᑦᑎᔭᕆᐊᒃᓴᖅ ᑕᐃᑲ ᐱᓕᕆᖃᑎᒋᓗᑎᒍᑦ 

ᕈᐊᔪᓪ ᐹᓐᒃ ᑮᓇᐅᔭᒃᑯᕕᖓ (RBC), ᑕᐃᑲ 

ᒪᑐᐃᖅᓯᕐᓂᐊᕐᒪᑕ ᑮᓇᐅᔭᒃᑯᕕᖕᒥ ᐊᕐᕕᐊᕐᒥ ᒪᐃ 

ᐃᓱᓕᓕᖅᐸᑦ. ᐃᓐᓇᑐᖃᐃᑦ ᑕᐃᒃᑯᐊ 

ᐃᓚᐅᔪᓐᓇᕐᓂᐊᖅᑐᑦ ᑮᓇᐅᔭᒃᑯᕕᖕᒥ (Eskimo 

Point Lumber Supply)-ᒥ ᕿᔪᒃᑖᕐᕕᒻᒥ ᑕᐃᑲᓂ. 

 

ᑖᔅᓱᒧᖓ ᐱᓕᕆᔭᐅᔪᖅ ᓯᕗᒧᐊᕈᓐᓇᖅᓯᖕᒪᑦ 2017-

ᓂᑦ ᑮᓇᐅᔭᓂᑦ ᐊᑐᕈᒪᔭᖏᓐᓂᑦ ᑐᒃᓯᕋᖅᑕᐅᓪᓗᑎᒃ 

ᑮᓇᐅᔭᒃᑯᕕᒃᑖᕈᒪᒡᓗᑎᑦ ᑖᒃᑯᐊ ᑐᒃᓯᕋᓚᐅᖅᓯᒪᔪᑦ 

ᐊᑐᖅᑕᐅᑦᑎᐊᖁᓪᓗᒋᑦ ᓄᓇᕗᒻᒥᐅᓄᑦ 

ᐊᑐᐃᓐᓇᕈᖅᑕᐅᖁᓪᓗᒋᑦ ᐱᓗᐊᖅᑐᒥ ᓄᓇᓕᖕᓂ 

ᑮᓇᐅᔭᒃᑯᕕᓪᓚᑦᑖᖅᑕᖃᓐᖏᑎᓪᓗᒋᑦ. 

 

ᐅᖃᖅᑏ, ᑲᔪᓰᓐᓇᖅᑐᒃᑯᑦ ᐅᖃᖃᑎᒋᔭᐅᔪᑦ 

ᓄᓇᓕᖕᓂ ᐱᓕᕆᖃᑎᒋᔭᐅᔪᑦ ᓄᓇᓕᖕᓂ 

ᑮᓇᐅᔭᒃᑯᕕᓕᐅᕈᓐᓇᕐᒪᖔᑕ ᕼᐊᒻᓚᒃᑯᓐᓂᒡᓗ 

ᐅᖃᖃᑎᖃᖃᑦᑕᖅᖢᑎᒃ ᓯᕗᓂᒃᓴᑦᑎᓐᓂ. ᑕᒪᓐᓇ 

ᐱᕙᓪᓕᐊᖁᓇᖅ ᐊᒻᒪ ᓂᓪᓕᐅᑕᐅᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 5(1): 

ᖁᔭᓕᓂᖅ ᐃᖅᑲᓇᐃᔭᖅᑎᓂᑦ ᕿᑭᖅᑕᓂ 

ᐋᓐᓂᐊᕕᒻᒥ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᒃᑐᖓᐃᓛᒃ ᓇᖏᖅᓯᔪᓐᓇᕐᒥᒐᒪᐃᓛᒃ 

ᐅᓪᓛᖑᔪᖅ. ᐅᓪᓛᖑᔪᖅ, ᐅᓪᓘᓕᖅᑐᖅ, ᐅᓪᓗᖅ.  

ᖃᐅᔨᓴᐅᑏᓐᓇ ᓯᕗᕙᕆᐊᓚᐅᖅᑎᓪᓗᒍ 

ᓇᓗᓇᖅᓯᖃᑦᑕᖅᖤᓕᕐᒪᑦ.  

 

ᐄ, ᖁᔭᓐᓇᒦᒃ. ᖁᔭᓐᓇᒦᕈᒪᔪᖓ ᓯᕗᓪᓕᕐᒦᓛᒃ 

ᐋᓐᓂᐊᕐᕕᖕᒦᓚᐅᖅᑎᓪᓗᖓ ᑖᒃᑯᐊ 

ᖁᔭᓐᓇᒦᑦᑎᐊᖅᑕᒃᑲ ᑕᑉᐱᑲᓂ ᐋᓐᓂᐊᕐᕕᖕᒥ 

ᐃᖢᐊᖅᓴᐃᔩᓪᓗ ᓇᔭᓐᖑᐊᖑᓂᕋᖅᑕᐅᕙᒃᑐᓪᓗ. 

ᐋᓐᓂᐊᓯᐅᖅᑏᑦ ᓘᒃᑖᓪᓗ, ᑕᒪᕐᒥᒃ. ᑖᒃᑯᐊ 

ᐊᒃᓱᐊᓗᒃ ᐃᑲᔪᖅᑎᕐᔪᐊᖑᕙᖕᒪᑕ 

ᖃᐅᔨᒪᔪᒃᓴᐅᒍᓗᐊᖅᑐᒍᑦ ᑭᓯᐊᓂ 

ᓇᓗᓇᐃᒃᑲᓐᓂᕋᓱᑐᐃᓐᓇᖅᑕᕋ 

ᖁᔭᓐᓇᒦᕈᒪᓪᓗᒋᓪᓗ. ᐊᒻᒪᓗ ᐅᐱᒍᓱᑦᑎᐊᓚᐅᕋᒪ 

ᑕᑉᐱᑲᓃᑎᓪᓗᖓ ᑕᒪᒃᑯᐊ ᐃᖢᐊᖅᓴᐃᔩᓪᓗ ᐊᒡᓛᑦ 

ᓘᒃᑖᑦ ᐃᓚᖏᑦ ᐃᓄᒃᑎᑑᖃᑦᑕᖅᑐᑦ.  

 

ᑖᓐᓇ ᑕᕝᕙᐃᓛᒃ ᑕᐅᑐᓐᖑᐊᖅᐸᓚᐅᖅᓯᒪᒐᑦᑎᒍᑦ 

ᓄᓇᕗᑖᕋᓱᒃᑎᓪᓗᑕ ᐃᓄᒃᑎᑑᖃᑦᑕᖅᑐᓂᒃ ᓲᕐᓗ 

ᐱᔨᑦᑎᕋᖅᑖᖅᑎᑕᐅᔪᓐᓇᕐᓂᐊᓕᖅᑎᓪᓗᑕ 

ᐋᓐᓂᐊᕐᕕᑦᑎᓐᓂ. 

ᐋᓐᓂᐊᕐᕕᑦᑎᓐᓂᐅᑕᐅᓐᖏᑦᑑᒐᓗᐊᖅ 

ᓇᓂᑐᐃᓐᓇᖅ. 

 

ᑭᓯᐊᓂ ᐅᐱᒋᑦᑎᐊᓚᐅᖅᑕᕋ ᑖᓐᓇ 

ᑕᑯᔪᓐᓇᓚᐅᕋᒃᑯ ᐃᓄᒃᑎᑐᑦ. ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐃᖢᐊᖅᓴᐃᔨᓂᒃ 

ᑲᒪᒋᔭᐅᖃᑦᑕᓚᐅᑦᑎᐊᕋᒪ ᖁᔭᓕᔭᒃᑲ. ᐊᒻᒪᓗ 

ᑕᐃᒪᓐᓇᐃᓛᒃ ᑕᕝᕙ ᑕᑯᔪᒪᓐᓇᕐᒪᑦ ᑕᕝᕙᓂ 

ᐃᖃᓗᖕᓂᑐᐃᓐᓇᐅᓐᖏᑦᑐᖅ ᓄᓇᓕᖕᓂᑦᑕᐅᖅ 

ᑕᑯᔪᒪᓐᓇᕐᒪᑦ ᑕᐃᒪᓐᓇᐃᑦᑐᓂᒃ 

ᐃᓄᒃᑎᑑᕈᓐᓇᖅᑐᓂᒃ 

ᐃᖢᐊᖅᓴᐃᔨᑖᕈᓐᓇᑦᑎᐊᕐᒥᒐᑦᑕ.  

 

ᑕᐃᒪ ᐊᔭᐅᖅᑐᐃᒃᑲᓐᓂᑐᐃᓐᓇᖅᑐᖓ ᑕᒪᒃᑯᓂᖓ 

ᐃᓅᖃᑎᑦᑎᓐᓂᒃ ᒪᒃᑯᒃᑐᓂᒃ, ᐃᓕᓐᓂᐊᖅᑐᓂᒃ. 

ᐊᑏ ᑕᒪᒃᑯᓄᖓ ᐃᖢᐊᖅᓴᐃᔨᓄᑦ 

ᐃᖢᐊᖅᓴᐃᔨᐅᓂᕐᒧᑦ ᓘᒃᑖᖑᓂᕐᒧᑦ 

ᐱᓇᓱᖃᑦᑕᕆᑦᑎ. ᑕᒪᒃᑯᐊ ᐃᓄᖁᑎᕗᑦ 

ᐅᖃᐅᓯᕐᒥᓂᒃ ᐃᓕᑕᕆᑦᑎᐊᖅᑕᒥᓂᒃ 

ᐱᔨᑦᑎᕋᑦᑕᐅᔪᓐᓇᑦᓯᐊᕐᓂᐊᕐᒪᑕ.  

 

ᑖᔅᓱᒥᖓ ᐅᖃᕈᒪᓗᐊᖅᑲᐅᔪᖓ 

ᖁᔭᓐᓇᒦᕈᒪᓪᓗᖓᓗ ᑕᑉᐱᑲᓃᑎᓪᓗᖓ 

ᐅᓪᓗᑐᐃᓐᓇᕐᒥᒃ ᓇᒡᒐᔾᔭᒧᑦ ᑎᑭᖦᖢᖓ 

ᑕᐃᒪᓐᓇᐃᓚᐅᕐᒪᑦ. ᖁᔭᓐᓇᒦᒃᑲᓐᓂᑐᐃᓐᓇᖅᑕᒃᑲ 

ᑖᒃᑯᐊ ᑕᒫᓂ ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ ᑎᑭᕋᕐᔪᐊᒧᑦ, 

ᒥᔅᑐ ᒪᐃᓐ. 

 

 

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 5(1): 

ᐊᕐᕕᐊᓂᒃ ᐱᖃᑕᐅᔪᑦ ᕿᓂᖅᑎᐅᓂᕐᒧᑦ 

ᑐᑭᒧᐊᕆᓂᕐᒧᑦ ᐃᓕᓐᓂᕈᑎᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᕼᐃᕗᓕᖅᑎᖃᕋᑦᑕ 

ᐅᑉᓗᒥ ᑕᕝᕙᓂ ᖁᕕᐊᓇᑯᓂ. 

 

ᐅᑯᐊ ᖁᕕᐊᕼᐅᖃᑎᒋ’ᔪᒋᑦ ᐅᐱᒋᕼᐅᐊᖅᖢᓂ 

ᐊᕐᕕᐊᓂ ᕿᓂᖅᑎᐅᔪᑦ ᓂᑯᕕᑦᑐᖓ ᐅᖃᖅᑎᑦᓯᔩ 

ᐅᑉᓗᒥ. ᐅᑯᐊ ᐃᑲᔪᓪᓚᕆᕼᐅ’ᒪᑕᐃᓛᒃ 

ᓄᓇᓕᒋᔭᑦᑎᓐᓂ ᖃᐅᔨᒪᒐᑉᑕ ᕿᓂᖅᑎᐅᔪᑦ 

ᐸᖅᓴᐃᔩᑦ, ᐊᖑᓇᕼᐅᑦᑎᖁᑎᑦᑎ’ᓂᒃ 

ᒥᐊᓂᖅᕼᐃᑦᓯᐊᖅᖢᑎᑦ ᑐᐊᕕᕐᓇᖅᑐᖅᑕᖃᓕᕌᖓᑦ 

ᐃᑲᔪᕆᐊᖏᓐᓇᕼᐅ’ᒪᑕ. ᐅᑯᐊ ᐊᕐᕕᐊᓂ 

ᕿᓂᖅᑎᐅᔪᑦ ᐅᐱᒋᕙᒃᑲ, ᐊᒻᒪ 

ᖁᕕᐊᕼᐅᖃᑎᒋᕙᒃᑲ. ᐃᓕᓐᓂᐊᕐᓂᖅᑕᖃᓚᐅᕐᒪᑦ 

ᐊᕐᕕᐊᓂ ᕖᕝᕗᐊᕆ 20-ᒥ ᒫᑦᓯ 1-ᒧᑦ ᑎᑭᖦᖢᒍ. 

ᑖᓐᓇ ᐃᓕᓐᓂᐊᕐᓂᐅᓚᐅᖅᑐᖅ ᕼᐆᕐᓗ 

ᕿᓂᕐᓂᐅᕼᐅᖅᑐᓂᖅ ᐊᐅᓚᑦᓯᓂᖅ, ᖃᑉᓗᓈᑐᑦ 

(ᑐᓵᔨᑎᒍᑦ) ᕿᓂᑦᑎᐅᓂᕐᒧᑦ ᐸᖅᓴᐃᔨᐅᓂᕐᒧᓪᓗ 

ᐃᓕᓐᓂᐊᕈᑎᒃ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐊᐅᓚᓂᖃᑦᓯᐊᓚᐅᕐᒪ’ᒎᖅ ᑐᕼᐊᓚᐅᕋᑉᑯ 

ᖁᕕᐊᕼᐅᑉᑐᖓ.  

 

ᐊᒻᒪ ᐅᑯᐊ ᐃᓕᓐᓂᐊᓚᐅᖅᑐᑦ ᐅᐱᒋᕼᐅᐊᖅᐸᒃᑲ 

ᐅᑯᐊᖑᓚᐅᕐᒪᑕ: ᒥᑭ ᐹᑎᒃᕼᐋᓕᒃ, ᐲᑕ 

ᓄᑕᕋᕼᐅᖕᓂᖅ, ᒪᐃᒃ ᑰᓕᕐ, ᑭᐊᓕ ᐊᐅᓚᔾᔪᑦ, ᓕᓯ 

ᐊᓚᕆᐊᖅ, ᑑᓂ ᔫᓂ ᐊᑦᑖᑦᓯᐊᖅ, ᓲᓴᓐ ᐊᓚᕆᐊᖅ, 

ᓗᐃᔅ ᓄᑲᖅᑎᖅ ᐊᖅᑲᖅ, ᒫᒃ ᐊᓈᑦ, ᑖᓇᕙᓐ ᑲᑦᑖᒃ, 

ᐅᐊᓪᕙᓐ ᐃᓚᓐᖓᐃᔪᖅ, ᑕᐃᕕᑎ ᑳᓚ. 

ᑖᒃᑯᐊᕼᐆᓐᖏᑦᑑᒐᓗᐃᑦ.  

ᐅᖃᖅᑎᑦᑎᔩ, ᑖᒃᑯᐊ ᕿᓂᖅᑎᑦ ᐃᑲᔪᓪᓚᕆᕼᐅᕐᒪᑕ 

ᐅᐱᒋᕙᒃᑲ. 

 

ᐅᑯᐊ ᓄᓇᕗᑦ ᕼᐋᒻᓚᓂᑦ ᐱᓕᒻᒪᖅᓴᐃᔨᒃᑯᑦ 

ᒪ’ᓈᖅᓯᒪᒃᖢᒋᑦ ᐃᓕᓐᓂᐊᕐᓂᕐᒥᒃ ᑕᒪᑐᒥᖓ 

ᓴᖅᑮᓚᐅᕐᒪᑕ ᐊᕐᕕᐊᓂ ᕼᐋᒻᓚᒃᑯᓐᓂᓪᓗ 

ᐱᓕᕆᖃᑎᖃᓚᐅᖅᖢᑎᒎᖅ. ᐅᐱᒋᕼᐅᐊᖅᖢᒋᑦ 

ᓂᑯᕕᓚᐅᖅᐳᖓ ᐅᓪᓗᒥ. ᒪ’ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᐱᑕᖃᓐᖏᑦᑐᖅ. 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑐ ᓂᑦᓯᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᓐᖓᓱᖁᓪᓗᒍ ᑖᓐᓇ ᓴᓪᓕᕐᒥᐅᑕᐅᖃᑎᑯᓗᒐ 

ᒪᒃᑯᒃᑐᖅ, ᓵᓕ ᓴᐸᖓ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᖏᔪᖅᑳᖃᕈᓐᓃᕌᖓᑦᑕ ᐃᓐᓇᖃᓕᓲᖑᒐᑦᑕ 

ᐃᓕᖅᑯᓯᕗᑦ ᐃᓄᒃᑎᒍᑦ 

ᐊᖏᔪᖅᑎᖅᐹᒍᓐᖏᒃᑲᓗᐊᖅᑎᓪᓗᒋᑦ. ᑖᓐᓇ 

ᐃᓚᒥᓄᑦ ᐊᖏᔪᖅᑳᕆᔭᐅᓪᓚᕆᖃᑦᑕᕐᒪᑦ 

ᒪᒃᑯᒃᑲᓗᐊᖅᑐᓂ.  

 

ᑕᒪᐅᓐᖓᕆᐅᖅᑐᓂᓗ ᐃᖃᓗᓐᓄᑦ ᖃᖃᓕᒃ 

ᑕᑯᔭᐅᖅᑑᔭᕐᒪᐅᑉ ᐅᐱᒍᓱᓪᓚᕆᖕᒪᑦ ᐃᖃᓗᖕᓂᑦ, 

ᐃᖃᓗᖕᒨᕐᓂᕐᒥᓂ, ᑐᓐᖓᓱᒃᑎᑕᐅᖁᓪᓗᒍ ᓵᓕ 

ᓴᐸᖓ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᑐᓐᖓᓱᖁᕙᕋ ᐅᐸᓗᖓᐃᔭᐃᕙᑦᑐᖅ 

ᐊᑐᕐᓂᐊᖅᑕᕐᓂᒃ, ᐊᓪᓗᖅᑕᕐᓄᑦ 

ᐅᕿᓪᓕᑎᑦᑎᕙᒃᑐᖅ ᐊᒻᒪ ᑎᖑᒐ 

ᑯᑯᓪᓛᑎᓕᖅᐸᒃᑐᓂᐅᒃ. ᐅᖃᖅᑏ, ᑖᓐᓇ 

ᑐᓐᖓᓱᒃᑎᑕᐅᓕ ᓄᓕᐊᕆᓕᖅᑕᕋ ᐅᑭᐅᓂᒃ 38-ᓂᒃ 

ᒥᓯᔅ ᓇᑦᓯᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎᒃ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᓪᓗᒥ 

ᐃᓕᓴᖅᓯᔪᒪᔪᖓ ᓂᕈᐊᖅᑎᖁᑎᓐᓂᒃ 

ᐱᖃᓐᓇᕆᑦᑎᐊᖅᓯᒪᓪᓗᒍ 

ᐃᑲᔪᖅᑎᒋᕕᔾᔪᐊᖅᓯᒪᓪᓗᒍᓗ, ᐃᖃᓗᑦᑑᑦᑎᐊᕐᒥᒃ 

ᑖᕙᓐᖓᓕᒫᖅ ᑭᓕᐅᕋ ᐅᐱᖅ ᐃᕙᕕᒃ. 

ᑐᓐᖓᓱᑦᑎᐊᕐᓕ ᐃᖃᓗᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᓯᕗᓪᓕᖅᐹᒥᒃ ᖃᓄᐃᒋᔭᐅᓐᖏᒃᑯᒪ ᑕᒻᒪᓂᕐᒥᒃ 

ᓇᓗᓇᐃᕈᓐᓇᕈᒪ ᐊᖓᔪᖅᑳᖅ ᐹᑦ ᐊᕐᓇᒃᑲᕐᒧᑦ, 

ᐃᓕᓴᖅᓯᖅᑲᐅᒻᒪᑦ ᐃᓐᓇᑐᖃᑦ 

ᑲᑎᒪᔨᖏᓐᓃᖔᖅᑐᓂᒃ. ᑕᒻᒪᓚᐅᕋᑦᑕ 

ᐊᑕᐅᓯᕐᒥᓪᓘᓐᓃᑦ ᑕᐃᓯᓚᐅᓐᖏᓐᓇᑦᑕ ᑐᓄᓐᓂ 

ᐃᒃᓯᕚᖅᑐᖅ ᑐᓵᔨ, ᐊᑏᒪ ᕼᐋᑦᓚᕆ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐱᑕᖃᕈᓐᓃᖅᑰᕐᒪᑦ ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᒧᑦ, ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 065 - 5(1): ᑐᒃᑐᒐᓴᐃᑦ 

ᖃᓄᐃᓐᖏᓐᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑐᒋᔭᐅᔪᖅ ᑕᖅᑯᒻᒥᕋ ᐅᑉᓗᒥ.  

 

(ᑐᓵᔨᑎᒍᑦ) ᐃᑉᐸᒃᓴᖅ, ᐅᖃᖅᑏ, ᒥᓂᔅᑕ 

ᐅᖃᓚᐅᕐᒪᑦ ᐃᒪᐃᓕᓪᓗᓂ, “ᐅᖃᕈᓐᓇᖅᑐᖓ 

ᑐᑭᓯᒐᒪ ᑐᒃᑐᐃᑦ ᑭᕙᓪᓕᕐᒥ ᖃᓄᐃᓐᖏᓯᐊᖅᑐᑦ,” 

ᖃᒪᓂᑦᑐᐊᑉ ᑐᒃᑐᖏᑦ. 

ᐊᐱᖅᓱᒃᑲᓐᓂᕈᒪᑐᐃᓐᓇᖅᑕᕋ ᑖᓐᓇ 

ᐅᖃᐅᓯᕆᓚᐅᖅᑕᖓ. ᖃᓄᕐᓕ ᒥᓂᔅᑕ ᖃᐅᔨᒪᕙ? 

ᐅᖃᖅᑏ, ᑐᒃᑐᐃᑦ ᐅᓄᕐᓂᖏᑦ ᓈᒻᒪᓂᖏᓐᓂᒃ 

ᑭᓱᒥᒃ ᑐᓐᖓᕕᖃᖅᑐᓂ ᑕᐃᒪᐃᒪᓐᓇᒃ 

ᐅᖃᓚᐅᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐃᑉᐸᒃᓴᖅ 

ᑭᐅᔭᕐᔪᐊᕆᔮᓚᐅᕋᓗᐊᕋᒃᑯ ᐊᑐᖅᓯᒪᔪᐃᑦ 

ᐊᔾᔨᓕᐅᕈᑎᒃᑯ ᓈᓴᐅᓂᐅᓇᕋᖅᑕᐅᕙᒃᑐᐃᑦ ᐊᒻᒪ 

ᑕᐃᒃᑯᐊ ᐊᓯᕙᖅᑎᖏᑦ ᒥᐊᓂᖅᓯᖃᑕᐅᒻᒪᑕ ᓲᖃᐃ 

ᑕᒪᒃᑯᐊ ᐊᑐᖅᓱᒋᑦ ᑕᐃᒪᐃᓕᒍᓐᓇᓚᐅᖅᑯᖓ 

ᐃᑉᐸᑦᓴᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᒻᒪᖃ ᑭᐅᔾᔪᓯᖓᓄᑦ ᐊᐱᖅᑯᑎᒋᒃᑲᓂᕐᓂᐊᖅᐸᕋ 

ᖃᓄᖅ ᐊᓯᔾᔨᖅᐊᓪᓕᐊᑎᒋᖃᑦᑕᖅᐸᑦ ᐅᓄᕐᓂᖏᑦ 

ᖃᒪᓂᐅᑉ ᐊᒻᒪᓗ ᖃᒪᓂᕐᔪᐊᑉ ᑐᑦᑐᖏᑦ? 

ᖃᐅᔨᒪᒐᑦᑕ ᑕᐃᒃᑯᐊ ᓇᐃᓴᖅᑕᐅᑲᑕᑦᑐᑦ ᑕᒪᒃᑯᐊ 

ᐊᑑᑎᖃᕋᓗᐊᕐᒪᑕ, ᖃᓄᕐᓕ ᐊᓯᔾᔩᑲᑕᑉᐸᑦ 

ᐅᓄᕐᓂᕆᔭᖏᑦ ᑕᐃᒃᑯᐊ ᑐᑦᑐᐃᑦ? 

ᐅᓂᒃᑳᕈᓐᓇᖅᐸᑦ ᒫᓐᓇ ᐊᒥᓲᓂᖅᐹᓂᒃ ᑐᓴᕋᒃᓴᓂᒃ, 

ᖁᔭᓕᑦᑎᐊᕐᓂᐊᖅᐳᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᓄᖓ 2014-ᒥᑦ 

ᑎᑭᑦᑐᒍ ᐅᓄᕐᓂᕆᔭᖏᑦ 265,000-

ᓱᕆᔭᐅᓚᐅᖅᑐᑦ, 24 ᐳᓴᒥᑦ ᖃᔅᓰᓐᓇᕈᕆᐊᖅᑐᑎᑦ 

2008-ᒥᓂᒃ ᑖᒃᑯᐊ 4 ᐳᓴᒻᒥᑦ 

ᐃᓄᐃᓴᓪᓕᕙᓪᓕᐊᖃᑦᑕᕐᓂᕋᖅᑕᐅᖃᑦᑕᓚᐅᖅᑐᑦ. 

ᐅᑭᐅᒃᑯᑦ ᓄᕐᕆᐅᖅᑐᑦ 2015-ᒥ ᐊᒻᒪ 2016-ᒥ 

ᐅᖃᐅᓯᕆᔭᐅᓚᐅᖅᑐᑦ ᑐᑦᑐᐃᒡᒎᖅ ᓱᓕᒎᖅ 

ᐃᓄᓴᓪᓕᕙᓪᓕᐊᔪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅ ᐃᓚᒋᐊᕈᑦ, ᒥᔅᑐ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑐᓴᐅᓯᒃᑲᓂᕐᓂᒃ 

ᖃᐃᑦᑎᒻᒪᑦ. ᐃᑉᐸᒃᓴᖅ ᐅᖃᓚᐅᕐᒥᒻᒪᑦ ᒥᓂᔅᑕ 

ᖃᒪᓂᕐᔪᐊᑉ, ᖃᒪᓂᐅᓪᓗ ᑐᑦᑐᖏᑕ ᑲᑎᒪᔨᖏᑦ, 

ᑐᑦᑐᓕᕆᔨᖏᑕ ᑕᐃᒃᑯᐊ ᑎᒥᖏᑦ ᐊᒃᓱᐊᓗᒃ 

ᐱᒻᒪᕆᐅᒻᒪᑕ. ᐅᖃᑦᑎᐊᕆᐊᖃᖅᑐᖓ 

ᐅᖃᐅᓯᕆᓚᐅᖅᑕᖓᓄᑦ ᐱᓕᕆᔨᖏᑦ ᑲᔪᓯᓂᐊᖅᐹᑦ 

ᐃᖅᑲᓇᐃᔭᖃᑎᖃᕐᓗᑎᒃ ᖃᒪᓂᕐᔪᐊᑉ ᐊᒻᒪᓗ 

ᖃᒪᓂᐅᑉ ᑐᑦᑐᖏᓐᓂᑦ ᑕᒪᕐᒥᒃ ᑲᑎᒪᔨᓂᑦ 

ᐊᐅᓚᑦᑎᔨᐅᖃᑕᐅᒻᒪᑕ, ᒥᐊᓂᖅᓯᔨᐅᖃᑕᐅᒻᒪᑕ 

ᑐᑦᑐᓂᒃ.  

 

ᑕᐃᒪᓕ ᑕᒪᒃᑯᐊ ᐱᔾᔪᑏᑦ ᑐᑦᑐᓕᕆᔩᑦ ᑲᑎᒪᔨᖏᑦ 

ᐃᓱᒫᓘᑎᖃᕐᒪᑕ ᓅᑉᐸᓪᓕᐊᔪᓂᒃ 

ᐊᑦᑐᐊᓂᖃᕈᓐᓇᖅᑐᓂᒃ, ᑖᒃᑯᐊ ᓇᐃᓈᕐᓗᒋᑦ 

ᐅᓂᒃᑳᖅᓯᒪᑦᑎᐊᖅᑐᑦ ᒫᓐᓇᕋᑖᖑᔪᖅ 

ᑐᑦᑐᓕᕆᓂᕐᒧᑦ, ᑐᑦᑐᓕᕆᔩᑦ ᑲᑎᒪᔨᖏᓐᓄᑦ 

ᑎᑎᕋᖅᑕᐅᓯᒪᔪᑦ ᒍᕋᐃ 10-ᒦᓐᖔᖅᑐᓂᒃ 

ᐃᓕᓐᓂᐊᖅᑐᓂᑦ. ᑖᒃᑯᐊ ᑐᑦᑐᐃᑦ ᐊᔾᔨᒌᓐᖏᑦᑐᓂᒃ 

ᐊᑦᑐᐃᓂᖃᕈᓐᓇᕐᒪᑕ ᓲᕐᓗ ᓇᓛᒎᓐᖏᑦᑐᒃᑯᑦ 

ᐊᑦᑐᖅᑕᐅᔪᓐᓇᕐᒪᑕ, ᓇᓛᒎᓐᖏᑦᑐᖅ ᑕᐃᓐᓇ 

ᒥᑭᑦᑑᓚᐅᕋᓗᐊᖅᑎᓪᓗᒍ ᐊᖏᔫᓕᕈᓐᓇᕐᒪᑦ 

ᐊᑦᑐᐃᑎᓪᓗᒍ ᑐᑦᑐᐃᑦ ᐅᓄᕐᓂᕆᔭᖏᓐᓂᒃ.  

 

ᐊᐱᕆᔪᒪᔭᕋ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᐊᖏᖃᑎᖃᖅᐹ ᑐᑦᑐᓕᕆᔩᑦ ᑲᑎᒪᔨᖏᓐᓂᑦ  

ᑐᓴᒐᒃᓴᒃᑲᓐᓂᕐᓂᑦ ᕿᓂᕆᐊᖃᕐᒪᑕ,  

ᐊᑦᑐᐃᓂᖃᕈᓐᓇᕐᒪᑕ ᑭᓱᑐᐃᓐᓇᐃᑦ ᓅᑉᐸᓪᓕᐊᔪᑦ 

ᑐᑦᑐᓂᒃ, ᐱᓗᐊᖅᑐᒥᑦ. ᒥᓂᔅᑕ ᐊᖏᖃᑎᖃᖅᐹ 

ᑐᑦᑐᓂᒃ ᑲᑎᒪᔨᐅᔪᑦ ᑕᒪᓐᓇ ᓅᑉᐸᓪᓕᐊᓗᑎᒃ 

ᐊᑲᐅᓂᖅᓴᐅᒐᔭᕐᒪᑦ ᑐᓴᒐᒃᓴᖃᕐᓂᖅᓴᐅᑉᐸᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ ᓂᐅᖅᑯᑎᐅᔪᖅ 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᓴᐅᑎᓪᓚᕆᒃ ᑕᒪᒃᑯᐊ 

2018-19 ᑖᒃᑯᐊ ᐊᔾᔨᒌᓐᖏᑦᑐᐃᑦ ᑎᒥᐅᒻᒪᑕ co-

management-ᖃᕋᑦᑕ, ᓇᓗᓇᓐᖏᑦᑐᖅ ᑕᒡᒎᓇ 

ᐊᖑᓇᓱᑦᑐᓕᕆᔨᒃᑯᓐᓄᑦ ᐊᒻᒪᓗ (ᑐᓵᔨᑎᒍᑦ): 

ᐊᕙᑎᓕᕆᔨᒃᑯᑦ, ᐊᖑᓇᓱᑦᑐᓕᕆᔨᒃᑯᑦ, 

ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᑕᐃᑰᓇ 

ᑲᑎᒪᖃᑎᒌᓐᓂᒃᑯᑦ ᐅᖃᖃᑎᒌᓐᓂᖃᕋᔭᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 066 - 5(1): ᐃᑲᔪᕈᑎᑦ 

ᓇᒻᒥᓂᖃᖅᑐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᓂᕐᒧᑦ-

ᐃᖏᕐᕋᔪᓕᕆᓂᕐᒧᑦ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

316 

ᐅᖃᖅᑎᑦᓯᔩ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔩᑦ ᐊᐅᓚᑦᑎᕙᒻᒪᑕ ᐊᒥᐊᕐᒥᓂᒃ 

ᑐᒃᓯᕋᐅᑎᒧᑦ ᑮᓇᐅᔭᕐᒥᓂᒃ ᐃᑲᔫᑎᐅᓛᖅᑐᓂᒃ 

ᓄᓇᕗᒻᒥᐅᑕᐅᔪᓄᑦ ᓇᒻᒥᓂᖅ 

ᐱᓕᕆᕝᕕᑦᑖᖅᐸᓪᓕᐊᕈᐊᕈᒥᒃ. (ᑐᓵᔨᑎᒍᑦ) ᐅᑯᓂᖓ 

ᐱᑕᖃᖅᐳᑦ ᒥᑭᔫᑎᓄᑦ ᓇᒻᒥᓂᖃᖅᑐᓄᑦ, 

ᓇᒻᒥᓂᖃᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ, 

ᒪᑭᒪᒍᓐᓇᖅᑐᐃᑦ ᐃᓅᓯᓇᓱᓐᓂᕐᒧᑦ ᐱᕚᓪᓕᐅᑏᑦ, 

ᓄᓇᕗᒥ ᓇᒻᒥᓂᖃᖅᑐᓂᑦ ᑮᓇᐅᔭᖃᖅᑎᑦᑎᒍᑎᒃ 

ᐊᒻᒪᓗ ᓄᓇᕗᒻᒥ ᑮᓇᐅᔭᓕᓕᐅᕐᓂᕐᒧᑦ 

ᑐᑦᑕᕐᕕᓄᐊᖓᔪᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᑦ 

ᐃᓕᖅᑯᕼᐃᓕᕆᓂᕐᒧᑦ-ᐱᖅᑯᕼᐃᓕᕆᓂᕐᒧᑦ ᑕᐃᒪ 

ᐃᑉᐸᒃᕼᐋᓂᐅᓚᐅᖅᑐᖅ  

ᐃᓄᓗᒃᑖᓄᑦ ᑐᕼᐊᐅᒪᑎᑦᑎᒋᐊᒃᑲᓐᓂᖅᕼᐅᑎᑦ 

ᑭᕙᓪᓕᕐᒥ ᓄᓇᓖᑦ ᐊᓪᓚᒌᓂᒃ ᐅᕐᓂᒍᑎᑦᑕᖅᕼᐅᑎᒃ 

ᓄᓇᕗᑦᒥᐅᑕᐅᔪᓂᒃ ᓇᓗᓇᐃᔭᐃᒋᐊᓚᐅᕐᒪᑕ 

ᕼᐅᓇᓂᒃ ᕼᐊᖅᑭᐅᒪᑎᑦᑎᒻᒪᖔᑕ 

ᐃᖅᑲᓇᐃᔭᕐᕕᒋᔭᕐᒥᓂᒃ. ᑖᒻᓇᐅᑎᓪᓗᒍ ᑕᐃᒪ 

ᐃᕼᐅᒪᒃᓴᖅᓯᐅᑦᓯᐊᕈᑎᑦᑑᓇᔭᕐᒪᑕ ᑖᑉᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᐊᑦᑎᑦᓯᐊᖏᓐᓂᒃ. ᐃᓄᓗᒃᑖᖅᕼᐃᐅᑎᓂᒃ 

ᑲᑎᒪᑎᑦᓯᑦᑕᕋᔭᖅᐸᑕ ᑕᐃᒃᑯᐊ ᐱᕙᓪᓕᐊᕼᐅᐊᖅᑐᑦ 

ᓇᒻᒥᓂᖅ ᐱᓕᕆᕕᑦᑖᐸᓪᓕᐊᕼᐅᐊᖅᑐᑦ.  

 

ᒥᓂᔅᑕ ᑎᓕᐅᖅᑑ’ᔪᐃᓪᓗᐊᖅᐸ 

ᐃᖅᑲᓇᐃᔭᕐᕕᒋᔭᕐᒥᓂᒃ ᐃᓄᓗᒃᑖᓂᒃ ᑲᑎᒪᑎᑦᓯᓂᖅ 

ᖃᒪᓂ’ᑐᐊᕐᒥ ᑕᖅᑭᑦ ᐊᕐᕕᓂᓖᑦ 

ᓈᓚᐅᖅᑳᖅᑎᓐᓇᒋᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐊᐱᖅᓲᑎᑦᓯᐊᕙᔾᔪᐊᖅ. ᒫᓐᓇ 

ᑕᖅᑭᓂ ᐱᖓᓲᔪᖅᑐᓂ ᑲᔪᓯᒋᐊᕈᓐᓇᕐᒪᖔᖅ 

ᑭᐅᒍᓐᓇᓐᖏᑦᑐᖓ ᑭᓯᐊᓂ ᐸᕐᓇᐅᑎᒧᑦ ᑖᓐᓇ 

ᐱᒻᒪᕆᐅᒻᒪᑦ ᑐᓴᐅᒪᓂᕐᓗ ᐊᖏᑦᓯᐊᖅᑲᒋᑦ. 

ᑕᑯᒍᒪᒐᔭᖅᑕᕋᑦᑕᐅᖅ ᑭᓯᐊᓂ ᑕᖅᑭᓂ 

ᐱᖓᓲᔪᖅᑐᓂᒃ ᐊᓚᒃᑲᕈᓐᓇᕐᒪᖔᖅ 

ᑭᐅᒍᓐᓇᓐᖏᑦᑐᖓ ᒫᓐᓇ.  

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᒃᐱᕈᕼᐅᒃᐳᖓ ᑖᒃᑯᐊ ᐃᖅᑲᓇᐃᔭᕐᕕᒋᔮᓂ ᑖᒃᑯᐊ 

ᓄᓇᕗᑦᒥ ᐱᕙᓪᓕᐊᔪᓕᕆᔩᑦ ᑎᒥᖏᑦ ᐊᒻᒪᓗ 

ᓄᓇᕗᑦᒥ ᓇᒻᒥᓂᖃᖅᑎᐅᔪᐃᑦ ᐱᓕᕆᕝᕕᖏᓐᓂ 

ᑎᒥᐅᑦᒥᔪᑦ ᑲᑎᒪᑎᑦᓯᓂᖃᖅᑑᓪᓗᐊᒻᒪᑕ 

ᓄᓇᓕᒋᔭᑉᑎᓐᓂ ᖃᒪᓂ’ᑐᐊᕐᒥ ᕼᐅᓇᓂᒃ 

ᐃᑲᔪᖅᐹᓪᓕᖅᑑᓪᓗᐊᕋᔭᕐᒪᖔᑕ ᑮᓇᐅᔭᕐᓂᒃ 

ᑐᒃᓯᕋᐅᑎᓂᒃ ᐊᑐᖅᑐᐊᕐᓂᖅ. ᒥᓂᔅᑕ 

ᑎᓕᐅᖅᑐᐃᔫᓪᓗᐊᖅᐸ ᑖᒃᑯᓇᓂ ᒪᕐᕈᐃᓂᒃ 

ᑯᐊᐳᕇᓴᓐᖑᔪᓂᒃ ᑲᑎᒪᑎᑦᓯᖁᔨᓗᓂ 

ᖃᒪᓂ’ᑐᐊᕐᒦ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖃᐅᔨᒋᐊᓚᖓᕗᖓ ᑖᑦᓱᒧᖓ. ᒫᓐᓇ 

ᖃᐅᑕᒪᑦ ᑕᖅᑭᑕᒪᑦ ᓱᒻᒪᖔᑕ ᑕᐃᒃᑯᐊ ᐊᐅᓚᔨᓐᖏ 

ᖃᐅᑕᒪᑦ ᖃᐅᔨᒪᓪᓚᕆᓐᖏᓐᓇᒃᑭ ᓲᖃᐃ 

ᐊᐱᕆᓂᐊᖅᑯᖓ ᐃᓕᓐᓄᑦ ᐊᐱᖅᓱᕇᖅᓯᒪᓕᕈᒪ 

ᐊᑐᐃᓐᓇᐅᒻᒪᖔᖅ ᖃᐅᔨᑎᓛᖅᑕᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᒪ’ᓈᖅᖢᒍ 

ᒥᓂᔅᑕ. ᑲᑎᒪᖃᑎᖃᖅᑑᓪᓗᐊᕐᓂᐊᕐᓂᕋᕐᒪᑦ.  

 

ᐅᖃᖅᑎᑦᓯᔩ, ᑕᐃᒪ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᑖᒻᓇ 

ᐊᑐᐊᒐᖓᑦ ᑮᓇᐅᔭᓂᒃ ᐱᕈᖅᓴᐃᓂᖅ ᐊᑐᐊᒐᒃᓴᖅ 

ᑭᖑᓪᓕᕐᒥ ᓄᑖᓐᖑᖅᑎᑕᐅᒋᐊᓚᐅᕐᒪᑦ 

ᓄᑖᓐᖑᖅᑎᒐᐅᓪᓗᓂ. ᑕᐃᑯᖓ 

ᑭᒡᓕᒋᐊᓂᐊᖅᕼᐅᓂ ᒫᑦᓯ 2021-ᒧᑦ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒥᒃ ᐱᒋᐊᖅᕼᐅᒍ ᐱᖓᕼᐅᓄᑦ ᐅᑭᐅᓄᑦ 

ᐊᑐᕐᓂᐊᖅᕼᐅᓂ ᑭᕼᐃᐊᓂᓖᓛᒃ ᑕᐃᒪ ᑖᒻᓇ  

ᐃᖅᑲᓇᐃᔭᕐᕕᒋᔮᓂ ᒥᑭᔪᓄᑦ ᓇᒻᒥᓂᖅ 

ᐱᓕᕆᕝᕕᑦᑖᕼᐅᐊᖅᑐᓄᑦ ᐊᑐᐊᒐᒃᓴᖅ 

ᖄᖏᐅᑎᕼᐃᒪᓕᕐᒪᑦ ᒪᑦᓯ 31, 2011-ᒥ.  

 

ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸᑦ ᑕᒪᑦᓱᒥᖓ 

ᐱᓕᕆᐊᖃᖅᐸᓪᓕᐊᒻᒪᖔᑉᑕ ᓄᑖᓐᖑᖅᑎᒋᐊᕐᓗᒍ 

ᑖᒻᓇ ᐊᑐᐊᒐᒃᓴᖅ. ᒥᑭᔪᓄᑦ ᓇᖕᒥᓂᖅ 

ᐱᓕᕆᕝᕕᑦᑖᖅᐸᓪᓕᐊᕼᐅᐊᖅᑐᓄᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᓱᒻᒪᑦ 

ᐋᖅᑭᒋᐊᖅᑕᐅᓯᒪᓐᖏᒻᒪᖔᖅ (ᑐᓵᔨᑎᒍᑦ) ᐃᓛᖃᐃ 

ᓲᕐᓗᖃᐃ ᖃᐅᔨᔭᐅᓐᖐᓐᓇᕐᓂᒻᒪᑦ (ᑐᓵᔨᑎᒍᑦ) 

ᖃᓄᐃᒻᒪᑦ ᓄᑖᓐᖑᕆᐊᖅᑎᑕᐅᓯᒪᓐᖏᒻᒪᖅᑲᐃ 

(ᑐᓵᔨᑎᒎᕈᓐᓃᖅᑐᖅ) ᖃᐅᑉᐸᑦ ᑕᑯᓂᐊᕈᕕᖅᑲᐃ  

ᐅᓯᔾᔨᖅᓯᒪᓛᖅᑯᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 067 - 5(1): ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑲᒥᓴᓇᒃᑯᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᒫᓐᓇᕈᓘᓚᐅᖅᑐᕐᖏᓐᓇ ᐃᖃᓗᐃᑦ ᐱᐊᑖᕐᕕᒃ 

ᕙᐃᓂᑖᕐᕕᓪᓗ ᒪᑐᐃᓚᐅᖅᓯᒪᖕᒪᑦ ᓯᑦᑕᒻᒪ 6, 

2017-ᒥ ᐊᕝᕕᓂᓖᑦ ᑕᖅᑭᐅᓕᖅᑐᑦ. ᐊᒻᒪᓗ 

ᒪᑐᐃᓚᐅᖅᑎᓪᓗᒍ, ᐊᒃᑑᕙ 2016-ᒥ ᐃᒥᐊᓗᒃ 

ᒐᕙᒪᒃᑯᑦ ᐅᐸᓗᖓᐃᔭᐅᑎᓕᐅᓚᐅᖅᓯᒪᔪᐃᑦ 

“ᖃᓄᖅ ᐊᒃᑐᐃᖏᓐᓂᖅᓴᐅᓕᕈᓐᓇᕐᒪᖔᒥ 

ᓄᓇᕗᒻᒥ.” 

 

ᑕᒪᓐᓇ ᐅᐸᓗᖓᐃᔭᐅᑎᒃ ᐃᒪᐃᓕᖓᒧᖅ, 

“ᐱᐊᑖᕐᕕᒃ ᕙᐃᓂᑖᕐᕕᒡᓗ ᐃᖃᓗᖕᓂ 

ᖃᐅᔨᓴᖅᑕᐅᑦᑎᐊᕈᓂ ᒐᕙᒪᒃᑯᑦ 

ᓇᓗᓇᐃᖅᓯᒍᓐᓇᖅᓯᒐᔭᖅᑐᑦ ᓄᓇᓕᖕᓂ  

ᐱᐅᔪᒃᑯᑦ ᐱᐅᓐᖏᑦᑐᒃᑯᓪᓗ 

ᐊᑐᐃᓐᓇᖃᕐᓂᖅᓴᐅᓕᕐᓂᖓᓄᑦ ᑭᒥᑭᓐᓂᖅᓴᓂᑦ 

ᐃᓕᐊᓗᓐᓂᑦ ᐊᒻᒪᓗ ᓂᐅᕕᖅᐸᒃᑐᑦ 

ᐊᔭᐅᖅᑐᖅᑕᐅᖁᓪᓗᒋᑦ ᐃᒥᐊᓗᒻᒥᒃ 

ᑲᒪᑦᑎᐊᓂᖅᓴᐅᓂᐊᕐᒪᑕ 

ᐊᑐᐃᓐᓇᖃᓐᓂᖅᓴᐅᓕᖅᖢᑎᒃ ᐃᒥᐊᓗᒃ ᖃᓄᕐᓗ 

ᐊᒃᑐᐃᓂᖃᖃᑦᑕᕐᒪᖔᑦ, 

ᐅᓗᕆᐊᓇᖏᓐᓂᖅᓴᐅᔾᔪᑕᐅᓕᕐᒪᖔᓪᓘᓐᓃᑦ 

ᐊᑐᖅᑕᐅᑎᓪᓗᒍ ᓄᓇᕗᒻᒥᐅᓄᑦ.” 

 

ᑖᓐᓇ ᒪᑐᐃᖅᑕᐅᓚᐅᖅᓯᒪᔪᑦ ᐃᒥᐊᓗᒃᑖᕐᕕᒃ 

ᒪᓕᒐᓂᒃ ᓯᖁᒥᑦᑎᓪᓗᑎᒃ ᐃᒥᐊᓗᖕᓂᒃ 

ᓂᐅᕐᕈᑎᖃᖅᐸᒃᑐᑦ ᐅᓄᑲᓐᓂᕈᓐᓃᕐᓂᐊᒻᒪᑕ. 

ᐸᓖᓯᒃᑯᑦ ᖃᓄᐃᓕᖓᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᑦᑎᐊᕚᓗᒻᒥᒃ ᐊᐱᕆᒐᕕᑦ. ᑖᓐᓇ 

ᒫᓐᓇᐅᔪᓪᓕ ᖃᓄᖅ ᐸᓖᓯᒃᑯᑦ 

ᖃᓄᐃᓕᐅᖃᑦᑕᖅᑕᖏᑦ ᑕᖅᑭᑕᒫᓐ ᑖᒃᑯᐊ 

ᐱᓕᕆᔭᐅᔭᖃᑦᑕᖅᑕᖏᓐᓂᒃ ᐅᓂᒃᑳᕝᕕᐅᖃᑦᑕᕋᑦᑕ. 

ᑖᒃᑯᐊ ᑕᐃᒪᓐᓇ ᐋᖅᑭᒃᓯᒪᓚᐅᖅᓱᑎᒃ. ᐊᕐᕌᒍ 

ᖄᖏᖅᓯᒪᓕᖅᐸᑦ ᕿᒥᕐᕈᐊᓪᓚᑦᑖᓪᓗᑕ ᑖᒃᑯᐊ 

ᖃᓄᖅ ᐃᑉᐱᓐᓇᖅᓯᒪᒻᒪᒃᑭᐊᖅ, ᑖᓐᓇ 

ᒪᑉᐱᓚᐅᓐᓂᖓᓂᒃ. ᑕᐃᒪᓐᓇ ᐸᓐᓇᔅᓯᒪᒐᑦᑕ 

ᑭᓯᐊᓂ ᑖᒃᑯᐊ ᑕᖅᑭᑕᒫᑦ ᐅᓂᒃᑳᖃᑦᑕᒻᒪᑕ 

ᑕᒪᒃᑯᓂᖓ ᐱᓕᕆᖃᑦᑕᖅᑕᖏᓐᓂᒃ. ᒫᓐᓇᐅᔪᖅ 

ᑕᐃᒪᓐᓇ ᐋᖅᑭᔅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ 6 ᑕᖅᑭᑦ ᓈᒃᐸᑕ ᑕᑯᓛᖅᐸᕗᑦ ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑐ ᒪᑐᐃᖅᓯᔾᔪᑎᒥᓄᑦ 

ᐅᖃᐅᓯᕆᖅᑲᐅᔭᖏᑦ  

ᐱᔾᔪᑎᒋᓪᓗᒋᑦ ᐊᐱᖅᑯᑎᒋᓂᐊᖅᑕᓐᓄᓪᓗ ᑖᓐᓇ 

ᐊᒃᑐᐊᓂᖃᖅᖢᓂ.  

 

ᐃᒥᐊᓗᓕᕆᓂᖕᒧᑦ ᒪᓕᒐᐅᑉ ᐃᓗᐊᓃᑦᑐᖅ 

ᓇᐃᓴᐅᑎᓕᒃ 59.1 ᐃᒪᐃᓕᖓᒻᒪᑦ, “ᐃᒥᐊᓗᖕᒧᑦ 

ᑮᓇᐅᔭᓕᐅᕈᑕᐅᔪᑦ ᑐᖅᑯᖅᑕᐅᓯᒪᖃᑦᑕᕐᓂᐊᕐᒪᑕ 

ᐊᒻᒪ ᐃᓕᓐᓂᐊᕈᑎᒋᔭᐅᖃᑦᑕᕐᓂᐊᖅᖢᑎᒃ ᐃᒥᐊᓘᑉ 

ᐊᑐᖅᑕᐅᑦᑎᐊᕐᓂᖓᑎᒍᑦ.” 

 

ᐊᒻᒪᓗ ᖁᕕᐊᓱᓚᐅᖅᑐᖓ 2016-17 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ, ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑲᒥᓴᓇᐃᑦ ᐅᖃᓚᐅᖅᑐᑦ 

$574,000 ᐅᖓᑖᓃᑦᑐᓂᒃ ᑮᓇᐅᔭᓂᒃ 

ᐊᑐᓚᐅᕐᓂᖅᖢᑎᒃ ᐃᓕᓐᓂᐊᕈᑎᒃᓴᓂᒃ 2016-17-ᒥ 

ᐊᒻᒪᓗ ᐊᒥᓲᓂᖅᓴᐅᓪᓗᑎᒃ $185,000-ᓂᒃ 2015-

16 ᐊᕐᕌᒍᐊᓂ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐱᐊᒥᒃ ᕙᐃᓂᒥᓪᓗ 

ᑮᓇᐅᔭᓕᐅᕈᑕᐅᔪᖅ ᖃᓄᖅ ᐊᒃᑐᐃᓂᖃᕐᒪᖔᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓂᒃ ᐱᔾᔪᑎᒋᓗᒋᑦ 

ᐃᒥᐊᓗᖃᑦᑕᓐᓂᖅ ᐊᒻᒪᓗ ᑮᓇᐅᔭᖅ 

ᐅᓄᖅᓯᕚᓪᓕᖅᑐᒃᓴᐅᕗᑦ ᓂᐅᕕᖅᑕᐅᖃᑦᑕᕐᒪᑕ ᐱᐊ 

ᐊᒻᒪᓗ ᕙᐃᓂ ᐊᒻᒪᓗ ᐃᓕᓐᓂᐊᕈᑎᒃᓴᒃᑲᓐᓃᑦ 

ᐅᓄᖅᓯᒃᑲᓐᓂᕆᐊᖃᕐᓂᐊᖅᑐᒃᓴᐅᓕᖅᖢᑎᒃ 

ᑮᓇᐅᔭᖅᑐᕈᑏᓪᓗ ᐅᓄᖅᓯᒋᐊᒃᑲᓐᓂᖅᖢᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑮᓇᐅᔭᐅᑉ ᐊᕐᕌᒍᖓ 

ᓱᓕ ᐊᑐᕋᑦᑎᒍᑦ ᑕᐃᒪᐃᓐᓂᖓᓄᑦ ᐱᐊ ᐊᒻᒪ 

ᕙᐃᓂᒧᑦ ᑮᓇᐅᔭᑦ ᐊᑐᖅᑕᑦ ᐱᓯᒪᖏᓐᓇᒃᑭᑦ 

ᐊᐳᓚᐅᖏᒻᒪᑦ ᓱᓕ ᒪᑐᐃᖅᓯᒪᓂᖓ. ᑖᒃᑯᐊ ᓱᓕ 

ᓇᐄᓴᐅᑎᑦ ᐱᓯᒪᖏᓐᓇᒃᑭᑦ ᑕᐃᒪᓐᖓᑦ 

ᒪᑐᐃᓚᐅᒻᒪᑦ ᐱᐊ ᐊᒻᒪᓗ ᕙᐃᓂ ᓂᐅᕕᕋᕝᕕᖓ, 

ᑭᓯᐊᓂ ᑮᓇᐅᔭᓕᐅᕈᑎᒋᕙᓪᓕᐊᔭᕗᑦ 

ᖃᐅᔨᒪᓐᖏᑦᑕᕗᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, 

ᐊᓯᖏᑦᑕᐅᖅ ᑕᐃᒃᑯᐊ ᐃᒥᐊᓗᖕᒥᒃ 

ᓂᐅᕐᕈᑎᖃᖃᑦᑕᖅᑑᒐᓗᐊᑦ ᑕᒫᓂ 

ᑮᓇᐅᔭᓕᐅᖏᓐᓂᖅᓴᐅᓕᓐᓂᖏᓐᓂᓐ 

ᓇᓗᓇᕈᓐᓃᖅᑐᖅ. 

ᑕᐃᒃᑯᐊ ᑭᒃᑯᓐᓄᑦ ᓂᐅᕕᖅᑕᐅᕙᓪᓕᐊᕐᒪᖔᑦ 

ᑕᒪᒃᑯᐊ ᑐᑭᓯᔭᕆᐊᖃᕐᓂᐊᖅᑕᕗᑦ. 

 

ᐊᕐᕌᒍᓪᓗᐊᖅ ᓈᑉᐸᑦ ᑭᓯᐊᓂ ᑕᒪᒃᑯᐊ 

ᖃᐅᔨᓇᓱᓐᓂᐊᖅᑕᕗᑦ ᐅᐱᓐᓇᕋᓂ ᑖᓐᓇ 

ᐆᑦᑑᑕᐅᖕᒪᑦ ᓱᓕ. ᐊᒻᒪᓗ 

ᑮᓇᐅᔭᓕᐅᕈᑕᐅᒃᑲᓐᓂᖅᐸᑦ ᑕᐃᒃᑯᐊ 

ᐅᓂᒃᑲᐅᓯᕆᓂᐊᖅᑕᕗᑦ ᐊᒻᒪᓗ ᐃᓅᓯᕐᒧᑦ 

ᐱᕚᓪᓕᐅᑎᒃᓴᓂᑦ ᐃᓕᓐᓂᐊᕈᑎᒋᓂᐊᕋᑦᑎᒃᑯᑦ. 

ᑕᐃᒃᑯᐊ ᑎᓴᒪᖓᓐᓂᑦ ᒪᓕᒐᓕᐅᖅᑏᑦ $500,000-

ᓂᑦ ᓴᓂᕐᕙᐃᓚᐅᖅᓯᒪᖕᒪᑕ 

ᐃᓕᓐᓂᐊᕈᑎᒃᓴᒃᑲᓐᓂᕐᓂᑦ. ᓱᓕ 

ᐊᖏᖅᓯᒪᑦᑎᐊᖅᑐᒍᑦ ᑕᒪᓐᓇ 

ᑲᔪᓯᑎᓐᓂᐊᕐᓂᑦᑎᖕᓂᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᔅᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᒫᑦᓯ 11, 2010-

ᖑᑎᓪᓗᒍ ᐊᕐᕌᒍᑦ 8-ᖑᓕᖅᑐᑦ ᐊᓂᒍᖅᓯᒪᔪᑦ 

ᐱᖓᔪᐊᓂᑦ ᒪᓕᒐᓕᐅᖅᑏᑦ 

ᐱᖁᔨᕗᖔᕈᑎᓕᐅᓚᐅᖅᓯᒪᔪᑦ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐃᒥᐊᓗᖕᓂᒃ 

ᓂᐅᕕᖃᑦᑕᕈᒪᒍᓐᓃᖅᖢᑎᑦ ᑯᐃᓐ, ᑕᕆᐅᑉ 

ᐊᑭᐊᓃᓐᖔᖅᑐᓂᑦ. ᒐᕙᒪᒃᑯᑦ ᑕᒪᑐᒥᖓ 

ᑲᔪᓯᑎᑦᑎᓚᐅᕋᒥᒃ ᑕᐅᕙᓐᖓᑦ ᑕᕆᐅᑉ ᐊᑭᐊᖓᓂᒃ 

ᓂᐅᕕᖅᐸᒍᓐᓃᖅᑐᑦ.  

 

ᐅᖃᖅᑏ, ᐱᖁᔨᕗᖔᕈᑦ 

ᐃᓗᓕᖃᖃᓯᐅᔾᔨᓯᒪᓚᐅᖅᑐᖅ  

ᑕᐅᕙᓐᖓᑦ ᓂᐅᕕᖃᑦᑕᕈᒪᓐᖏᖦᖢᑎᒃ ᑭᓯᐊᓂ 

ᓇᑦᑏᑦ ᕿᓯᖏᑦ ᓂᐅᕕᖅᑕᐅᖃᑦᑕᕈᒪᔪᓐᓃᕐᓂᖏᑦ 

ᑕᐅᕙᓂ ᐋᖅᑭᒃᑕᐅᒃᐸᑦ.  

 

8 ᐊᕐᕋᒍᑦ ᐊᓂᒍᖅᓯᒪᓕᕐᒪᑕ ᐅᓄᕈᓘᔭᖅᑐᓂᑦ 

ᑕᑯᓯᒪᓕᖅᑐᒍᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᒐᕙᒪᑖᓵᖅ ᖃᓄᖅ ᑕᒪᓐᓇ ᐃᓱᒪᒋᔭᐅᖕᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓱᓕ ᕿᓯᓐᓂᒃ ᓇᑦᑏᑦ 

ᕿᓯᖁᑎᖏᓐᓂᑦ ᑕᐅᕗᖓ ᑕᕆᐅᑉ ᐊᑭᐊᓄᑦ 

ᓇᑦᓯᐅᔾᔨᕕᔅᓴᐅᓐᖏᒻᒪᑦ. ᑕᐃᒪᓐᓇᐃᓕᖓᑎᓪᓗᒍ 

ᐃᒥᐊᓗᑦᑖᕐᕕᕗᑦ ᓱᓕ ᑖᔅᓱᒪᐅᑉ ᐃᒡᓗᕐᔪᐊᑉ 

ᖄᖏᓚᐅᖅᓯᒪᔭᖓᓂᒃ ᓱᓕ ᑖᔅᓱᒥᖓ 

ᓈᓚᔅᓯᒪᕗᒍᑦ. ᐊᓯᔾᔨᖅᑕᐅᔪᒪᓐᓂᕈᓂ ᑖᓐᓇ 

ᐃᒡᓗᕐᔪᐊᒥ ᐃᓱᒪᖅᓲᑎᒋᔭᐅᓂᐊᕐᒥᔪᖅ. ᑭᓯᐊᓂ 

ᑕᐃᒪᓐᖓᓂᑦ ᒐᕙᒪᐃᑦ ᑖᔅᓱᒥᖓ ᕿᓯᓐᓄᑦ ᒥᔅᓵᓄᑦ 

ᐱᑎᓪᓗᒋᑦ, ᑖᒃᑯᐊ ᓱᓕ ᐲᖅᓯᓚᐅᓐᖏᒻᒪᑕ. 

ᐲᓚᐅᓐᖏᓐᓂᖏᓐᓂ 

ᑕᐃᒪᐃᓐᓇᐃᓕᖓᐃᓐᓇᕋᓗᐊᖅᐸᓪᓕ ᓇᒻᒥᓂᖅ 

ᓱᖁᑎᒋᓐᖏᑦᑎᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 068 - 5(1): 

ᐃᓕᓐᓂᐊᕈᑎᒃᓴᓕᐅᕐᓂᖅ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓚᐅᖅᑕᕋᐅᓇ ᐅᑎᕐᕕᒋᔪᒪᓂᐊᕋᒃᑯ 

ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓄᑦ ᐃᑉᐸᒃᓴᓂᒃ.  

 

ᐅᖃᖅᑏ, ᐅᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ 2013 

ᐅᓂᒃᑳᓕᐊᕆᓚᐅᖅᑕᖏᑦ ᑕᑯᓪᓗᒋᑦ 47-ᒥ 

ᐅᖃᐅᓯᓕᒃ “ᐃᓕᓐᓂᐊᕈᑎᒃᓴᐃᑦ 

ᐋᖅᑭᒃᑕᐅᖃᑦᑕᕐᓂᖏᑦᑕ ᒥᒃᓵᓅᖓᔪᑦ. ᐃᓕᓴᐃᔩᑦ 

ᐃᓕᓐᓂᐊᕈᑎᒃᓴᖃᕆᐊᖃᖃᓲᖑᒻᒪᑕ ᐊᑐᐊᒐᕐᓂᑦ 

ᐅᖃᓕᒫᒐᓂᓪᓗ ᒪᓕᒃᑕᐅᔪᒃᓴᓂᒃ.” ᐅᖃᖅᑏ, 

“ᓄᓇᕗᒻᒥ ᐃᓕᓴᐃᔩᑦ ᒪᕐᕉᖕᓂᒃ ᐅᖃᐅᓰᖕᓂᒃ 

ᑎᑎᕋᖅᓯᒪᔪᓂᒃ ᐊᑐᖃᑦᑕᕆᐊᓖᑦ 

ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ ᐃᓄᒃᑎᑐᑦ  

ᐃᓄᐃᓐᓇᖅᑐᓪᓗ.” 

 

ᐃᓗᓕᑯᓘᔭᖏᓐᓂᑦ ᑕᑯᒃᑲᓐᓂᕈᒪᓪᓗᖓ 

ᐊᐱᕆᓚᐅᖅᑐᖓ ᐃᒃᐸᒃᓴᖅ ᖃᔅᓯᑦ 

ᖁᕝᕙᓯᓐᓂᓕᖕᓄᑦ ᑎᑭᖦᖢᒍ ᐋᖅᑭᒃᓯᒪᕙᑦ ᐊᒻᒪᓗ 

ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ 

ᖃᓄᐃᓕᖓᓕᕐᒪᖔᑕ ᐃᓄᐃᑦ ᐅᖃᐅᓯᖏᓐᓂ 

ᐃᓕᓐᓂᐊᕈᑎᒃᓴᓂᑦ, ᖃᔅᓯᓂᓪᓗ  

ᐃ

ᖅᑲᓇᐃᔭᖅᑎᖃᕐᒪᖔᑕ ᑖᑯᓂᖓ ᐱᓕᕆᔪᓂᑦ 

ᐊᒻᒪᓗ ᐊᑕᖏᖅᑐᒥᒃ 

ᐃᖏᕐᕋᓂᖃᑦᑎᐊᕋᓗᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ 

ᐊᐱᖅᑯᑎᒋᔭᖓᓄᑦ. ᐄ, ᑖᓐᓇ ᐊᐱᖅᑯᑎᒋᔭᖓ 

ᐃᑉᐸᑦᓴᖅ ᕿᒥᕐᕈᒋᐊᓪᓚᑲᓐᓂᓚᐅᕐᒥᒐᒃᑯ ᑖᓐᓇ 

ᐃᓄᐃᑦ ᐅᖃᐅᓯᖏᓐᓂᑦ ᐃᓕᓐᓂᐊᕈᑎᐅᕙᑦᑐᑦ 

ᐃᓄᒃᑐᑦ ᐅᖃᐅᓯᖅ ᐃᓕᓐᓂᐊᖅᑕᐅᓂᖓᓄᑦ 

ᐃᓕᓐᓂᐊᒐᒃᓴᐅᓂᕋᖅᑕᐅᔪᖅ ᑖᓐᓇ ᒥᑭᔫᑎᓛᓂᒃ 

ᖁᕝᕙᓯᓐᓂᓕᓐᓄᑦ 6-ᓄᑦ ᑎᑭᓪᓗᒍ ᑖᓐᓇ 

ᐱᔭᕇᖅᑕᐅᓯᒪᓕᖅᑑᒐᓗᐊᖅ. ᑕᐃᒃᑯᐊ ᐊᓯᖏᑦᑕᐅᖅ 

ᐊᔾᔨᒌᓐᖏᑦᑐᐃᑦ ᐃᓕᓐᓂᐊᖅᑕᐅᒍᓐᓇᓲᑦ 

ᐃᓕᓐᓂᐊᕐᕕᒻᒥ ᕿᒥᕐᕈᒍᒪᓂᐊᖅᑕᕗᑦ ᑕᐃᒃᑯᐊ 

ᐊᖑᒻᒪᑦᑎᒋᐊᕈᓐᓇᕐᒪᖔᑕ ᐃᓄᐃᑦ ᐅᖃᐅᓯᖏᓐᓂᑦ 

ᐊᑐᕐᓗᑎᑦ ᐅᕝᕙᓘᓐᓃᑦ ᑕᒪᒃᑯᐊ ᐃᓕᓐᓂᐊᕐᕕᒻᒥ 

ᐊᑐᖅᑕᐅᒍᓐᓇᖁᓪᓗᒋᓂᓛᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐃᓚᒋᐊᕈᑎᒋᔭᒃᓴᕆᔭᕋᓗᐊᕋᐅᓇ ᐊᐱᖅᑯᑎᒃ, 

ᑭᓯᐊᓂᓕ ᑖᓐᓇᓴᐃᓐᓇᖅ ᐅᖃᒃᑲᓐᓂᕐᓂᐊᕋᒃᑯ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᖓᓕᕐᓂᖓᓂᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓕᐅᖅᑎᓂᑦ, ᖃᔅᓯᐅᕙᑦ ᐃᓄᖏᑦ 

ᐃᖅᑲᓇᐃᔭᖅᑐᑦ ᐃᓄᒃᑎᑐᑦ ᐃᓕᓐᓂᐊᖅᑐᑦ ᐊᒻᒪᓗ 

ᐊᐅᓚᑦᑎᐊᖅᐹᑦ ᑕᐃᓐᓇ ᐃᖅᑲᓇᐃᔭᕐᕕᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒪᓗ 

ᐊᐱᖅᑯᑎᒋᒃᑲᓐᓂᕋᕕᐅᒃ ᖁᔭᓐᓇᒦᒃ ᑖᓐᓇ 

ᐅᑎᕐᕕᒋᔭᕆᐊᖃᕐᓂᐊᖅᑕᐃᑦ ᑖᒃᑯᐊ 

ᐱᓯᒪᓐᖏᓐᓇᒃᑭᑦ ᑎᒍᒥᐊᖏᓐᓇ ᐅᑎᕐᕕᒋᔪᒪᔭᕋ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕐᓂᐊᕆᐊᒃᓴᖅ ᑕᐃᒪ ᑐᓴᕐᕕᒋᒍᒃᑯ ᑕᐃᒪ 

ᐊᐱᖅᑯᑎᖃᕐᕕᒋᒃᑲᓐᓂᓛᖅᐸᕋ.  

 

ᑕᐃᒪᓕ ᒫᓐᓇ ᑖᓐᓇ ᓈᓴᐅᑎᓕᒃ 45 

ᐊᑐᓕᖁᔭᐅᔪᓂ ᐅᖃᐅᓯᒃᓴᖃᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ 

“ᓇᓗᓇᐃᖅᓯᔭᕆᐊᖃᕐᒪᒡᒎᖅ ᐱᓕᒻᒪᒃᓴᐃᔭᕆᐊᕐᓂᖅ 

ᐅᖃᐅᓯᓕᕆᔪᓂᒃ ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔭᖅᑎᑕᐅᔪᑦ ᐱᔪᓐᓇᖅᑎᑕᐅᓪᓗᑎᒃ 

ᐃᓕᓴᐃᔩᑦ ᐃᓂᖏᓐᓂ.” 

 

ᐱᓕᕆᕝᕕᐅᑉ ᑭᐅᔾᔪᑎᖓᓂ ᐅᖃᖅᓯᒪᖕᒪᑦ, ᑕᐃᒪᓕ 

ᑕᕝᕗᖓ ᐊᓪᓗᕆᐊᑐᐃᓐᓇᕐᓂᐊᖅᐳᖓ. “ᐱᓕᕆᕖᑦ 

ᐱᓕᕆᖃᑎᖃᕐᓂᐊᕐᒪᑕ ᓯᓚᒃᑐᖅᓴᕐᕕᒻᒥ 

ᓴᖅᑭᑦᑎᒃᑲᓐᓂᕐᓂᕐᒥᒃ ᐅᖃᐅᓯᓕᕆᓂᕐᒧᑦ 

ᐃᓕᓴᐃᔨᒃᓴᐅᓂᕐᒥᒃ ᐃᓕᓐᓂᐊᕈᑎᒃᓴᓪᓗᐊᓂᒃ 

ᓴᖅᑭᑎᑦᑎᓂᐊᕐᓂᕐᒧᑦ ᐅᖃᐅᓯᕐᓂᑦ 

ᐃᓕᓴᐃᔨᓪᓚᑦᑖᓄᑦ ᐊᒻᒪ ᐃᓄᒃᑎᑐᑦ 

ᐃᓕᓴᐃᔨᓐᖑᑐᐃᓐᓇᕆᐊᖃᖅᑐᓄᑦ. ᑖᓐᓇ 

ᕿᒥᕐᕈᓂᖅ ᐱᖃᓯᐅᑎᓂᐊᕐᒪᑦ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓂᒃ ᖃᓄᖅ ᑖᓐᓇ ᐊᒃᑐᐊᑎᓪᓗᒍᓗ 

ᐃᓕᓴᐃᔨᓐᖑᖅᓴᓂᕐᒧᑦ ᐃᓕᓐᓂᐊᖅᑐᑦ.” 

 

ᑕᐃᒪ, ᐅᖃᖅᑏ, ᐅᓪᓛᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐃᑭᐊᖅᑭᕕᖓᓐᓄᑦ 

ᓇᓂᓯᔪᓐᓇᓐᖏᑦᑎᐊᕋᒪ ᐅᖃᐅᓯᓕᕆᓂᕐᒧᑦ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖁᑎᓂᒃ. ᑕᐃᒪᓕ 

ᒥᓂᔅᑕᖃᐃ ᐃᓕᓐᓂᐊᖅᑐᓕᕆᓂᕐᒧᑦ 

ᐅᖃᐅᓯᖃᖅᓯᒪᕚ ᓄᓇᕗᒻᒥ ᓯᓚᒃᑐᖅᓴᕐᕕᒻᒥ 

ᒥᓂᔅᑕᒧᑦ ᖃᓄᖅ ᑖᓐᓇ 

ᓴᖅᑭᑎᑕᐅᒃᑲᓐᓂᕐᓂᐊᕐᓂᖓᓂᒃ ᑖᓐᓇ 2013-

ᒦᓐᖔᕐᓂᑰᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ 

ᐊᐱᕆᒐᕕᑦ. ᑕᐃᒪ ᓇᓗᓇᕈᓐᓃᖅᐸᓪᓕᐊᒻᒪᑦ 

ᐱᑕᖃᕆᐊᖃᖅᑐᒻᒪᕆᐅᓂᖓ  

ᐊᒻᒪ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᖓᓂ 

ᓇᓗᓇᐃᖅᑕᐅᓯᒪᓪᓗᓂ ᐃᓄᒃᑎᑐ 

ᐃᓕᓴᐃᔨᖃᒃᑲᓐᓂᕆᐊᖃᕐᓂᖓᓂᒃ ᒪᕐᕉᓐᓂᓪᓗ 

ᐅᖃᐅᓯᖃᕐᓂᕐᒥᒃ ᐃᓕᓐᓂᐊᕈᑎᖃᕐᓂᐊᕈᑦᑕ.  

ᑕᒪᓐᓇ ᓯᕗᓪᓕᐅᔾᔭᐅᔭᕆᐊᖃᓪᓚᕆᑦᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᓯᓚᑦᑐᓴᕐᕕᒃᑯᓐᓄᑦ. 

ᐱᓕᕆᖃᑎᒋᑦᑎᐊᕆᐊᖃᕐᓂᐊᖅᑕᕗᑦ ᑖᓐᓇ 

ᐃᓚᑰᓂᖓ ᐅᓪᓗᒥ ᐃᓗᓪᓕᕆᐊᕐᓗᒍ. ᑕᐃᒪ 

ᐱᕙᓪᓕᐊᔪᒻᒪᕆᐅᔪᒪᒐᓗᐊᖅᑐᒍᑦ ᑕᒫᓂ 

ᓂᕈᐊᖅᑕᐅᓯᒪᓂᑦᑎᓐᓂ.  

 

ᑖᑦᓱᒧᖓᓪᓚᑦᑖᕐᓕ ᐊᐱᖅᑯᑎᖓᓄᑦ ᐱᓪᓗᒍ ᑖᓐᓇ 

ᐃᓕᓴᐃᔩᑦ ᐱᓕᒻᒪᒃᓴᔭᐅᓂᖏᑦ ᑕᐃᒪ ᓇᓖᕌᒐᒃᓴᓂᒃ 

ᑕᐃᒪ ᒫᓐᓇ ᕿᒥᕐᕈᔪᒍᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖅᓯᓐᓈᓪᓘᓐᓃᑦ ᐃᓕᓐᓂᐊᓂᕐᒧᑦ 

ᐅᕝᕙᓘᓐᓃᑦ ᐊᓯᖏᑎᒍᑦ ᐊᑐᕈᓐᓇᖅᑕᑦᑎᓐᓂᒃ 

ᖄᒃᑲᓐᓂᐊᒍᑦ ᓄᓇᕗᒻᒥ ᐃᓕᓴᐃᔨᓐᖑᖅᓴᕐᓂᕐᒥᒃ 

ᐃᓕᓐᓂᐊᖃᑦᑕᖅᑐᑦ. ᑖᓐᓇᑕᕝᕙ ᐃᓚᐃᓐᓇᕆᒻᒪᒍ 

ᑲᔪᓯᕕᒋᓂᐊᖅᑕᕗᑦ ᐃᓄᒃᑐᑦ ᐃᓄᒃᑎᑐᑦ 

ᐃᓕᓴᐃᔨᓂᒃ ᓴᖅᑭᑦᑎᒃᑲᓐᓂᕐᓂᕐᒧᑦ ᐊᒻᒪᓗ 

ᑭᓱᑕᖃᒃᑲᓐᓂᖅᐸᑕ ᑕᖅᑳᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 069 - 5(1): 

ᐊᖏᕐᕋᖃᓐᖏᑦᑐᓕᕆᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒋᔭᑉᕼᐃ, ᑯᒑᕐᔪᒻᒥᐅᑕᐃᑦ 

ᑕᓗᕐᔪᐊᕐᒥᐅᑕᓪᓗ ᐅᓪᓗᖃᑦᓯᐊᖅᑕ.  

 

ᐅᖃᖅᑎᑦᑎᔩ, ᐅᓪᓗᒥ ᐊᐱᖅᑯᑎᖃᕈᒪᕗᖓ 

ᒥᓂᔅᑕᒧᑦ ᐊᖏᕐᕋᖃᓐᖏᑦᑐᑦ ᒥᓂᔅᑕᖓᓄᑦ. 

ᓂᕈᐊᖅᑕᐅᓯᒪᔪᖅ ᒥᓂᔅᑕ ᒪᓕᒐᓕᐅᖅᑎᐅᔪᖅ 

ᐊᕐᕕᐊᓄᓪᓗ.  

 

ᐃᒃᐸᒃᕼᐊᖅ ᒪᓕᒐᓕᐅᖅᑎᐅᖃᑎᒐ ᐅᖅᕼᐅᖅᑑᒥ  

ᐊᐱᖅᑯᑎᖃᕐᒪᑦ ᑕᐃᑉᖁᒧᖓ ᐊᖏᕐᕋᖃᓐᖏᓐᓂᐅᑉ 

ᒥᒃᓵᓄᑦ ᐅᖃᐅᕼᐃᖃᕈᒪᕗᖓ ᐅᓪᓗᒥ  

ᐊᐱᖅᑯᑎᖃᕈᒪᕗᖓ ᑕᐃᑉᖁᒥᖓ 

ᐃᖁᒪᓐᓇᒻᒪᕆᑦᑐᒥᒃ. ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ  

ᑭᐅᑦᓯᒑᕐᓂᐊᖅᑐᖅ. ᖃᑉᕼᐃᓪᓕᑭᐊᖅ ᓄᓇᕗᑦ 

ᐃᓗᐊᓂ ᐊᖏᕐᕋᖃᓐᖏᑦᑑᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᕐᕋᖃᓐᖏᑦᑐᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐅᖃᖅᑏ, ᖃᑉᑎᑦ ᐊᖏᕐᕋᖃᓐᖏᑦᑐᓄᑦ ᓄᓇᕗᑦ 

ᐃᓗᐊᓂ ᒫᓐᓇ ᑭᐅᓂᖅ ᐊᔪᖅᑕᕋ. ᐊᔾᔨᐅᓐᖏᒻᒪᑕ. 

ᐃᓚᖏᑦ ᐊᖏᕐᕋᖃᓐᖏᑦᑐᑦ ᐃᒡᓗᕐᔪᐊᕋᓛᑉ 

ᐃᓗᐊᓂ ᕼᐃᓂᑦᑐᑦ ᐅᕝᕙᓘᕝᕙ ᑕᕝᕙᓂ ᐃᖃᓗᖕᓂ 

ᑐᕼᐋᕐᓇᕼᐅᕐᒪᑦ ᖃᔭᕆᐊᕕᓂᐅᑉ ᐅᒥᐊᕕᓂᐅᑉ 

ᐃᓗᐊᓂ. ᐊᒻᒪ ᑕᐃᒃᑯᐊ ᐃᓚᖏᑦᑕᐅᖅ 

ᐊᖏᕐᕋᖃᓐᖏ’ᑑᒐᓗᐃᑦ ᑭᕼᐃᐊᓂ ᐃᒡᓗᕐᔪᐊᓂ 

ᕼᐃᓂᑦᑕᖅᑐᑦ ᓄᒃᑎᖅᑕᐅᔭᖅᖢᑎᑦ ᐅᕝᕙᓘᕝᕙ 

ᐱᖃᓐᓈᖓᓂᒃ ᐃᒡᓗᕐᔪᐊᖓᓂ ᑕᐃᑲᓂ 

ᑐᔪᕐᒥᔪᒥᐊᑦ. ᑖᓐᓇ ᖃᑉᑎᓪᓚᕆᐅᖕᒪᖔᑦᑕ 

ᐅᖃᕐᓂᖅ ᐊᔪᖅᑐᖓ. ᑭᕼᐃᐊᓂ ᑖᓐᓇ ᑕᐃᓐᓇ ᒫᓂ 

ᕿᒥᕐᕈᐊᖅᑕᐅᔪᖅ ᐅᖅᓱᖅᑑᒧᑦ ᒪᓕᒐᓕᐅᖅᑎᐅᑉ 

ᐊᐱᕆᓚᐅᖅᑖ ᑕᐃᒪ ᑖᓐᓇ ᐱᐊᓂᒃᐸᑦ 

ᖃᐅᔨᓇᕐᓂᐊᕐᒪᑦ ᑕᐃᒃᑯᐊ ᓄᓇᓕᐅᑦ ᑕᐃᒃᑯᐊ 

ᐊᖏᕐᕋᖃᓐᖏᑦᑐᑦ ᐃᔨᖅᕼᐃᒪᔪᑦ ᖃᐅᔨᒐᒃᕼᐊᐅᒐᑎᑦ 

ᐊᖏᕐᕋᖃᓐᖏᑦᑐᑦ ᖃᑉᕼᐃᐅᖕᒪᖔᑕ ᑕᐃᑲᓂ 

ᖃᐅᔨ’ᓇᕈᒫᖅᑑᒐᓗᐊᖅ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐃᑉᐸᒃᕼᐊᖅ 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᑐᓴᖅᓰᕗᖅ ᐱᓕᕆᕝᕕᒋᔭᖏᑦ ᐋᓐᓂᐊᖃᓐᖏᑦᑐᑦ 

ᒥᒃᕼᐋᓄᑦ ᐃᓪᓗᐊᖅᕼᐊᐃᖕᒪᑕ ᕼᐊᓇᕙᓪᓕᐊᓪᓗᑎᒃ 

ᑕᐅᑉᑯᓇᓂ ᓄᓇᓕᖕᓂ ᒥᑦᓯᒪᑕᓕᖕᒥ, ᐅᖅᕼᐅᖅᑑᒥ, 

ᐊᕐᕕᐊᓂ, ᑲᖏᖅᖢᒑᐱᖕᒥ. ᒥᓂᔅᑕ ᐅᖃᕈᓐᓇᖅᐸ 

ᑕᐃᑉᕼᐅᒧᖓ ᐊᖏᕐᕋᖃᓐᖏᓐᓂᐅᑉ ᒥᒃᕼᐋᓄᑦ 

ᑕᐃᑲᓂᑦᑕᐅᖅ ᑯᒑᕐᔪᖕᒥᓗ ᑕᓗᕐᔪᐊᓂᓗ 

ᑲᒪᓱᑦᑎᑦᓯᔪᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᒫᓐᓇ 

ᐅᖃᖅ’ᑑᓪᓗᐊᖅᑐᖓ ᑖᒃᑯᐊ ᕼᐃᑕᒪᑦ 

ᐱᔭᐅᓂᐊᕐᒪᑕ. ᑖᓐᓇ ᑭᖑᓪᓕᖅᐹᖑᔪᖅ ᒪᐃ 

ᕿᑎᐊᓂ ᐱᐊᓂᒃᑕᐅᓂᐊᕐᒪᑕ ᓄᓇᓕᒃ. ᑕᐃᓐᓇ 

ᒐᕙᒪᑐᖃᒃᑯᓐᓄᑦ ᑲᓇᑕᑉ ᒐᕙᒪᑦ ᑐᒃᕼᐃᕋᖅᖢᑎᑦ 

ᑮᓇᐅᔭᒥᑦ ᑖᓐᓇ ᑕᐃᑰᓇ ᑮᓇᐅᔭᖅᑖᖅᖢᑎᑦ 

ᐊᐅᓚᑕᐅᓚᐅᕐᒪᑦ. ᒫᓐᓇ ᑖᓐᓇ ᐱᐊᓂᒃᐸᑦ 

ᖃᐅᔨᓐᓇᕈᒫᖅ ᑕᐃᑲᓐᖓᑦ 

ᐱᒃᑲᓐᓂᕆᐊᖃᖅ’ᑑᓪᓗᐊᕐᒪ’ᖔᑦᑕ. ᑖᓐᓇ 

ᐊᐅᓪᓛᑦᓯᐊᖅᐸᑦ ᐊᒻᒪ ᑖᒃᑯᐊ ᖃᐅᔨᓗᒃᑕᕗᑦ  

ᓈᕼᐊᐅᑎᖏᑦ ᐃᓕᑦᓯᐊᕋᓗ’ᒪᖔᑦᑕ ᐱᐊᓂᒃᐸᑦ 

ᓄᓇᓕᐅᑉ ᐊᕼᐃᐊᓂᒃ ᐆᑦᑐᖅᕼᐃᓐ’ᓇᕆᐊᖃᖅᑐᒍ 

ᑮᓇᐅᔭᒥᒃ ᐱᒃᑲᓐᓂᖅ’ᑑᓪᓗᐊᕐᓂᕈᑉᑕ. ᐊᒻᒪ ᑖᒃᑯᐊ 

ᐱᓕᕆᒐᔭᖅᑐᑦ ᑕᐃᑉᕼᐅᒥᖓ ᖃᐅᔨᒋᐊᕈᑎᒥᒃ 

ᖃᐅᔨᓴᐅᑎ ᐊᔪᓐᖏᓐᓂᐊᕋᓗᐊᕐᒪᖔᑕ ᑖᑉᑯᐊ 

ᐃᓄᓕᕆᔨᒃᑯᑦ ᐃᓗᐊᓂ ᕼᐊᓇᔨᓂᑦ ᐱᖦᖢᑕ 

ᑕᐃᑲᓐᖓᑦ ᐱᓕᕆᐊᖓᓂᑦ ᓄᖅᑳᓚᓚᐅᖅᖢᐃᑦ 

ᑕᐅᕗᖓ ᐱᓕᕆᔭᖅᑐᕐᒪᑦ. ᐱᓕᕆᑉᓗᐊᓐᖏᓐᓂᖅᐸᑦ 

ᑭᕼᐃᐊᓂ ᑕᑯᒋᐊᖅ’ᑑᕐᔪᐊᕈᒫᖅᑐᒍᑦ ᓄᓇᓖᑦ 

ᐊᕼᐃᖏᑦ ᐱᔭᐅᔫᓗᐊᕐ’ᒪᖔᑦᑕ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑕ ᑖᑉᕼᐅᒥᖓ. ᑖᓐᓇ 

ᑭᖑᓪᓕᖅᐹᖅ ᖃᑉᓗᓈᑑᕐᓗᖓ ᐊᐱᖅᑯᑎᒋᓂᐊᕋᑉᑯ.  

 

(ᑐᓵᔨᑎᒍᑦ) ᒪᓕᒐᓕᐅᕐᕕᒃ ᐃᑲᕐᕋᓄᑦ 

ᐅᓄᖅᑐᒻᒪᕆᖕᓄᑦ ᐃᑉᐸᒃᓴᖅ ᐊᐱᖅᓱᓚᐅᕐᒪᑕ 

ᑖᔅᓱᒧᖓ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ 

ᐃᒡᓗᓕᕆᓂᐅᑉ ᒥᒃᓵᓄᑦ ᐱᑕᖃᕆᐊᖃᕐᓂᖏᓐᓄᑦ 

ᐃᒡᓗᑖᕆᐊᖃᕐᓂᖏᓐᓄᑦ ᓄᓇᓕᑦᑎᓐᓂ. 

ᐊᐱᖅᑯᑎᖃᒃᑲᓐᓂᕐᒥᒐᒪ ᒥᓂᔅᑕᒧᑦ ᑖᒃᑯᓄᖓ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᖃᓄᖅ ᐊᔾᔨᒋᓐᖏᓚᐅᒃ 

ᑖᓐᓇ ᑖᔅᓱᒧᖓ ᒥᓂᔅᑕ ᑲᒪᒋᔭᖃᖅᑐᒧᑦ 

ᐃᒡᓗᓕᕆᔨᕐᔪᐊᒃᑯᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒪᓕ ᑕᐅᑐᒃᑲᒃᑯ ᐱᓕᕆᐊᕗᑦ 

ᖃᐅᔨᓴᖅᑎᐅᓪᓗᑕ ᖃᐅᔨᓇᓱᒡᓗᑕ ᓈᓴᐅᑎᖏᓐᓂᑦ. 

ᐊᒻᒪᓗ ᐱᓕᕆᔾᔪᑎᒋᔪᓐᓇᖅᑕᖏᑦ ᐋᖅᑭᒍᑎᓂᑦ. 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᓗᒋᑦ 

ᑕᐃᒃᑯᐊ ᑲᒪᒋᔭᖃᕐᒪᑕ ᐃᒡᓗᓕᐅᕐᓂᕐᒥᒃ ᑕᒪᑐᒥᖓ 

ᐱᔭᒃᓴᖃᓐᖏᓐᓇᑦᑕ. ᐱᓕᕆᖃᑎᒋᓂᐊᖅᐸᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒍᑎᒃᓴᓂᑦ ᒫᓐᓇ 

ᐃᓗᐊᓐᖏᓕᐅᕈᑕᐅᔪᓂᑦ. ᑭᓯᐊᓂ ᑕᐅᑐᑦᑕᕋ 

ᐅᕙᒍᑦ ᖃᐅᔨᓴᖅᑎᐅᓗᑕ 

ᑲᔪᓯᒋᐊᖅᑎᑦᑎᔨᐅᓪᓗᑕᓗ ᐊᔾᔨᒌᓐᖏᑦᑐᓂᓗ 

ᑎᒥᐅᔪᓂᑦ ᒐᕙᒪᐅᖃᑎᒌᑦᑐᓂᒡᓗ 

ᐋᖅᑭᒃᓯᔾᔪᑎᒃᓴᓂᑦ ᐊᖏᕐᕋᖃᓐᖏᓐᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 070 - 5(1): 

ᐃᓄᑐᖃᒃᑯᕕᑕᖃᕆᐊᖃᕐᓂᖓ ᓄᓇᕘᒥ 

(ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓚᖓᔭᕋ ᐋᓐᓂᐊᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᖓᓄᑦ.  

 

ᓄᓇᓕᖓᑦᑕ, ᐅᖃᖅᑏ, ᑕᐃᒪ ᐅᑭᐊᒃᓵᖅᑕᐅᖅ 

ᐅᕙᓂ ᓯᕗᓕᑦᑎᒃᓴᕐᒧᑦ ᐆᑦᑐᖅᑐᑕ ᑖᒃᑯᐊ 

ᓂᕈᐊᖅᑕᐅᓇᓱᒃᓱᑕ ᑕᐃᑲᓂ ᓇᐅᔮᓂᑦ 

ᐳᓚᕋᖅᑎᓪᓗᖓ, ᐅᓇ ᐅᖃᐅᓯᐅᓪᓚᕆᓚᐅᖅᓯᒪᖕᒪᑦ 

ᐃᓐᓇᒃᑯᕕᖃᓐᖏᓐᓂᕋᐃᓪᓗᑎᒃ ᑖᒃᑯᐊ 

ᓇᐅᔮᕐᒥᐅᑕᐃᑦ, ᐊᒃᓱᓗᐊᕆᓪᓚᕆᖕᒪᔾᔪᒃ 

ᓄᓇᓕᖓᑦᑕ.  

 

ᐅᖃᖅᑏ, ᑕᐃᒪᐃᓛᒃ ᐅᑭᐊᒃᓵᖅᑕᐅᖅ ᑕᕝᕙᓂ 

ᓯᕗᓕᖅᑎᒃᓴᒧᑦ ᐆᑦᑐᖅᑐᑕ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ $5 ᒥᓕᐊᒥᒃ ᓇᐅᔮᕐᒨᖅᓯᓚᐅᕐᒪᑕ 

ᐃᑦᑕᕐᓂᓕᕆᕕᒃᓴᒥᒎᖅ ᕼᐊᖅᑭᑦᑎᓂᐊᕈᑦᑕ $5 

ᒥᓕᐊᒥᒃ ᐊᑐᐃᓐᓇᐅᑎᑦᑎᓂᕋᐃᓪᓗᑎᒃ 

ᑮᓇᐅᔭᖃᓲᖑᓐᓂᕋᓗᐊᕐᒪᑕ, ᐅᖃᖅᑏ. ᑕᐃᒪ 

ᑮᓇᐅᔭᑭᒃᓴᖃᑦᑕᕋᑦᑕ ᑕᒫᓂ ᓄᓇᕗᑦ ᒐᕙᒪᒃᑯᑦ 

ᐊᒻᒪᓗ ᓄᓇᕗᑖᖃᑕᐅᓯᒪᓪᓗᖓ ᑖᓐᓇ ᑮᓇᐅᔭᖅ 

ᑐᓐᖓᕕᒃᑯᓐᓄᑦ ᐊᑐᕐᓂᓗᑦᑕᐅᖁᓐᖏᒻᒥᒐᒃᑯ, 

ᐅᖃᖅᑏ.  

 

ᑖᒃᑯᓄᖓᖃᐃ ᐋᓐᓂᐊᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐱᕆᓚᐅᕐᒥᓚᒃᑲ 

ᑮᓇᐅᔭᖃᖅᑐᒎᓚᐅᔭᓚᐅᓐᖏᓚᖃᐃ ᑐᓐᖓᕕᒃᑯᓐᓄᑦ 

ᐃᓐᓇᒃᑯᕕᖕᒥᒃ ᓴᖅᑭᑦᑎᔪᒪᓂᐊᕈᔅᓯ ᓄᓇᕗᒻᒥ, 

ᐱᓗᐊᖅᑐᒥᖃᐃ ᓇᐅᔮᓂᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅ 

ᐊᕐᓇᖅᑯᖅ...ᐊᕐᓇᒃᑲᖅ. 
 

>>ᐃᒡᓚᖅᑐᑦ 
 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐊᕐᓇᒃᑲᖅ. 

ᖃᓄᐃᓐᖏᑦᑐᖅ. ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᐊᐱᕆᒐᕕᑦ ᑕᐃᒫᒃ. 

ᐅᖃᐅᑎᒍᓐᓇᕆᒃᑭᑦ, ᐋᒡᒐ, ᑐᓴᓚᐅᓐᖏᑦᑎᐊᖅᑐᖓ 

ᑕᐃᒫᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᑐᑭᓯᑎᒻᒫᖓ. ᐃᒻᒪᖃ ᐊᔾᔨᒌᑎᑕᐅᓐᖏᑦᑐᒍᑦ 

ᐃᓘᓐᓇᑕ. ᐃᑦᑕᕐᓂᓴᑐᖄᓗᐃᖅᑲᐃ 

ᐱᒻᒪᕆᐅᓂᖅᓴᐃᑦ ᐃᓐᓇᑦᑎᓐᓂᑦ? ᑖᒃᑯᐊᓕᖃᐃ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᑖᒃᑯᓄᖓ 

ᑐᓐᖓᕕᒃᑯᓐᓄᑦ ᐋᔩᖃᑎᖃᕆᕙᑦ 

ᐅᖃᓪᓚᖃᑎᖃᓕᕐᒥᔪᖅᑲᐃ ᐃᑲᔪᖅᑕᐅᔪᒪᒐᓗᐊᕋᑦᑕ 

ᐃᓐᓇᒃᑯᕕᖕᒥ ᐃᓂᒃᓴᒥᑦ ᑮᓇᐅᔭᕐᒥᒃ 

ᐃᑲᔪᕈᓐᓇᕋᔭᖅᐱᓰᓚᓯᒪᓐᖏᓚᖅᑲᐃ ᑖᒃᑯᐊᖔᑦ 

ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ.  
 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒫᑦᑕᐅᖅ ᑎᑎᕋᓚᐅᓐᖏᑦᑐᒍᑦ 

ᑖᓐᓇ ᐱᓕᕆᐊᕆᕙᓪᓕᐊᑐᐃᓐᓇᕋᑦᑎᒍ, 

ᐸᕐᓇᑉᐸᓪᓕᐊᓪᓗᑕ ᑕᐃᒪᐃᒍᓐᓇᕋᓗᐊᖅᑐᒍᑦ, 

ᑕᐃᒪᐃᒍᒪᓂᐊᕈᑦᑕ ᑕᐃᒪᐃᓛᖅᑐᒍᑦ ᑭᓯᐊᓂ 

ᒫᓐᓇᓪᓚᕆᒃ ᐃᓘᓐᓈᓗᖏᑦ ᓲᕐᓗ 

ᑐᑭᓯᓚᐅᓐᖏᓐᓇᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ 

ᑭᐅᖕᒪᖓ. ᑕᐃᒪᓕᖃᐃ, ᐆᒥᖓ 

ᐊᐱᖅᑯᑎᒋᔪᒪᓕᖅᐸᕋ ᐅᖃᖅᑏ, ᑕᐃᒪ ᐊᒡᒋᖅᑐᓂᒃ 

ᐊᕐᕌᒍᓂᑦ ᑕᐃᒪᐃᑦᑐᓂᒃ ᓴᖅᑭᖅᑐᖃᕈᒫᕐᒪᑦ 

ᓇᓗᓇᓐᖏᑦᑐᖅ. ᐃᓐᓇᐅᑎᕗᑦ 

ᐸᖅᑭᔭᕆᐊᖃᕋᑦᑎᒍᑦ, ᐸᐃᕆᑦᑎᐊᕆᐊᖃᕋᑦᑎᒍ 

ᒪᒃᑯᑦᑑᓕᖅᑎᓪᓗᒍ ᐊᒻᒪᓗ ᒐᕙᒪᐅᔪᒍᑦ 

ᑕᐃᒪᐃᑦᑐᓂᖅᑲᐃ ᓴᖅᑭᑦᑎᓂᐊᓕᕐᓂᖅᐸᑕ ᑖᒃᑯᐊ 

ᒐᕙᒪᒃᑯᑦ. ᑖᒃᑯᓄᖓ ᑐᓐᖓᕕᒃᑯᓐᓄᑦ 

ᐃᑲᔪᖅᑕᐅᔪᒪᒐᓗᐊᖅᐳᒍᑦ ᑮᓇᐅᔭᕐᒥᒃ $5 ᒥᓕᐊᒥᒃ 

ᓴᖅᑭᑦᑎᓚᐅᖅᓯᒪᒐᔅᓯ  



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕈᕆᐊᕈᓐᓇᓛᖅᐱᓯᖃᐃ? ᐊᐱᕆᒐᓗᐊᖅᐸᕋ 

ᑖᓐᓇ ᒥᓂᔅᑕ. ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ, ᑖᓐᓇᖏᓛᖅ 

ᐱᓕᕆᐊᕆᓂᐊᕋᑦᑎᒍ ᓱᖅᑯᐃᑦᑎᐊᕈᑦᑎᒍ ᑕᐃᒪ 

ᖃᓄᐃᓕᖓᔭᕆᐊᖃᕐᒪᖔᖅ ᐊᐱᕆᒋᐊᖃᕐᓂᕈᑦᑕ 

ᐊᐱᕆᒐᔭᖅᑲᕗᑦ, ᐊᐱᕆᒋᐊᖃᕐᓂᓐᖏᒃᑯᑦᑕ 

ᑮᓇᐅᔮᓗᐃᑦ ᓇᑭᒃᑭᐊᖅ ᓴᖅᑭᑳᓪᓚᑦᑐᐊᓘᓐᓂᖅᑲᑕ, 

ᐃᓛᒃ ᖃᐅᔨᒪᓇᓐᖏᒻᒪᑦ ᒫᓐᓇᒃᑯᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᐊᐱᖅᑯᑦ 071 - 5(1): 

ᐃᑦᓯᓐᓇᐃᖅᑐᖃᓐᖏᓯᖅᓴᐅᖁᓗᒍ ᓂᕿᓂᑦ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᒧᑦ ᐃᓕᓴᐱ 

ᓯᐅᑎᐊᐱᒃ, ᐊᕙᑎᓕᕆᓂᕐᒧᑦ.  

 

ᖃᐅᔨᒪᒐᕕᑦ, ᐅᖃᖅᑎᑦᑎᔩ, ᓯᕗᓕᕗᑦ ᐃᓄᐃᑦ 

ᓂᕿᓂᒃ ᒥᐊᓂᖅᓯᑦᑎᐊᖅᓯᒪᖕᒪᑕ ᑕᐃᒃᑯᐊ ᐸᕗᓕ 

ᖃᒪᓂᐊᕐᔪᑉ ᑐᒃᑐᓂᒃ ᑐᓵᑦᑎᐊᖅᑐᐊᓘᒐᑦᑕ 

ᓈᒻᒪᑦᑎᐊᕐᒪᑕᒎᖅ, ᑭᓯᐊᓂ ᒪᖃᐃᑦᑏᑦ, 

ᐃᓛᓐᓂᒃᑯᑦᑕᐅᖅ ᐊᕐᓇᐅᒐᓗᐊᖅᓱᖓ 

ᒪᖃᐃᖃᑦᑕᖅᓯᒪᒐᒪ, ᓇᖕᒥᓂᖅ ᑕᑯᖃᑦᑕᖅᑕᒃᑲᓂᒃ 

ᐅᖃᓚᐅᐱᓪᓚᖕᓂᐊᕋᒪ. 

 

ᑕᑯᓯᒪᔪᖓ ᑐᒃᑐᓂᒃ ᐅᖃᐃᖅᑕᐅᑐᐃᓐᓇᖅᑐᓂᒃ, 

ᐋᒃᑐᖅᑕᐅᓯᒪᓐᖏᑦᑐᓂᒃ, ᐃᒃᓯᓐᓇᖅᑕᐅᔪᕕᓂᕐᓂᑦ. 

ᑕᑯᓯᒪᔪᖓ ᑐᒃᑑᑉ ᒥᒥᖓ ᓰᑕᐅᑐᐃᓐᓇᖅᑐᓂ 

ᑐᓐᓄᖃᕐᒪᖔᑦ, ᕿᒪᒃᑕᐅᔪᖅ ᑐᒃᑐ, 

ᐊᑕᐅᓯᐅᓐᖏᑦᑐᖅ. ᑕᐃᑲᓂ 7-ᖑᓚᐅᖅᑐᑦ 

ᑐᒃᑐᐃᑦ ᐅᖓᑖᓂ. 

 

ᐊᒻᒪᑦᑕᐅᖅ ᑕᑯᓯᒪᔪᖓ ᑐᒃᑐᐃᑦ ᒥᒥᖏᑦ, 

ᓂᐊᖁᖏᑦ, ᐊᒥᖏᑦ ᐊᑦᑕᑯᓃᑦᑐᑦ. ᓂᕿᖏᑦ 

ᐃᒃᓯᓐᓇᖅᑕᐅᓯᒪᔪᑦ. ᒫᓐᓇᐅᑎᓪᓗᒍ ᑐᒃᑐᒋᔭᖅᐳᑦ 

ᐱᕗᓕᒥ ᖃᒪᓂᕐᔪᐊᕐᒥ ᓂᐅᕐᕈᑕᐅᖃᑦᑕᓕᖅᑐᑦ 

$550-ᒧᑦ. ᑕᐃᒃᑯᐊ ᓂᐅᕕᖅᓯᒪᔪᑦ ᐃᓛᓐᓂᒃᑯᑦ 

ᓂᕿᑖᖃᑦᑕᖏᑦᑐᑦ. 

 

ᑕᑯᓯᒪᒋᓪᓗᖓᓗ ᑎᖕᒥᓲᑦ ᖃᒪᓂᑦᑐᐊᑉ ᓴᓂᐊᓂ 

ᑐᐃᓐ ᑕᓯᖅ ᑕᐃᑲᓐᖓᑦ ᑕᓯᕐᒥᒃ ᑎᖕᒥᓲᖅ 

ᑕᑕᑎᑕᐅᓪᓗᓂ ᑐᒃᑐᓄᑦ ᑐᖁᑕᐅᓯᒪᔪᓄᑦ 

ᐃᓕᐅᖅᑲᕐᕕᐅᔪᖅ. ᐱᖃᑎᐊ, ᓇᖕᒥᓂᖑᑯᐊ 

ᑕᑯᓯᒪᔭᒃᑲ ᑕᑯᓯᒪᔪᖓ ᓄᓇᒃᑰᕈᑎᕐᔪᐊᑦ ᓯᓚᑖᓂ 

ᓄᓇᕗᑦᒥ ᖃᓂᑦᑐᑦ ᓇᐹᖅᑐᖁᑎᑦᑎᓐᓄᑦ 

ᑕᑕᑎᖅᑕᐅᔪᑦ ᑐᒃᑐᓄᑦ. ᑕᐃᑲᓐᖓᑦ ᐱᕗᓕ 

ᖃᒪᓂᕐᔪᐊᖓᓂ ᐅᑉᓗᒥ ᐃᑉᐸᒃᓴᐅᖏᑦᑐᖅ 

ᒫᓐᓇᐅᔪᒥ ᐊᑦᑕᑯᓄᓐᖓᐅᓇᔭᕈᔅᓯ ᑕᑯᓇᔭᖅᑐᓯ. 

 

ᐅᓇᓕ ᒥᓂᔅᑐᒧᑦ ᐃᓱᒫᓗᒋᔭᖃᓪᓚᑦᑖᕋᒪ ᑖᒃᑯᐊ 

ᓱᕈᖅᑕᐅᓯᒪᔪᑦ ᓂᖀᑦ ᓇᓂᔭᐅᖃᑦᑕᖅᑐᑦ 

ᑕᑯᔭᐅᖃᑦᑕᓕᖅᑐᑦ. ᖃᓄᖅ ᒥᓂᔅᑐ 

ᐱᓕᕆᔨᖁᑎᖓᑦᑕ ᖃᐅᔨᒪᕙᖔ ᓂᖀᑦ 

ᐃᒃᓯᓐᓇᖅᑕᐅᖃᑦᑕᖅᓯᒪᓕᖅᑐᑦ ᑐᒃᑐᐃᑦ 

ᓄᓇᖁᑎᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᐃᑦᑖᖑᒐᓗᐊᖅ ᑕᒪᓐᓇ, ᑭᓯᐊᓂ 

ᒫᓐᓇ ᑐᓴᖅᓯᒪᓐᖏᑦᑐᖓ ᑕᒪᑦᓱᒧᖓ. ᑕᐃᒃᑯᐊ 

ᑕᒫᖅ ᑕᑯᖃᑦᑕᖅᑐᐃᑦ ᒪᐅᓇᑐᐃᓐᓇᖅ 

ᐃᑉᐱᒋᓱᑦᓯᐊᓐᖏᑦᑐᐃᑦ  

ᑐᑦᑐᐊᐱᓐᓂᒃ ᐅᖄᓚᖃᑦᑕᕆᐊᓕᐅᔪᒍᑦ 

ᑐᓴᐅᒪᑎᑦᓯᒋᐊᓕᐅᔪᒍᑦ ᑖᒃᑯᐊ ᐆᒪᔪᓕᕆᔨᒃᑯᓐᓄᑦ. 

ᑐᓴᖅᓯᒪᓐᖏᒃᑯᑦᑕ ᖃᓄᖅᑑᕈᓐᓇᓐᖏᓇᑦᑕ. 

ᐃᖅᑲᐅᒪᒋᐊᖁᔨᔪᖓ ᑐᓴᐅᒪᑦᓯᐊᖃᑦᑕᕆᐊᓖᑦ 

ᓄᓇᕗᒥᐅᑕᐃᑦ ᐅᕙᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᑎᑦᑎᓯᒪᔪᖓ ᑕᐃᒃᑯᓂᖓ ᐆᒪᔪᓕᕆᔨᓂᒃ, 

ᐊᔾᔨᓕᐅᕆᓯᒪᔪᖓ ᑐᒃᑐᓂᒃ. ᐊᓯᒃᑲᑦᑕᐅᖅ.  

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅᑑᕋᓲᑎᓂᒃ ᐱᓕᕆᕕᖓ ᐸᕐᓇᒃᓯᒪᕙᑦ 2018-

19 ᐊᕐᕌᒍᖓᓂ ᑐᓴᐅᒪᑎᑦᑎᓂᐊᕐᓂᕐᒥᒃ ᐃᓄᓕᒫᓂᑦ 

ᖃᓄᖅ ᐃᒃᓯᓐᓇᖅᑕᐅᖏᓐᓂᖅᓴᐅᖁᓪᓗᒋᑦ ᓂᖀᑦ 

ᐆᒪᔪᕐᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᓗᓇᓐᖏᑦᑐᖅ 

ᐊᐱᕆᓂᐊᖅᑕᒃᑲ ᐱᓕᕆᕕᒐ ᑕᒪᒃᑯᐊ ᐊᔾᔨᓕᐊᒥᓃᑦ 

ᒥᒃᓵᓄᑦ. ᑐᓴᖅᑎᑕᐅᓯᒪᓐᖏᑦᑐᖓᓕ 

ᐊᑐᕐᓂᓗᖅᑕᐅᔪᒥᓂᕐᓂᑦ ᑐᒃᑐᒥᓂᕐᓂᑦ, 

ᐊᐱᕆᓪᓚᕆᓐᓂᐊᖅᑐᖓ 

ᑐᓴᖅᑎᑕᐅᔪᒪᓂᐊᖅᑐᖓᓗ 

ᖃᓄᖅᑑᕈᑕᐅᒍᓐᓇᕐᒪᖔᑦ ᑕᒪᓐᓇ 

ᓄᖅᑲᖅᑎᑕᐅᓇᓱᒋᐊᖁᓪᓗᒍ (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐊᐅᔭᒃᑯᑦ ᐃᓄᐃᑦ 

ᓯᕗᓕᕗᑦ ᐃᓐᓇᐃᑦ ᐊᒥᕐᕋᐅᓇᕋᖅᑕᕗᑦ ᐃᑳᓕᕌᖓᑕ 

ᑰᒃᑯᑦ ᒪᓕᒐᖃᕐᒪᑕ. ᓯᕗᓪᓕᖅᐹᒡᒎᖅ  

ᓱᒃᑯᒻᒪᕆᐊᓘᒐᓗᐊᖅᑎᓪᓗᒋᑦ 

ᑐᖁᑕᐅᔭᕆᐊᖃᓐᖏᑦᑐᑦ. 

ᑕᑯᓯᒪᔪᒍᑦ ᑐᒃᑐᓂᒃ ᐊᒥᕐᕋᓂᒃ ᐸᕐᕆᐊᓕᖅᑐᓂᒃ 

ᑐᖁᑦᑎᓂᐊᕋᒥᒃ. 

 

ᑕᐃᒪᓕ ᒥᓂᔅᑐ ᖃᐅᔨᒪᕙ ᐃᕐᕋᕖᖅᑕᖓ 76 

ᐱᖁᔭᐅᔪᖅ ᓂᕐᕈᑎᓄᑦ ᑭᓇᑐᐃᓐᓇᖅ 

ᓱᕈᖅᑎᑦᑎᔭᕆᐊᖃᓐᖏᑦᑐᖅ, 

ᐃᑦᓯᓐᓇᐃᔭᕆᐊᖃᓐᖏᑦᑐᖅ ᐊᓯᕙᖅᓱᓂᒪᖃᐃᑦᓱᓂ 

ᓂᕿᒥᒃ. ᑖᓐᓇ ᐅᖃᖅᓯᒪᔪᖅ, ᑭᓇᑐᐃᓐᓇᕉᖅ 

ᑖᔅᓱᒥᖓ ᓯᖁᒥᑦᑎᔪᖅ ᓱᐊᒃᑕᐅᔪᓐᓇᖅᑐᖅ 

ᓇᐃᓴᐅᑎᖃᖅᑐᖅ 221 ᒪᓕᒐᓂᒃ. ᑖᓐᓇᒎᖅ 

ᑮᓇᐅᔭᐃᖅᑕᐅᒍᓐᓇᖅᑐᖅ 

ᐊᓄᓪᓚᒃᓰᕕᖕᒨᖅᑕᐅᓗᓂᓘᓐᓃᑦ ᑕᒪᒃᑮᖕᓂᒃ.  

 

ᑖᓐᓇ ᒥᓂᔅᑐ ᖃᓄᖅ ᓇᓗᓇᐃᕈᓐᓇᖅᐹ 

ᐅᕙᑦᑎᓐᓄᑦ ᐱᓕᕆᔨᖁᑎᖏᑦ ᑖᑦᓱᒥᖓ 

ᒪᓕᒃᑎᖏᖕᒪᖔᑕ ᓇᐃᓴᐅᑎᖃᖅᑐᒥᒃ 76 

ᐆᒪᔪᓕᕆᔨᓄᑦ ᐊᓯᕙᖅᑎᓄᑦ ᐊᑐᖅᑕᐅᓇᔭᖅᑐᒥᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

>>ᐃᒡᓚᖅᑐᑦ 

 

ᒥᓂᔅᑐ ᓯᐅᑎᐊᐱᒃ. ᒪᒥᐊᓇᖅ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐱᒻᒪᕆᒃ ᓇᓗᓇᓐᖏ 

ᐅᖃᕈᓐᓇᖅᑐᖓ ᒪᓐᓇ ᑕᕝᕙᓂ ᒥᓂᔅᑑᑎᓪᓗᖓ 

ᐃᓕᓐᖓᐃᔪᖃᖅᐸᑦ ᑕᒪᑦᓱᒥᖓ 

ᕿᒥᕐᕈᐊᖁᔨᓪᓚᕆᒐᔭᖅᑐᖓ ᖃᓄᖅ 

ᖃᓄᖅᑕᐅᒍᓐᓇᕐᒪᖔᖅ ᑕᐃᒃᑯᐊ ᐃᓕᓐᖓᐃᔪᐃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑲᓐᖑᑦᑎᓯᒪᐹ. ᒪᒥᐊᓇᖅ.  

 

>>ᐃᒡᓚᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ 

ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 072 - 5(1): ᓂᕿᑐᖅᑎᐅᔪᑦ 

ᐊᑦᑐᐃᓂᖏᑦ ᓄᓇᕗᒻᒥ ᑐᒃᑐᓄᑦ 

(ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ.  

 

ᒥᓂᔅᑐ ᐅᕙᑦᑎᓐᓂ ᐅᖃᐅᔾᔪᐃᒍᓐᓇᖅᑲ ᐱᓕᕆᕕᖓ 

ᖃᓄᖅ ᖃᐅᔨᒪᒐᓱᐊᕐᒪᖔᖅ ᐊᒪᕈᐃᑦ ᐊᓯᖏᓪᓗ 

ᐆᒪᔪᕋᓱᐊᓲᑦ ᐆᒪᔪᐃᑦ ᐊᑦᑐᐃᖃᑦᑕᕐᒪᖔᑕ 

ᑐᒃᑐᒋᔭᑦᑎᓐᓂᒃ ᓄᓇᕘᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐊᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓱᖅᑐᐊᐱᐅᒻᒪᑦᑕᐅᖅ. ᐅᖃᕈᓐᓇᖅᑐᖓ ᒪᓐᓇ 

ᕿᒥᕐᕈᐊᖅᑐᐃᑦ. ᖃᐅᔨᓴᖅᑐᐃᑦ ᒪᓐᓇ ᖁᕐᓗᖅᑐᒥ 

ᐱᖓᓱᓂᒃ ᐊᕐᕌᒎᓚᖓᔪᖅ [ᐆᒪᔪᕐᓂᐊᖅᑎᒃᑯᑦ] 

ᐃᓚᐅᓪᓗᑎᒃ ᐊᒻᒪ ᐃᓱᒪᔪᒍᑦ 

ᐋᖅᑭᑦᓯᒍᒪᑦᓯᐊᑐᐃᓐᓇᕋᔭᖅᑐᒍᑦ ᐱᖓᔪᐊᓐᓂ 

ᑕᐃᒃᑯᐊ ᐊᓯᕙᖅᑎᐅᕙᑦᑐᐃᑦ ᓇᒻᒥᓂᖅ 

ᐊᐅᓚᑦᓯᓛᕐᓗᑎᒃ. (ᑐᓵᔨᑎᒍᑦ) ᑕᐃᒃᑯᐊ 

ᐊᖑᓇᓱᑦᑎᑦ ᒥᑭᒋᐊᕐᓂᐊᖅᑏᓪᓗ ᓇᖕᒥᓂᖅ 

ᖃᐅᔨᓴᖃᑦᑕᓕᕐᓗᑎᒃ ᑕᒪᒃᑯᓂᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓐᖑᓱᑦᑕᕋ ᐃᓚᖓ ᑭᐅᒌᕋᑖᕐᖓᒍ 

ᓅᒋᐊᒃᑲᓐᓂᕐᓗᖓ.  

 

ᑕᐃᒪ ᒫᓐᓇᓂᓴᐅᓂᖅᐹᓂᒃ ᐊᕐᕌᒍᑕᒪᖅᓯᐅᑎᓂ  

ᐅᓂᒃᑳᓕᐊᒥᓂᖏᓐᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐅᖃᖅᓯᒪᕗᑦ ᐆᑦᑐᕋᕐᓂᕐᖓᑕᒎᖅ 

ᓄᓇᓕᓐᓂ ᑐᓐᖓᕕᖃᖅᑐᒥᒃ ᕿᒥᕐᕈᖃᑦᑕᖅᑐᓂᒃ 

2014-15 ᐊᕐᕌᒍᖓᓂ. ᑖᒃᑯᐊᒎᖅ ᓄᐊᑦᑎᔪᒥᓃᑦ 

ᑐᑭᓯᒃᑲᓐᓂᕈᑎᒃᓴᓂᒃ ᖃᓄᖅ ᓂᕐᔪᑎᑦ 

ᐊᑦᑐᖅᑕᐅᖃᑦᑕᕐᒪᖔᑕ ᐃᓄᐃᓪᓗ ᐊᖑᓇᓱᓐᓂᖏᑦ 

ᖃᓄᖅ ᐊᑦᑐᖅᑕᐅᕙᒻᒪᖔᑕ.  

 

ᐅᖃᖅᑏ, ᖁᕐᓗᖅᑑᖅ 

ᐃᑲᔪᖅᑕᐅᒍᓐᓇᓪᓚᕆᒃᑲᔭᕐᖓᑦ ᑕᐃᒪᐃᑦᑐᒧᑦ 

ᐃᓚᐊᑉᐸᑕ ᑕᖅᑲᒃᑯᓂᖓ ᐃᓄᓐᓂᒃ ᖃᐅᔨᒪᔭᐅᔪᐃᑦ 

ᓄᐊᑕᐅᑦᑎᐊᕈᓐᓇᕋᔭᕐᖓᑕ. ᒥᓂᔅᑐ ᐊᖏᕈᓐᓇᖅᑳ 

ᓄᓇᓕᓐᓂ ᑐᓐᖓᕕᖃᖅᑐᒥᒃ ᐆᒪᔪᓂᒃ ᕿᒥᕐᕈᔨᓂᒃ 

ᐋᖅᑭᒃᓯᒋᐊᒃᓴᖅ ᖁᕐᓗᖅᑑᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᐊᖏᖅᑯᖓ ᕿᒥᕐᕈᐊᑎᑦᓯᓛᖅᑯᖓ 

ᑲᔪᓯᒍᓐᓇᕐᒪᖔᑕ ᑖᑦᓱᒥᖓ ᖃᐅᔨᓴᐅᑎᒥᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. ᒪᒥᐊᓇᖅ ᓇᓗᓇᐃᑦᑎᐊᖃᑦᑕᕐᓗᓯᑑᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅ ᓇᑲᓱᒃ.  

 

ᐊᐱᖅᑯᑦ 073 - 5(1): ᐃᓕᓐᓂᐊᖅᑐᓕᕆᓂᕐᒥ 

ᐃᖅᑲᓇᐃᔮᑦ ᐸᓐᓂᖅᑑᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᔅᓯᔩ. ᐅᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑐ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑭᓪᓕᓯᓂᐊᖅᑕᐅᓯᒪᔪᐃᑦ 

ᑕᐃᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐅᖃᐅᓯᖃᖅᑐᐃᑦ ᓴᖅᑭᖅᑕᐅᖃᑦᑕᕐᖓᑕ ᐊᕐᕌᒍ 

ᑎᓴᒪᐃᕋᖅᑐᒍᓗ ᑕᐃᒪ ᐊᕐᕌᒍ ᖃᔅᓯᓐᓇᕈᓗᐃᑦ 

ᐊᓂᒍᖅᓯᒪᓕᖅᑐᑦ ᓇᓗᓇᕈᓐᓃᖅᓯᒪᒻᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔮᖁᑎᖏᑦ 

ᐸᓐᓂᖅᑑᒦᑦᑐᐃᑦ ᖃᔅᓰᓐᓇᕈᕆᐊᖅᑕᐅᓯᒪᒻᒪᑕ.  

ᐃᖃᓗᓐᓂ ᐃᖅᑲᓇᐃᔮᑦ ᑕᐃᒪᓐᓇᓪᓗᐊᖅ  

ᐊᒥᓱᕈᕆᐊᖅᓯᒪᓪᓗᑎᒃ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑲ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑖᒃᑯᐊ ᐃᖅᑲᓇᐃᔮᖑᔪᐃᑦ ᖃᓄᖅ 

ᐊᖅᐸᓪᓕᖅᓯᒃᑲᓐᓂᖅᓯᒪᒻᒪᖔᑕ ᐸᓐᓂᖅᑑᒻᒥ 

ᖁᕝᕙᓯᒃᑲᓐᓂᖅᓯᒪᓪᓗᑎᒃ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ ᒥᔅ 

ᓇᑲᓱᒃ. ᑖᓐᓇ ᐊᐱᖅᑯᑎᒋᔭᖓ 

ᑭᐅᒻᒪᕆᒍᓐᓇᖏᑦᑐᖓ ᑭᓯᐊᓂ ᐅᖃᕈᓐᓇᖅᑐᖓ 

ᐃᒫᒃ. ᑕᒪᒃᑯᐊ ᓯᐊᒻᒪᖅᓯᒪᕝᕕᐅᔪᐃᓐ ᓄᓇᓖᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖁᑎᖃᖅᐸᑕ 

ᓅᑕᐅᓂᐊᖅᐸᑕ ᓄᓇᓕᒋᔭᖓᑕ ᓯᓚᑖᓄᑦ ᐊᓯᐊᓂᒃ 

ᐃᖅᑲᓇᐃᔮᒥᒃ ᑐᓂᔭᐅᒐᓱᐊᖏᓐᓇᐅᔭᖃᑦᑕᖅᑐᑦ 

ᓲᕐᓗ, ᐃᖅᑲᓇᐃᔭᖅᑏᑦ ᐃᓅᓴᓪᓕᕙᓪᓕᐊᖁᓇᒋᑦ 

ᓄᓇᓕᓐᓃᑦᑐᑦ. 

 

ᐊᒻᒪᑦᑕᐅᖅ ᐃᒪᓐᓇ ᐅᖃᕈᓐᓇᒻᒥᔪᖓ, 

ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓴᐅᖃᑦᑕᒻᒪᑕ 

ᖃᑦᓯᐅᒻᒪᖔᑕ ᐃᓕᓐᓂᐊᖅᑏᑦ ᓄᓇᓕᓐᓂ. ᑖᓐᓇ 

ᐊᕐᕌᒍᑕᒫ ᕿᒥᑦᓱᑎᒍ ᐅᓄᖅᓯᕙᓪᓕᐊᑉᐸᑕ, ᑕᐃᒪ 

ᓇᓗᓇᐃᖅᓯᕙᓪᓕᐊᒍᓐᓇᖅᓯᖃᑦᑕᖅᑯᒍ 

ᐊᒥᓱᓐᖑᕆᐊᕆᐊᓖᑦ ᐃᖅᑲᓇᐃᔭᖅᑏᓐ ᐅᕙᓂ 

ᓄᓇᓕᓐᓂ. ᑕᐃᒫᒃ ᐅᖃᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓄᓇᕘᑉ ᒐᕙᒪᒃᑯᖏᑦ ᑕᖅᑲᐅᖓ ᓴᖅᑮᖃᑦᑕᕐᖓᑕ  

ᑭᒡᒐᑐᖅᑕᐅᑦᑎᐊᖅᑐᓄᑦ, ᑭᒡᒐᑐᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᖃᕈᒪᓪᓗᑎᒃ ᐊᕐᕌᒍᑦ ᑎᓴᒪᐃᕋᖅᑐᒍ. 

ᑕᐃᒪ ᑭᒡᓕᓯᓂᐊᖅᑕᐅᓯᒪᔪᐃᑦ ᑎᓴᒻᐸ 2012-ᒥ, 

ᑕᑯᔅᓴᐅᑎᑦᑎᓚᐅᕐᖓᑕ 70 ᐃᓕᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔮᑦ ᐸᓐᓂᖅᑑᒥ ᐊᒻᒪᓗ 251 

ᐃᓕᓐᓂᐊᖅᑐᓕᕆᓂᒻᒨᖓᔪᐃᑦ ᐃᖃᓗᓐᓂ 

ᐃᖅᑲᓇᐃᔮᖑᓪᓗᑎᒃ. ᑎᓴᒻᐸ 2017-

ᖑᓕᖅᑎᓪᓗᒍᓕ ᑖᒃᑯᐊ ᒫᓐᓇᐅᓕᓴᐅᓂᖅᐹᑦ 

ᑭᒡᓕᓯᓂᐊᖅᑕᐅᓯᒪᔪᑦ ᑕᑯᔅᓴᐅᑎᑦᑎᒻᒪᑕ 61.25 

ᐃᓕᓐᓂᐊᖅᑐᓕᕆᓂᒻᒨᖓᔪᑦ ᐃᖅᑲᓇᐃᔮᑦ 

ᐸᓐᓂᖅᑑᒥᑦᑐᑎᒃ ᐊᒻᒪᓗ 258 

ᐃᓕᓐᓂᐊᖅᑐᓕᕆᓂᒻᒨᖓᔪᑦ ᐃᖃᓗᓐᓃᑦᑐᑎᒃ. 

ᓇᓗᓇᓐᖏᑦᑎᐊᓕᖅᑐᖅ 8 

ᐃᖅᑲᓇᐃᔮᑦ ᐊᐅᓪᓛᖅᑕᐅᓯᒪᓕᕐᖓᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᖃᓄᐃᑦᑐᑦ 

ᐃᖅᑲᓇᐃᔮᑦ ᐊᐅᓪᓛᖅᑕᐅᓯᒪᒻᒪᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᖓᓄᓐ 

ᐅᖃᓪᓚᑦᑖᕈᓐᓇᖏᑦᑐᖓᓗ ᓇᓪᓕᐊᒃ ᐃᖅᑲᓇᐃᔮᑦ 

ᓅᑕᐅᓯᒪᒻᒪᖔᑦᑕ, ᑭᓯᐊᓂ ᐃᒪᐃᓕᒍᓐᓇᕆᕗᖓ, 

ᐱᓕᕆᕝᕕᒋᔭᕗᑦ ᓲᓪᓗ ᓴᓇᒪᓂᕆᔭᖏᑦ 

ᐊᒡᒍᑐᖅᓯᒪᔪᐃᑦ, ᑕᒪᒃᑯᐊ 

ᐋᖅᑭᒋᐊᕆᐊᖃᖅᓯᒪᓚᐅᖅᓯᒪᒻᒪᑕ ᐊᕐᕌᒍᐃᑦ ᒪᕐᕉᒃ 

ᐱᖓᓱᓪᓘᓐᓃᑦ ᖄᖏᖅᑐᓂᒃ. ᑖᓐᓇ 

ᑕᐃᒪᐃᓐᓂᑯᖓᓅᑐᐃᓐᓇᕆᐊᓕᒃ ᐅᖃᐅᓯᕆᔭᖓ. 

ᑭᓯᐊᓂ ᑐᑭᓯᒋᐊᕝᕕᒋᒐᓱᐊᕈᓐᓇᖅᑕᕋ 

ᐅᑎᕝᕕᒋᓂᐊᓪᓗᒍᓗ ᒥᔅ ᓇᑲᓱᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᓄᓇᕘᑉ ᒐᕙᒪᒃᑯᖏᑦ ᐊᑐᐊᒐᕐᒥᒃ 

ᐊᖏᓚᐅᖅᓯᒪᒻᒪᑕ ᓯᐊᒻᒪᖅᑎᕆᓂᕐᒥᒃ 

ᐃᖅᑲᓇᐃᔮᒃᓴᖃᕐᔫᒥᔪᓐᓇᖁᓪᓗᒍ ᓄᓇᕗᒻᒥᐅᑕᐃᑦ 

ᓄᓇᓕᕋᓛᒥᐅᑕᐅᔪᐃᓐ. ᑕᐃᒪᓕ 

ᓂᕈᐊᖅᑕᐅᓯᒪᓪᓗᖓ ᓯᐊᒻᒪᑎᕐᕕᐅᓯᒪᔪᒥᒃ 

ᓄᓇᓕᒻᒧᑦ, ᐃᓱᒫᓘᓪᓚᕆᓕᕋᒪ ᑕᐃᒪ ᐃᖅᑲᓇᐃᔮᑦ 

ᐊᐅᓪᓛᖅᑕᐅᓯᒪᕙᓪᓕᐊᓕᕐᖓᑕ ᓄᓇᓐᓂᑦ.  

 

ᒥᓂᔅᑐ ᐊᖏᕈᓐᓇᖅᑳ ᒐᕙᒪᒃᑯᑦ ᐃᖅᑲᓇᐃᔮᖏᑕ 

ᓯᐊᒻᒪᖅᑕᐅᓂᐊᕐᓂᒥᓂᖏᓐᓂᑦ ᐸᓐᓇᒃᑕᐅᓯᒪᔪᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᕌᖓᓂᐊᖅᑐᒥᓂᕐᓂᒃ  

ᐸᓐᓂᖅᑑᒥᑎᑕᐅᖏᓐᓇᖁᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑖᓐᓂᐊᓛᒃ 

ᐅᖃᐅᓯᕆᑲᐃᓐᓇᖅᑕᕋᓗᐊᕋ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒐᓱᐊᖏᓐᓇᐅᔭᖃᑦᑕᖅᑐᒍᓐ ᒐᕙᒪᐅᔪᑎᒍᓐ 

ᓯᐊᒻᒪᖅᓯᒪᕕᐅᔪᐃᑦ ᓄᓇᓖᑦ 

ᐃᖅᑲᓇᐃᔭᖅᑎᖁᑎᖃᖅᐸᑕ ᐊᒻᒪᓗ  

ᓅᑕᐅᔪᖃᕆᐊᖃᖅᐸᑦ ᖃᑯᑎᒃᑯᑦ 

ᑕᐃᒪᐃᑦᑐᖃᕆᐊᖃᓚᐅᓲᖑᒻᒪᑦ. 

ᐅᑎᖅᑏᖏᓐᓇᐅᔭᕋᓱᐊᖃᑦᑕᖅᑐᒍᑦ ᐊᒻᒪᓗ 

ᒐᕙᒪᓕᕆᔨᒃᑯᑦ ᑕᒪᑦᓱᒪᓐᖓ 

ᐃᓱᒪᓕᐅᕆᔨᐅᖃᑕᐅᑎᓪᓗᒋᑦ 

ᐱᓕᕆᖃᑎᒋᒍᓐᓇᖅᑕᒃᑲ ᑕᒪᓐᓇ 

ᑕᐃᒪᐃᓕᖓᒐᓱᐊᖏᓐᓇᐅᔭᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 074 - 5(1): ᖃᐅᔨᓴᐃᓂᖅ 

ᐃᓱᒪᓕᕆᓂᕐᒥ ᐱᔭᕆᐊᓕᓐᓂᑦ (ᐋᑯᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᐅᖅᓱᖅᑑᕐᒥᐅᑦ 

ᐊᒃᓱᐊᓗᒃ ᐅᓄᖅᑐᐊᓗᖕᓂᒃ 

ᐊᒃᓱᕉᓴᐅᑎᖃᖃᑦᑕᖅᓯᒪᖕᒪᑕ 

ᐱᔭᕐᓂᓐᖏᑦᑐᐊᓗᖕᓂᒃ ᑭᖑᓂᑦᑎᒃᑯᑦ 

ᐊᒃᓱᕈᕐᓇᑐᒃᑰᖃᑦᑕᖅᓯᒪᖕᒪᑕ ᒫᓐᓇᓵᐸᓗᒃᑯᑦ.  

 

ᐅᖃᖅᑏ, ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᖕᒥ 

ᖃᓄᐃᓕᐅᖅᓯᒪᓕᕐᒪᖔᖅ ᐱᓕᕆᕕᖓ 

ᖃᐅᔨᓴᐃᓂᐊᕐᓗᑎᑦ ᐃᓱᒪᓕᕆᓂᕐᒧᑦ ᐱᔾᔪᑕᐅᔪᓂᒃ 

ᓄᓇᓕᖕᓂ ᑭᓐᖒᒪᒃᖠᕐᒪᑕ ᑕᐃᒪᓐᓇ ᐊᒃᓱᐊᓗᒃ 

ᖁᐊᖅᓵᖅᑎᑕᐅᓯᒪᕙᐃᓪᓚᐃᒻᒪᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑖᔅᓱᒧᖓ 

ᐅᖃᕈᓐᓇᖅᑐᖓ. ᑕᐃᒪᓐᖓᑦ ᓄᓇᓕᖕᓂ 

ᐃᑲᔪᖅᑐᐃᓐᓇᕋᓱᖃᑦᑕᖅᑐᒍᑦ ᐊᔪᕐᓇᓐᖏᑦᑕᕌᖓᑦ 

ᐊᔾᔨᒌᑦᑐᓂᑦ ᐊᖅᑯᑎᖃᐅᖃᑦᑕᕋᑦᑕ 

ᐊᑐᖃᑦᑕᖅᑕᑦᑎᖕᓂᒃ. ᐱᓕᕆᕕᕗᑦ 

ᐃᖅᑲᓇᐃᔭᓕᖅᑐᑦ ᑕᒪᒃᑯᐊ 

ᐃᓱᒪᓕᕆᔾᔪᑎᐅᖃᑦᑕᖅᑐᑦ ᓄᓇᓕᖕᓂ  

ᐃᓱᒪᓕᕆᔨᖃᖅᑐᐃᓐᓇᖁᓪᓗᒋᑦ 

ᐃᓱᒪᓕᕆᔨᓪᓚᕆᖕᓂᒃ ᐃᓕᓐᓂᐊᖅᓯᒪᔪᓂᒃ, 

ᓘᒃᑖᖃᖅᖤᖅᐳᒍᑦ, ᐋᓐᓂᐊᓯᐅᑎᖃᖅᖠᖅᐳᒍᑦ 

ᐊᒻᒪᓗᑦᑕᐅᖅ ᓴᓇᓕᕐᒥᔪᒍᑦ  

ᓄᓇᓕᖕᓂ ᐃᓱᒪᓕᕆᔨᑖᕋᓱᐊᖁᓪᓗᒋᑦ. 

 

ᖄᒃᑲᓐᓂᐊᒍᑦ, ᐱᓕᕆᕕᕗᑦ ᒫᓐᓇ ᑭᓐᖒᒪᔭᐅᔪᓂᒃ 

ᖃᐅᔨᓴᐃᓕᕐᒪᑕ ᓇᓖᕌᕈᑎᓂᒡᓗ 

ᐊᑐᖅᑕᐅᔪᓐᓇᖅᑐᓂᑦ ᐋᖅᑭᒃᓱᐃᓪᓗᑎᑦ. ᖃᓄᖅ 

ᑕᒪᓐᓇ ᑭᐅᔪᓐᓇᕐᓂᐊᕐᒪᖔᖅ ᐊᔪᓕᕈᑕᐅᖃᑦᑕᖅᑐᖅ 

ᐊᒃᓱᑦ ᖁᐊᖅᓵᖅᑎᑕᐅᓂᑯᓪᓗ ᓄᓇᓕᖕᓂ 

ᑲᒪᒋᔭᐅᖁᓪᓗᒋᑦ. ᑖᓐᓇ ᕿᒥᕐᕈᔪᒪᒐᑦᑕ ᓄᓇᕗᒻᒥ 

ᖃᓄᖅ ᐃᓅᓕᓴᖅᑕᐅᔪᓐᓇᕐᒪᖔᑕ ᑕᒪᒃᑯᓄᖓ. 

ᐃᖅᑲᓇᐃᔭᖃᑎᖃᖅᑐᒍᑦ ᐊᑦᑐᖅᑕᐅᓯᒪᔪᓂᒃ 

ᑐᓐᖓᕕᒃᑯᓐᓂᑦ ᐱᔭᕆᐊᑭᒡᓕᑎᑦᑎᔨᐅᖃᑦᑕᕐᒥᔪᒍᑦ 

ᑖᒃᑯᓂᖓ ᑐᓴᕋᓱᐊᖅᓯᒪᓪᓗᑕᓗ ᓄᓇᓕᖕᓂ. 

ᐅᖃᕈᓐᓇᖅᑐᖓ ᓄᓇᓖᑦ ᑕᒪᒃᑯᐊ 

ᐃᓚᐅᑦᑎᐊᖃᑦᑕᖅᓯᒪᔪᑦ ᑕᒪᒃᑯᓄᖓ 

ᐃᓱᒪᒋᔭᐅᑦᑎᐊᖅᑐᖅ. 

 

ᑕᒪᓐᓇ ᐃᓱᒪᓕᕆᓂᖅ ᐱᔨᑦᓯᕋᖅᑎᐊᖁᔨᒐᓗᐊᕋᑦᑕ 

ᑕᒪᒃᑯᓂᖓ ᐃᖅᑲᓇᐃᔭᖅᖢᑕᓗ ᑕᐃᒃᑯᐊ 

ᐃᖅᑲᓇᐃᔮᒃᓴᐃᖅᑕᖃᖅᑎᖦᖢᒋᑦ ᓄᓇᓕᖏᓐᓂ 

ᐃᓱᒪᓕᕆᔨᖃᕐᓂᐊᕐᒪᑕ ᓄᓇᖃᖅᑐᓪᓗ 

ᐃᑲᔪᖅᑐᖅᑕᐅᓪᓗᑎᒃ ᐃᓱᒪᓕᕆᔨᐅᖃᑦᑕᕐᓂᐊᖅᑐᑦ. 

ᐊᒻᒪᓗᑦᑕᐅᖅ ᐊᒡᒍᖅᑐᖅᑕᐅᓯᒪᓂᕐᒥᒃ 

ᐃᓱᒪᓕᕆᕝᕕᖕᒥᒃ ᐱᓕᕆᕕᖃᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒃᑯᐊ ᐊᐃᑦᑐᕐᓗᒃᑕᐅᓇᖅᑐᑦ ᐋᓐᓂᐊᑦ 

ᑎᒥᒦᑦᑐᑦ ᓲᕐᓗ ᐳᕙᒡᓗᖕᓇᖅᑐᖅ ᐅᕝᕙᓘᓐᓃᑦ 

ᓄᕙᒡᔪᐊᕐᓇᖅ, ᓘᒃᑖᕗᑦ ᑐᐊᕕᕋᓕᖃᑦᑕᕐᒪᑕ 

ᓯᐊᕐᒪᖁᔨᓇᑎᑦ ᐋᓐᓂᐊᒥᒃ. ᑕᐃᒪᓐᓇ ᐃᓱᒪᒃᑯᑦ 

ᐋᓐᓂᐊᕈᑎᖃᖅᑐᑦ ᓲᕐᓗ ᐊᐃᑦᑐᕐᓘᑕᐅᔪᓐᓇᕐᒪᑦ 

ᑕᕐᓂᒃᑯᑦ, ᐅᖃᖅᑏ. ᑕᐃᒪᓐᓇᑦᑕᐅᖅ 

ᐃᓱᒪᔭᕆᐊᖃᕋᑦᑕ. ᑕᒪᒃᑯᓂᖓ ᑲᒪᔾᔪᑎᒃᓴᓂᑦ 

ᓴᖅᑭᑦᓯᖁᓪᓗᑕ ᐃᕐᖐᕐᓇᖅ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐱᓕᕆᕕᖓ ᑭᐅᖃᑦᑕᕐᒪᖔᑕ ᐃᓱᒪᒃᑯᑦ 

ᐋᓐᓂᐊᕈᑎᖃᖅᑐᓂᒃ ᑭᓐᖒᒪᔭᐅᔪᓂᒃ ᓄᓇᖃᖅᑐᓂᒃ 

ᑕᐃᒃᑯᐊ ᐊᒃᓱᕉᓴᖃᑦᑕᖅᑐᓄᑦ ᐃᓱᒪᖏᑎᒍᑦ 

ᐋᓐᓂᐊᕈᑎᖃᖅᑐᓄᑦ, ᐃᓗᓯᕐᓗᑦᑐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑯᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑐᓴᑦᓯᐊᖅᑕᕋ 

ᒪᓕᒐᓕᐅᖅᑎ ᐃᓕᓴᕆᓪᓗᒍ ᑕᒪᓐᓇ ᓄᓇᕗᓕᒫᒥ 

ᑖᓐᓇ ᑭᓐᖒᒪᔭᐅᖕᒪᑦ ᐃᓱᒪᓕᕆᓂᖅ ᓲᕐᓗ 

ᐱᓕᕆᖅᑰᔨᓐᖏᒃᑲᓗᐊᖅᑐᒍᑦ ᒫᓐᓇ, ᑭᓯᐊᓂ 

ᐅᖃᐅᑎᔪᓐᓇᖅᑕᕋ ᑎᖁᑎᒃᑲ ᐊᒃᓱᕈᒻᒪᕆᒻᒪᑕ. 

 

ᐊᒥᓱᒃᑲᓐᓂᐅᓂᖅᓴᓂᑦ ᓄᑖᓂᒃ 

ᐊᖅᑯᑎᖃᖅᐸᓪᓕᐊᔪᒍᑦ. ᐊᒃᓱᕈᖅᖢᑕ 

ᐃᖅᑲᓇᐃᔭᖃᑎᖃᖅᑐᒍᑦ ᑐᓐᖓᕕᒃᑯᓐᓂᒃ 

ᓄᓇᓕᖕᓂᒡᓗ ᐱᓕᕆᖃᑎᖃᖅᖢᑕ. ᐋᖅᑭᒃᓯᓯᒪᔪᒍᑦ 

ᑕᐃᒃᑯᓂᖓ ᑕᐃᒪᓐᓇ ᑐᐊᕕᕐᓇᖅᑐᒥᒃ ᐃᓱᒪᖓᒍᑦ 

ᐋᓐᓂᐊᖅᑐᖃᓕᖅᐸᑦ ᐋᓐᓂᐊᓯᐅᑎᑕᖃᖅᑐᒍᑦ 

ᑭᐅᔪᓐᓇᖅᑐᑦ ᑕᒪᒃᑯᓂᖓ ᐊᒻᒪᓗᑦᑕᐅᖅ 

ᓇᔪᒐᖃᖅᑐᑦ. ᑕᓚᕖᓴᒃᑯᓪᓗ ᐃᓅᓕᓴᐃᔨᖃᖅᑐᒍᑦ 

ᑕᐃᒃᑯᐊ ᐃᓱᒪᓕᕆᔩᑦ ᐅᖃᖃᑎᒋᔭᐅᔪᓐᓴᖅᑐᑦ 

ᑕᓚᕖᓴᒃᑯᑦ ᑕᑯᒃᓴᐅᖃᑦᑕᐅᑎᓗᑎᒃ. ᑕᐃᒪᓐᓇ 

ᐱᓕᕆᔭᕗᑦ ᑕᒪᒃᑯᐊ ᕿᒥᕐᕈᓇᒃᑲᑦᑕ ᐊᓯᖏᓐᓂᑦ 

ᐊᑐᖅᑕᐅᔪᓐᓇᖅᑐᓂᒃ ᐱᔨᑦᑎᕋᐅᑕᐅᔪᓐᓇᖅᑐᓂᒃ 

ᐃᓄᖁᑎᒋᔭᑦᑎᓐᓄᑦ ᑕᐃᒪᓐᓇ. 

 

ᑭᓱᓕᕆᖅᑰᔨᓐᖏᒃᑲᓗᐊᖅᑐᒍᑦ ᕿᑭᖅᑕᕐᔪᐊᕐᒥᐅᑦ 

ᐳᕙᒡᓗᒃᑐᓄᑦ ᐱᓕᕆᔨᖁᑎᕗᑦ 

ᑕᑯᒃᓴᐅᑎᒋᔪᖃᓐᖐᑦᑑᒐᓗᐊᖅ ᐃᖅᑲᓇᐃᔭᖅᑐᒍᑦ 

ᑖᒃᑯᓂᖓ ᐱᓕᕆᕐᔪᐊᖅᖢᑕ ᐊᒻᒪᓗᑦᑕᐅᖅ ᓲᕐᓗ 

ᓄᓇᔅᓯᓐᓂ ᐃᓱᒫᓘᑎᖃᕈᔅᓯ 

ᑭᐅᔭᐅᑲᐅᑎᒋᔭᕆᐊᖃᖅᑐᓂᒃ ᑭᐅᔭᐅᓚᐅᓐᖏᑦᑐᓂᑦ 

ᓴᖅᑭᖅᑕᐅᖃᑦᑕᕆᐊᓖᑦ ᐅᕙᓐᓄᑦ. ᓇᓕᖅᓯ 

ᐸᖅᑭᔭᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᒥᓂᔅᑕ. ᐅᖃᖅᑏ, 

ᖁᔭᓕᑦᑎᐊᖅᑐᖓ ᐅᓄᑲᓪᓚᑦᑐᓂᒃ ᐃᓱᒪᓕᕆᓂᕐᒧᑦ  

ᐊᒃᑐᐊᓂᖃᖅᑐᓂᒃ ᐱᓕᕆᐊᖃᕐᒪᑕ ᓲᕐᓗ 

ᐃᓄᓯᖃᑦᑎᐊᕐᓂᕐᒧᑦ ᑎᑎᕋᕐᕕᑦᑖᕐᒪᑕ. ᐃᓕᓴᖅᓯᕕᒃ 

ᑲᑐᔾᔨᖃᑎᒌᑦ ᑲᖏᖅᑐᒑᐱᖕᒥ, ᐃᓱᒪᓕᕆᕕᒃ 

ᐃᖃᓗᒃᑑᑦᑎᐊᕐᒥ.  

 

ᐅᖃᖅᑏ, ᐃᓱᒪᒋᔭᐅᔭᕆᐊᓕᒃ ᕿᑎᕐᒥᐅᑦ ᐱᓇᕐᓇᖓ 

ᐊᒻᒪ ᕿᑎᕐᒥᐅᑦ ᑲᓇᖕᓇᖓ. ᐱᖓᓱᓂᑦ 

ᓄᓇᓕᖁᑎᖃᕋᒪ ᑕᓗᕐᔪᐊᖅ, ᑯᒑᕐᔪᒃ ᐊᒻᒪ 

ᐅᓱᖅᑑᖅ ᐃᓱᒪᒋᔭᐅᔪᓐᓇᖅᐳᑦ ᑲᓇᖕᓇᖓᓂ 

ᕿᑎᕐᒥᐅᓂ. ᐊᖏᔪᐊᓘᖕᒪᑦ ᕿᑎᕐᒥᐅᑦ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ ᑕᐃᒃᑯᐊ 

ᐃᓱᒪᓕᕆᔩᑦ ᐱᔨᑦᑎᕋᖅᑐᑦ ᐱᑐᐃᓐᓇᐅᓐᖏᑦᑐᒃᑯᑦ 

ᐊᑐᐃᓐᓇᐅᑎᑕᐅᖁᓪᓗᒋᑦ ᐅᖅᓱᖅᑑᒥ 

ᐱᔪᓐᓇᖅᓯᑐᐊᖅᐸᑕ ᒫᓐᓇᒫᒃᑯᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑲᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᑎᑎᕋᖅᓯᒪᔪᒃᑲ ᑕᑯᐊᓪᓚᓪᓚᒃᑲᐃ. ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ. ᑖᓐᓇᑦᑕᐅᖅ ᓴᖅᑭᒃᑲᕕᐅᒃ 

ᖁᔭᓐᓇᒦᒃ. ᐄ, ᐃᑲᔪᖅᑐᐃᔨᖃᖅᑐᒍᑦ ᑕᐃᒃᑯᐊ 

ᐃᓕᓴᖅᓯᕕᒃᑯᑦ, ᑭᓯᐊᓂᓕ ᕿᑎᕐᒥᐅᓂ ᐱᑕᖃᕐᒥᔪᖅ 

ᐃᑲᔪᖅᑐᐃᔨᓂᒃ; ᐳᓛᕐᕕᒃ ᐱᖃᑎᒌᑦ ᐳᓛᕐᕕᖓ 

ᐊᒻᒪᓗ ᐱᕈᕐᕕᒃ. ᓇᓂᓐᖏᓇᒃᑯ. ᐄ, 

ᑕᐃᒪᓐᓇᐃᑦᑐᓂᒃ ᐱᑕᖃᖅᑑᒐᓗᐊᖅ 

ᐅᖅᓱᖅᑑᕐᒥᐅᑕᐅᒻᒪᖔᑕ ᖃᐅᔨᒪᓐᖏᑦᑐᖓ 

ᐃᖃᓗᒃᑑᑦᑎᐊᕐᒥᓗᑭᐊᕐᖏᓐᓇ. 

 

ᒪᑐᐃᖓᑦᑎᐊᖅᑐᒍᑦ ᖃᐃᒍᕕᑦ ᑭᓱᒥᒃ 

ᑭᓐᖒᒪᒃᖠᒍᕕᑦ ᐱᓕᕆᕕᕗᑦ ᐃᖅᑲᓇᐃᔭᖅᑎᖃᕐᒪᑕ 

ᐃᖅᑲᓇᐃᔭᖃᑎᖃᕈᓐᓇᖅᑐᑦ ᓄᓇᔅᓯᖕᓂ. ᑕᐃᒪᓐᓇ 

ᐱᐅᓯᕆᒐᑦᑎᒍ ᐊᑐᖅᑕᐅᔪᓐᓇᖅᑐᒥᒃ ᐃᖏᕐᕋᓂᕐᒥᒃ 

ᐱᑕᖃᕐᒪᑦ ᓄᓇᓕᖕᓂ ᑭᓐᖒᒪᒃᖠᕈᕕᑦ 

ᑭᐅᓯᔪᓐᓇᖅᑐᒍᑦ ᐃᓄᓯᖃᑦᑎᐊᕙᒻᒥᒃ 

ᐊᑐᕈᒪᓐᓂᖅᐸᑕ ᐋᓐᓂᐊᓯᐅᖅᑎᑦ ᐊᖅᑯᑎᒋᓗᒋᑦ 

ᓄᓇᓕᓐᓂ. ᐱᔪᓐᓇᓕᖅᑎᑦᑎᒋᐊᕈᓐᓇᕐᒥᔪᒍᑦ 

ᓄᓇᓕᓐᓂᑦᑕᐅᖅ; ᐃᓄᐃᑦ ᐃᓕᖅᑯᓯᑐᖃᓐᖏᓐᓂᒃ 

ᐊᑐᕐᓗᒋᑦ ᖁᐊᖅᓵᖅᓯᒪᔪᐊᓗᐃᑦ 

ᐃᑲᔪᖅᑐᖅᑕᐅᔪᓐᓇᕐᒪᑕ ᐃᓅᓯᓕᕆᔭᐅᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ.  

 

ᐊᐱᖅᑯᑦ 075 - 5(1): ᐃᓕᔭᐅᓂᖏᑦ ᓄᑖᑦ 

ᖃᐅᒻᒪᑦᑎᐊᕆᑦᑐᑦ ᖃᐅᒻᒪᖅᑯᑏ ᐊᖅᑯᑎᐅᑉ 

ᑭᓪᓕᐊᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᑲᒪᔪᒧᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ.  

 

ᖁᓪᓕᒃᑯᑦ ᑖᒃᑯᐊ ᐸᕐᓇᐅᑎᖏᑦ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᖕᒥ ᓯᑦᑎᐱᕆ 18, 2017-ᖑᑎᓪᓗᒍ. 

ᐃᓚᖏᑦ ᖁᓪᓕᒃᑯᑦ ᓯᕗᓪᓕᐅᑎᓯᒪᔭᖓᑦ 2017-18 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᓕᓯᔪᒪᓪᓗᑎᒃ 

ᑕᐃᒃᑯᓂᖓ ᐅᖅᓱᐊᓗᑦᑐᓗᐊ 

ᐃᑯᒻᒪᖅᑯᑎᑐᓗᐊᓐᖏᑦᑐᓂᒃ ᐊᖅᑯᑎᑦ 

ᐃᑯᒻᒪᖅᑯᑎᖏᓐᓂ ᑲᖏᖅᖠᓂᕐᒥ, 

ᐃᖃᓗᒃᑑᑦᑎᐊᕐᒥ, ᐃᖃᓗᖕᓂ ᐊᒻᒪᓗ ᖁᕐᓗᖅᑐᒥᓗ. 

 

ᑖᒃᑯᐊ 2016-17 ᐊᕐᕌᒍᖓᓄᑦ ᐅᓂᒃᑲᖏᑦ 

ᐅᖃᖅᓯᒪᒻᒪᑕ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖅᑎᑕᐅᓯᒪᒻᒪᑕ ᐅᑭᐅᖅᑕᖅᑐᒧᑦ 

ᑎᑭᓪᓗᒋᑦ ᐱᓕᕆᐊᖑᓂᕋᖅᑕᐅᔪᖅ ᓄᓇᓕᓐᓂ 

ᐋᖅᑭᑦᓱᐃᖁᓪᓗᒋᑦ ᐃᑯᒻᒪᖅᑯᑎᓂᒃ 

ᐅᖅᓱᐊᓗᒃᑐᓗᐊᓐᖏᑦᑐᓂᒃ.  

 

ᐃᓚᖏᑦ ᑕᐃᒃᑯᐊ ᐱᐅᓯᒋᐊᕈᑕᐅᔪᒫᕐᓂᐊᖅᑐᑦ 

ᐆᒻᒪᖅᑯᑎᑐᓗᐊᓐᖏᓪᓗᑎᒃ ᒐᕙᒪᒃᑯᓐᓄᑦ 

ᐊᑭᑐᓗᐊᓐᖏᓐᓂᖅᓴᐅᓂᐊᕐᒪᑦ.  

 

ᒥᓂᔅᑕ ᐅᖃᕈᓐᓇᖅᐹᑦ ᖁᓪᓕᒃᑯᑦ 

ᐃᓕᓯᐅᖅᑲᐃᓂᐊᕐᒪᖔᑕ ᐃᑯᒻᒪᖅᑯᑎᓂᒃ 

ᐅᖅᓱᐊᓗᒃᑐᓗᐊᓐᖏᓐᓂᖅᓴᓂᒃ ᓄᓇᓕᖕᓂ 

ᒥᑭᓐᓂᖅᓴᓂ ᓲᕐᓗ ᓴᓂᑭᓗᐊᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑕᐅᕝᕕᖃᖅᑐᖅ ᖁᓪᓕᖅ  

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᖓ ᑖᓐᓇ 

ᖁᓪᓕᒃᑯᑦ ᕿᓃᓐᓇᖃᑦᑕᕐᒪᑕ 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐅᖅᓱᐊᓗᓐᓂᒃ 

ᐊᑐᓐᖏᓐᓂᖅᓴᐅᖁᓪᓗᒋᑦ ᐊᒻᒪᓗ ᐱᐅᓂᖅᐹᓂᒃ 

ᐱᖅᑯᓯᖏᓐᓂᒃ ᐊᑐᕈᒪᖁᓪᓗᒋᑦ ᓄᓇᕗᓕᒫᒥ.  

 

ᐅᖃᕈᓐᓇᖅᑐᖓ ᖁᕕᐊᓱᒃᖢᖓᓗ ᑕᐃᒃᑯᐊ LED-

ᖑᓂᕋᖅᑕᐅᔪᓂᒃ ᖃᐅᒻᒪᖅᑯᑏᑦ 

ᐋᖅᑭᒃᑕᐅᓯᒪᓂᖃᖅᐳᑦ ᐃᒪᓐᓇᒃ: ᖁᕐᓗᖅᑑᒥ 100 

ᐅᓴᖑᓪᓗᓂ; ᐃᖃᓗᒃᑑᑦᑎᐊᕐᒥ 100 ᐳᓴᖑᓪᓗᓂ;  

ᐃᖃᓗᓐᓂ 60 ᐳᓴᖑᓪᓗᓂ; ᐊᒻᒪᓗ ᑲᖏᖅᖠᓂᕐᒥ 

30 ᐳᓴᖑᓪᓗᓂ..  

 

ᐅᖃᕈᓐᓇᓐᖏᑦᑐᖓ ᐃᓗᓕᑯᓘᔭᖏᓐᓂᒃ ᓇᓪᓕᐊᑦ 

ᒥᑭᓐᓂᖅᓴᐃᑦ ᓄᓇᓖᑦ ᑕᐃᒪᓐᓇᐃᑦᑐᒥᒃ 

ᖃᐅᒻᒪᖅᑯᑎᑖᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᐅᖃᕈᓐᓇᖅᐹ ᖁᓪᓕᒃᑯᑦ ᑐᒃᓯᕌᕐᓂᐊᕐᒪᖔᑕ 

ᒐᕙᒪᑐᖃᒃᑯᑦ ᑮᓇᐅᔭᖏᓐᓂᑦ ᐱᔪᒪᓗᑎᑦ 

ᐃᓕᐅᖅᑲᐃᓂᐊᕐᒪᑕ ᐊᓯᖏᓐᓂᑦ ᓄᓇᓕᖕᓂ 

ᑕᐃᒃᑯᓂᖓ ᖃᐅᒻᒪᖅᑯᑎᓂᑦ ᓄᑖᓂᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᓴᕌᒃᓴᓂᑦ ᐱᓯᒪᓐᖏᓐᓇᒪ. 

ᐅᑎᕐᕕᒋᔪᓐᓇᕐᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ. 

ᑕᐃᒃᑯᐊ ᐊᐅᓱᐃᑦᑐᕐᒥ ᐊᒻᒪ ᑰᒑᕐᔪᖕᒥᓗ 

ᐆᑦᑐᓚᐅᖅᑑᒐᓗᐊᑦ ᑭᓯᐊᓂ ᐃᑯᒻᒪᖅᑯᑏᑦ 

ᓄᓇᓕᖕᓂ ᑎᓴᒪᖕᓂ ᓂᕈᐊᓚᐅᕐᒪᑕ. 

ᑎᑭᓴᐃᕕᒃᓴᐃᓪᓗ ᐊᒻᒪ ᑮᓇᐅᔭᑭᔅᓴᒧᑦ 

ᐱᔪᓐᓃᓚᐅᖅᓯᒪᖕᒪᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᒐᑦᑕ ᐊᑭᑐᖕᒪᑕ ᑕᐃᒃᑯᐊ 

ᐃᓕᐅᖅᑲᐃᓇᓱᒡᓗᑕ ᐅᖅᓱᐊᓗᒃᑐᓗᐊᓇᓐᖏᑦᑐᓂᑦ 

ᐃᑯᒻᒪᖅᑯᑎᖏᓐᓂᑦ ᐊᖅᑯᑎᓂ. ᒥᓂᔅᑕ 

ᐅᖃᕈᓐᓇᖅᐹ ᖃᔅᓯ ᑖᓚᕌᕐᒪᖔᑕ ᐅᓪᓗᒥᒧᑦ 

ᑎᑭᓪᓗᒍ ᐃᓕᐅᖅᑲᐃᑎᓪᓗᒋᑦ ᑕᐃᒪᐃᑦᑐᓂᑦ 

ᐃᓕᐅᖅᑲᐃᑎᓪᓗᒋᑦ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᓕᖕᓂ ᑕᐃᒃᑯᐊ 

ᐃᑯᒻᒪᖅᑯᓯᓕᖅᑕᐅᔪᑦ ᐊᓯᖏᖕᓂᑦ ᖁᓪᓕᒃᑯᑦ 

$932,999-ᑲᓐᓂᕐᓂᒃ ᐊᑐᖅᓯᒪᔪᑦ 

ᐃᓄᓕᕆᔨᑐᖃᒃᑯᓪᓗ ᐊᑭᓕᖅᓱᐃᖃᑦᑕᕐᓗᑎᑦ 

ᖁᓪᓕᒃᑯᓪᓗ. 56 ᐳᓴᓐ ᐃᓄᓕᕆᔨᑐᖃᒃᑯᓐᓂ 44 

ᐳᓴᓐ ᖁᓪᓕᒃᑯᓐᓂ ᐊᑭᓕᖅᓱᖅᑕᐅᓪᓗᑎᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᑦᑎ, ᒥᔅᑐ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 012 - 5(1): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᑐᐊᒐᒃᓴᐃᑦ ᐊᑐᖅᖢᒋᑦ ᒪᓕᒐᖅ 39(7,) 

ᓅᑦᓯᒋᐊᖅᐳᖓ ᑐᒡᓕᖅᑕᐅᑉᓗᖓ 

ᒪᓕᒐᓕᐅᖅᑎᐅᔪᒧᑦ ᑕᓯᐅᔭᕐᔪᐊᕐᒧᑦ, ᑖᓐᓇ 

ᐊᐱᖅᓱᕐᓂᖅ ᐅᐃᒍᔭᐅᒋᐊᖁᑉᓗᒍ. ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᑖᓐᓇᓗ ᐱᖁᔨᕗᖔᕈᑦ ᓂᓪᓕᕐᕕᒋᔪᓐᓇᕋᓯᐅᒃ. 

ᐱᖁᔨᕗᖔᕈᖕᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? 

ᓈᒻᒪᒃᓴᓐᖏᑦᑐᑦ? ᓂᕈᐊᓐᖏᑦᑐᑦ? ᖁᔭᓐᓇᒦᒃ 

ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪᐃᒻᒪᓪᓗ ᐃᑲᕐᕋᐅᑉ 30 

ᒥᓂᒥᒃ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓚᒋᐊᕐᓂᐊᖅᑐᖅ 

ᒫᓐᓇᒥᒃ ᐱᒋᐊᕐᓗᓂ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂ’ᑐᐊᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 076 - 5(1): ᒪᒃᑯᒃᑐᓄᑦ 

ᐱᒋᐊᖅᑎᑕᐅᔪᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᖅ ᒥᓂᔅᑑᔪᒧᑦ 

ᐃᓕᖅᑯᕼᐃᓕᕆᓂᕐᒧᑦ ᐱᖅᑯᕼᐃᓕᕆᓂᕐᒧᑦ.  

 

ᐅᖃᖅᑎᑦᓯᔩ, ᐱᖅᑯᕼᐃᓕᕆᔩᑦ 

ᐃᓕᖅᑯᕼᐃᓕᕆᔨᒃᑯᑦ ᐸᕐᓇᐅᑎᖏᓐᓂᑦ 

ᓇᓗᓇᐃᖅᓯᕼᐃᒪᖕᒪᑦ “ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ 

ᑲᒪᒋᔭᐅᕙᖕᒪᑕ” ᐊᒻᒪᓗ ᐸᕐᓇᐅᑎᖏᖕᓂᑦ 

ᓇᓗᓇᐃᔭᐃᕼᐃᒪᑉᓗᓂ “ᐱᓕᕆᐊᑦᓴᖃᕐᓂᐊᖅᕼᐅᑎᒃ 

ᑐᕌᖓᔪᓄᑦ ᒪᒃᑯᑦᑐᓄᑦ. ᒪᒃᑯᑦᑐᓄᓂᓛᒃ.”  

 

ᒥᓂᔅᑕ ᓇᓗᓇᐃᔭᐃᔨᐅᓪᓗᐊᖅᐸᑦ ᕼᐅᓇᓪᓚᕆᖕᓂᑦ 

ᐃᖅᑲᓇᐃᔭᕐᕕᒋᔮ ᒥᓂᔅᑕᐅᕝᕕᒋᔮ ᒪᒃᑯᑦᑐᓄᑦ  

ᑐᕌᖓᓗᐊᖅᑐᓂᒃ ᕼᐊᖅᑭᐅᒪᑎᑦᓯᒻᒪᖔᑕ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᑭᓐᖑᐊᑉ 

ᐊᐱᖅᑯᑎᒋᔭᖓᓄᑦ. ᐃᓕᖅᑯᓯᓕᕆᔨᒃᑯᑦ ᒪᒃᑯᑦᑐᓄᑦ 

ᑐᕌᖓᔪᓂᑦ ᐱᓕᕆᕙᒃᑲᑦᑕ ᐱᓗᐊᖅᑐᒥᒃ 

ᑮᓇᐅᔭᑎᒍᑦ ᑐᑦᓯᕋᐅᑎᓂᑦ 

ᐊᑐᐃᓐᓇᖃᖅᑎᑦᓯᕕᐅᖃᑦᑕᖅᑐᑦ 

ᓇᓕᐊᓐᓂᑐᐃᓐᓇᖅ ᓄᓇᓕᖕᓂ ᒪᒃᑯᑦᑐᓂᑦ 

ᑲᑎᒪᔨᕋᓛᕐᓂᑦ ᐱᒋᐊᖅᑎᑦᓯᒍᒪᔪᑕᖃᖅᐸᑦ 

ᐅᕝᕙᓘᓐᓃᑦ ᖃᓄᑐᐃᓐᓇᖅ 

ᐊᐅᓚᑦᓯᔨᐅᔪᒪᒍᒪᔪᑕᖃᖅᐸᑦ ᒪᒃᑯᑦᑐᓄᑦ 

ᑐᕌᖓᑐᐊᖅᐸᑦ ᐃᓕᖅᑯᓯᓕᕆᕕᒃᑯᑎᒍᑦ ᑐᒃᓯᕋᕈᓲᑦ 

ᑮᓇᐅᔭᓂᑦ ᐊᐃᑦᑑᑎᐅᓂᕋᖅᑕᐅᔪᑦ ᐅᕝᕙᓘᓐᓃᑦ 

ᑮᓇᐅᔭᒃᑯᑎᒍᑦ ᐱᕚᓪᓕᕈᑏᑦ ᐊᐃᑦᑑᓯᐊᑦ 

ᑐᓐᓂᖅᑯᓯᐊᖑᓂᕋᖅᑕᐅᔪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᑖᒃᑯᐊ 

ᐃᓕᖅᑯᕼᐃᓕᕆᔨᒃᑯᑦ-ᐱᖅᑯᕼᐃᓕᕆᔨᒃᑯᑦ  



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑑᑎᖏᓐᓂᑦ ᐸᕐᓇᒃᕼᐃᒪᔪᓂᑦ $100,000-

ᓂᒃ ᑮᓇᐅᔭᓂᒃ ᓇᓗᓇᐃᔭᐃᕼᐃᒪᒻᒪᑕ ᒪᒃᑯᒃᑐᓄᑦ 

ᐊᒻᒪᓗ ᐃᓐᓇᕐᓄᑦ ᑲᑎᒪᔨᐅᔪᓄᑦ ᓄᓇᕘᓗᑦᑖᕐᒥ 

ᐅᕙᓂ ᐊᓪᕌᒎᔪᒥ 2017-18.  

 

ᒥᓂᔅᑕ ᖃᐅᔨᒪᖕᒪᑦ ᐃᓚᖏᑦ ᓄᓇᓖᑦ 

ᐋᑦᑏᕼᐃᒪᓐᖏᒻ’ᒪᑕ ᒪᒃᑯᑦᑐᓂᒃ ᑲᑎᒪᔨᕋᓛᓂᒃ, 

ᓄᓇᓖᑦ ᑕᐃᒃᑯᐊ ᐋᖀᕼᐃᒪᓐᖏᑦᑐᑦ ᒪᒃᑯᒃᑐᓄᑦ 

ᑲᑎᒪᔨᓛᖏᓐᓂᑦ ᖃᓄᕐᓕ 

ᐃᑲᔪᖅᑕᐅᒋᐊᒃᑲᓂᖅᑑᓪᓗᐊᖅᐸᑦ ᓄᓇᓕᖏᑦ 

ᑕᒪᑐᒪ ᒥᒃᓵᓄᑦ ᐊᖅᑮᒋᐊᒃᑲᓐᓂᕐᓂᖅ ᒪᒃᑯᒃᑐᓄᑦ 

ᑲᑎᒪᔨᕋᓛᓄᑦ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒋᐊᓪᓚᔅᓯᒪᒻᒪᑦ. 

ᐄ, ᑕᒪᒃᑯᐊ ᐃᓚᖏᓐᓂᑦ ᓄᓇᓕᓐᓂᑦ ᒪᒃᑯᑦᑐᓄᑦ 

ᑲᑎᒪᔨᖃᐅᓐᖏᑦᑐᖃᕐᓂᖅᐸᑦ ᓇᒻᒥᓂᖅ 

ᐱᒋᐊᕆᐊᖃᕋᔭᖅᑐᑦ. ᑭᓯᐊᓂ 

ᐃᖅᑲᓇᐃᔭᖃᑎᖃᕋᑦᑕ ᐃᒡᓗᓕᒻᒥᑦ 

ᐊᓪᓚᕝᕕᖃᖅᑐᓂᒃ ᑕᐃᑯᑎᒎᓇ ᐊᓪᓚᕝᕕᖓᓂ 

ᐃᑲᔪᖅᑕᐅᒍᓐᓇᕋᔭᖅᑐᑦ ᑮᓇᐅᔭᓂᒃ 

ᑐᑦᓯᕋᕈᒪᓐᓂᖅᐸᑕ ᐱᓕᕆᐊᕆᒍᒪᔭᖓ ᒪᓕᓪᓗᒋᑦ.  

ᑭᓯᐊᓂᓕ ᑖᒃᑯᐊ ᒪᒃᑯᑦᑐᐃᑦ ᐱᒋᐊᕈᒪᔪᑦ, ᓇᒻᒥᓂᖅ 

ᐱᒋᐊᕐᓗᑎᒃ ᐅᕙᒍᓪᓕ ᐃᑲᔪᖅᓯᒐᔭᖅᑕᕗᑦ 

ᖃᓄᐃᓕᐅᕆᐊᖃᕋᔭᕐᒪᖔᑦᑕ. ᑕᐃᒪᓐᓇ 

ᐅᖃᕈᓐᓇᖅᑐᖓ, ᐊᒻᒪᓗ ᑲᔪᖏᖅᓴᑐᐃᓐᓇᖅᐸᒃᑲ 

ᓇᓕᐊᓐᓂᑐᐃᓐᓇᖅ ᓄᓇᓖᑦ ᒪᒃᑯᑦᑐᖅᑕᖃᖅᐸᑦ 

ᑕᖅᑳᓂ ᑐᓵᔪᓂᒃ, ᐊᑏ ᐊᐅᓚᔾᔭᒋᐊᖅᑕ ᐱᒐᓱᐊᖅᑕ 

ᐆᑦᑐᕋᖅᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃᓯ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓈᒻᒫᖅᖢᒍ ᒥᓂᔅᑕ, ᑭᐅᔾᔪᑎᒋᔮᓄᑦ. ᐃᓕᑕᕐᓇᕐᒪᑦ 

ᑖᓐᓇ ᐱᓕᕆᕝᕕᒋᔮ ᓄᓇᕗᒻᒧᑦ ᒪᒃᑯᑦᑐᓄᑦ 

ᐃᑲᔪᖅᑑ’ᓪᓗᐊᕐᒪᑕ, ᓇᓗᓇᐃᔭᐃᓚᐅᕐᒪᑦ 

ᐅᕙᑦᑎᐊᖅ ᒥᓂᔅᑕ ᐃᑲᔪᖅᑑ’ᓪᓗᐊᕐᓂᕋᕐᒪᑕ 

ᒪᒃᑯᑦᑐᓄᑦ ᑲᑎᒪᔨᐅᔪᓄᑦ ᑐᒃᓯᕋᐅᑎᓂᒃ 

ᐊᖅᑭᑦᑎᓇᔭᕐᓂᖅᐸᑕ. 

ᑭᕼᐃᐊᓂᑉᑕᐅᖅ ᑕᐃᒪ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᒪᓂᒪᑎᑦᑎᑦᑕᔪᒐᓗᐊᕐᒪᑕ ᒪᒃᑯᒃᑐᓄᑦ 

ᑐᕌᒐᕈᑕᐅᓇᔭᖅᑐᓄᑦ, ᐊᖅᑮᓇᔭᖅᐸᑕ 

ᓄᓇᓕᒋᔭᑉᑎᓐᓂᑦ. ᐆᑦᑑᑎᒋᓗᒍ, ᑖᒃᑯᐊ 

ᕼᐃᓚᕐᔪᐊᓗᑦᑖᒥᑦ, ᑲᓇᑕᒥ ᐃᑲᔫᑎᒃᓴᓂᒃ 

ᑮᓇᐅᔭᕐᒥᑦ ᐊᖅᑭᑦᑎᕼᐃᒪᓚᐅᕐᒪᑕ ᐃᑲᔪᓚᐅᕐᓂᕐᒪᑕ 

175-ᖑᔪᓄᑦ ᑲᓇᑕᓗᑦᑖᒥᑦ ᑕᕝᕙᓂ 

ᐊᕐᕌᒎᓚᐅᖅᑐᒥᑦ, ᐅᑭᐅᖑᓚᐅᖅᑐᒥᑦ.  

 

ᐅᑭᐅᖅᑕᖅᑐᒥᑦ ᑕᒪᒃᑯᐊ ᒪᒃᑯᑦᑐᑦ ᑲᑎᒪᔨᖏᑦ 

ᑎᒥᐅᔪᑦ, ᑎᒥᓐᖑᖅᕼᐃᒪᔪᑦ ᐃᓕᑕᕆᔭᐅᕼᐃᒪᔪᑦ 

ᑕᒪᒃᑯᓂᖓ ᑮᓇᐅᔭᓂᒃ 

ᐃᑲᔫᑎᑖᒃᑲᓐᓂᖅᑑᓪᓗᐊᕐᒪᑕ, ᑭᕼᐃᐊᓂ ᑕᒪᒃᑯᐊ 

ᓄᓇᕗᑦᒥᑦ ᒪᒃᑯᑦᑐᓄᑦ ᑲᑎᒪᔨᕋᓛᖑᔪᑦ ᐃᓛᓐᓂᒃ 

ᐃᑲᔪᖅᑕᐅᑦᑕᓐᖏᒻᒪᑕ ᐅᕝᕙᓘᓐᓃᑦ 

ᐱᓕᕆᔾᔪᑎᖃᖅᑕᓐᖏᒻᒪᑕ ᑐᒃᕼᐃᕋᐅᑎᓂᒃ 

ᐊᖅᑭᑦᓯᓂᖅ. ᒥᓂᔅᑕ ᖃᓄᖅ 

ᖃᐅᔨᕼᐊᕆᐊᒃᑲᓂᖅᑑᓪᓗᐊᖅᐸᑦ ᐅᕝᕙᓘᓐᓃᑦ 

ᐃᑲᔪᕆᐊᒃᑲᓂᖅᑑᓪᓗᐊᖅᐸᑦ ᐱᓕᕆᕝᕕᒋᔭᐃᑦ 

ᐃᓐᓇᐃᑦ ᒪᒃᑯᒃᑐᓄᓪᓗ ᐱᕚᓪᓕᖅᑑᓪᓗᐊᕐᓂᐊᕐᒪᑕ 

ᓄᓇᕗᑦᒥ ᑖᒃᑯᓂᖓ ᑮᓇᐅᔭᓂᒃ ᕼᐊᖅᑭᐅᒪᔪᓂᒃ 

ᒐᕙᒪᑐᖃᒃᑯᓐᓂᑦ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᑲᕋ ᖃᒪᓂᑦᑐᐊᑉ 

ᒪᓕᒐᓕᐅᖅᑎᖓ ᐊᐱᖅᓱᕆᐊᓪᓚᒃᓯᒪᒻᒪᑦ. ᑕᒪᒃᑯᐊ 

ᐊᒥᓱᐃᓂᓛᒃ ᐱᕕᑦᓴᐅᒍᓐᓇᖅᑐᑦ ᖃᓄᑐᐃᓐᓇᖅ 

ᒐᕙᒪᒋᔭᑦᑕ ᐃᓗᐊᓅᓐᖏᒃᑲᓗᐊᖅᐸᑕ, 

ᒐᕙᒪᑐᖃᒃᑯᓐᓂᐅᓐᖏᑉᐸᑕ ᐊᓯᖏᓐᓂᑦᑕᐅᖅ 

ᑎᒥᐅᔪᑦ, ᐃᓄᐃᑦ ᑲᑐᔾᔨᖃᑎᒌᑦᑕᐅᖅ ᒪᒃᑯᑦᑐᓄᑦ 

ᑐᕌᖓᔪᓂᑦ ᓲᕐᓗ ᐱᓕᕆᐊᖅᑕᖃᕐᒪᑦ ᐱᔪᒥᓵᕈᑎᓂᒃ 

ᐊᑐᐃᓐᓇᖃᖅᑎᑦᓯᕕᐅᑎᓪᓗᒋᑦ. 

ᐱᒋᐊᕈᑎᐅᒐᔭᖅᑐᓂᓪᓕ ᑲᔪᓯᑎᑦᑎᒐᔭᖅᑐᓂᒃ, 

ᐃᑲᔪᖅᑐᐃᒐᔭᖅᑐᓂᒃ ᓄᓇᓕᓐᓂ 

ᐱᒍᒪᑐᐃᓐᓇᖅᑐᒍᑦ, ᑐᓴᕈᒪᔪᒍᑦ.  

 

ᐅᕙᒍᓂᓛᒃ ᐃᓕᖅᑯᓯᓕᕆᔨᒃᑯᓐᓂᑦ 

ᐃᑲᔪᖅᑎᒋᔭᐅᓪᓗᑕᑦᑕᐅᖅ ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᐱᕕᑦᓴᐅᔪᑦ ᒐᕙᒪᑦᑕ ᐃᓗᐊᓂᐅᓐᖏᒃᑲᓗᐊᖅᑲᖃᑕ 

ᐊᑐᐃᓐᓇᕈᖅᑎᑕᐅᒍᓐᓇᖅᐸᑕ ᓄᓇᕗᒻᒥᐅᓕᒫᓄᑦ 

ᐊᑐᐃᓐᓇᕈᖅᑎᑕᐅᖁᑐᐃᓐᓇᕋᓗᐊᕐᒥᔭᒃᑲ ᐊᒻᒪ 

ᐅᖃᕈᒪᒋᓪᓗᖓ ᒪᓕᒐᓕᐅᖅᑎᑐᐃᓐᓇᐅᓪᓗᖓ 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᒪᒃᑯᑦᑑᒐᓗᐊᖅᐸᑕ  

ᐃᑲᔪᖅᑐᒐᓱᐊᖃᑦᑕᓚᐅᖅᓯᒪᒐᒃᑭᑦᑕᐅᖅ ᐃᓕᑦᓯ 

ᐊᓪᓚᕝᕕᖏᑦᑎᒍᑦ ᐃᓱᒪᓇᖅᑐᑦ 

ᐃᑲᔪᖅᑎᒋᔭᐅᓗᓯᑦᑕᐅᖃᐃ ᑕᒪᓐᓇ 

ᑲᔪᓯᒋᐊᓪᓚᒍᓐᓇᕋᔭᖅᑐᖅ ᓴᖅᑭᔮᕐᓂᖅᓴᐅᓕᕐᓗᑎᒃ 

ᒪᒃᑯᑐᓄᑦ ᑕᐃᒃᑯᓄᖓ ᑐᕌᖓᔪᓄᑦ. ᑖᓐᓇ 

ᐃᓱᒪᒃᓴᖅᓯᐅᕈᑎᑐᐃᓐᓇᖅ. 

 

ᑭᓯᐊᓂ ᑖᒃᑯᐊᑦᑕᐅᖅ ᓄᓇᓕᓕᒫᑦ ᑕᒪᐃᓐᓂ 

ᒐᕙᒪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᖃᕐᒪᑦ GLO-

ᖑᓂᕋᖅᑕᐅᔪᓂᒃ ᑖᒃᑯᐊ ᐊᖅᑯᑎᐅᖏᓐᓇᓲᑦ 

ᖃᓄᐃᑦᑐᑐᐃᓐᓇᐃᑦ ᒐᕙᒪᐅᑉ ᐱᓕᕆᐊᕆᔭᖏᑦ 

ᒪᒃᑯᑦᑐᓄᑦ ᑐᕌᖓᑉᐸᑕᓘᓐᓃᑦ ᐃᓐᓇᕐᓄᑦ 

ᓇᓕᐊᓐᓄᑐᐃᓐᓇᖅ ᑖᒃᑯᐊ 

ᐊᑐᐃᓐᓇᕈᖅᑎᑕᐅᒃᑲᓐᓂᕈᓐᓇᕐᒥᔪᑦ. ᑭᓱᑐᐃᓐᓇᐃᑦ 

ᑮᓇᐅᔭᐃᑦ ᒪᓂᒪᑉᐸᑕ ᐅᖃᐅᓯᕆᑐᐃᓐᓇᖅᑲᒃᑲ 

ᑖᒃᑯᐊ. ᐊᒥᓲᒻᒪᑕᐃᓛᒃ ᐱᕕᑦᓴᒋᔭᐅᒐᓱᐊᕈᓐᓇᖅᑐᑦ 

ᐊᕗᖓᓕᒫᖅ ᐅᖃᐅᓯᕆᒐᓱᐊᕈᓐᓇᖅᑕᕋ ᑭᓯᐊᓂ 

ᑕᕝᕗᖓ ᐃᓱᓕᓕᖅᑯᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ.  

 

ᐊᐱᖅᑯᑦ 077 - 5(1): ᐅᖅᓱᐊᓗᒻᒧᑦ 

ᑖᒃᓰᔭᐅᑎᒧᑦ ᐅᑎᕐᕕᐅᓂᖅ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒐ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᓐᓂᐊᖅᑕᕋ.  

 

ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᒐᕙᒪᒃᑯᓐᓃᓐᖔᖅᑐᓂᒃ 

ᑐᓴᒐᒃᓴᖅᑕᖃᓚᐅᖅᓯᒪᖕᒪᑦ ᑖᒃᓰᔭᐅᑎᑦ 

ᐅᑎᖅᑎᑕᐅᓂᖏᑦᑕ ᒥᒃᓵᓄᑦ ᐊᖑᓇᓱᑦᑏᑦ 

ᑖᒃᑯᓇᓐᖓᑦ  

ᑮᓇᐅᔭᓂᒃ ᐅᑎᕐᕕᐅᔪᓐᓇᖅᑐᑦ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᑕᐃᓐᓇ 

ᐊᑑᑎᖃᑦᑎᐊᖅᐹ? ᐊᒻᒪᓗ ᐃᑲᔫᑕᐅᒃᑲᓐᓂᖅᐸ 

ᐊᖑᓇᓱᑦᑎᓄᑦ ᐱᓗᐊᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ 

ᐊᐱᕆᒻᒪᑦ. ᐄ, ᑖᒃᑯᐊ ᐊᖑᓇᓱᑦᑎᓄᑦ ᑐᕌᖓᒻᒪᑦ 

ᑖᒃᑯᐊ ᐃᑲᔫᑎᐅᔪᓐᓇᖅᑐᐃᑦ. ᑕᒪᒃᑯᐊ 

ᓴᖅᑭᑦᑕᐅᖃᑦᑕᕐᒪᑕ ᑕᒪᒃᑯᐊ ᐃᑲᔫᑎᑦᓴᓄᑦ. 

ᐊᑐᓕᖅᑕᐅᑦᑎᐊᕈᓂ ᐃᑲᔪᕈᓐᓇᑦᑎᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐊᖏᖃᑎᒌᓗᑦᑖᕋᔭᖅᑯᖅᑐᒍᑦ ᑕᕝᕙᓂ ᐃᒡᓘᑉ 

ᐃᓗᐊᓂ ᐊᖑᓇᕼᐅᒃᑎᖁᑎᑦᑎᓐᓂᒃ 

ᐃᑲᔪᖅᑐᐃᔭᕆᐊᖃᕋᑉᑕ ᒐᕙᒪᐅᓪᓗᑕ. ᐊᑕᐅᖄ 

ᐃᓄᖕᓂᒃ ᓂᕆᑎᑦᕼᐃᕙᖕᒪᑕ, 

ᐃᑲᔪᖅᑐᓐᓇᓪᓚᕆᒃᓱᑎᒃ. 

 

ᑭᕼᐃᐊᓂ ᐅᑯᐊ ᒐᕙᒪᒃᑯᑦ ᑎᑎᖅᑲᖁᑎᖏᑦ ᐅᓇ 

ᑕᐅᑐᒃᖢᒍ (ᑐᓵᔨᑎᒍᑦ) ᐅᓇ ᐅᖃᐅᓯᕆᓗᒍ 

ᐅᖅᓱᐊᓗᖕᓄᑦ ᑖᒃᓰᔭᐅᑎᑦ ᐅᑎᖅᑎᑕᐅᓂᐊᕐᓂᖏᑦ 

2014-15, 2015-16, ᒫᑦᓯ 14, 2017-ᒥ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ. ᑖᓐᓇ 

ᐊᑑᑎᖃᓗᐊᖅᑯᔨᓐᖏᒻᒪᑦ ᐊᖑᓇᓱᒃᑎᓄᑦ 

ᐱᔭᐅᓗᐊᓐᖏᒻᒪᑦ 0.19 ᐳᓴᓐ 1 ᐳᓴᓘᓐᓃᑦ  

ᓇᑉᐸᓪᓗᐊᖏᑦ ᐊᖑᓇᓱᒃᑎᓄᑦ ᐱᔭᐅᖃᑦᑕᒪᑕ. 

 

ᑎᔅᓯᓇᑐᐃᓐᓇᖅᑐᑦ. ᐅᑯᐊ ᐊᕐᕕᐊᑦ ᐊᒻᒪᓗ 

ᑎᑭᕋᕐᔪᐊᖅ ᓄᓇᖁᑏᒃᑲᒃ ᐱᓪᓗᒋᒃ 2006-ᒥᓂᑦ 

ᑕᐃᒪᓐᓇ ᐱᒋᐊᖅᑎᑕᐅᓚᐅᖅᑎᓪᓗᒍ ᐊᕐᕕᐊᑦ 

ᐊᑕᐅᓯᖅ ᐆᒃᑐᖅᑐᕕᓂᖅ ᐊᒻᒪᓗ $21-ᓂᒃ 

ᐅᑎᕐᕕᐅᓪᓗᓂ. ᑎᑭᕋᕐᔪᐊᕐᒥ ᐱᐅᓂᖅᓴᖅ. ᐊᑕᐅᓯᖅ 

ᐆᒃᑐᕐᓂᖅᖢᓂ $32-ᑖᕐᓂᖅᖢᓂ. ᐅᖃᖅᑏ, ᐊᒻᒪᓗ 

ᐊᓯᖏᑦ ᖃᐅᓱᐃᑦᑐᒥ ᐱᖓᓲᕕᓃᑦ 2006-ᒥᓂᑦ. 

$35-ᑖᕐᓂᖅᖢᑎᒃ ᑕᐃᒃᑯᐊ ᐱᖓᓱᑦ. 

 

ᑖᓐᓇ ᒥᓂᔅᑕᕆᔭᐅᔪᖅ ᐊᓯᔾᔨᖅᓯᒍᓐᓇᕐᓂᐊᖅᐸ 

ᑖᑦᓱᒥᖔ? ᐊᑑᑎᖃᑦᑎᐊᕐᓂᖅᓴᐅᓂᐊᕐᒪᑦ 

ᐊᖑᓇᓱᒃᑎᓄᑦ ᐊᒻᒪᓘᓐᓃᑦ ᓴᒃᑯᑦᑎᐊᒻᒪᕆᒡᓗᒍ 

ᐊᓯᐊᓂᒃ ᐅᑎᕐᕕᐅᑦᑎᐊᒃᑲᓐᓂᕈᓐᓇᕋᔭᖅᑐᓂᒃ 

ᐋᖅᑭᒃᓯᓗᑎᒃ. ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓇ ᐋᖅᑭᒃᑕᐅᓯᒪᔪᖅ 

ᖃᓪᓗᑎᓂᒃ ᐅᖅᓱᐊᓗᑦᑖᕌᖓᒥᒃ ᖃᓪᓗᑎᖏᑦᑎᒍᑦ 

ᐅᑎᕐᕕᐅᖃᑦᑕᕐᒪᑕ ᐱᖓᓱᐃᓕᓐᖓᓪᓗᑎᒃ ᐊᒻᒪᓗ 

ᐊᖑᓇᓱᒃᑏᑦ ᐅᓄᓐᖏᑦᑐᑯᓗᖕᓂᒃ ᖃᑦᓰᓐᓇᑯᓗᓐᓂᒃ 

ᖃᓪᓗᑎᓂᒃ ᓂᐅᕕᖃᑦᑕᕐᒪᑕ.  

 

ᐊᒻᒪᓗ ᑖᓐᓇ ᐊᐱᖅᑯᑎᑦ ᒪᓕᒡᓗᒍ, ᐄ, 

ᕿᒥᕐᕈᓇᑦᑎᐊᒃᑲᓐᓂᕐᓂᐊᖅᐸᕋ ᑖᓐᓇ 

ᐊᑑᑎᖃᑦᑎᐊᕋᓗᐊᕐᒪᖔᖓ ᐊᒻᒪᓘᓐᓃᑦ 

ᐅᖃᓪᓚᖃᑎᒌ ᐃᓛ ᑲᑎᒪᔾᔪᑎᒋᑲᑕᓪᓚᑎᒃᑯᖅᑲᐃ 

ᐊᖑᓇᓱᒃᑎᑦᑕᐅᖅ ᐃᑲᔪᕈᒪᖕᒥᒐᒃᑭᑦ. ᒐᕙᒪᒃᑯᑦ 

ᐃᑲᔪᖅᑐᖃᑦᑕᖅᑐᑦ ᐊᔾᔨᒌᓐᖏᑦᑐᓂᓪᓗ 

ᐱᑕᖃᐅᖅᑐᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ 

ᐊᖑᓇᓱᒃᑎᓄᑦ. ᑖᓐᓇ ᐊᑕᐅᓯᑐᐊᖅ. ᐄ, 

ᒐᕙᒪᐅᓪᓗᑕ ᓄᑖᖑᓪᓗᑕ 

ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ ᑕᒪᓐᓇ ᐊᒻᒪᓗ 

ᖁᔭᓐᓇᒦᖅᖢᑎᑦ ᑕᒪᓐᓇ ᐊᐱᖅᑯᑎᒋᒐᖕᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒥᖅᖢᒍ ᑭᐅᔭᐅᒐᒪ. ᐊᒻᒪᓗ 

ᕿᒥᕐᕈᓇᑦᑕᐅᓂᐊᕐᒪᖔᑦ ᐃᓛᒃ ᕿᒥᕐᕈᓇᒃᑕᐅᒃᐸᑦ 

ᐊᑑᑎᖃᑦᑎᐊᕐᓂᐊᕐᒪᖔᑦ ᐃᒪᐃᓕᖓᖕᒥᔪᖅ. 

ᓄᓇᕗᑦ ᒐᕙᒪᒃᑯᑦ ᐃᑲᔪᖃᑦᑕᖅᓯᒪᔪᑦ ᑕᑕᑎᕆᐊᓖᑦ 

ᐱᔭᕐᓂᓂᖅᓴᐅᑎᑕᐅᒡᓗᑎᑦ ᐊᒻᒪᓗ ᐅᖃᖅᓯᒪᖕᒥᔪᑦ  

ᑕᒪᓐᓇ ᐱᓕᕆᐊᕆᓇᓱᒃᖢᒍ ᑕᑕᑎᕆᐊᓖᓪᓗ 

ᑕᒪᒃᑯᐊᖑᑎᓪᓗᒋᑦ ᐅᓄᖅᑐᓂᒃ 

ᐱᓕᕆᐊᖃᖃᑦᑕᕆᐊᖃᖅᑐᑦ ᐅᑎᕐᕕᐅᔪᒪᑎᓪᓗᒋᑦ.  

 

ᓇᓗᓇᕈᓐᓃᑦᑎᐊᖅᑐᖅ 

ᑮᓇᐅᔭᓕᕆᔨᒃᑯᑦ ᖃᐅᔨᒪᓕᖅᑐᑦ ᑖᓐᓇ 

ᐊᑑᑎᖃᓐᖏᒻᒪᑦ ᑕᐃᒪ ᖃᓄᖅᑑᕈᑎᒋᔭᐅᒃᑲᓐᓂᕐᓕ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᒪᑦ ᐊᖑᓇᓱᒃᑎᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᓯᑲᐃᓐᓇᕐᓚᒡᓯᐊᐃᑦ 

ᐊᐱᕆᔪᒪᓪᓗᑕ ᐊᐱᕆᔪᒪᑦᑎᐊᒻᒪᕆᓕᖃᑦᑕᕋᑦᑕ 

ᑭᐅᔪᒪᓪᓗᑕᓗ ᑭᐅᔪᒪᑦᑎᐊᓪᓚᕆᓕᖃᑦᑕᖅᖢᑕ 

ᐃᖅᑲᐅᒪᓗᑕᐃᑦ ᑐᓵᔨᑎᒎᕆᐊᖃᖃᑦᑕᕋᑦᑕ ᐃᓛᓐᓂᑦ 

ᓱᒃᑲᐃᔾᔫᒥᒋᐊᕐᓗᑕ ᐊᖑᒻᒪᑎᔭᐅᑦᑎᐊᖃᑦᑕᕐᓂᐊᕋᑦᑕ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐃᓪᓚᖅᑐᑦ 

 

ᑭᐅᖅᑯᔨᕋᑖᕋᓗᐊᕋᒃᑯ ᑖᓐᓇ. ᐄ, 

ᑕᑯᒋᐊᑦᑎᐊᕐᓂᐊᖅᑕᕗᑦ ᑕᒪᒃᑯᐊ ᓄᑖᖑᓪᓗᑕ 

ᒐᕙᒪᐅᓪᓗᑕ ᑕᒪᒃᑯᐊᑦ ᐱᓕᕆᐊᕆᔭᐅᖃᑦᑕᖅᑐᐃᑦ 

ᐃᓗᓕᖏᑦ ᕿᒥᕐᕈᐊᑦᑎᐊᕐᓗᑎᒍ ᑖᓐᓇ 

ᐃᓚᒋᔭᐅᒍᓐᓇᑦᑎᐊᕐᓂᐊᕐᒪᑦ ᑕᐃᒪᓐᓇ 

ᑭᐅᓇᓱᒌᖅᑲᐅᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 078 - 5(1): ᓴᖅᑭᑎᑦᑎᓂᖅ ᓄᓇᕗᒻ 

ᐋᓐᓂᐊᕕᓕᐊᖅᑐᓂᑦ ᐃᓚᐅᑎᑦᑎᓂᕐᒧᑦ 

ᑲᑎᒪᔨᓂᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒫᓐᓇᓵᒃᑯᑦ ᐅᖃᓕᒫᓚᐅᕋᒃᑭᑦ ᑎᑎᖅᑲᐃᑦ 

ᐅᖃᓕᒫᖅᓯᒪᔭᒃᓴᕆᔭᖏᑦ, ᐋᑐᕚᒥ ᐋᓐᓂᐊᕕᐅᑉ 

ᓂᐱᖅᑯᖅᑐᓂᖅᓴᐃᑦ, ᐱᔨᑦᑎᖅᑕᐅᑦᐊᓂᖅᓴᐃᑦ:  

ᐱᔨᑦᑎᖅᑕᐅᓂᖏᑦ ᓄᓇᕗᒥᐅᑦ. 3,000-ᖏᓃᑦᑐᑦ 

ᑕᐅᓄᖓᐅᖃᑦᑕᕐᒪᑕ ᐋᑐᕚᒧᑦ ᐋᓐᓂᐊᕕᓕᐊᖅᖢᑎᒃ  

ᐊᒻᒪᓗ ᖁᕕᐊᓱᒃᑐᖓ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᕗᒻᒧᑦ ᐃᓕᖅᑭᓯᒪᔪᓂᒃ 

ᐋᖅᑭᒃᓱᐃᕙᓪᓕᐊᓇᓱᖕᒪᑕ ᖁᔭᓐᓇᒦᖅᖢᒋᑦ.  

 

ᐊᒻᒪᓗ ᑖᒃᑯᓇᓂ ᑎᑎᖅᑲᓂ ᑕᐃᒃᑯᐊ 

ᐊᐱᖅᓱᖅᑕᐅᖃᑦᑕᖅᑐᕕᓃᑦ ᖃᓄᖅᑑᕈᑎᒃᓴᑦᓯᐊᕚᓘ 

ᓄᓇᕗᒻᒥ ᓄᓇᕗᑦᒥᐅᓄᑦ ᐋᓐᓂᐊᕕᓕᐊᖅᐸᑦᑐᓄᑦ 

ᑲᑎᒪᔨᓂᒃ ᓴᖅᑭᑦᑎᖁᔨᓪᓗᑎᒃ ᑲᒪᒋᔭᐅᑦᑎᐊ 

ᐃᓅᓕᓴᖅᑕᐅᑦᑎᐊᒃᑲᓐᓂᖃᑦᑕᕐᓂᐊᕐᒪᑕ ᑕᐅᓄᖓ 

ᐃᓅᓕᓴᖅᑕᐅᔭᖅᑐᖅᑐᓄᑦ. ᒪᑯᐊᓗ 

ᐋᓐᓂᐊᕕᓕᕆᓂᕐᒥᒃ ᐱᓕᕆᐊᓖᑦ. ᑖᓐᓇ 

ᐃᓱᒪᓕᐅᖅᑎᐅᓐᖏᓪᓗᓂ ᑎᒥᓐᖑᖅᑎᑕᐅᔭᕆᐊᓕᒃ 

ᖃᐅᔨᒪᔨᑕᕆᔭᐅᖃᑦᑕᕐᓂᐊᕐᒪᑕ ᑕᒪᒃᑯᓄᖓ 

ᒐᕙᒪᒃᑯᓐᓄᑦ ᐋᓐᓂᐊᕕᖕᓂᒃ ᑲᒪᕙᒃᑐᓂᒃ ᐊᒻᒪᓗ 

ᑐᓴᐅᒪᖃᑎᒌᑦᑎᐊᕐᓗᑎᒃ 

ᐱᓕᕆᖃᑎᒌᖃᑦᑕᕐᓂᐊᕐᒪᑕ ᑕᐃᑲᓂ ᐋᑐᕚᒥ 

ᐋᓐᓂᐊᕕᒃ ᐱᔾᔪᑎᒋᓪᓗᒍ.  

 

ᐊᒻᒪᓗ ᐊᐱᖅᓱᖅᑕᐅᖃᑕᐅᔪᑦ ᐅᖃᓚᐅᕐᒥᔪᑦ 

ᑲᑎᒪᔩᑦ ᑖᒃᑯᐊ ᓄᓇᓕᖕᓂ ᓯᕗᒃᑲᑦᑕᖅᑎᓄᑦ 

ᐊᖅᑯᑎᒋᔭᐅᖃᑦᑕᕐᓂᐊᖅᑐᑦ ᐋᑐᕚ ᐋᓐᓂᐊᕕᖓᓂ 

ᐊᓪᓚᕕᓕᕆᔨᐅᔪᓂᒃ ᐊᒻᒪᓗ 

ᑲᑐᔾᔨᖃᑎᒌᖕᓂᒃᑯᕐᓗᑎᒃ. ᑕᒪᒃᑯᐊ 

ᐃᓅᓕᓴᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ. 

 

ᑐᓴᕈᒪᔪᖓ ᒥᓂᔅᑕ ᑕᒪᓐᓇ ᖃᓄᖅ ᐃᓱᒪᒋᒻᒪᖔᒍ  

ᐊᒻᒪᓗ ᖃᓄᖅ ᐃᑲᔪᕈᓐᓇᕐᓂᐊᕐᒪᖔᑦ ᐋᑐᕚᒥ 

ᑲᑐᔨᑖᕈᒪᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑲᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑖᒃᑯᐊ ᑎᑎᖅᑲᑦ 

ᐅᖃᓕᒪᖅᓯᒪᔭᒃᑲ ᐊᒻᒪᓗ 

ᐊᐱᖅᓱᖅᑕᐅᖃᑕᐅᓚᐅᖅᓯᒪᓪᓗᖓ ᖃᐅᔨᒪᔭᕋ 

ᑖᓐᓇ ᖃᓄᐃᓕᐅᕋᓱᓐᓂᖏᓐᓂᒃ ᐃᑲᔪᖅᓱᖅᖢᒋᓪᓗ.  

 

ᐅᓄᖅᑐᐊᓗᓐᓂᒃ ᐊᑲᐅᓐᖏᓪᓕᐅᕈᑎᖃᖃᖅᑕᖅᑐᒍᑦ 

ᐱᔾᔪᑎᒋᓪᓗᒍ ᑕᒪᓐᓇ ᐃᓄᓕᓴᐃᓂᖅ ᓄᓇᕗᑦ 

ᓯᓚᑖᓂ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ 

ᓴᖅᑭᑦᑎᔪᒪᑉᐸᑕ ᐃᑲᔪᖅᓱᑦᑎᐊᕐᓂᐊᖅᑐᖓ, 

ᐱᐅᓂᖅᓴᐅᓕᕈᓐᓇᕐᒪᑦ ᑕᒪᒃᑯᓄᖓ 

ᐱᔨᑦᑎᕐᕕᒋᕙᑦᑕᑦᑎᖕᓄᑦ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓗᑕ ᐊᒻᒪᓗ ᐱᔨᑦᑎᕈᑏᑦ 

ᐱᐅᓯᒃᑲᓐᓂᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᕝᕙᓂᑦᑕᐅᖅ ᐸᐃᑉᐹᒥ ᑕᕝᕙᓐᖓᑦ, 

ᐊᐱᖅᓱᕐᓇᓕᒫᕌᓗᒃ 

ᓈᔭᐃᓐᓇᕆᒍᓐᓇᕋᔭᖅᐸᓪᓚᐃᔭᕋ. 

 

ᑖᓐᓇ ᐅᖃᐅᓯᖃᕐᒥᖕᒪᑦ ᐱᓕᒻᒪᒃᓴᐃᓂᖅ ᒪᒃᑯᒃᑐᓂᒃ 

ᐱᖅᑯᓯᓕᕆᓂᖅ ᐅᖃᖅᓯᒪᖕᒪᑦ ᑕᕝᕙᓂ ᑖᒃᑯᐊᒎᖅ 

ᐃᓚᐅᔪᒪᓚᐅᖅᑐᑦ ᒪᒃᑯᑦᑐᐃᑦ 

ᐱᔪᓐᓇᕐᓂᖃᖅᐸᒌᕐᒪᑕ ᑕᐃᒃᑯᐊ ᑭᖑᕚᒃᓴᒥᖕᓂᒃ 

ᒪᑯᓄᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᒥᐅᔪᓂᑦ 

ᐊᒻᒪᓗ ᑕᕝᕙᓂ ᐃᓂᖃᑦᑎᐊᕐᒪᑕ ᐋᑐᕚᒥ 

ᐋᓐᓂᐊᕖᑦ ᐱᖅᑯᓯᖏᑦᑎᒍᑦ 

ᑭᐅᑦᑎᐊᖅᑕᐅᓇᓱᖃᑦᑕᖅᑐᑦ. 

 

“ᐊᑲᐅᓈᑦᑎᐊᖅᑐᑦ ᐃᑲᔪᕈᒪᑉᐸᑕ ᐋᑐᕙ 

ᐋᓐᓂᐊᕕᖓᓂᒃ ᐱᓕᕆᔪᓐᓇᖁᓪᓗᒋᑦ 

ᐃᓕᖅᑯᓯᑎᒍᑦ ᐱᔭᕆᐊᖃᖅᑕᐅᔪᓂᑦ” 

ᐃᓄᑐᖃᖅᑎᓐᓄᑦ ᐋᑕᕚᓕᐊᕈᔾᔭᐅᔪᓂᑦ 

“ᐅᖃᐅᑎᓚᐅᖅᐸᑦᑎᒍᑦ ᒪᒃᑯᒃᑐᐃᒡᒎᖅ 

ᐃᒪᓐᓇᐅᖕᒪᑕ, ᐃᒪᓐᓇᐅᔭᕆᐊᖃᖅᑐᑎᓪᓗ ᐃᒪᓐᓇ 

ᐱᖅᑯᓯᓕᕆᓂᕐᒧᑦ ᐊᖅᑯᑎᒋᔭᐅᔪᓐᓇᕐᒪᑕ ᐃᓐᓇᕐᓄᑦ 

ᐊᒻᒪᓗ ᐋᑐᕚᒥ ᐋᓐᓂᐊᕕᖕᒥᑦ ᒐᕙᒪᒃᑯᑦ, ᓄᓇᕗᑦ 

ᒐᕙᒪᒃᑯᖏᓐᓂᑦ ᐱᓕᕆᖃᑎᖃᖁᔭᐅᓪᓗᑎᒃ 

ᖃᓄᖅᑑᖃᑎᖃᕐᓗᑎᒃ ᒪᒃᑯᒃᑐᓂᒃ 

ᐱᓕᒻᒪᒃᓴᐃᓗᑎᒃ.” 

 

ᑕᐃᒪᓕ ᒥᓂᔅᑕ ᐊᐱᕆᔪᒪᒐᒃᑯ ᖃᓄᖅ 

ᑕᐅᑐᒐᖃᕐᒪᖔᑦ, ᖃᓄᖅ ᓱᒃᑲᑎᒋᔪᒥᑦ 

ᑐᑭᒧᐊᑦᑎᑕᐅᖃᑕᐅᔪᓐᓇᕐᒪᖔᑦ ᐋᑐᕚᒥᑦ 

ᐋᓐᓂᐊᕕᖕᒧᑦ ᐊᒃᓱᓕᖅᑎᑕᐅᔪᓂᒃ? ᖁᔭᓐᓇᒦᒃ, 

ᐅᖃᖅᑏ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄ, ᑕᐃᒪ ᓄᓇᕗᒻᒥ ᖃᐅᔨᒪᒐᑦᑕ 

ᐃᓐᓇᐃᑦ ᒪᒃᑯᒃᑐᐃᓪᓗ ᓴᓂᓕᕇᖕᒪᑕ. ᑖᓐᓇ 

ᐃᓐᓇᕐᓄᑦ ᐱᒻᒪᕆᐅᖕᒪᑦ ᐊᒻᒪᓗ ᐅᒃᐱᕆᒐᒃᑯ ᑖᓐᓇ 

ᐅᖃᐅᓯᕆᔭᐅᔪᖅ ᓱᓕᖅᑰᕐᒪᑦ, ᑖᒃᑯᐊ ᐃᓐᓇᐃᑦ 

ᐊᑲᐅᓯᕚᓪᓕᖅᑎᓐᓂᐊᕋᑦᑎᒍ ᐃᒪᓐᓇ 

ᐃᓂᖃᕐᓂᐊᕐᓗᑎᒃ ᐋᓪᓚᔪᐊᕆᔭᒥᓂᑦ, ᐄ, ᑖᓐᓇ 

ᑕᕝᕙ ᓇᓖᕋᒐᒃᓴᐅᓇᔭᖅᑐᖅ ᑖᓐᓇ. 

ᐊᐱᕆᔭᐅᓚᐅᓐᖏᓐᓇᑦᑕ ᓱᓕ. 

 

ᑕᐃᒪᓕ ᐅᓪᓗᒥ ᐅᖃᕋᔭᖅᑰᖅᑐᖓᓕ 

ᑐᓐᖓᓱᑦᑎᒃᑲᔭᖅᑕᕋ ᑖᓐᓇ ᑐᒃᓯᕋᕐᕕᐅᔪᖅ ᑕᐃᒪ 

ᐱᓕᕆᖃᑎᖃᖅᐸᓪᓕᐊᓕᕋᔭᖅᐳᒍᑦ ᐋᑐᕚᒥᑦ 

ᐋᓐᓂᐊᕕᖕᒥ. ᑖᒃᑯᐊ ᐃᖅᑲᕋᒃᑭᑦ ᓄᓇᕗᑦ 

ᓯᕗᓂᒃᓴᕗᑦ ᒪᒃᑯᒃᑐᑦ ᑕᐃᒃᑯᓄᖓ 

ᐃᓐᓇᒃᑯᕕᖕᒨᓲᖑᖕᒪᑕ, ᐃᓐᓇᕐᓂᒃ ᐳᓛᕆᐊᖅᖢᑎᒃ 

ᑕᐃᒪ ᐅᖃᓪᓚᒃᑎᓪᓗᑎᑦ ᑕᕝᕙᓂ ᐅᖃᓕᒫᕐᒥᒃ 

ᑕᐃᒃᑯᐊ ᐃᖅᑲᑲᐅᑎᒋᖅᑲᐅᒐᒃᑭᑦ, ᑕᐃᒃᑯᐊᖃᐃ 

ᐊᑐᕈᓐᓇᕋᔭᖅᑕᕗᑦ, ᖁᕕᐊᓱᒃᑲᔭᖅᑐᒃᓴᐅᓪᓗᓂ, 

ᑭᓯᐊᓂ ᐱᕆᐊᕐᕕᖃᕆᐊᖃᕐᒥᒐᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᑕᕝᕙ ᓄᓇᖅᑲᑎᒋᒐᑦᑎᒍ ᒫᓐᓇ 

ᐱᒋᐊᕐᕕᖃᕈᓐᓇᖅᐸᒌᖅᑰᕋᑦᑕ ᒥᓂᔅᑕᖓᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

 

ᐅᖃᖅᑏ, ᑕᐃᒫᒃ ᐊᐱᖅᓱᑲᑕᑦᑐᑎᒃ 

ᐅᓂᒃᑳᕐᕕᐅᕙᑦᑐᑎᑦ ᐃᒪᓐᓇ ᐅᑉᐱᕈᓱᓐᖏᑦᑐᓂᒃ 

ᐃᓅᓕᓴᐃᓂᕐᒥᑦ ᐊᒻᒪᓗ 

ᐅᐸᒃᑲᓐᓂᖃᑦᑕᕈᒪᒍᓐᓃᕐᓂᖏᓐᓂᑦ ᑳᓐᓱᒧᑦ, 

ᑕᒪᒃᑯᐊ ᑳᓐᓱᖃᖅᑐᑦ ᐃᒪᓐᓇ ᐋᓐᓂᐊᖅᑐᑦ 

ᐅᐸᒍᑎᔪᐃᑦ 

ᐅᖃᐅᓯᖃᕈᓐᓇᓗᐊᓐᖏᒻᒪᑕ ᐋᓐᓂᐊᓯᐅᖅᑎᒧᑦ 

ᑐᑭᓯᐊᔭᐅᓂᖏᑦ ᐊᒻᒪᓗ ᐱᒻᒪᕆᐅᓂᕋᓗᐊᖓ 

ᐅᖃᐅᓯᕆᓐᖏᓗᐊᖅᑐᓂᐅᒃ.  

 

ᐅᖃᖅᑏ, ᑕᐃᒃᑯᐊ “ᐃᓚᐅᖃᑕᐅᔪᑦ 

ᐅᖃᐅᓯᒃᓴᖃᕐᒪᖔᑕ, ᑖᓐᓇ ᐅᑉᐱᕈᓱᖕᓂᖅ ᐃᒪᓐᓇ 

ᐃᓅᓕᓴᖅᑕᐅᓂᕐᒧᑦ ᐱᕕᔾᔪᐊᖑᒻᒪᑦ ᓄᓇᕗᒻᒥ.” 

ᐊᐱᖅᑯᑎᒐᓕ ᐅᓪᓗᒥ ᒫᓐᓇ ᖃᓄᐃᓕᐅᖅᑐᖃᕇᖅᐹ 

ᑕᐃᒪᓐᓇ ᐅᑉᐱᕆᔭᐅᔪᓐᓇᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᓕᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᑦᑎᐊᖅᐸᒋᑦ. ᑖᓐᓇ 

ᐱᓕᕆᐊᕇᓐᓇᐅᔭᕆᐊᖃᖅᑰᕋᑦᑎᒍ 

ᑕᐃᒪᐃᓚᐅᕐᒥᒐᕕᑦᑕᐅᖅ ᒥᓂᔅᑕᐅᓪᓗᑎᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

ᐃᓗᐊᓐᖏᓕᐅᕈᑎᕗᑦ ᐊᕐᕌᓂ ᐅᖓᓪᓕᕐᒥᓗ ᑖᒃᑯᐊ 

ᐱᓕᕆᐊᕆᓇᓱᐃᓐᓇᖅᑕᕗᑦ.  

 

ᐃᓱᒪᒋᔭᖃᕈᓐᓇᖃᑦᑕᖅᓯᒪᖕᒥᒐᒪ ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑐᓂᒃ 

ᐱᓕᕆᖃᑎᒌᓐᓂᑦ, ᐊᒻᒪᓗ ᐊᓈᓇᒪ 

ᐅᖃᐅᑎᓚᐅᖅᓯᒪᒻᒫᖓ ᐋᓐᓂᐊᕕᒻᒥ, ᐸᖕᓂᖅᑑᒥᒎᖅ 

ᐋᓐᓂᐊᕕᓕᐊᖅᑐᑦ 1954-ᒥ, ᓄᓇᖃᖅᑑᔪᒧᑦ 

ᐅᐸᒍᑎᔪᖃᓚᐅᕐᒪᑦ ᐅᖃᐅᔾᔭᐅᓪᓗᓂᒎᖅ ᑕᐃᒪ 

ᐸᓂᓐᖑᐊᕆᓂᐊᕋᒃᑭᑦ ᑕᕝᕙᓂ ᐸᖅᑭᓂᐊᖅᐸᒋᑦ. 

ᑖᓐᓇ ᐱᐅᓂᖅᐹᖑᓚᐅᖅᓯᒪᖕᒪᑦ, ᐃᓛᒃ 

ᑕᐅᑐᑦᑕᓐᓂᑦ ᐅᐸᑦᑕᖓᓂᑦ. ᐃᒪᓐᓇᖃᐃ, ᑕᐃᓐᓇ 

ᐋᓪᓚᔪᐊᕆᓚᐅᕐᒪᒍ ᑕᕆᐅᑉ ᐊᑭᐊᓃᓐᖔᕋᒥ 

ᑭᓯᐊᓂᓕ ᑕᐃᓐᓇ ᑐᓐᖓᓱᓐᓂᒻᒥᒃ 

ᐃᒃᐱᒍᓱᒃᑎᑕᐅᓚᐅᒻᒪᑦ ᐊᑲᕐᕆᓂᒻᒥᓪᓗ. ᐅᓪᓗᒥ 

ᑕᐃᒪᐃᓕᐅᕈᓐᓇᕋᑦᑕ ᓱᓕ.  

 

ᑕᐃᒪ ᑲᔪᖏᖅᓴᕈᒪᔭᒃᑲ ᐃᓚᔮᕆᓐᓄᑦ ᓄᓇᓕᓐᓂ 

ᑕᒪᓐᓇ ᓄᓇᓕᓐᓄᑦ ᑎᑭᑉᐸᓕᐊᔪᑦ 

ᑕᕝᕙᓂᒥᐅᒃᓴᔭᑐᖃᐅᓐᖏᑦᑐᑦ ᑎᒍᓗᒋᑦ 

ᐱᓕᕆᖃᑎᒋᓗᒋᑦ ᓄᓇᓕᖕᓄᑦ 

ᐃᓚᓕᐅᔾᔭᐅᖃᑕᐅᓗᑎᒃ. ᑖᓐᓇ ᐅᒃᐱᕈᓱᓐᓂᕐᒥᒃ 

ᐱᕈᖅᐸᓪᓕᐊᔪᒥᒃ 

ᖃᐅᔨᒪᓕᖃᑦᑕᐅᑎᓕᖅᐸᓪᓕᐊᓗᓄᑦ 

ᐋᓐᓂᐊᖃᓐᓇᓐᖏᑦᑐᓕᕆᓂᒻᒧᑦ. ᑭᓯᐊᓂ ᓯᓚᑖᒍᓪᓗ  

ᓲᕐᓗ ᓂᕆᔭᖅᑐᖃᑕᐅᔪᓐᓇᕐᓗᑎᒃ 

ᐃᒐᔭᖅᑐᖃᑕᐅᔪᓐᓇᖃᑦᑕᕐᓗᑎᒃ. ᑕᐃᒫᒃ 

ᐃᓅᖃᑎᒌᓐᓂᕐᒥᒃ ᐱᕈᖅᓴᐃᒐᕕᑦ ᑕᒪᓐᓇ 

ᐱᑕᖃᕆᐊᖃᖅᑰᕐᒪᑦ.  

 

ᐃᓅᖃᑎᒌᓐᓂᕐᒥᒃ ᐱᕈᖅᓴᐃᒋᐊᓪᓗᓂ ᐃᒪᓐᓇ 

ᐃᖅᑲᓇᐃᔭᖅᑏᓪᓗ ᓄᓇᓕᒡᓗ ᑖᒃᑯᑑᖏᒻᒪᑎᒃ. 

ᓇᖕᒥᓂᕐᓕ ᑖᓐᓇ ᐅᑉᐱᕆᖃᑎᒌᓐᓂᒻᒥᒃ 

ᐱᕈᖅᐹᓪᓕᐊᑎᑦᑎᔪᓐᓇᒪᕆᖅᑰᒻᒪᑦ 

ᐱᓕᕆᐊᕆᔭᕆᐊᖃᖅᑕᕗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 079 - 5(1): ᐃᑯᐊᓪᓚᒧᑦ 

ᓱᕋᒃᓴᐅᑎᓂᑦ ᑕᐅᖅᓰᓂᕐᒧᑦ ᑮᓇᐅᔭᖃᕐᕕᒃ 

(ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ 

$5 ᒥᓕᐊᒧᑦ ᐊᐱᖅᑯᑎᒐ ᕿᒪᑐᐃᓐᓇᑲᐃᓐᓇᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᓇ 

ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑕᒧᑦ ᐊᐱᖅᑯᑎᒋᔪᒪᔭᕋ.  

 

ᑕᐃᓐᓇ ᖃᑉᓗᓈᑎᑐᖅᑲᐃ. (ᑐᓵᔨᑎᒍᑦ) ᑖᒃᑯᐊ 

ᓄᓇᕘᒥ ᐃᒡᓗᓕᕆᔨᔾᔪᐊᒃᑯᑦ ᐃᑯᐊᓪᓚᒃᑐᓄᑦ 

ᓱᕋᖅᓯᒪᔪᓄᑦ ᑮᓇᐅᔭᖁᑎᖃᒻᒪᑕ. ᖃᔅᓯᓪᓗᐊᓂᒃ 

ᓴᓂᕐᕙᐃᖃᑦᑕᖅᐸᑦ ᖃᔅᓯᓂᒃ ᑮᓇᐅᔭᓄᑦ ᐊᕐᕌᒍᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ  

ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᖏᑦᑑᖕᒪᑕ ᑖᒃᑯᐊ 

ᑮᓇᐅᔭᐃᑦ ᓴᓂᕝᕙᖃᑦᑕᖅᑕᕗᑦ ᐃᑭᑦᑐᓄᑦ 

ᓱᕋᑦᑐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᑮᓇᐅᔭᐃᑦ ᐊᔾᔨᒌᖏᑦᑑᖃᑦᑕᒻᒪᑕ, ᐊᒻᒪ ᐊᕐᕌᒍᓄᑦ 

ᐊᔾᔨᒌᖏᑦᑐᓄᑦ ᐃᓕᓯᓯᒪᓲᖑᒻᒥᖕᒪᑕ, ᓲᓪᓗ 2016-

17-ᒥ, $3 ᒥᓕᐊᕌᓚᐅᖅᐳᑦ ᐊᒻᒪ ᐊᕐᕌᓂ $1 

ᒥᓕᐊᒥᒃ ᐃᓪᓕᕆᔭᐅᓯᒪᓚᐅᕆᑉᓗᓂ. ᑖᒃᑯᐊ ᒫᓐᓇ 

ᑕᒡᕙᓂ ᐊᕐᕌᒍᒋᓂᐊᖅᑕᑦᑎᓐᓂ $5 ᒥᓕᐊᓐ 

ᖃᓂᒋᔮᓂᑦ ᑮᓇᐅᔭᓂᒃᓯᒪᔪᒥᓇᖅᑐᖅ ᑖᓐᓇ 

ᐃᑯᐊᓪᓚᒃᑐᖃᕋᔭᓐᓂᖅᐸᑦ ᐃᒡᓗᒥ 

ᐊᓯᔾᔨᕈᑎᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 

ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᒐᕕᑦ. ᑕᐃᒪᓕ 

ᐅᑭᐊᒃᓵᖅ ᖁᕕᐊᓱᒡᕕᐅᑉ ᑕᖅᑭᐊᓂ, ᓴᓪᓕᒥ 

ᒪᕐᕈᐃᓕᖅᑲᖓᔪᒥᒃ ᐃᒡᓗᒥ ᐃᑭᑦᑐᖃᓚᐅᒻᒪᑦ ᐊᒻᒪ 

ᓄᖑᑦᑎᐊᖅᖢᓂ ᑖᓐᓇ.  

ᑖᓐᓇᖃᐃ ᑕᕝᕙᓐᖓᑦ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖓᓂᒃ $5 

ᒥᓕᐊᖑᕙᓪᓕᐊᖑᔪᖏᓐᓇ (ᑐᓵᔨᑎᒍᑦ) ᑕᕝᕙ 

ᑕᐃᒪᓐᓇ ᐊᐱᖅᑯᑎᒋᓂᕋᖅᑲᐅᕙᕋ $5 ᒥᓕᐊᓐ 

ᐊᐱᖅᑯᑎᓐᓂᒃ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᓴᓪᓕᕐᒥᖃᐃ ᑕᐃᓐᓇ 

ᐃᑭᓚᐅᖅᑐᖅ ᐊᓯᔾᔨᖅᑕᐅᓂᐊᖅᐹ? ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᖅᐸᕋ $5 

ᒥᓕᐊᒥᒃ ᑖᑉᓱᒥᖓ ᐊᐱᕆᖕᒪᑦ. 

 

>>ᐃᒡᓚᖅᑐᑦ 

 

ᑕᐃᒃᑯᐊ ᐊᔾᔨᒌᖏᑦᑑᖃᑦᑕᒻᒪᑕ ᐃᒡᓗᕐᔪᐊᑦ ᐃᑭᑦᑐᑦ, 

ᐃᑭᑦᑐᖃᖁᓐᓇᓐᖏᑦᑑᒐᓗᐊᖅ ᖃᓄᖅ ᑕᐃᓐᓇ  

ᐊᓯᔾᔨᖅᑕᐅᓂᐊᒻᒪᖔᑦ ᖃᑯᒍᓗ 

ᐊᓯᔾᔨᖅᑕᐅᓂᐊᒻᒪᖔᑦ ᒫᓐᓇ ᖃᐅᔨᒪᓐᖏᓚᖓ 

ᖃᐅᔨᓇᓱᓐᓂᐊᖅᐳᖓ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒡᓗ ᒥᓂᔅᑕ. 

ᑐᑭᓯᒃᐸᖅᑲᐃ, ᐅᖃᖅᑏ, ᑐᑭᓯᑎᑕᐅᒍᓐᓇᕋᔭᖅᐱᑕ  

ᑕᐃᔅᓱᒪ ᐃᓇᖐᓇᔭᖅᑐᒧᑦ ᐃᑭᓚᐅᖅᑐᒧᑦ ᓴᓪᓕᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑕᒪᓐᓇ ᓇᓗᓇᕈᓐᓃᖅᐸᑦ 

ᐊᓯᔾᔨᖅᑕᐅᓇᔭᕐᓂᖓ ᐊᓯᔾᔨᖅᑕᐅᓇᔭᓐᓂᖅᐸᑦ, 

ᑕᒪᒃᑯᓂᖓ ᑐᓴᐅᒪᖃᑎᒋᑦᓯᐊᓐᓂᐊᖅᐸᕋ ᑖᒻᓇ 

ᐊᐱᕆᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 080 - 5(1): “ᐅᔾᔨᕈᓱᒃᑕᒧᑦ” 

ᓄᓇᓕᓐᓂ ᐳᓚᕋᕐᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᑮᓇᐅᔭᓕᐅᕆᓂᒻᒧᑦ ᒥᓂᔅᑕᒧᑦ. 

 

ᑕᖅᑭᖅ ᐱᒋᐊᕋᑖᖅᑎᓪᓗᒍ, ᒥᓂᔅᑕᐅᑉ ᐱᓕᕆᕝᕕᖓ 

ᑐᓴᖅᑎᑦᑎᓚᐅᖅᐳᑦ ”Let’s Be 

Aware/ᐅᔾᔨᖅᓱᖅᑕ” ᐱᓕᕆᖃᑎᒌᒃᑐᓂᒃ 

ᐳᓚᕋᓐᓂᐊᒻᒪᑕᒎᖅ ᓄᓇᓕᒐᓴᖕᓂᒃ  

ᕿᑎᕐᒥᐅᓂᒃ ᐅᖃᐅᓯᖃᕆᐊᖅᑐᖅᑐᓂᑦ ᐃᒥᐊᓘᑉ 

ᐊᑐᖅᑕᐅᑦᑎᐊᕆᐊᖃᕐᓂᖓᓂᒃ.  

 

ᑕᖅᑲᐅᓐᖓ ᑐᓴᖅᑎᑦᑎᔾᔪᑎᒋᓚᐅᖅᑕᓯ, ᐅᖃᖅᑏ. 

ᐅᖅᓱᖅᑑᒥ ᐃᑉᐸᒃᓴᖅ ᐱᒋᐊᕐᕕᑦᓴᖃᓚᐅᕐᒪᑕ 

ᑲᔪᓯᓗᑎᓪᓗᑎᒃ ᖃᐅᑉᐸᓐᖑᕋᓱᓐᓂᖓᓂ. ᒥᓂᔅᑕ  

ᐅᖃᕈᓐᓇᖅᐹ ᖃᑦᓯ ᐃᖅᑲᓇᐃᔭᖅᑎᖏᑦ 

ᐅᖅᓱᖅᑑᓕᐊᖅᓯᒪᓕᕐᒪᖔᑕ ᑖᒃᑯᓄᖓ 

ᑲᑎᒪᑎᑦᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᖑᔪᖅ ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᖅᑲᓇᐃᔭᖅᑎᒐᓚᒃᑲ 

ᓇᒧᓐᖓᐅᖃᑦᑕᕐᓂᖏᓐᓂᒃ ᑕᕝᕙᓂ  

ᑎᑎᕋᖅᓯᒪᕙᓪᓕᐊᑲᐅᑎᒋᖃᑦᑕᓐᖏᓐᓇᒃᑯ 

ᐅᒡᒍᕐᓇᖅᑑᒐᓗᐊᖅ. ᑖᓐᓇ ᖃᑦᓯᐅᓂᖏᓐᓂᒃ 

ᐅᖃᕈᓐᓇᓐᖏᑦᑐᖓ ᑭᓯᐊᓂ ᑕᐃᑲᓃᑉᐸᑕ 

ᐊᓕᐊᓇᐃᑦ ᑕᐃᑯᖓ ᓂᐅᕐᕈᓂᐊᓚᐅᕐᒪᑕᐃᓛᒃ 

ᑕᐃᑲᓃᑦᑐᓴᐅᓕᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑐᑭᓯᐅᒪᒍᒪ ᑖᓐᓇ ᐱᓕᕆᕝᕕᖓᑦ ᑮᓇᐅᔭᓕᕆᔨ 

ᐅᔾᔨᖅᓱᖅᑖ ᖃᔅᓯᑲᓪᓚᓐᓂᒃ ᑲᑎᒪᑎᑦᓯᓯᒪᓕᖅᐸᑦ 

ᑕᒫᓂ ᐊᕐᕌᒎᕋᑖᖅᑐᒥ ᖃᔅᓯᑲᓪᓚᓐᓂᒃ 

ᐊᔾᔨᒌᓐᖏᑦᑐᓂ ᓄᓇᓕᓐᓂ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᐅᓂᒃᑳᒥᒃ 

ᓴᖅᑭᑦᑎᓛᕐᓂᐊᕐᓂᕋᕐᓗᓂ ᒪᓕᒐᓕᐅᕐᕕᖕᒧᑦ 

ᐅᐱᕐᖔᑦ ᑲᑎᒪᕐᔪᐊᕐᓂᕆᓂᐊᖅᑕᑎᓐᓂ 

ᖃᓄᐃᓕᐅᖃᑦᑕᕐᓂᕆᓚᐅᖅᑕᖏᓐᓂᒃ ᐅᓪᓗᒥᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓇᒧᑦ 

ᐳᓛᕆᐊᖃᑦᑕᖅᑕᑦᑎᓐᓂᑦ ᐊᒻᒪᓗ 

ᐱᓕᕆᔮᕆᔭᖏᓐᓂᒃ ᖃᕋᓴᐅᔭᒃᑯᑦ ᐃᓄᓐᓄᑦ 

ᓴᖅᑭᔮᑲᐅᑎᒋᖃᑦᑕᕐᒪᑕ. ᑕᐃᑯᓈᖃᑦᑕᖅᓱᑎᒃ. 

 

ᑕᕝᕗᖓ ᐃᒡᓗᕐᔪᐊᒧᑦ ᓴᖅᑭᒋᐊᖃᖅᐸᑕ 

ᓴᖅᑭᓛᖅᐸᒃᑲ ᑭᓯᐊᓂ ᑐᓴᐅᒪ ᐅᓪᓗᒥᒃᑲᓐᓂᖅ 

ᐅᖃᐅᓯᕆᖅᑲᐅᒻᒥᒐᒃᑯ ᒥᓂᔅᑕᐃᑦ ᐅᓂᒃᑲᖏᓐᓂ 

ᑐᓴᐅᒪᖃᑎᒌᑦᑎᐊᖃᑦᑕᐅᑎᑕ ᑖᓐᓇ ᐊᓕᐊᓇᐃᒻᒪᑦ.  

 

ᑖᒃᑯᐊ ᓄᓇᕘᒻᒥᐅᑕᐃᑦ ᑐᓴᐅᒪᑦᑎᐊᕐᓂᐊᖅᐳᑦ 

ᐊᒻᒪᓗ ᐱᓕᕆᖃᑕᐅᑦᑎᐊᕐᓂᐊᖅᐳᑦ ᐅᕙᒍᓪᓗ 

ᒪᓕᒐᓕᐅᖅᑎᐅᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᒪᑦᑎᐊᕐᒪᑦ ᒥᓂᔅᑕ ᐃᓚᖏᑦ ᓄᓇᓖᑦ 

ᓄᓇᕗᒻᒥ ᓂᕈᐊᖅᓯᒪᖕᒪᑕ ᑲᑦᑐᖓᑎᑦᑎᓗᓂ 

ᓄᖅᑲᖓᑎᑦᑎᑦᑎᐊᒻᒪᕆᓪᓗᑎᔨᓘᓐᓃᑦ 

ᐃᒥᐊᓗᖃᕐᓂᕐᒥᒃ. ᑎᓴᕝᕙ 2015-ᖑᑎᓪᓗᒍ 

ᐃᓄᖏᑦ ᓄᓇᓕᖁᑎᓐᓂ ᐅᖅᓱᖅᑑᒥ ᓂᕈᐊᓚᐅᕐᒪᑕ 

ᓂᕈᐊᕐᓂᒃᑯᑦ ᑖᓐᓇ ᐲᖅᓯᔪᒪᓪᓗᑎᒃ ᒫᓐᓇ 

ᓄᖅᑲᖓᑎᑦᑎᓂᐅᔪᖅ ᐃᒥᐊᓗᖕᒥᒃ ᐸᐸᑦᑎᓂᕐᒧᑦ 

ᓄᓇᓕᓐᓂ. 

 

ᐅᖃᖅᑏ, ᐊᓯᖏᑦ ᓄᓇᓖᑦ ᓂᕈᐊᖃᑦᑕᖅᓯᒪᖕᒪᑕ 

ᐃᓪᓗᖔᖓᓄᑦ ᐱᔪᒪᓪᓗᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓂᕈᐊᕐᓂᖅ ᑕᕝᕙᓂ ᐃᒥᐊᓘᑉ 

ᐱᖁᔭᕐᔪᐊᖓᑎᒍᑦ ᓂᕈᐊᕐᓂᖅᑕᖃᕐᓂᐊᕐᒪᖔᑦ 

ᑕᒪᓂ ᑕᖅᑭᓂ 6-ᓂ ᐊᒡᒋᖅᑐᓂ? ᐱᑕᖃᖅᐸᓪᓗ 

ᐅᖃᕈᓐᓇᖅᐹ ᓇᓕᐊᓐᓂᒃ ᓄᓇᓕᖕᓂᒃ 

ᓂᕈᐊᕐᓂᖅᑕᖃᕐᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᓲᑎᒋᖅᑲᐅᔭᕕᑦ 

ᐃᓚᒻᒪᕆᒋᖅᑰᖏᒻᒪᕆᐅᒐᓗᐊᖅ, ᑭᓯᐊᓂ ᒥᓂᔅᑕ  

ᐊᕿᐊᕈᖅ ᑭᐅᔪᒪᒃᐸᑦ ᐱᕕᖃᖅᑎᖦᖢᑎᑦ ᐃᓱᒪᖕᓂᒃ. 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᐃᓕᓴᕆᒐᕕᐅᒃ 

ᑖᓐᓇ ᐊᐱᖅᑯᑎ ᐊᔾᔨᒋᓐᖏᐊᕐᔪᑦᑕᖓ.  

 

ᐅᖃᕆᐊᖅ ᑖᔅᓱᒪᖓ ᐊᐱᖅᑯᑎᒋᕋᑖᖅᑕᖓᓄᑦ 

ᐅᖃᕆᐊᕈᓐᓇᖅᓱᖓ. ᑕᒪᒃᑯᐊᑦ ᓄᓇᓖᑦ 

ᐊᓯᔾᔩᒍᒪᒐᐃᒐᒥᒃ ᑎᑎᖅᑲᒃᑯᑦ ᓴᖅᑮᖃᑦᑕᕐᒪᑕ 

ᖃᓪᓗᓈᑎᑐᑦ (ᑐᓵᔨᑎᒍᑦ) ᐊᑎᓕᐅᕈᑕᐅᓯᒪᔪᑦ 

ᑐᒃᓯᕋᐅᑎᓂᒃ (ᑐᓵᔨᑎᒎᕈᓐᓃᖅᑐᖅ) ᐱᔪᒪᓪᓗᑎᑦ 

ᐅᓪᓗᒥᐅᔪᖅ ᒫᓐᓇ ᑐᓂᓯᔭᐅᓚᐅᓐᖏᓐᓇᒪ. 

 

ᑕᐃᒃᑯᐊ ᑭᓯᐊᓂ ᐱᔭᐅᓚᐅᕐᓗᑎᑦ ᑕᒪᒃᑯᐊ ᓂᕈᐊ 

ᐊᓯᔾᔩᔪᒪᓪᓗᑎᑦ ᓴᖅᑭᖃᑦᑕᕐᒪᑕ ᑕᐃᒪᓐᓇ 

ᐃᓕᖅᑯᓯᖃᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᔾᔨᕈᓱᓚᐅᕆᑦᑎ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᐱᕖᕈᑎᓪᓚᕆᖕᒪᑦ 

ᐃᓚᔾᔮᖏᑦᑐᖅ ᓲᕐᓗ ᐅᓪᓗᒥ, ᐃᓚᒍᓐᓇᐃᓕᓪᓗᓂ 

ᐅᓪᓗᒥ. ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓂᐊᖅᑐᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 018 - 5(1): 

ᑎᑎᖅᑲᐅᓯᐊᑦ ᐃᒡᓗᓕᒑᕐᔪᒻᒥᒃᓂᒃ 

ᑳᓪᒥᐊᒃᑯᓐᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᓂᐊᕋᒪ 

ᐃᒡᓗᕐᔪᐊᕐᒧᑦ ᑎᑎᖅᑲᖅᑖᖅᓯᒪᒐᒪ 

ᐃᒡᓗᓕᒑᕐᔪᒻᒥᐅᑕᓂᒃ. ᒫᓐᓇ ᐃᒡᓗᓕᒑᕐᔪᒻᒥᐅᑕᐃᑦ 

ᐅᖃᐅᔾᔭᐅᓯᒪᒻᒪᑕ ᑳᓪᒥᐊ ᐊᖓᔪᖅᑳᖓᓄᑦ 

ᐃᑲᔪᖅᑕᐅᑉᐸᑕᒎᖅ ᐋᓐᓂᐊᖅᑕᐃᓕᒪᑎᑦᑎᔨᒧᑦ 

ᒥᓂᔅᑕᒧᑦ ᑎᒻᒥᓲᖓᑦ ᐊᓯᕈᕈᓐᓇᕐᒪᑦ. 

 

ᐅᑉᓗᒥ ᐃᒪᓐᓇᐃᒻᒪᑕ ᕗᔅᑎᐊᒃᑯᑦ ᐅᐃᓂᐸᐃᒡᒥᒃ 

4:00-ᒧᐊᖅᑎᓪᓗᒍ ᐅᑉᓛᒃᑯᑦ ᑐᐹᖅᑕᐅᓪᓗᑎᒃ 

ᒥᑦᑕᕐᕕᓕᐊᖅᓱᑎᒃ 5:00-ᒧᐊᕌᖓᑦ ᐅᑉᓛᒃᑯᑦ 

ᐅᐃᓂᐸᐃᒡᒨᖅᓱᑎᒃ ᑕᐃᑲᓐᖓᑦ ᐊᐅᓪᓚᖅhᑎᒃ, 

7:30 ᑰᔾᔪᐊᕐᒧᑦ ᑲᖏᖅᓯᓂᕐᒧᑦ. ᐅᓐᓄᒃᑎᓪᓗᒍ 

6:30 ᖃᒪᓂᑦᑐᐊᕐᒨᖅᓱᑎᒃ ᐊᒻᒪᓗ ᖃᒪᓂᑦᑐᐊᕐᒥᒃ  

ᐃᒡᓗᓕᒑᕐᔪᒻᒨᓐᖓᐅᓗᑎᒃ. ᑖᒃᑯᐊ ᑕᕝᕙ 

ᐋᓐᓂᐊᖅᑐᑦ ᐅᑉᓗᓗᑦᑖᖅ ᖃᖓᑕᔭᖃᑦᑕᕐᒪᑦ. 

 

ᑐᑭᑭᓯᒪᔪᖓ ᒫᓐᓇ ᑐᑭᓯᑎᑕᐅᓯᒪᔪᖓ ᒐᕙᒪᒃᑯᑦ 

ᐃᑲᔪᕐᓂᐊᖅᐸᑕ, ᑖᒃᑯᐊ ᑎᖕᒥᓲᑦ 

ᐊᓯᕈᖅᑕᐅᔪᓐᓇᕐᒪᑕ. ᑕᐃᑲᓐᖓᑦ ᐋᓪᓕᕋᐅᔭᒃᑯᑦ 

ᐃᒡᓗᕐᔪᐊᕐᒧᑦ ᓴᖅᑭᑎᑦᑎᒐᒪ  

ᑎᑎᖅᑲᕐᒥᒃ ᐊᒻᒪ ᐱᓇᓱᐊᕈᓯᖅ ᓄᖑᖅᑳᖅᑎᓐᓇᒍ 

ᒥᓂᔅᑕ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᐊᐱᖅᓱᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐅᕙᖓᑦᑕᐅᖅ ᐱᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 019 - 5(1): 2018-ᒥ 

ᐅᓂᒃᑳᓕᐊᖅ ᑕᒻᒪᖅᓯᒪᔪᖅᓯᐅᑎᒥᒃ ᑲᓇᑕᒥ 

ᒪᓕᒐᓕᐅᕐᕕᒻᒧᑦ ᓄᓇᕗᒥ ᓯᓚᐅᑉ 

ᐊᓯᔾᔨᕐᓂᖓᓄᐊᖓᔪᖅ ᓄᓇᕗᒥ (ᐅᖃᖅᑎ) 

 

ᓴᖅᑭᑦᑎᔪᒪᔪᖓ ᐅᓪᓗᒥ ᑖᓐᓇ ᑲᓇᑕᒥ 

ᑕᒻᒪᖅᓯᔪᖅᓯᐅᖅᑎᕐᔪᐊᑉ ᐅᓂᒃᑳᓕᐊᖓᑦ 2018 

ᑕᕝᕗᖓ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ 

ᐱᔾᔪᑎᖃᖅᖢᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 

ᓄᓇᕗᒻᒥ. 

 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᑕᖃᕈᓐᓃᕐᒪᑦ. 14. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᖅᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᑦ ᐊᓯᖏᓐᓂᒡᓗ. ᐱᖁᔭᒃᓴᑦ 1, 2, 3 

ᐊᒻᒪᓗ 4, ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ. 

 

ᐊᒻᒪᓗ, ᐱᔪᓐᓇᖅᑎᑎᑕᐅᓂᕋ ᐱᖁᔨᕗᖔᕈᑎᒧᑦ 10 

- 5(1) ᒪᓕᒡᓗᒍ, ᑲᑎᒪᓂᐊᖅᑐᓯ ᐅᓪᓗᒥ 

ᑲᑎᒪᔾᔪᑎᒋᓂᐊᖅᑕᔅᓯᖕᓂᒃ 

ᐱᔭᕇᖅᓯᓇᓱᓐᓂᓕᒫᔅᓯᖕᓂᒃ.  

 

ᑲᔪᓯᒋᐊᓚᐅᓐᖏᓂᑦᑎᓐᓂᒃ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓇᒥᒃ ᓄᖅᑲᖔᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 15:49ᒥ 

ᑲᔪᓯᓪᓗᑎᓪᓗ ᑲᑎᒪᑐᐃᓐᓇᕐᓂᕐᒧᑦ 16:12ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᔭᒃᓴᖃᖅᑎᑕᐅᕗᒍᑦ: ᒪᓕᒐᒃᓴᖅ 1, 2, 3 ᐊᒻᒪᓗ 

4. ᑲᑎᒪᔩᑦ ᖃᓄᐃᖁᔨᕙ? ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᒍᒪᔪᒍᑦ 

ᒪᓕᒐᒃᓴᖅ 1-ᒥᒃ ᐊᒻᒪ ᕿᒥᕐᕈᒋᐊᕐᓗᒋᑦ 

ᐊᑭᑐᔪᖅᑐᕈᑎᔅᓴᖏᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ,  

ᑭᖑᓂᐊᒍᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᑲᑎᒪᔩᑦ ᐊᖏᖅᐹᑦ ᐱᒋᐊᖅᑳᕐᓂᐊᕋᑦᑕ ᓄᓇᕗᑦ 

ᓯᓚᑦᑐᖅᓴᕐᕕᒻᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ ᐊᐱᕆᔪᒪᔭᕋ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᒻᒪᖔᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐊᐱᖅᓱᖅᑕᐅᕕᒻᒧᐊᖃᑎᖃᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ. 

 

ᖁᔭᓐᓇᒦᒃ. ᒥᔅᑕ ᔪᐊᓇᓰ, ᑭᒃᑰᒻᒪᖔᑎᒃ 

ᐊᐱᖅᓱᖅᑕᐅᕕᒻᒦᖃᑎᑎᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᓕᖅᐱᓐᓃᖅᑐᖅ ᐃᓕᑦᓯ ᓴᐅᒥᖓᓂ, 

ᓰᓚ ᑯᓗᓛᖅ, ᑖᓐᓇ ᐊᖓᔪᖅᑳᖅ 

ᓯᓚᑦᑐᖅᓴᕐᕕᒻᒥ, ᐊᒻᒪᑦᑕᐅᖅ ᓴᐅᒥᓐᓃᑦᑐᖅ ᐃᓕᑦᓯ 

ᑕᓕᖅᐱᖓᓃᑦᑐᖅ, ᒥᔅᑕ ᑳᔅᑕᓐ ᕼᐃᓐᕆᒃᓴᓐ, 

ᐊᖓᔪᖅᑳᑉ ᑐᖏᓕᐊ ᓯᓚᑦᑐᖅᓴᕐᕕᒻᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᑐᓐᖓᓱᒋᔅᓯ. ᑖᒃᑯᐊ ᒪᑐᐃᖅᓯᒍᑎᑎᑦ 

ᐅᖃᐅᓯᒋᐊᕈᓐᓇᖅᓯᔭᑎᑦ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐅᓐᓄᓴᒃᑯᑦ ᓈᓚᒃᑐᑦ, 

ᒪᓕᒐᓕᐅᖅᑏᓪᓗ.  

 

ᐃᑦᓯᕙᐅᑖᖅ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑮᓇᐅᔭᓂᑦ 

ᑐᑦᓯᕋᖅᑐᑦ 2018-19 ᐊᕐᕌᖑᖓᓂ $8.9 ᒥᓕᐊᓂᒃ 

ᐃᓗᓕᖃᖅᑐᑎᒃ ᐱᖓᓱᓂᑦ ᐊᑭᑐᔫᑎᓂᑦ, 

ᐱᓕᕆᐊᓂᑦ, ᐊᑐᖅᑐᑦᓴᓂᓪᓗ ᑲᔪᓯᑎᑕᐅᒋᐊᓕᓐᓂᑦ, 

ᓴᓇᔭᐅᒋᐊᖏᓐᓇᕆᐊᓕᓐᓄᑦ, ᒥᑭᔫᑎᓄᓪᓗ 

ᐊᑭᑐᔪᓄᑦ ᐱᓕᕆᐊᓄᑦ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐊᑭᑐᔫᑎᓄᑦ ᐱᓕᕆᐊᖏᓐᓄᑦ ᑐᕌᖓᔪᐃᑦ 

ᐅᑯᐊᖑᕗᑦ ᐊᕕᑦᑐᕐᓗᒋᑦ:  

 

 $6 ᒥᓕᐊᓐ, ᐃᖃᓗᐃᑦ ᐃᓕᓴᕐᕕᖓᓄᑦ 

ᓯᓚᑦᑐᖅᓴᕐᕕᖓᓄᓪᓗ;  

 

 $950,000 ᑖᓐᓇ ᕿᑐᕐᖓᓕᓐᓄᑦ ᓇᔪᒐᐃᑦ, 

ᐃᓕᓐᓂᐊᖅᑎᓄᑦ ᓇᔪᖅᑕᐅᕙᑦᑐᖅ 

ᐋᖅᑭᒋᐊᖅᑕᐅᒋᐊᖃᕐᓂᖓ ᑐᓐᖓᕕᖓᓄᑦ;  

 

 $700,000, ᕿᑎᕐᒥᐅᓂᑦ ᓯᓚᑦᑐᖅᓴᕐᕕᖓᓄᑦ 

ᓴᓇᔭᐅᕙᓪᓕᐊᓂᖓᓄᑦ;  

 

 $1 ᒥᓕᐊᓐ 

ᓴᓇᔭᐅᖏᓐᓇᖅᐸᓪᓕᐊᖏᓐᓇᕆᐊᓕᓐᓄᑦ 

ᐱᓕᕆᐊᑦ; ᐊᒻᒪᓗ  

 

 $250,000 ᒥᑭᔫᑎᓄᑦ ᐊᑭᑐᔪᓄᑦ ᑐᕌᖓᔪᑦ.  

 

ᐃᒃᓯᕙᐅᑖᖅ, ᐃᖃᓗᓐᓂᑦ ᐃᓕᓴᕐᕕᑦᓴᖅ ᑖᓐᓇ 

ᓯᓚᑦᑐᖅᓴᕐᕕᐅᑉ ᐃᓚᒋᒐᔭᖅᑕᖓ ᐱᓕᕆᐊᖅ 

ᓴᓇᔭᐅᕙᓪᓕᐊᓯᒪᔪᖅ ᐅᓪᓗᒥᒧᑦ. ᑖᓐᓇ 

ᓴᓇᔭᐅᒋᐊᓚᐅᖅᑐᖅ ᔪᓚᐃ 1, 2017-ᒥ 

ᐱᒋᐊᖅᓱᓂ, ᑖᓐᓇᓗ ᐱᓕᕆᐊᖅ ᑲᒪᒋᔭᐅᔪᖅ  

ᐃᓂᑖᒃᑲᓐᓂᕆᐊᖃᕐᓂᖏᓐᓄᑦ ᐃᖃᓗᓐᓂᑦ 

ᐃᓕᓴᕐᕕᓐᓂᑦ ᐊᓯᖏᓐᓄᓪᓗ ᓯᓚᑦᑐᖅᓴᕐᕕᐅᑉ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑦᑎᒍᑎᖏᓐᓂᑦ. ᓯᓚᑦᑐᖅᓴᕐᕕᒃᑯᑦ 

ᓂᕆᐅᑦᑐᑦ ᑖᓐᓇ ᑐᖏᓕᐊᓂᑦ 

ᐊᑭᓕᖅᑕᐅᓂᐊᕐᓂᕐᒥᓂᒃ $5,370,000-ᓂᒃ ᑕᕝᕙᓂ 

2018-19 ᐊᕐᕌᒍᖓᓂᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᕈᑎᒃᑯᑦ ᒐᕙᒪᑐᖃᒃᑯᓐᓃᓐᖔᖅᑐᑦ 

ᐊᑭᓖᒍᑕᐅᖁᓪᓗᒋᑦ ᑐᓐᖓᕕᖓᓐᓄᑦ, 

ᓯᓚᑎᖓᓐᓄᓪᓗ ᑖᒃᓱᒪ ᐃᒡᓗᕐᔪᐊᖅᑖᖅᑲᐅᑉ. 

ᓯᓚᑦᑐᖅᓴᕐᕕᒃᑯᑦ ᑐᑦᓯᕋᖅᑐᑦ $6-ᒥᓕᐊᓂᒃ 

ᐱᔭᕇᖅᑕᐅᒍᓐᓇᖁᓪᓗᒍ ᑖᓐᓇ ᐱᓕᕆᐊᖅ 2018-

19 ᐊᕐᕌᒎᑉ ᐃᓗᐊᓂ ᐊᒻᒪᓗ 

ᐱᔭᕇᖅᑕᐅᕕᑦᓴᖃᕋᔭᖅᑐᖅ ᑖᓐᓇ ᐃᓪᓗᕐᔪᐊᖅ 

ᐅᑐᐱᕆ 31, 2018, ᕼᐋᓗᕖᕐᓇᕐᒥ.  

 

ᐃᑦᓯᕙᐅᑖᖅ, ᑖᓐᓇ ᑐᓐᖓᕕᖓ 

ᐋᖅᑭᒋᐊᖅᑕᐅᒋᐊᖃᒃᑲᓐᓂᕐᓂᖓᓂᑦ ᐃᖃᓗᓐᓂ 

ᐃᓕᓐᓂᐊᖅᑎᓄᑦ ᐃᓚᒌᓄᑦ ᓇᔪᒐᐃᑦ, 

ᕿᑐᕐᖓᓕᓐᓄᑦ ᓇᔪᒐᐃᓚᔭᐅᓲᖑᕙᓪᓚᐃᔫᒐᓗᐊᖅ, 

ᑖᓐᓇ ᓄᓇᑦᑕ ᓯᓚᑦᑐᖅᓴᕐᕕᐅᑉ ᑐᓄᐊᓃᑦᑐᖅ, 

ᐅᖓᑎᑦᓯᐊᖓᓃᑦᑐᖅ. ᑖᓐᓇ ᐊᑭᑐᔪᓄᑦ 

ᐱᓕᕆᐊᓂᑦ 2018-19 ᐊᕐᕌᒍᖓᓃᑎᑕᕗᑦ, ᑖᓐᓇ 

ᐱᖓᓲᒻᒪᑕ ᑲᑎᓐᖓᔪᑦ ᐃᓚᒌᓄᑦ ᐃᓪᓗᐃᑦ ᓄᓇᑦᑕ 

ᓯᓚᑦᑐᖅᓴᕐᕕᐅᑉ ᖁᓛᓃᑦᓯᐊᖅᑐᑦ ᐊᒻᒪᓗ 

ᓴᓇᔭᐅᓚᐅᖅᓯᒪᓪᓗᑎᑦ ᑖᒃᑯᐊ ᐊᕐᕌᒍᐃᑦ 25 

ᓈᓯᒪᓕᖅᑐᑦ. ᑖᓐᓇ ᑐᐊᕕᕐᓇᖅᑐᒥᑦ ᑐᓐᖓᕕᖏᑦ 

ᓇᓕᒧᒌᓕᖅᑎᑕᐅᒋᐊᓖᑦ ᐃᓚᖓᑦ ᐃᓪᓗᕐᔪᐊᑉ 

ᓇᑎᖏᑦ ᑲᑕᑉᐹᓪᓕᒃᑲᓐᓂᖁᓇᒍ ᑭᓯᐊᓂᑦᑕᐅᖅ 

ᑕᒪᓐᓇ ᑲᒪᒋᑦᓴᐅᑎᒋᓐᖏᒃᑯᑦᑎᒍ 

ᐊᑦᑐᐃᓂᖃᕋᔭᖅᑐᖅ ᐃᓚᒌᓄᑦ 

ᐃᓕᓐᓂᐊᕈᓐᓇᕐᓂᖏᓐᓂᑦ, ᐃᓂᖃᕈᓐᓃᕐᓂᖅᑲᑕ 

ᐃᓕᓐᓂᐊᖅᑎᓄᑦ ᓇᔪᒐᐃᑦ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᓐᓇ ᐱᖓᔪᒋᔭᖓᑦ 

ᐊᑭᑐᔪᖅᑐᖅᑐᖅ ᐊᑎᖃᖅᑎᑕᐅᕙᓚᐅᖅᑐᖅ 

ᕿᑎᕐᒥᐅᓂᑦ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐃᓕᓴᕕᓕᐅᕐᓂᖅ ᓴᖅᑭᕆᐊᕐᖓᕋᑦᑎᒍ 

ᐃᖃᓗᑦᑑᑦᑎᐊᕐᒥᑦ ᐸᕐᓇᐅᑏᑦ ᐊᑭᑐᔪᖅᑐᕈᑎᔅᓴᓄᑦ 

ᓴᖅᑭᕆᐊᕐᖓᕋᑦᑎᒍ ᔮᓐᓄᐊᕆ 26, 2018-

ᖑᑎᓪᓗᒍ ᑕᐃᒪᓐᖓᓂᓪᓕ ᐋᖅᑭᒋᐊᖅᓯᒪᓕᖅᑕᕗᑦ, 

ᐊᓯᕈᕆᐊᖅᓯᒪᓕᖅᑕᕗᑦ ᑖᓐᓇ ᐊᑭᑐᔪᖅᑐᖅᑐᖅ, 

ᐊᒻᒪᓗ ᓇᓗᓇᐃᕈᒪᒐᒃᑭᑦ ᐊᓯᔾᔨᖅᓯᒪᔭᕗᑦ.  

 

ᐃᒃᓯᕙᐅᑖᖅ, ᑎᑎᕋᐅᔭᖅᑕᐅᓂᖓᑕ ᑖᔅᓱᒪ 

ᕿᑎᕐᒥᐅᓂᑦ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐃᓕᓴᕕᔅᓴᐅᑉ ᐊᖏᖅᑕᐅᓚᐅᖅᓯᒪᒻᒪᑦ 2009-2010-

ᖑᑎᓪᓗᒍ, ᑖᓐᓇᓕ ᐱᓕᕆᐊᖑᓚᐅᖅᓯᒪᔪᖅ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᑕᐅᓚᐅᖅᑎᓐᓇᒍ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, 

ᑕᐃᒪᓐᖓᓂᓪᓗ ᑖᓐᓇ ᐱᓕᕆᓂᖅ 

ᐊᕐᕌᒍᒐᓚᑲᓪᓚᒻᒪᕆᓐᓄᑦ ᑲᔪᓯᓯᒪᓕᕐᖓᑦ.  

 

ᑲᑎᒪᔨᕋᓛᑦ ᐅᖃᐅᓯᐅᖃᑦᑕᓚᐅᖅᑐᐃᑦ ᔮᓐᓄᐊᕆ 

1-ᖑᑎᓪᓗᒍ ᐅᖃᐅᔾᔨᒋᐊᓚᐅᕐᖓᑕ ᓄᓇᕗᑦ 

ᓯᓚᑦᑐᖅᓴᕐᕕᑯᓐᓂᑦ ᐃᖅᑲᓇᐃᔭᖅᑎᕆᔭᓐᓂ  

ᕿᒥᕐᕈᔭᐅᒋᐊᖁᔭᐅᓪᓗᓂ ᑮᓇᐅᔭᓕᕆᔨᒃᑯᓄᓪᓗ 

ᑲᑎᒪᔨᖏᓐᓄᓪᓗ ᖃᐅᔨᒋᐊᖅᑕᐅᖁᔭᐅᓪᓗᑎᑦ 

ᑕᒪᒃᑯᐊ ᐅᔭᕋᓐᓂᐊᕐᓂᐅᖃᑦᑕᖅᑐᑦ 

ᐅᔭᕋᓐᓂᐊᕋᔅᓴᓂᓪᓗ ᕿᓂᕐᓂᐅᖃᑦᑕᖅᑐᐃᑦ. ᑖᓐᓇ 

ᓈᒻᒪᓈᑦᑎᐊᕐᓂᐊᕋᓗᐊᕐᒪᖔᖅ ᓱᓕ 

ᐋᖅᑭᑦᑕᐅᓯᒪᔪᖅ ᖃᐅᔨᒪᔭᐅᒐᓱᓪᓗᓂ.  

 

ᑕᐃᒪᓕ ᐊᕐᕌᒍᐃᑦ ᐊᓂᒍᖅᐸᓪᓕᐊᑎᓪᓗᒋᑦ 

ᐊᒥᓱᕈᓘᔭᓗᐃᑦ ᐊᓯᔾᔨᖅᓯᒪᒻᒪᑕ. 

ᑐᓴᐅᒪᖃᑎᒌᔾᔪᑏᑦ, ᓄᑖᑦ ᓴᖅᑭᐸᓪᓕᐊᓯᒪᔪᑦ 

ᐃᓕᓐᓂᐊᑎᑦᑎᒍᑎᔅᓴᐅ ᐊᑕᐅᑦᑎᒃᑯᑦ 

ᐃᓕᓐᓂᐊᑎᑦᑎᕈᑎᔅᓴᕈᖅᓯᒪᒻᒪᑕ. ᑖᓐᓇ ᑐᑭᖃᖅᑐᖅ 

ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᐃᖅᑲᓇᐃᔭᕆᐅᖅᓴᕈᓐᓇᖅᓯᓯᒪᓕᕐᖓᑕ ᓄᓇᒥᓂ 

ᐊᖏᕐᕋᒥᓂ. ᖃᓂᔅᓴᕐᔫᒥᔪᓂᒃ ᐅᔭᕋᓐᓂᐊᕐᕕᓐᓂ 

ᑕᐅᓄᖓ ᐅᖓᓱᑦᑐᐋᓗᒻᒧᑦ 

ᐊᐅᓪᓚᕆᐊᖃᓐᖏᖔᖅᑐᑎᒃ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐃᓕᓴᑎᑕᐅᒋᐊᖅᑐᕐᓗᑎᑦ.  

ᐃᓚᖏᓂᓛᒃ ᑕᒪᒃᑯᐊ ᐅᖁᒪᐃᑦᑐᓂᒃ 

ᐊᖁᕆᐅᖅᓴᓃᑦ ᓱᓕ ᐊᑕᐅᑦᑎᒥ 

ᐃᓕᓐᓂᐊᕐᕕᖃᕆᐊᖃᕋᔭᖅᑐᔅᓴᐅᒻᒥᔫᒐᓗᐊᑦ 

ᑭᓯᐊᓂᓕ ᓇᓗᖅᑯᑎᓐᖏᑎᐊᖅᑐᒍᑦ ᑖᓐᓇ 

ᐊᖏᓪᓕᒋᐊᖅᑕᐅᓪᓗᐊᑲᓪᓚᑎᓪᓗᒍ ᓴᓇᑐᓕᔅᓴᕐᕕᒃ 

ᑲᖏᖅᓯᓂᕐᒥ ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ 

ᐊᑐᐃᓐᓇᕈᕈᓐᓇᖅᑐᒋᒐᑦᑎᒍ.  

 

ᓱᓕ ᑕᐃᒪᐃᒃᑲᓗᐊᖅᑎᓪᓗᒍ ᕿᑎᕐᒥᐅᕐᓂᑦ 

ᓯᓚᑦᑐᖅᓴᕐᕕᖓ ᐊᖏᓪᓕᒋᐊᖅᑕᐅᒋᐊᖃᖅᑯ 

ᑲᑎᑎᖅᑕᐅᔫᒥᒋᐊᖃᖅᑐᓂᓗ. ᑖᓐᓇ ᕿᑎᕐᒥᐅᓂ 

ᓯᓚᑦᑐᖅᓴᕐᕕᓕᐅᕋᓱᓐᓂᖅ ᐅᔭᕋᓐᓂᐊᕕᒻᒧᑐᐊᖅ 

ᑐᕌᖓᓂᐊᓚᐅᖅᓯᒪᓐᖏᒃᑲᓗᐊᕐᖓᑦ. ᓯᓚᑦᑐᖅᓴᕐᕕᒃ 

ᕿᑎᕐᒥᐅᓂ ᓴᖅᑭᔮᕆᐊᖃᕐᓂᖓᑦᑕᐅᖅ 

ᐱᔾᔪᑕᐅᓚᐅᖅᓯᒪᒻᒪᑦ. ᒫᓐᓇ 6-ᓂᑦ 

ᐃᓕᓐᓂᐊᑎᑦᑎᖃᑦᑕᖅᑐᐃᑦ ᐃᓪᓗᓂᑦ 

ᐊᔾᔨᒌᓐᖏᑦᑐᓂᒃ ᐃᖃᓗᒃᑑᑦᑎᐊᕐᒥ ᓇᒥᕈᓘᔭᖅᑐᓂ. 

ᑖᒃᑯᐊ ᐃᓪᓗᐃᑦ ᒥᑭᓗᐊᕐᖓᑕ ᓈᒻᒪᓐᖏᓗᐊᕐᖓᑕ. 

ᐃᓕᓐᓂᐊᕈᑕᐅᖃᑦᑕᖅᑐᐃᑦ ᑕᑯᓐᓈᖅᑐᒋᑦ 

ᐊᖏᓪᓕᒋᐊᖅᑕᐅᒐᓱᒃᑲᓗᐊᖅᑲᑕᓗ 

ᐱᕕᑭᓗᐊᓕᕋᔭᖅᑐᑦ ᐃᖅᑲᓇᐃᔭᖅᑎᔅᓴᓂᒃ 

ᐃᓕᓐᓂᐊᑎᑦᑎᒐᓱᓕᕋᓗᐊᖅᑲᑕ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒪ ᐱᓕᕆᐊᖑᔫᑉ ᐊᓯᔾᔨᖅᑕᐅᓂᖓ ᑐᑭᖃᖅᑐᖅ 

ᐊᑭᑭᓈᕐᓂᖅᓴᐅᔭᐅᒍᓐᓇᕐᓂᐊᓕᕐᖓᑦ 

ᐋᖅᑭᑦᑕᐅᓯᒪᔪᑦ 2018-019 ᐊᕐᕌᒍᖓᓄᑦ. ᑖᒃᑯᐊ 

$800,000 ᐊᒥᐊᒃᑯᒥᓃᑦ ᐊᕐᕌᓂ ᐊᒻᒪᑦᑕᐅᖅ 

ᐃᓚᔭᐅᒃᑲᓂᖅᑐᑎᑦ $700,000 ᑐᔅᓯᕌᖑᔪᓂᒃ. 

ᑕᐃᒪ ᓯᓚᑦᑐᖅᓴᕐᕕᒃ ᑳᓐᑐᕌᒃᑖᕋᓱᐊᕈᑎᔅᓴᓂᒃ $1.5 

ᒥᓕᐊᓂᒃ ᐊᑐᐃᓐᓇᕈᐃᒍᓐᓇᓕᕋᔭᖅᑐᑦ 

ᑎᑎᕋᐅᔭᖅᑕᐅᓂᔅᓴᖓᓄᑦ ᓯᓚᑦᑐᖅᓴᕐᕕᔅᓴᐅᑉ.  

 

ᕿᑎᕐᒥᐅᒃᑯᑦ ᐅᖃᐅᔾᔭᐅᓯᒪᓕᕐᖓᑕ 

ᓯᓚᑦᑐᖅᓴᕐᕕᑦᑖᓛᕐᖓᑕᒎᖅ 2009-10-ᒥᓂᑦ 

ᑭᓯᐊᓂᓕ ᐊᕐᕌᒍᑦᑕᕋᐃᒻᒪᑦ 

ᑭᖑᕙᕆᐊᖅᑕᐅᖏᓐᓇᖃᑦᑕᖅᑐᖅ. ᐅᓪᓗᒥᒧᑦ ᒫᓐᓇ 

ᐱᖁᑎᕐᔪᐊᖓ ᐊᔪᖅᑎᑦᑎᖃᑦᑕᖅᑐᖅ 

ᓯᓚᑦᑐᖅᓴᕐᕕᒃᑯᓐᓂ 

ᐃᓕᓐᓂᐊᑎᑦᑎᒍᒪᒐᓗᐊᖅᑎᓪᓗᒋᑦ ᕿᑎᕐᒥᐅᓂᑦ. 

ᒫᓐᓇ ᑕᐃᒪ ᓱᒋᐊᕆᐊᖃᓕᕋᑦᑕ.  

 

ᑖᓐᓇ ᐱᓕᕆᓂᐅᔪᖅ  ᓈᒻᒪᓈᑦᑎᐊᖅᑐᖅ. ᑲᓇᑕᒥ 

ᖁᑦᑎᑦᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃ 

ᒪᑐᐃᖅᑕᐅᓚᐅᖅᑎᓪᓗᒍ ᒪᑐᐃᓛᓕᖅᑎᓪᓗᒍ. 

ᐊᒥᓱᑲᓪᓛᓗᓐᓂᒃ ᑕᕝᕙᓂ ᑎᒍᔭᔅᓴᖅᑕᖃᓛᕐᖓᑦ 

ᓯᓚᑦᑐᖅᓴᕐᕕᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᓄᑖᓂᑦ 

ᐊᓕᐊᓇᐃᑦᑐᐋᓗᓐᓂᒃ ᖃᐅᔨᓴᕐᓂᕐᓂᑦ 

ᓴᖅᑮᒍᓐᓇᓛᕐᖓᑕ. ᑕᒪᒃᑯᐊ 

ᖃᐅᔨᓴᕐᓂᐅᔪᓐᓇᖅᑐᐃᑦ 

ᐊᖅᑯᑎᓪᓚᕆᐅᒍᓐᓇᕋᔭᕐᖓᑕ ᓄᓇᕗᑦ 

ᐱᕙᓪᓕᐊᑎᑕᐅᓂᕆᓛᖅᑕᖓᓄᑦ. ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᑐᑭᓯᓗᑎᒍ ᓄᓇᕘᓕᒫᒥ, 

ᓯᓚᕐᔪᐊᕐᒥᐅᖑᖃᑎᓕᒫᑦᑎᓐᓄᑦ ᑭᐅᔾᔪᔾᔨᒍᓐᓇᕋᑦᑕ 

ᐊᐱᖅᑯᑎᓂᑦ. ᑖᓐᓇ ᐱᓕᕆᓂᖅ ᓈᒻᒪᓈᑦᑎᐊᖅᑯᖅ 

ᐃᓄᐃᑦ ᐱᖃᑕᐅᑦᑎᐊᕋᓗᐊᕐᒪᖔᑕ ᓯᓚᕐᔪᐊᕐᒥ 

ᖃᐅᔨᓴᖅᑐᓄᑦ ᖃᐅᔨᒪᔾᔪᑎᐅᒍᓐᓇᖅᑐᖅ.  

 

ᑖᓐᓇ ᑭᖑᕙᕆᐊᖅᑕᐅᑲᓐᓂᖅᑐᐊᓘᒻᒥᑉᐸᑦ 

ᖃᓄᐃᒃᑲᔭᖅᑳ? ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ 

ᑭᒡᒐᖅᑐᐃᔪᑦ ᓄᓇᕗᒻᒥᐅᑕᓕᒫᑦᑎᐊᓂᒃ 

ᑲᑎᒪᓛᕐᖓᑕ ᒫᓐᓇ ᐅᐱᕐᖓᔅᓵᖅ 

ᐸᕐᓇᐅᑎᓕᐅᕐᓗᑎᑦ ᖃᐅᔨᒪᔭᐅᔪᐃᑦ ᒪᓕᑦᑕᐅᓗᑎᑦ 

ᐋᖅᑭᑦᑎᕆᒐᓱᓛᕐᖓᑕ ᐊᒻᒪ ᓯᓚᑦᑐᖅᓴᕐᕕᐅᑉ 

ᓯᕗᓕᖅᑎᖁᑎᖏᑦ ᑕᓪᓕᒪᓄᑦ 

ᐊᕐᕌᒍᓄᑦ ᐃᓕᓐᓂᐊᖅᑕᐅᒐᔭᖅᑐᓂᒃ 

ᐸᕐᓇᐅᑎᓕᐅᕐᓂᐅᓴᔪᑦ ᑐᕌᕐᓂᐊᖅᑕᖓᓂᒃ 

ᓯᓚᑦᑐᖅᓴᕐᕕᐅᑉ. ᑖᓐᓇ ᐸᕐᓇᐅᑎ ᐃᓚᖃᖅᑐᖅ 

ᐅᔭᕋᓐᓂᐊᖅᑐᓕᕆᓂᕐᒥ ᐃᓕᓐᓂᐊᑎᑦᑎᓂᕐᓂ 

ᐊᖏᕐᕋᖏᓐᓂ ᓄᓇᓕᖏᓐᓂ 

ᐅᖓᓯᑦᑐᒥᐅᓐᖏᖔᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑭᖑᓪᓕᖅᐹᒥ 

ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᕐᕌᒍᑕᒫᑦ 

ᑮᓇᐅᔭᓂᒃ ᐊᑐᖅᑐᔅᓴᓂᒃ 

ᓴᓇᔭᐅᖏᓐᓇᐅᔭᕆᐊᓕᓐᓂᒃ  

ᓱᕐᕋᔾᔮᖏᑦᑐᖅ ᑐᑦᓯᕋᖅᑕᖏᑦ $1 ᒥᓕᐊᓂᒃ 2018-

19-ᒥ. ᓯᓚᑦᑐᖅᓴᕐᕕᒃᑯᑦ ᓱᓕ  

ᖃᐅᔨᓴᖅᐸᓪᓕᐊᖏᓐᓇᖅᑐᑦ ᖃᓄᐃᓘᓕᕐᒪᖔᑕ 

ᐃᒡᓗᕐᔪᐊᖁᑎᖏᑦ ᓴᓇᔭᐅᒋᐊᕆᐊᖃᖅᑐᓄᓪᓗ 

ᑮᓇᐅᔭᖃᖅᑎᑦᓯᕙᑦᑐᑎᒃ. ᓯᓚᑦᑐᖅᓴᕐᕕᒃ 

ᐊᑲᐅᓈᖅᑐᒦᓐᓂᖅᓴᐅᓂᐊᖅᑐᑦ 

ᖃᐅᒻᒪᑎᒍᓐᓇᖁᓪᓗᒍ ᓄᓇᕗᑦ ᒐᕙᒪᖏᑦᑕ 

ᐊᑦᓱᕉᑎᒋᔭᖏᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕋᑦᓴᖃᖅᑎᑦᓯᓐᓂᕐᒧᑦ ᓄᓇᕗᒻᒥ.  

 

ᐱᔾᔪᑎᒋᓗᒋᑦ ᒥᑭᔫᑎᓄᑦ ᐊᑭᑐᔪᑦ ᐸᕐᓇᐅᑏᑦ, 

ᓯᓚᑦᑐᖅᓴᕐᕕᒃᑯᑦ ᑲᒪᒋᐊᓖᑦ 

ᐊᑐᐃᓐᓇᖃᖅᑎᑦᓯᒋᐊᖃᕐᓂᕐᒥᒃ 

ᓄᑖᖑᖅᐸᓪᓕᐊᔪᓂᑦ ᐃᓚᔭᐅᒋᐊᔭᐅᓪᓗᑎᓪᓗ 

ᑕᕐᕆᔭᐅᑎᒃᑯᑦ ᐅᖃᖃᑎᒌᒍᓐᓇᐅᑏᑦ, 

ᐃᑲᕐᕆᕕᒃᑰᕈᓐᓇᐅᑏᑦ, ᐊᑭᓐᓇᕐᒥᓪᓗ 

ᖃᕋᓴᐅᔭᒃᑰᖅᑐᑎᒃ ᑎᑎᕋᕐᕖᑦ ᐃᓕᓐᓂᐊᕈᑎᓂᓪᓗ 

ᐊᑐᖅᑕᐅᖃᑦᑕᕈᓐᓇᖁᓪᓗᒋᑦ ᓯᓚᑦᑐᖅᓴᕐᕕᐅᑉ 

ᖃᕋᓴᐅᔭᒃᑰᕈᑎᓐᓂ. ᐊᑐᐃᓐᓇᖃᒃᑲᓐᓂᖅᑎᑦᓯᓂᖅ 

ᖃᕋᓴᐅᔭᒃᑰᕈᑎᓂᑦ ᓄᑖᖑᓐᓂᖏᑉᐸᑕ 

ᐊᑐᐃᓐᓇᐅᑲᓐᓂᖅᑎᑦᓯᒍᑕᐅᓂᐊᖅᑐᑦ 

ᐃᓕᓐᓂᐊᕈᑎᑦᓴᓂᑦ ᐃᓕᓐᓂᐊᕈᒪᔪᓄᑦ ᓄᓇᕗᒻᒥ 

 

ᐃᑦᓯᕙᐅᑖᖅ, ᑕᕝᕙᐅᕗᑦ ᐅᖃᐅᓯᕐᖓᐅᑎᒃᑲ. 

ᖁᕕᐊᓱᓐᓂᐊᖅᐳᖓᑦᑕᐅᖅ ᐊᐱᖅᑯᑎᓂᒃ 

ᑭᐅᒐᓱᐊᕈᓐᓇᕐᓂᐊᕋᒪ ᐃᑲᔪᖅᑎᒃᑲ ᑕᕝᕙᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑕ 

ᐃᒃᓯᕙᐅᑕᖓᓐᓄᑦ ᐊᐱᖅᑯᑎᖃᖅᐹᑦ? ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᒪᑐᐃᕈᑎᒃᓴᓂᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑭᒡᒐᖅᑐᕐᓗᒋᑦ  

ᑲᑎᒪᔾᔪᑎᒋᓕᖅᑎᓪᓗᒋᑦ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ 2018-19-ᒥ ᐊᑭᑐᔪᖅᑐᕈᑎᒃᓴᖏᓐᓂᑦ 

ᐊᑐᕈᒫᖅᑕᖏᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ.  

 

ᐃᒃᓯᕙᐅᑖᖅ, ᓄᓇᕗᑦ ᓯᓚᑦᑐᖅᓴᕐᕕᖓᑕ 

ᐊᑭᑐᔪᖅᑐᕈᑎᒃᓴᕆᓂᐊᖅᑕᖓ 2018-19 

ᐊᕐᕌᒍᖓᓄᑦ $8.9 ᒥᓕᐊᖑᓪᓗᑎᑦ. ᑖᒃᑯᐊ  

ᑐᓂᐅᖅᑲᖅᑕᐅᓂᐊᖅᑐᑦ ᐱᖓᓱᓄᑦ 

ᐱᓕᕆᐊᕆᔭᐅᓂᐊᖅᑐᓄᑦ. ᒪᕐᕉᖕᓂᒃ 

ᐊᒡᒍᖅᑐᖅᓯᒪᕗᑦ ᓯᓚᑦᑐᖅᓴᕐᕕᒃ ᐊᒻᒪ 

ᐊᖏᕐᕋᕆᓂᐊᖅᑕᖏᑦ ᐃᓚᒌᑦ. ᑮᓇᐅᔭᐃᑦ ᑖᒃᑯᐊ 

ᒪᕐᕉᖕᓄᒃ ᐊᑐᖅᑕᐅᓂᐊᖅᑐᑦ 

ᓱᕋᒃᓯᒪᔪᓕᕆᔾᔪᑕᐅᓗᑎᑦ ᐱᐅᓯᒋᐊᕈᑕᐅᓗᑎᒡᓗ 

ᒥᑭᑦᑑᑎᓄᑦ ᐱᖁᑎᒋᔭᐅᔪᓄᑦ. 

 

ᐃᒃᓯᕙᐅᑖᖅ, ᑲᑎᒪᔩᑦ ᐃᓕᓴᖅᓯᔪᑦ ᐃᑲᔪᖅᑐᐃᔪᑦ  

ᓄᓇᕘᒥ ᓯᓚᑦᑐᖅᓴᕐᕕᒻᒥ ᐱᒻᒪᕆᐅᓗᑎᑦ 

ᐱᕕᖃᖅᑎᑦᑎᖃᑦᑕᕐᒪᑕ ᓄᓇᕗᒻᒥᐅᓄᑦ 

ᐃᓕᓐᓂᐊᕈᑕᐅᓪᓗᓂ ᐃᓕᓴᕆᔭᐅᔾᔪᑎᑖᖃᑦᑕᖅᖢᑎᑦ 

ᐱᓕᒻᒪᒃᓴᖃᑦᑕᖅᖢᑎᑦ. ᑖᒃᑯᐊ ᓄᓇᓕᖕᓃᑦᑐᑦ 

ᑕᒪᒃᑯᐊ ᐃᓕᓐᓂᐊᕈᑏᑦ ᐊᑐᖅᑕᐅᔭᕆᐊᖃᕐᒪᑕ.  

 

ᑲᑎᒪᔩᑦ ᓇᓗᓇᐃᖅᓯᓯᒪᓕᕐᒪᑕ ᓴᓐᖏᓂᖅᓴᒃᑯᑦ 

ᐊᐅᓚᔾᔭᔭᕆᐊᖃᕐᒪᑕ ᓄᓇᓕᖕᓂ 

ᐃᓕᓐᓂᐊᕐᕕᖏᓐᓂ ᐃᓐᓇᕐᓄᑦ ᓄᓇᓕᖕᓂ 

ᐃᓚᖏᓐᓄᑦ. ᐃᓚᖏᓐᓂ ᐃᓕᓐᓂᐊᕈᑎᐅᖃᑦᑕᖅᑐᑦ 

ᐃᓕᓐᓂᐊᖅᑕᐅᔪᓐᓇᓐᖏᒻᒪᑕ ᐃᓂᒃᓴᑭᓐᓂᑯᒧᑦ. 

ᐊᓯᖏᑎᒍᓪᓗ ᑲᔪᓯᔪᒃᑯᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓂᒃ ᐃᓱᒫᓘᑎᖃᕈᑕᐅᖃᑦᑕᓕᕐᒪᑕ 

ᐊᑦᑕᓇᖅᑕᓐᖏᑦᑐᒦᖁᓪᓗᒋᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑏᓪᓗ.   

 

ᑲᑎᒪᔩᑦ ᖁᔭᓕᑦᑎᐊᖅᑐᑦ 

ᐱᔭᕐᓂᓐᖏᑦᑐᕈᓘᔭᖃᑦᑕᕐᒪᑕ ᑕᒪᒃᑯᓂᖓ 

ᓯᕗᓂᒃᓴᑦᑎᓐᓂ ᑭᓱᓂᑦ ᐃᓕᓐᓂᐊᕐᓂᐊᕐᒪᖔᑕ 

ᓄᓇᓕᖕᓂ. ᒥᓂᔅᑕ ᑎᓕᐅᖅᑕᐅᔪᖅ ᓯᓚᑦᑐᖅᓴᕐᕕᐅᑉ 

ᑲᑎᒪᔨᖏᓐᓂᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᓯᕕᑐᔪᒧᑦ ᐸᕐᓇᐅᑎᓕᐅᕐᓂᐊᕐᒪᑕ ᐃᓐᓇᕐᓄᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᓄᑦ ᓄᓇᕗᑦ 

ᓄᓇᓕᒫᖏᓐᓂᑦ ᐃᓱᒪᒋᖃᓯᐅᑎᓗᒋᑦ 

ᐃᓂᒃᓴᓕᐅᖅᑕᐅᑦᑎᐊᕐᓗᑎᑦ 

ᐱᔨᑦᑎᕋᖅᑕᐅᔪᓐᓇᕐᓂᐊᕐᒪᑕ 

ᐃᓕᓐᓂᐊᕈᑎᒃᓴᖏᓐᓂᑦ. 

 

ᐃᒃᓯᕙᐅᑖᖅ, ᒥᓂᔅᑕ ᓵᑦᑎᓐᓄᐊᕐᒪᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑐᐃᓐᓇᖅᑎᓪᓗᒋᑦ 

ᔮᓐᓄᐊᕆᒥ ᐃᓚᖏᑦ ᐱᓕᕆᐊᒃᓴᐅᔪᖅ 

ᓯᓚᑦᑐᖅᓴᕐᕕᐅᑉ ᐊᑭᑐᔪᖅᑐᕈᑎᒃᓴᖏᑦ 2018-19-ᒧᑦ 

ᓴᓇᔪᒪᓪᓗᑎᑦ ᐅᔭᕋᓐᓂᐊᕐᕕᖕᒥ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᖅ ᕿᑎᕐᒥᐅᑦ 

ᓯᓚᑦᑐᖅᓴᕐᕕᖓᓂ ᐃᖃᓗᒃᑑᑦᓯᐊᕐᒥ. ᑲᑎᒪᔩᑦ 

ᐅᓄᑲᓪᓚᑦᑐᓂᑦ ᐃᓱᒫᓘᑎᖃᓚᐅᕐᒪᑕ 

ᐱᔾᔪᑎᒋᔭᖓᓂᒃ ᐱᓕᕆᐊᒃᓴᐅᑉ ᐊᒻᒪᓗᑦᑕᐅᖅ 

ᐊᐅᓚᔾᔭᓐᖏᓗᐊᕐᒪᑕ ᓇᓕᐊᖕᓄᑦ ᐅᔭᕋᓐᓂᐊᕐᕕᓄᑦ 

ᑐᕌᖓᔪᓂᑦ ᖃᓄᐃᑦᑐᓂᒃ ᑭᓱᓂᑦ ᐊᑐᕆᐊᖃᕐᒪᖔᑕ 

ᓇᓗᓇᐃᖅᓯᓚᐅᓐᖏᒻᒪᑕ.  

 

ᐅᔭᕋᖕᓂᐊᕐᕕᒃ ᐊᒃᓱᐊᓗᒃ ᐱᕕᒃᓴᐅᔪᓂᑦ 

ᒪᑐᐃᖅᓯᓚᐅᕐᒪᑦ ᓄᓇᕗᒻᒥ ᐊᒡᒍᖅᑐᖅᓯᒪᓂᕐᓂ.  

 

ᐊᒻᒪ ᐅᖃᒃᑲᓐᓂᓚᐅᖅᑐᖅ ᓄᓇᓖᑦ ᐊᑐᓂ  

ᐃᑲᔪᖅᑕᐅᔪᓐᓇᕋᔭᖅᑐᑦ ᐅᔭᕋᓐᓂᐊᕐᕕᖕᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᑎᑦᑎᖃᑦᑕᖅᐸᑕ 

ᐱᕕᒃᓴᖃᕐᓂᖅᓴᐅᓂᐊᕐᒪᑕ 

ᐃᖅᑲᓇᐃᔭᕈᓐᓇᕐᓂᐊᖅᑐᑦ. 

 

ᑲᑎᒪᔩᑦ ᐊᒃᓱᐊᓗᒃ ᖁᕕᐊᓱᓚᐅᖅᑐᑦ ᒥᓂᔅᑕ 

ᐃᓱᒪᒃᓴᖅᓯᐅᕈᑕᐅᖃᑦᑕᖅᓯᒪᔪᓂᒃ ᐱᖃᓯᐅᔾᔨᓯᒪᖕᒪᑦ 

ᓯᓚᑦᑐᖅᓴᕐᕕᐅᑉ 2018-19 ᐊᑭᑐᔪᖅᑐᕈᑎᒃᓴᖏᑦ 

ᐋᖅᑭᒋᐊᖅᑕᐅᓪᓗᑎᑦ. ᕿᑎᕐᒥᐅᓂ ᐃᓕᓐᓂᐊᕐᕕᖓ 

ᐱᕙᓪᓕᐊᔾᔪᑎᐅᓂᐊᖅᑐᖅ ᐊᐅᓚᔾᔨᓂᐊᖅᑐᖅ 

ᑲᑎᑕᐅᓗᑎᒃ ᑖᒃᑯᐊ ᒫᓐᓇ ᐃᖃᓗᒃᑑᑦᑎᐊᕐᒥ 

ᐃᓕᓐᓂᐊᖅᑕᐅᔪᑦ ᓯᓚᑦᑐᖅᓴᕐᕕᖓᓂ. 

 

ᑲᑎᒪᔩ ᐊᔭᐅᖅᑐᐃᕗᑦ ᐃᓗᐃᑦᑐᓂᒃ ᐱᓕᕆᔾᔪᑎᓄᑦ 

ᐸᕐᓇᐅᑎᓕᐅᖁᓪᓗᒋᑦ ᐊᑭᑐᔪᐊᓘᓐᓂᒃ 

ᓴᓇᓚᐅᖅᑳᓐᖏᓐᓂᖏᓐᓂ ᐊᕐᕌᒍᒧᑦ 

ᐊᑕᐅᓯᐅᓐᖏᑦᑐᒧᑦ ᐱᓕᕆᔭᐅᓂᐊᖅᑐᓄᑦ.  

 

ᓇᓗᓇᐃᖅᓯᓯᒪᓐᖏᑦᑑᒐᓗᐊᑦ ᖃᓄᐃᑦᑐᓂᒃ 

ᐱᓕᕆᔾᔪᑎᓂᒃ ᐃᓕᓐᓂᐊᖅᑎᑦᑎᓂᐊᕐᒪᖔᑕ 

ᕿᑎᕐᒥᐅᓂ ᐅᔾᔨᕈᓱᖁᔨᕗᑦ ᑲᑎᒪᔩᑦ ᒥᓂᔅᑕᒥᒃ 

ᑎᑎᕋᐅᔭᖅᑕᐅᓯᒪᔪᑦ ᐃᓱᒪᒋᖃᓯᐅᔾᔭᐅᖃᑦᑕᖁᓪᓗᒋᑦ 

ᖃᓄᐃᑦᑐᓂᒃ ᐃᓕᓴᐃᔾᔪᑎᖃᕐᓂᐊᕐᒪᖔᑕ. 

 

ᐃᒃᓯᕙᐅᑖᖅ, ᐃᖃᓗᖕᓂ ᐃᓐᓇᕐᓄᑦ  ᐃᓕᓐᓂᐊᕐᕕᒃ 

ᑖᓐᓇ ᓴᓇᔭᐅᕙᓪᓕᐊᓕᖅᑐᖅ ᑐᒃᓯᕋᓚᐅᖅᑐᓪᓗ  

2018-19 ᑮᓇᐅᔭᖅᑐᕈᑎᒃᓴᖓᓄᑦ 

ᐃᖅᑲᓇᐃᖅᑕᐅᓂᐊᕐᒪᑦ ᑖᓐᓇ ᐱᓕᕆᐊᖅ.  

 

ᑲᑎᒪᔩᑦ ᐃᓕᓴᖅᓯᔪᑦ ᓯᕗᒧᐊᒍᓐᓇᓚᐅᓐᖏᑦᑐᑦ 

ᐃᑲᔪᖅᑐᖅᑕᐅᓐᖏᑉᐸᑕ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᖏᓐᓄᑦ ᖁᕝᕙᓯᕐᓂᖅᓴᒃᑯᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓄᑦ. 

 

ᑲᑎᒪᔩᑦ ᖁᔭᓕᑦᑎᐊᖅᐳᑦ 

ᑐᓴᖅᑎᑕᐅᒃᑲᓐᓂᖃᑦᑕᕐᓂᐊᕈᑎᑦ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᑎᓂᐊᕐᒪᖔᑕ ᐱᔨᑦᓯᕐᓗᑎᒡᓗ 

ᑕᐃᓐᓇ ᐃᖅᑲᓇᐃᖅᑕᐅᖅᐸᑦ ᓯᓚᑦᑐᖅᓴᕐᕕᒃ. 

 

ᑲᑎᒪᔩᑦ ᐃᓕᓴᖅᓯᕗᑦ ᐊᑭᑐᔪᖅᑐᕈᑎᒃᓴᐃᑦ 

ᐊᒥᒐᕐᒪᑕ ᑎᓕᐅᕆᔾᔪᑎᒡᓗ ᒥᓂᔅᑕᒥᒃ ᑮᓇᐅᔭᓂᑦ 

ᐊᑐᑦᑎᐊᖁᓪᓗᒋᑦ ᐊᑭᑭᓐᓂᖅᓴᐅᓕᖁᓪᓗᒋᑦ 

ᐊᑐᖅᑕᐅᔭᕆᐊᓖᑦ. 

 

ᐃᒃᓯᕙᐅᑖᖅ, ᑕᕝᕙ ᐱᔭᕇᖅᐳᑦ ᒪᑐᐃᕈᑎᒃᑲ 2018-

19-ᒥ ᐊᑭᑐᔪᖅᑐᕈᑎᒃᓴᖏᓐᓂ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑉ. ᐅᑉᐱᕈᓱᑦᑐᖓ ᑲᑎᒪᔨᐅᖃᑎᒃᑲ 

ᐊᐱᖅᑯᑎᒃᓴᖃᖃᑦᑕᕐᓂᐊᕐᒥᖕᒪᑕ ᑖᒃᑯᓄᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᓄᐊᓚᐅᓐᖏᓐᓂᑦᑎᓐᓂ ᐊᐱᕆᓂᐊᖅᐳᖓ 

ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᒪᑐᐃᕈᑎᓂᑦ 

ᐊᐱᖅᑯᑎᒃᓴᖃᕐᒪᖔᑕ. ᒥᔅᑕ ᒥᑭᓐᖑᐊᖅ. ᕿᓐᖑᖅ. 

ᒪᒥᐊᓇᖅ!  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒡᓕ 

ᒥᓂᔅᑕ ᐃᑲᔪᖅᑎᒋᔭᐃᓪᓗ. 

 

ᐅᓇ ᐱᒋᐊᕈᑖᓂ ᐱᖓᕼᐅᓂᓪᓗᑭᐊᖅ 

ᐊᐱᖅᑯᑎᒃᓴᖃᕐᕕᖃᕋᒪ. ᕼᐃᕗᓪᓕᖅᐹᕐᖑᓇ ᒫᓐᓇ 

ᐅᖃᓕᒫᕼᐋᖅᑖ ᐱᒋᐊᕈᑖᓂ ᒥᓂᔅᑕᑉ. ᐅᑭᐅᕐᓗ 

ᔪᓚᐃ ᐅᖃᓕᒫᖅᕼᐃᒪᓕᖅᑖ. ᑖᒃᑯᐊ ᑮᓇᐅᔭᖅ 

ᑐᐱᖅᕼᐅᖅᑖᖏᑦ ᐊᓪᔨᒌᓐᖏᒻᒪᓂᒃ, ᐅᑭᐅᖅ $10 

ᒥᓕᐊᓐ ᒫᓐᓇᓕ $8.9 ᒥᓕᐊᓐᖑᒻᒪᑦ. ᕼᐅᓇᒧᑦ 

ᐊᑭᑭᓪᓕᒋᐊᖅᐹᓪᓕᕈᑎᖃᖅᐹ ᑖᒻᓇ? 

ᐃᓕᓐᓂᐊᒐᒃᕼᐊᒥᒃ ᐊᐃᕙᖅᑕᐅᑎᖃᕐᒪᑦ? 

ᑖᑉᕼᐅᒥᖓ ᑐᑭᕼᐃᔪᒪᓪᓗᖓ  

ᐊᐱᖅᑯᑎᖃᖅᑯᖓ. ᖁᔭᓐᓇᒦᒃ. ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᓂᒃ 

ᐅᖃᐅᓯᒃᓴᖃᕐᒪᑦ ᐊᐱᖅᓲᑎᐅᓐᖏᑦᑐᓂᑦ, ᑭᓯᐊᓂ 

ᐊᐱᕆᑎᓐᓂᐊᖅᐸᕋ. ᒥᓂᔅᑕ ᔪᐊᓇᓯ 

ᑭᐅᔪᓐᓇᕐᒪᖔᖅ ᐊᐱᕆᕙᕋ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᕿᑎᕐᒥᐅᓂ ᐃᓱᒪᒋᔭᐅᔪᖅ 

ᐊᑭᑐᔪᖅᑐᕈᑎᓃᓚᐅᖅᑑᒐᓗᐊᖅ ᐊᖏᓂᖅᓴᐅᔪᔪᖅ 

ᐅᑭᐅᖅ ᔭᓐᓄᐊᕆᒥ. ᑖᒃᑯᐊ ᓲᕐᓗ 

ᑐᑦᓯᕋᖅᑑᑎᑦᑎᓐᓂ ᓴᖅᑭᔮᖅᐸᓪᓕᐊᑦᓴᐅᑎᒋᑎᓪᓗᒋᑦ 

ᑎᑎᕋᕆᐊᓐᖓᐅᑎᓪᓗᒋᑦ ᓴᖅᑭᔮᖅᑎᓚᐅᖅᓯᒪᒐᑦᑎᒍ 

$2 ᒥᓕᐊᓐ ᐅᖓᑖᓃᓚᐅᖅᓯᒪᔪᑦ ᕿᑎᕐᒥᐅᓅᖓᔪᑦ 

ᑕᐃᓐᓇ. ᑭᓯᐊᓂ ᒫᓐᓇ ᑐᑦᓯᕋᑐᐃᓐᓇᖅᑐᒍᑦ  

$700,000-ᓂᑦ. ᑕᐃᒪᐃᓐᓂᑯᖓᓄᑦ ᑮᓇᐅᔭᖅ 

ᑕᐅᓄᖓ ᒥᑭᓐᓂᖅᓴᐅᓕᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 

ᑐᑭᓯᓐᓂᓐᖏᒃᖢᖓ ᐅᐊᑦᑎᐊᖅ 

ᐊᐱᖅᑯᑎᖃᕈᑕᐃᖃᕋᒪ. ᑖᒃᑯᐊ 

ᐊᐱᖅᑯᑎᒃᕼᐊᖃᕐᕕᒻᒪᕆᖏᒻᒪᕆᐊᖅᐸᑕ 

ᐊᐱᖅᑯᑎᒃᕼᐊᖃᖅᐹᓪᓕᕐᓂᐊᖅᐳᖓ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᓕᕆᐊᖃᕋᑦᑕ ᓯᓚᑦᑐᖅᓴᕐᕕᒃᑯᑦ ᐊᖓᔪᖅᑳᖃᕐᕕᒻᒥ 

ᐊᖓᔪᖅᑳᖃᕐᕕᒃ  $8,900,000. ᒥᔅ ᑕᐅᑐᓐᖏ, 

ᐊᐱᖅᑯᑎᖃᖅᐲᑦ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐱᔾᔪᑎᒋᓪᓗᒋᑦ ᐅᖃᐅᒃᓴᐃᑦ ᒪᑐᐃᕈᑎᖓᓐᓄᑦ 

ᐅᖃᐅᓯᕆᖅᑲᐅᔭᖓᓄᑦ.  

 

ᐊᓕᐊᓇᐃᒍᓱᑦᑐᖓ ᑖᓐᓇ 

ᓯᕗᒧᐊᑦᑎᐊᖅᖢᓂ ᐅᖃᐅᓯᕆᔭᐅᖕᒪᑦ ᐃᓕᔅᓯᖕᓄᑦ 

ᐅᖃᕆᐊᒃᓴᖅ ᖁᕕᐊᓱᒍᓴ. ᑕᐃᒃᑯᓄᖓ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᐅᔭᕋᓐᓂᐊᕐᕕᖕᒥ 

ᓄᓇᓕᖏᓐᓂ ᐃᓕᓐᓂᐊᖃᑦᑕᕐᓗᑎᑦ. ᖃᐅᔨᒪᒐᒪ 

ᐃᓄᖕᒥᒃ ᓂᕿᓕᐅᕐᓂᕐᒧᑦ ᐃᓕᓐᓂᐊᓚᐅᖅᑐᖅ  

ᑲᖏᖅᖠᓂᕐᒥ ᒪᒃᑯᒃᑐᖅ ᐃᖅᑲᓇᐃᔭᓐᖏᒃᖢᓂ ᒫᓐᓇ 

ᐃᖅᑲᓇᐃᔭᓕᖅᑐᖅ ᐅᔭᕋᓐᓂᐊᕐᕕᖕᒥ. ᓯᕗᓪᓕᖅᐹᒥ 

ᐅᖃᓚᐅᖅᑐᑦ, “ᐊᑭᓕᒃᓴᒃᑲ ᐊᑭᓕᓚᐅᖅᑕᒃᑲ 

ᐱᓇᓱᐊᓰᒡᓗ ᐊᓂᒍᑕᒫᑦ $5,000-

ᓕᐅᖃᑦᑕᓕᖅᖢᓂ.”  

 

ᖁᔭᓐᓇᒦᒃ, ᒥᓂᔅᑖ ᑖᒃᑯᐊ ᐅᓂᒃᑳᕐᕕᒋᔪᒪᕋᑖᕋᒃᑭᑦ 

ᒥᓂᔅᑕ ᐊᒃᓱᐊᓗᒃ ᓇᓛᒎᑦᑎᐊᖅᑐᒥᑦ 

ᐅᓂᒃᑳᒃᓴᖃᕐᒪᑦ ᑕᐃᓐᓇ ᐃᓕᓐᓂᐊᓚᐅᖅᑐᖅ 

ᐊᑭᓕᒃᓴᒥᓂᒃ ᐊᑭᓖᓯᒪᓕᕐᒪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᓂᓪᓕᐅᑎᔅᓴᖃᖅᑲᐅᕖᑦ? 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᖅᑎᑦᑎᒍᕕᑦ 

ᒥᓂᔅᑕᐅᑉ ᒪᑐᐃᕈᑎᖓᓂᑦ ᒪᑉᐱᒐᖅ ᐱᖓᔪᖓᓐᓂ 

ᐊᑖᓂ ᑕᐅᓇᓂ. ᖃᓄᐃᓕᓂᐊᖅᐸ ᑖᓐᓇ 

ᐱᓕᕆᐊᒃᓴᖅ ᑭᖑᕙᕆᐊᖅᑕᐅᒃᐸᑦ, 

ᑭᖑᕙᕆᐊᖅᑕᐅᒃᑲᓐᓂᖅᐸᑦ?  

ᐅᐸᓗᖓᐃᔭᐅᑎᓂᒃ ᐸᕐᓇᐅᑎᓕᐅᕐᓗᑎᒃ 

ᐃᓱᒪᓕᐅᕈᑎᒃᓴᖏᓐᓂᓪᓗ ᑖᓐᓇ 

ᓇᓗᓇᐃᕈᓐᓇᕐᒪᖔᒍ ᒥᓂᔅᑕᐅᑉ? ᑕᒻᒪᖅᓯᒪᒻᒪᖔᖅ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ. ᑖᒃᑯᐊ ᓴᖅᑭᑎᑦᑎᓇᓱᑐᐃᓐᓇᖅᑐᑦ 

ᐱᓕᕆᐊᒃᓴᖅ ᐊᑯᓂᐊᓗᒃ ᖁᓕᓄᑦ ᐊᕐᕌᒍᑲᓴᖕᓄᑦ 

ᑕᖅᑲᒪᓃᑎᑕᐅᓕᕐᒪᑦ ᐸᕐᓇᐅᑎᓂᑦ 

ᑭᖑᕙᕆᐊᒃᑲᓐᓂᕈᒪᔪᓐᓃᕋᑦᑎᒍ. ᐊᐱᖅᑯᑎᒋᔭᕗᑦ 

ᓯᕗᒧᐊᒋᐊᖃᓕᕋᑦᑕ ᐱᓕᕆᐊᒃᓴᒧᑦ ᑖᒃᓱᒧᖓ 

ᓴᖅᑭᑎᓪᓗᑎᒍᑦ.  

 

ᓯᓚᑦᑐᖅᓴᕐᕕᒃ ᐱᒋᐊᕐᓂᖓᓃᓕᓵᕐᒪᑦ 

ᐊᖓᔪᖅᑲᐅᑏᑦ ᓄᑖᑦ ᐊᐅᓚᔾᔭᐃᒋᐊᕈᒪᓕᕐᒪᑕ 

ᑖᒃᑯᓂᖓ ᐊᕐᕌᒍᓄᑦ ᑕᓪᓕᒪᓄᑦ 

ᐸᐃᑉᐹᓕᕆᔨᐅᓂᕐᒥᑦ  

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᖅ ᓯᓚᑦᑐᖅᓴᕐᕕᖕᒻᒥ 

ᐃᓕᓐᓂᐊᕈᑎᔅᓴᖏᓪᓗ ᒪᓕᒃᓴᖅᑎᑕᐅᓗᑎᒃ 

ᓯᕗᓪᓕᖅᑎᓯᒪᔭᑦᑎᓐᓄᑦ. ᑕᕝᕙ ᑕᐃᒪᓐᓇ 

ᑲᑎᒪᖃᑦᑕᕐᓂᐊᖅᑐᑦ ᑲᑎᒪᖃᑎᒋᔭᐅᓗᑎᒃ 

ᑲᑎᒪᔨᖏᑦ ᓯᓚᑦᑐᖅᓴᕐᕕᐅᑉ ᓇᒧᓐᖓᐅᔪᒪᒻᒪᖔᑦ 

ᓯᓚᑦᑐᖅᓴᕐᕕᒃ. ᑖᒃᑯᐊ ᓯᓚᑦᑐᖅᓴᕐᕕᒻᒥ 

ᐃᖅᑲᓇᐃᔭᖅᑏᒃ ᒪᕐᕉᒃ ᐊᒃᓱᕈᑦᑎᐊᖅᑐᑎᒃ 

ᐱᓕᕆᐊᖃᖃᑦᑕᖅᓯᒪᔫᒃ ᑖᓐᓇ ᔮᓐᓄᐊᕆᒥ 

ᐱᒋᐊᓚᐅᖅᑎᓪᓗᒍ ᐊᒃᓱᐊᓗᒃ 

ᐱᓕᕆᐊᒃᓴᖃᖃᑦᑕᖅᑐᑦ ᑖᒃᓱᒥᖓ.  

 

ᑖᓐᓇ ᐊᐅᓚᑦᑎᔪᒪᖅᑲᐅᒐᑦᑎᒍ ᓯᓚᑦᑐᖅᓴᕐᕕᒻᒥ 

ᓯᕕᑐᔪᒧᑦ ᐱᓕᕆᔭᐅᓂᐊᕐᒪᑦ. ᑖᒃᑯᓂᖓ 

ᐅᖃᐅᓯᖃᖅᑐᖅ, ᐸᐃᑉᐹᓕᕆᓂᕐᒧᑦ 

ᐃᓕᓐᓂᐊᕐᓂᕐᓄᑐᐃᓐᓇᐅᓐᖏᑦᑐᒧᑦ 

ᐊᑭᑐᔪᖅᑐᕈᑎᒃᓴᓄᑦ ᓯᓚᑦᑐᖅᓴᕐᕕᒻᒧᑦ ᓯᕕᑐᔪᒧᑦ 

ᐊᑐᕈᒫᖅᑕᖏᓐᓂᑦ ᕿᒥᕐᕈᓇᒃᑲᑦᑕ, ᐃᒡᓘᒃᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐊᐱᖅᑯᑎᒋᔭᕋ 

ᓇᐃᓈᖅᑕᐅᖁᓪᓗᒍ ᑖᓐᓇ ᓴᖅᑭᔮᕐᒪᑦ, ᐃᒪᓐᓇ 

ᑖᓐᓇ ᑎᑎᕋᖅᓯᒪᓂᖓ ᐊᑭᑐᔪᖅᑐᕈᑏᑦ. 

ᐸᕐᓇᐃᓐᓇᖏᑦ ᓯᕗᒧᐊᓐᓂᐊᖅᑐᖅ 

ᐸᐃᑉᐹᓕᕆᔭᐅᓂᕐᒧᑦ ᐃᓕᓐᓂᐊᖃᑦᑕᕐᓂᐊᖅᑐᑦ 

ᑕᐃᒃᑯᐊ ᓱᖁᐃᓂᕐᓗᑐᐃᓐᓇᖅᑲᐅᔭᕋ. 

ᓱᖅᑯᐃᖅᓯᑦᑎᐊᖅᑲᐅᓐᖏᓐᓇᒪ 

ᓇᓗᓇᐃᖅᓯᓚᐅᖅᖢᑎᑦ ᑭᓱᓂᒃ 

ᑭᓐᖑᒪᒃᖠᓚᐅᖅᑐᑎᒃ, ᑭᓐᖒᒪᔭᖏᑦ ᒪᓕᑦᑐᒋᑦ 

ᐃᓪᓗᓕᐅᓕᕐᓗᑎᒃ ᑖᒃᑯᐊ. ᐃᓗᓕᑯᓘᔭᖏᓐᓂᑦ 

ᐊᐱᖅᑯᑎᖃᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓂᓪᓕᐅᑎᒃᓴᑐᐃᓐᓇᖅ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ 

ᓅᓐᓂᐊᓕᖅᐳᖓ ᐊᐱᖅᓱᕐᓇᕐᒧᑦ ᐊᑐᕈᒫᖅᑐᓂᒃ. 

ᐊᑎᖁᑎᖃᖅᑐᖓ ᒪᕐᕉᓐᓂᒃ. ᐊᑏ, 

ᐃᓵᖃᑦᑕᕐᓂᐊᖅᐳᓯ ᐊᐱᖅᑯᑎᒃᓴᖃᕈᔅᓯ. ᒥᔅᑕ ᕼᐃᒃᔅ, 

ᐊᐱᖅᓱᓕᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᒪᓕᒐᓕᐅᖅᑎᑐᐃᓐᓇᐃᑦ ᐃᒃᓯᕙᐅᑕᖓᑕ 

ᓂᓪᓕᐅᑎᒋᖅᑲᐅᔭᖓ ᒪᕐᕉᓐᓂᒃ ᑖᒃᑯᐊ ᑲᑎᒪᔨᖏᑦ 

ᐱᔪᒪᐃᓐᓇᕐᒪᑕ ᐃᓕᓐᓂᐊᕈᑎᒃᓴᐅᖃᑦᑕᕐᓂᐊᖅᑐᓄᑦ 

ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ ᐱᓕᕆᐊᒃᓴᓂᒃ 

ᓴᓇᓚᐅᓐᖏᓐᓂᖏᓐᓂᑦ. ᐊᒻᒪᓗᑦᑕᐅᖅ ᒥᓂᔅᑕᐅᑉ 

ᒪᑐᐃᕈᑎᒋᓪᓗᓂᐅᒃ ᐅᕙᓐᓄᑦ ᑖᓐᓇ ᒥᔅᑕ ᒪᐃᓐ 

ᐅᖃᐅᓯᕆᕋᑖᖅᑕᖓ ᑖᒃᑯᐊ ᓯᓚᑦᑐᖅᓴᕐᕕᒃ 

ᐊᕐᕌᒍᓄᑦ ᑕᓪᓕᒪᓄᑦ ᐸᐃᑉᐹᓕᕆᔨᐅᓂᕐᒧᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓄᑦ ᐸᕐᓇᐃᒐᕕᑦ 

ᐊᒻᒪᓗ ᓄᓇᓕᖕᓂ  ᐃᓕᓐᓂᐊᕐᕕᒻᒥ ᓯᓚᑦᑐᖅᓴᕐᕖᑦ 

ᐃᖃᓗᓐᓂᑦ ᓴᓇᔭᐅᓕᕐᒪᑕ ᐃᓐᓇᕐᓄᑦ 

ᐃᓕᓐᓂᐊᕐᕕᒃᓴᐃᑦ.  

 

ᐊᐱᖅᑯᑎᒐ ᐅᓇ ᐱᓕᕆᐊᒃᓴᓂᑦ 

ᐃᓕᓐᓂᐊᕈᑎᒃᓴᓄᑦ ᓴᓇᓂᕐᒥᑦ ᖃᓄᕐᓕ ᖃᐅᔨᒪᕕᑕ 

ᑕᐃᓐᓇ ᐃᓕᓐᓂᐊᕐᕕᒃ ᐃᓐᓇᕐᓄᑦ 

ᐊᖑᒻᒪᑎᒐᓗᐊᕐᒪᖔᑕ 

ᐃᓕᓐᓂᐊᖅᑕᐅᔭᕆᐊᖃᕐᓂᐊᖅᑐᓂᑦ? ᐊᕐᕌᒍᑦ 

ᐱᖓᓱᑦ ᐊᓂᒍᖅᐸᑕ 

ᐊᖏᓪᓕᒋᐊᖅᑕᐅᒃᑲᓐᓂᕆᐊᖃᕐᓂᐊᖅᑐᒃᓴᐅᒻᒪᑦ. 

ᖃᓄᕐᓕ ᖃᐅᔨᒪᔪᓐᓇᖅᐱᑕ 

ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᓂᐊᖅᑐᓄᑦ ᐅᓪᓗᒥ 

ᐊᐱᖅᓲᑎᖃᖅᑲᐅᒻᒪᑦ ᓴᖅᑭᖅᑕᐅᖁᔪᓂᑦ  

ᐃᓕᓐᓂᐊᖅᑎᒡᓗᒋᑦ. ᖃᓄᕐᓕ ᐃᖃᓗᖕᓂ 

ᓯᓚᒃᑐᖅᓴᕐᕕᒃ ᑖᓐᓇ ᐊᖑᒻᒪᑎᓂᐊᖅᐸ 

ᐃᓕᓐᓂᐊᖅᑕᐅᔭᕆᐊᖃᖅᑐᓂᑦ ᒫᓐᓇ ᐊᒻᒪᓗ 

ᓯᕗᓂᒃᓴᒃᑎᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒥᔅ 

ᑯᓗᓈᖅ ᑭᐅᑎᓐᓂᐊᕋᒃᑯ ᑖᒃᓱᒧᖓ 

ᐊᐱᖅᑯᑎᒋᔭᐅᖅᑲᐅᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ. 

 

ᑯᓗᓛᖅ: ᑖᓐᓇ ᐊᐱᖅᑯᑎ ᑐᑭᓯᒍᒃᑯ, ᐃᖃᓗᓐᓂ  

ᑕᐃᓐᓇ ᓴᓇᔭᐅᔪᖅ ᓯᓚᑦᑐᖅᓴᕐᕕᔾᔪᐊᖅ 

ᓴᓂᐊᓃᑦᑐᖅ ᐃᓪᓗᓪᓕᑦᑎᐊᓛᕋᓗᐊᕐᒪᖔᖅ 

ᐅᕝᕙᓘᓐᓃᑦ ᓈᒻᒪᓛᕐᒪᖔᖅ? ᐊᖏᖅᑐᖓ ᑕᐃᓐᓇ 

ᒫᓐᓇ ᓴᓇᔭᐅᔪᖅ ᐊᒥᒐᕋᑦᑕ ᐃᓕᓐᓂᐊᖅᑎᕗᑦ 

ᓇᔪᖅᑕᖏᓐᓂ ᑕᐃᓐᓇ ᐃᑭᑦᑐᒥᓂᐅᓚᐅᖅᑎᓪᓗᓂ. 

ᐹᓂ ᖃᖓᑕᓲᒃᑯᕕᐅᓕᖅᑑᑉ ᓴᓂᐊᓃᑦᑐᖅ. 

ᑭᖑᓂᖓᓂᑦ ᑖᓐᓇ ᓴᓇᔭᒐᓱᐊᕐᓂᕐᖓᑦ, 

ᓴᓇᔭᐅᓕᔪᒻᒪᑦ ᐃᑲᔪᖅᑕᐅᓪᓗᑕ ᒐᕙᒪᑐᖃᒃᑯᓐᓂ 

ᑕᕝᕙᓂ ᐅᑭᐊᔅᓵᖅ ᐱᔭᕇᓛᖅᑐᖅ. ᐃᓗᓕᖓ 

ᓴᓇᔭᐅᒪᓂᖓ ᐊᖏᓂᖓ ᕿᒥᕐᕈᐊᖅᑕᐅᔪᔪᖅ 

ᑕᐃᒃᑯᐊ ᒪᐅᖓᑐᐃᓐᓇᖅ ᐃᑭᑦᑐᒥᓂᐅᓚᐅᖅᑎᓪᓗᒍ 

ᐃᓕᓐᓂᐊᕐᕕᖃᕈᓐᓃᕐᖓᑕ ᓇᔪᕈᓐᓇᕐᓗᒋᑦ ᐊᒻᒪᓗ 

ᒐᕙᒪᒃᑯᑦ ᐃᓕᓐᓂᐊᕈᑎᑦ ᐊᒥᓱᓂᑦ 

ᐊᓚᒃᑲᐃᒍᒪᓲᖑᒻᒪᑕ, ᑖᓐᓇ ᕿᒥᕐᕈᓕᕈᑦᑎᒍ 

ᐊᓚᒃᑲᒍᒪᓪᓗᑕᓗ ᐃᓕᓐᓂᕈᑎᔅᓴᓂᑦ 

ᐃᓂᖃᕆᐊᖃᕈᒪᕐᒥᒻᒪᑕ. ᑖᓐᓇ ᑕᐃᒪᒃ 

ᐊᐱᖅᑯᑎᐅᑉᐸ ᑐᑭᓯᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ 

ᐊᒻᒪᓗ ᖁᔭᓐᓇᒦᖅᖢᑎᒃ ᖃᐅᔨᒪᒡᓗᖓᓗ ᑕᒪᓐᓇ 

ᑕᒪᑐᒪ ᑐᐊᕕᕐᓇᕐᓂᖓᓂ ᐊᒻᒪᓗ ᑮᓇᐅᔭᐃᑦ 

ᑕᐃᒃᑯᐊ ᐊᑐᖅᑕᐅᔭᕆᐊᖃᓚᐅᕐᓂᖏᓐᓂᒃ. 

ᑐᐊᕕᐅᔾᔭᐅᓪᓗᓃᓐᓇ ᑲᒪᒋᔭᐅᓚᐅᖅᓯᒪᖕᒪᑦ 4, 5 

ᐊᕐᕌᒍᓄᑦ ᐱᓕᕆᐊᕆᔭᐅᕙᓪᓕᐊᖕᒪᑦ 

ᑮᓇᐅᔭᖅᑐᖅᐸᓪᓕᐊᓪᓗᓂᓗ ᐊᓯᔾᔨᕐᒪᑦ. 

ᐊᖏᒡᓕᒋᐊᖅᑕᐅᓪᓚᕆᓚᐅᖅᓯᒪᔪᖅ ᑕᐃᓐᓇ  

ᐃᓕᓐᓂᐊᕐᕕᒃ ᐃᓛᒃ ᐃᓐᓇᕐᓄᑦ ᐃᓕᓐᓂᐊᕐᕕᒃ. 

ᐊᒻᒪᓗ ᐱᓕᕆᐊᕆᔭᐅᓴᕋᐃᒋᐊᖃᕐᓂᖓ 

ᐱᔾᔪᑎᒋᓪᓗᒍ ᑕᐃᒃᑯᐊ ᑭᓐᖒᒪᔭᐅᔪᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓄᑦ ᒫᓐᓇᒧᑐᐃᓐᓇᐅᓐᖏᑦᑐᖅ 

ᓯᕗᓂᒃᓴᑦᑎᓐᓂᒡᓗ ᐃᓱᒪᓯᓐᓈᕐᓗᑕ.  

 

ᐊᒻᒪᓗ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᓱᓕ 

ᕿᒥᕐᕈᔪᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ 

ᑭᓲᓂᐊᕐᓂᖏᓐᓂ ᐊᒻᒪᓗ ᐅᓪᓗᒥ, ᐅᓪᓗᒥᒧᑦ 

ᐊᓐᖑᑎᓯᒪᔭᕆᐊᖃᕐᓂᐊᕐᒪᑦ ᓯᕗᓂᒃᓴᕐᓗ 

ᐃᓱᒪᒋᓯᒡᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᓇᒋᐊᓕᕋᒃᑎᒃᑯ 

ᑕᐃᒃᓱᒪᓂ ᐊᒻᒪᓗ ᑕᕝᕙᓐᖓᑦ ᐃᓕᓐᓂᐊᕈᑎᒃᓴᓂᑦ 

ᑕᐃᒪ ᐸᕐᓇᐃᕙᒡᓕᐊᓕᖅᑐᒍᑦ ᓄᓇᕘᓕᒪᓂᑦ 

ᐊᑐᖅᑕᐅᓂᐊᖅᑐᓂᑦ. ᐊᒻᒪᓗᑦᑕᐅᕐᖏᒃᑯᐊ 

ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᒡᓗᑎᒃᑯᑦ ᑭᓱᑦ 

ᐊᑐᖅᑕᐅᓕᕇᒪᖔᖏᑦ ᓄᓇᓕᒡᓂᑦ 

ᕿᒥᕐᕈᓇᖃᓯᐅᑎᓂᐊᖅᑕᕗᑦ ᑖᒃᑯᐊ ᐊᑐᕐᓗᒋᑦ 

ᐊᑭᑐᔫᑎᓴᕈᑎᒃᓴᐃᑦ 

ᐸᕐᓇᐅᑎᖏᓐᓄᐊᖅᑕᐅᔭᒡᓕᐊᓕᕋᔭᖅᑐᑦ. ᒫᓐᓇ 

ᑖᓐᓇ ᑐᑭᓯᑦᑎᐊᓚᐅᕐᓗᒎᔭᕆᐊᓕᒃ 

ᐃᓚᒋᔭᐅᖃᑕᐅᓚᐅᖅᓯᒪᒐᒪ ᑕᒪᓐᓇ ᐃᓐᓇᐃᑦ 

ᐃᓕᓐᓂᐊᕐᕕᒡᓴᖓ ᑕᒫᓂ ᐃᖃᓗᓐᓂ 

ᐱᒋᐊᖅᑕᐅᓕᖅᑎᓪᓗᒍ ᐊᒻᒪᓗ ᐃᓱᒪᖃᓚᐅᖅᓯᒪᔪᒍᑦ 

ᑕᐃᔅᓱᒪᓂ ᐃᓐᓇᐃᑦ ᐃᓕᓐᓂᐊᕐᕕᖕᒥᒃ 

ᐱᑕᖃᕆᐊᖃᕐᒪᑦ ᐊᒻᒪᓗ ᐊᖏᒡᓕᒋᐊᖅᑕᐅᓗᓂ. 

ᑕᐃᑲᓂ ᑕᒪᓐᓇ ᐱᓕᕆᐊᖑᓯᒋᐊᓚᐅᖅᓯᒪᔪᖅ 

ᐅᑮᕕᑐᖃᕕᓂᖅ ᑕᐃᓐᓇ ᐃᑭᓚᐅᖅᑎᓐᓇᒍ. 

ᐊᓪᓚᕝᕕᓕᕆᓂᕐᒧᑐᐃᓐᓇᐅᓐᖏᑦᑐᖅ 

ᐃᓕᓐᓂᐊᕈᑎᒃᓴᓗ ᒪᑯᐊ ᐊᒻᒪᓗ 

ᐋᖅᑭᒋᐊᕈᒪᓪᓗᑎᒃᑯᑦ ᑭᓱᑦ ᒫᓐᓇ ᐊᑐᖅᑕᕗᑦ 

ᑮᓇᐅᔭᖅ ᐊᑐᕈᒫᕐᓂᐊᖅᑐᓪᓗ ᐃᓱᒪᒋᓪᓗᒋᑦ ᐃᓛᒃ 

ᑕᑯᓐᓇᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᖓ ᑕᕝᕗᖓ ᐅᖃᖅᐸᓪᓕᐊᒐᒪ. 

ᑖᓐᓇ ᓄᑖᑦᑎᐊᖑᓂᐊᖅᑐᖅ ᒪᑐᐃᓛᖅᖢᓂᓗ 

ᐊᕐᕌᒍᓪᓗᐊᖅ ᓈᑉᐸᑦ. ᓲᕐᓗ ᐆᒃᑐᑎᒋᓗᒍ ᒥᓯᔅ 

ᑕᐅᑐᓐᖏᐅᑉ ᐅᖃᐅᓯᕆᖅᑲᐅᔭᖓ ᓲᕐᓗ 

ᓂᕿᓕᐅᕐᓂᕐᒥᒃ ᐃᓕᓐᓂᐊᕈᑏᑦ. ᑕᐃᒪ 

ᓄᑖᑦᑎᐊᒻᒪᕆᐊᓗᖕᒥᒃ ᓴᓇᒃᑲᓐᓂᕆᐊᖃᕐᓂᐊᖅᐱᑖ 

ᓱᓇᒃᑯᑖᖃᐅᕐᓂᐊᕐᒪᑦ ᓲᕐᓗ ᓂᕿᓕᐅᕐᕕᒻᒥᓘᓐᓃᑦ, 

ᐆᒃᑑᑎᒋᑐᐃᓐᓇᕐᓗᒍ.  

ᐃᖢᖅᑭᔮᓕᕈᑎᒋᔪᒪᒐᒃᑯ ᑖᓐᓇ ᐃᒡᓗ ᐅᓪᓗᒥᒧᑦ 

ᐊᖑᒻᒪᑎᓯᒪᒐᓗᐊᕐᒪᖔᖓ ᓯᕗᓂᒃᓴᒥᓪᓗ 

ᐱᓕᕆᐊᖑᔪᒪᓂᐊᖅᑐᓄᑦ 

ᐊᖑᒻᒪᑎᓯᒪᓂᐊᕐᒪᖔᖏᑦ.  

ᐅᑮᕕᕕᒥᓂᕈᓗᒃ ᑕᐃᓐᓇ ᐅᐊᑦᑎᐊᕈ 

ᐅᖃᐅᓯᕆᒃᑲᓂᕐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᔪᖓ ᑖᔅᓱᒧᖓ 

ᒪᓕᒐᓕᐅᖅᑎᒧᑦ ᑕᐃᒫᑦᑎᐊᖅ ᐊᖑᒻᒪᑎᓇᓱᒃᑐᒍᑦ. 

ᐃᖃᓗᒻᒥᐅᓄᑦ ᑐᒃᓯᕌᕆᔭᐅᓚᐅᖅᑐᖅ ᑕᐃᓐᓇ 

ᑐᓐᖓᕕᒋᓪᓗᑎᒃᑯᑦ ᑕᐃᒪᓐᓇ ᐋᖅᑭᓯᒪᓇᓱᒃᑐᒍᑦ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐄ, ᐃᓕᓐᓂᐊᕈᑎᒃᓴᐃᑦ 

ᐊᑭᑐᔪᖅᑐᕈᑎᒡᓗ ᑕᒪᒃᑯᐊ 

ᐊᖑᒻᒪᑎᖃᑎᒌᒋᐊᖃᕐᓂᐊᕐᒪᑕ ᐊᒻᒪᓗ ᐱᔨᑦᑎᕈᑏᑦ 

ᑕᒪᑯᐊ ᐱᐅᓯᒋᐊᒃᑲᓂᑎᓪᓗᑎᒃᑯᑦ. 

ᐊᑭᑐᔪᖅᑐᕈᑎᒃᓴᓪᓗ ᑕᐃᒃᑯᐊ 

ᐊᖏᔫᑕᐅᓗᐊᓐᖑᐊᖅᑐᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᐅᖃᐅᓯᕆᓇᓱᑦᑕᕋ ᑕᐃᒪᓐᓇ ᖃᓂᕐᓂᑦ ᐃᕝᕕᑦ 

ᐅᖃᕐᓗᒍ ᑐᓴᕈᒪᒐᒃᑯ. ᖃᔅᓯᒥᓕᐊᕌᓗᓐᓂᒃ 

ᐊᑐᕐᓂᐊᑎᓪᓗᑕ ᑕᐃᒪᓐᓇ ᐅᓪᓗᒥᒧᑦ 

ᐊᓐᖑᑎᓯᒪᔪᒥᒃ ᐱᔪᒥᓇᖅ.  

 

ᑕᐃᓐᓇ ᐅᑮᕕᕕᓂᖅ ᐅᖃᐅᓯᕆᓗᒍ ᐊᒻᒪᓗ ᐃᒥᕐᒧᑦ 

ᐃᑯᒪᒧᓪᓗ ᐱᐅᔪᓐᓃᓚᐅᖅᑐᑦ. ᑕᐃᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᒃ ᓴᓇᔭᐅᔪᖅ ᑕᒫᓂ ᐃᖃᓗᖕᓂ 

ᒪᒃᐱᖅᑐᒐᖅ 3-ᒥ, ᖃᐅᔨᓵᕆᔭᐅᔪᑦ ᑕᐃᒃᑯᐊ 

ᑕᑯᓪᓗᒋᑦ. ᑕᐃᓐᓇ “ᐅᑮᕕᖕᒥᐅᑦ ᓅᑕᐅᔭᕆᐊᓕᒃ 

ᐊᒻᒪ ᓄᑖᓂᑦ ᓴᓇᓗᑎᑦ ᐃᓕᓴᖅᑎᓄᑦ 

ᐊᑐᖅᑕᐅᓂᐊᖅᑐᓂᒃ. 90-ᓂᑦ ᑕᐃᓐᓇ ᐅᑮᕕᒃ 

ᐃᒡᓕᖃᓚᐅᖅᓯᒪᒻᒪᑦ ᐃᑭᓚᐅᖅᑎᓐᓇᒍ.” 

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅᑕᖅᑐᒥ ᑐᔪᕐᒥᕕᐅ ᓂᕋᐅᔭᖅᐸᑦᑕᕋᒐ 

ᓱᓕᐅᓇ ᑕᐃᒃᑯᓄᖓ ᓯᓚᑦᑐᖅᓴᕐᕕᓐᓄᑦ 

ᐊᑐᖅᑕᐅᔪᖅ ᐃᓕᓴᖅᑏᑦ ᑕᐃᑲᓂ 

ᓇᔪᒐᖃᕈᓐᓇᓂᐊᕐᒪᑕ. ᖃᔅᓯᓂᖏᓐᓇ  

ᐃᒡᓗᕈᓯᓕᒃ ᑕᐃᓐᓇ ᐊᑐᖅᑐᐊᖅᑕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᑭᑦᑎᐊᑎᓐᓃᑦᑐᖅ ᐊᑐᖅᑐᐊᖅᑕᐅᔪᖅ 42-ᓂᒃ 

ᐃᒡᓗᕈᓯᓕᒃ ᐃᓕᓴᖅᑎᓄᑦ ᐊᑐᖅᑕᐅᔪᓐᓇᖅᑐᓂᒃ. 

ᐃᓛᒃ ᓯᓂᑦᑕᕐᕕᕕᓂᐅᒐᓗᐊᖅ ᐃᓕᓴᖅᑎᓄᑦ 

ᐃᒡᓗᒋᔭᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓈᓴᐅᑏᑦ 90-ᖑᓚᐅᖅᓯᒪᒻᒪᑕ ᐅᑮᕕᒻᒥ ᓱᓕ 

ᑕᒫᓂ 50-ᓂᖏᓃᑦᑐᓂᒃ ᕿᓂᖅᑐᑦ ᓱᓕ 

ᐃᓕᓴᖅᑎᓄᑦ ᐃᒡᓗᕈᓯᒋᔭᐅᒐᔭᖅᑐᑦ? ᑕᐃᒪᓐᓇ 

ᐅᓄᖅᑎᒋᔪᓂᒃ ᐃᖃᓗᓐᓂ ᕿᓂᖅᐱᓯ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᓯᐊᕈᐊᐃ.  

 

ᒥᔅ ᑯᓗᓛᖅ ᑭᐅᖁᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ, 

ᐊᕙᓂ ᑐᔪᕐᒥᕕᐅᓚᐅᖅᓯᒪᔪᖅ ᒫᓐᓇ ᓇᔪᖅᑕᖅ 42-

ᓂᒃ ᐃᓪᓗᕈᓯᓕᒃ, ᐃᓄᑐᐊᖅᓯᐅᑏᑦ ᐊᒻᒪᓗ 14 

ᐃᓚᓕᓐᓄᑦ ᑭᓯᐊᓂ. 

ᑐᐊᕕᕐᓇᖅᑐᒃᑯᑦ ᐱᔭᒥᓂᐅᓪᓗᓂ ᒫᓐᓇ 

ᓇᔪᖅᑕᐅᑲᐃᓐᓇᖅᑐᖅ ᐃᖃᓗᓐᓂᑦ ᐊᒻᒪᓗ 

ᐊᓯᖏᓐᓂᑦ ᑲᖏᖅᖠᓂᕐᒥᑦ ᕿᒥᕐᕈᒋᐊᖃᓐᖑᓱᒃᑲᑦᑕ 

ᐃᓕᓐᓂᐊᖅᑏᑦ ᐃᓪᓗᔅᓴᖏᓐᓂᑦ, ᑖᓐᓇ ᒫᓐᓇ 

ᐊᑐᑲᐃᓐᓇᑐᐃᓐᓇᖅᑕᕗᑦ ᕿᒥᕐᕈᓕᕈᑦᑕ ᐊᑭᑐᔫᑕᐃᑦ 

ᐱᖃᑕᐅᓕᖅᑲᑕ ᕿᒥᕐᕈᓛᕐᒥᔭᕗᑦ. 

ᖃᓄᐃᓕᖓᓛᕐᒪᖔᖅ ᒫᓐᓇ  

ᐅᖃᕈᓐᓇᓐᖏᑦᑐᒍᑦ, ᑭᓯᐊᓂ ᖃᐅᔨᒪᔪᒍᑦ 

ᐃᓕᓐᓂᐊᖅᑏᑦ ᐃᓪᓗᔅᓴᖏᓐᓂᑦ 

ᕿᓂᕆᐊᖃᓐᖑᓱᒃᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᑦᑎᐊᕈᒪ, ᑖᓐᓇ ᐊᑐᖅᑐᐊᕈᑦ 

ᐊᑎᓕᐅᖅᑕᐅᖕᒪᑦ ᐊᒻᒪᓗ ᐊᑎᓕᐅᖅᑕᐅᓂᕋᕐᒪᑦ 

ᑕᕝᕙᓂ ᒪᓕᒐᓕᐅᕐᕕᒻᒥᑦ ᑕᐃᓐᓇ ᑳᓐᑐᕌᑦᑎ 

ᑕᐃᒃᓱᒥᖓ ᓇᖕᒥᓂᓕᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ 

ᑐᖓᐅᑦᑎᓚᐅᖅᓯᒪᖕᒪᑦ, ᐊᑐᖅᑐᐊᕐᓂᕐᒧᑦ 

ᑮᓇᐅᔭᖅᑐᕈᑏᑦ ᑕᑯᓐᓇᕐᓗᒋᑦ.  

 

ᐊᒻᒪᓗ ᑕᒻᒪᕈᒪ ᐃᓂᖅᑎᖅᑕᐅᓂᐊᖅᐳᖓ 

ᐃᖅᑲᐅᒪᑦᑎᐊᕐᓂᖅᓴᐅᔪᒃᓴᐅᒐᕕᑦ 

ᐊᒃᑐᐃᓂᖃᕐᓂᐊᓚᐅᓐᖏᑦᑐᕉᖅ ᐊᑐᖅᑐᐊᖅᑕᑦ 

ᐱᔾᔪᑎᒋᓪᓗᒋᑦ. ᖄᒃᑲᓐᓂᐊᒍᑦ ᑕᐃᒪᓐᓇ 

ᕿᓂᒃᑲᓐᓂᕈᑦᑕ ᐃᓕᓴᖅᑏᑦ ᐃᒡᓗᔅᓴᖏᓐᓂᑦ ᖃᓄᖅ 

ᐊᑦᑐᐃᓂᖃᖅᐸᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᑕᑯᓐᓇᕐᓗᒋᑦ? ᓱᓖᓛᒃ ᑮᓇᐅᔭᖅᑕᖃᒃᑲᓐᓂᖅᐹ 

ᐊᑐᖅᑐᐊᕈᓐᓇᕐᓂᐊᕋᔅᓯ ᐃᓕᓴᖅᑏᑦ 

ᐃᒡᓗᕈᓯᖏᓐᓄᑦ, ᐃᒡᓗᒃᓴᖏᓐᓄᓪᓘᓐᓃᑦ 

ᐊᑐᕋᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑯᓗᓛᖅ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ. 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑮᓇᐅᔭᐃᑦ ᐊᑕᖅᑕᑦ ᑖᒃᑯᓄᖓ ᐃᓕᓐᓂᐊᖅᑐᓄᑦ,  

ᐃᓕᓐᓂᐊᕆᐊᖅᓯᒪᔪᓄᑦ ᐊᑐᖅᑕᐅᓲᑦ ᒫᓐᓇ 

ᓈᒻᒪᑦᑐᑦ. ᑮᓇᔭᓂᒃ ᐊᓚᒃᑲᐃᒃᑲᓐᓂᕆᐊᖃᕈᑦᑕ 

ᐃᓪᓗᔅᓴᓂᒃ ᕿᓂᕆᐊᖃᕈᑦᑕ, ᑕᕝᕗᖓ 

ᑐᔅᓯᕋᓛᖅᑐᒍᑦ. ᒫᓐᓇ ᓈᒻᒪᑲᐃᓐᓇᖅᑐᑦ. 

ᓇᓗᓇᐃᖅᓯᒪᓕᕈᑦᑕ ᖃᑦᑎᐅᒋᐊᖃᕐᒪᖔᑕ, 

ᕿᒥᕐᕈᓗᑎᒍ ᑐᔅᓯᕋᐅᑎᒥᒃ  

ᐊᓚᒃᑲᐃᓛᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅ ᑯᓗᓛᖅ ᑕᒪᓐᓇ ᓇᓗᓇᐃᕋᓂ. 

ᒪᑉᐱᖅᑐᒐᖅ 4-ᒥ ᐊᑐᑦᑎᐊᕋᓗᐊᕐᒪᖔᑦ ᑕᐃᓐᓇ 

ᐊᑐᖅᑐᐊᖅᑕᐅᔪᖅ ᐊᒻᒪᓗ ᐆᒻᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᔾᔪᑎᓂᒃ ᑕᒪᒃᑯᓂᖓ ᐃᓚᖃᐅᕐᒪᑦ 

ᓱᓇᒃᑯᑖᖏᓪᓗ. ᖁᔭᒋᕙᔅᓯ 

ᐆᒻᒪᖅᑯᑎᑐᓗᐊᓐᖏᔾᔪᑎᓂᒃ ᑕᒪᒃᑯᓂᖓ ᐊᑐᕋᔅᓯ, 

ᐅᖅᓱᖅᑐᓐᖏᑦᑐᓂᒃ ᐊᑭᑭᓐᓂᖅᓴᐅᓂᐊᕐᒪᑦ 

ᐆᒻᒪᖅᑯᑎᓄᑦ ᑮᓇᐅᔭᖅᑐᕈᑏᑦ.  

 

ᑖᓐᓇ ᓲᕐᓗ ᐅᖅᑰᔪᖅ ᑕᒪᓐᓇ ᐊᑐᖅᑕᐅᒃᑲᓐᓂᕐᒪᑦ 

ᑭᓱᓂᒃ ᐱᑕᖃᐅᒃᑲᓐᓂᖅᐸ ᑕᕝᕙᓂ ᐃᒡᓗᒥᑦ, 

ᖃᐅᔨᒪᓪᓗᖓ ᑕᐃᓐᓇ ᐅᑮᕕᒃ ᑕᐃᓐᓇ 

ᐊᑐᖅᑕᐅᓚᐅᖅᓯᒪᔪᖅ ᓯᕿᓂᕐᒥᑦ ᐊᑐᓚᐅᖅᓯᒪᖕᒪᑦ 

ᑲᔪᓯᑦᑎᐊᓚᐅᖅᑐᓂᓗ.  

ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᑭᓱᒃᑲᓐᓂᕐᓂᑦ 

ᐅᖅᓱᖅᑐᓐᖏᑦᑐᓂᒃ ᐆᒻᒪᖅᑯᓯᐅᕈᑎᓂᒃ, 

ᑭᓱᓕᐅᕈᑎᓂᒃ ᐊᑐᓐᖏᓐᓂᖅᓴᐅᔾᔪᑎᓂᒃ 

ᐱᑕᖃᒃᑲᓐᓂᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑦᑐᖓ ᑕᒪᒃᑯᐊ ᐃᓗᓕᑯᓘᔭᖏᑦ 

ᓵᑦᑎᓃᓐᖏᒻᒪᑕ, ᑐᑭᓯᒍᑦᑕ ᑖᔅᓱᒥᖓ ᑖᓐᓇ 

ᖃᐅᔨᒃᑲᕐᓂᐊᖅᐸᕗᑦ ᐊᒻᒪᓗ ᐃᓕᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 

ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᑕᐃᒪᐃᓛᒃ ᑖᓐᓇ ᓄᑖᑯᓗᒃ ᐃᓪᓗᒃᓴᖅ ᓴᓇᔭᐅᔪᖅ 

ᑕᒫᓂ ᐃᖃᓗᓐᓂᑦ 

ᓯᓚᑦᑐᖅᓴᕐᕕᔾᔪᐊᖑᓂᐊᕐᓂᕋᖅᑕᐅᔪᖅ. ᖁᕕᐊᒋᔭᕗᑦ 

ᐊᒃᓱᐊᓗᒃ ᓂᕆᐅᑦᑐᒍᑦ ᑕᒪᒃᓱᒥᖓ ᐊᒻᒪ ᒪᒃᑯᑦᑐᐃᑦ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᑕᒪᐅᖓ 

ᐃᓕᓐᓂᐊᕆᐊᖃᑦᑕᓕᕐᒪᑕ ᐊᔪᕈᓐᓃᕈᒪᒡᓗᑎᑦ. 

ᑖᓐᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ, 

(ᑐᓵᔨᑎᒎᕈᓐᓃᖅᑐᖅ) ᓯᓚᑦᑐᖅᓴᕐᕕᒃᓴᖅ ᓱᓇᒥᒃᑭᐊᒃ 

ᐃᓗᓕᖃᕈᒪᖅᐸ ᐃᓕᓐᓂᐊᕈᑕᐅᓇᔭᖅᑐᐃᑦ ᑖᒃᑯᒪ 

ᐃᒡᓘᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑕᖅ. ᓯᑕᒪᓂ ᐃᓪᓗᕈᓯᖃᕋᔭᖅᑐᖅ 

ᐃᓕᓐᓂᐊᕐᕕᐅᒍᓐᓇᕋᔭᖅᑐᒥ ᐊᒻᒪᑦᑕᐅ ᐊᒡᓚᒡᕕᓂᑦ 

ᐃᓚᖃᕋᔭᕐᒥᔪᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᖅᑯᕋᑖᓐᖏᒻᒪᑦ ᓱᓇᒃᑭᐊᖅ ᑕᐃᒃᑯᐊ ᑕᐃᑲᓂ 

ᓄᑖᕐᒥ ᐃᒡᓗᒥ ᐃᓕᓐᓂᐊᕈᑕᐅᓇᔭᖅᐸᑦ ᐆᒥᖓ 

ᐊᐱᕆᕋᑖᖅᑐᖓ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᑖᒃᑯᐊ ᒪᓐᓇ 

ᐃᓕᓐᓂᐊᖅᑕᐅᖃᑦᑕᖅᑐᓂ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

350 

ᐃᓗᓪᓕᖅᓱᖅᑕᐅᒐᔭᖅᑐᑦ. ᓲᕐᓗ ᐃᓕᓴᐃᔨᑦᓴᐅᓂᕐᒧᑦ, 

ᐊᕙᑎᓕᕆᓂᖅ, ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᐃᑲᓂ 

ᐅᑮᕕᑐᖃᐅᓚᐅᖅᓯᒪᔪᓂᑦ 

ᐊᑐᖅᑕᐅᑲᑦᑕᓚᐅᖅᓯᒪᔪᐃᑦ ᑕᐃᒃᑯᖓ 

ᓄᑦᑎᖅᑕᐅᕙᒡᓕᐊᒐᕙᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ 

ᒥᔅᑕ ᓇᑦᓯᖅ ᑭᐅᒐᕕᑦ ᑕᒪᑦᓱᒥᖓ ᐊᓪᓕᐊᓇᐃ 

ᖁᕕᐊᓇᖅ. ᑕᐃᓐᓇ ᑕᐃᑲᓂ 

ᐃᓕᓐᓂᐊᖅᑕᐅᖃᑦᑕᓚᐅᖅᑐᑦ ᑕᑉᐱᑲᓂ 

ᐃᑭᑦᑐᕕᓂᕐᒥ ᐊᒥᓲᖃᑦᑕᓚᐅᕐᒪᑕ ᐊᓕᐊᓇᐃᑦ 

ᑕᒪᓐᓇ ᑲᔪᓯᓚᖓᔪᖅ. ᑐᓴᕐᓂᖅᑐᖅ ᑕᒪᓐᓇ 

ᑐᓴᖅᓱᒍ.  

 

ᑕᐃᒪᓕ ᐆᒥᖓ ᐊᐱᕆᔪᒪᓕᕐᒥᔪᖓ ᐃᒻᒪᖄ  

ᖃᓪᓗᓈᑎᑐᑦ ᐊᐱᕆᓂᐊᕋᒪ (ᑐᓵᑎᔨᒍᑦ) ᓄᓇᕗᒻᒥ 

ᖃᑦᓯ ᓄᓇᓖᑦ ᐊᑐᓃᖓᔪᓂᑦ ᐃᓐᓇᕐᓄᑦ 

ᐃᓕᓐᓂᐊᖅᑎᑉᐸᒃᐸᖏᑦ ᐊᒻᒪᓗ ᐊᓯᖏᓐᓂ ᓲᕐᓗ 

ᐃᓕᓐᓂᐊᕐᕕᖏᓐᓂᓪᓘᓐᓃᑦ, ᕼᐋᒻᓚᒃᑯᑦ 

ᐃᒡᓗᖁᑎᖏᓐᓂᒡᓘᓐᓃᑦ ᓇᓕᐊ ᑲᑎᒪᔪᓐᓃᑉᐸᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇ.ᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑕᖅ ᖁᔭᓐᓇᒥᓪᓗ ᐊᐱᖅᑯᑎᒋᔭᖓᓄᑦ. 

ᑕᒪᐃᓐᓂᒃ ᓄᓇᓖᑦ ᓯᓚᑦᑐᖅᓴᕐᕕᓖᑦ ᓯᓚᑦᑐᖅᓴᕐᕖᑦ 

ᐃᓕᓐᓂᐊᕐᕕᖏᓐᓂ ᐱᑕᖃᖅᑐᐃᓐᓇᐅᔪᑦ ᑭᓯᐊᓂ 

ᐊᐃᑉᐸᖓᓂ ᐊᐱᖅᑯᑎᒋᔭᖓᓂ ᑕᐃᒪᓐᓇᑎᒋ 

ᑐᑭᓯᐅᒪᔾᔪᑎᖃᓐᖏᓐᓇᒪ ᒫᓐᓇ ᑭᓯᐊᓂ 

ᖃᐅᔨᒋᐊᕈᓐᓇᕋᓱᐊᕈᓐᓇᕋᔭᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᐸᕐᓇᑉᐸᖅᑲᐃᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᑕᒪᒃᑯᓂᖓ ᐃᓛᒃ ᓄᑖᓐᖑᖅᐸᓪᓕᐊᔭᕆᐊᖃᕐᒪᑕ 

ᓇᓗᓇᓐᖏᑦᑐᖅ ᑕᒪᒃᑯᐊ ᓯᓚᑦᑐᖅᓴᕐᕖᑦ 

ᓄᓇᓕᖕᓂᑦ ᐊᓯᖏᓐᓂ 

ᓄᑕᐅᓐᖏᑦᑐᒡᒍᑎᐅᓕᕐᒥᒻᒪᑕ ᐊᒻᒪ 

ᐃᓚᖏᑦ ᐃᓕᓐᓂᐊᕐᕕᓐᓄᑦ ᐊᑕᒡᓗᑎᑦ. 

ᐊᑕᓐᖏᑦᑐᓂᖃᐃ ᐸᕐᓇᒍᑎᖃᖅᐸᑦ 

ᓯᕗᓂᒃᓴᒃᑎᓐᓄᑦ ᑕᒪᑦᓱᒪ ᒥᒃᓵᓄᑦ? ᐃᒃᓯᕙᐅᑕᖅ 

ᑐᑭᓯᔭᐅᓐᓂᕈᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᓪᓗ 

ᐊᐱᖅᓱᕐᒪᑦ. ᑕᒪᒃᑯᐊ ᓲᕐᓗ ᐃᓕᓐᓂᐊᕐᕖᑦᑕᐅᖅ 

ᑕᐃᒪᓐᓇ ᓴᓇᔭᐅᖏᓐᓇᐅᔭᕆᐊᓖᑦ ᐊᕐᕌᖑᑕᒪᑦ 

ᐱᕙᒻᒪᑕ ᑕᐃᒪᐃᑦᓴᐃᓐᓇᕐᒥᔪᑦᑕᐅ ᑕᒪᒃᑯᐊ 

ᖃᓄᐃᓕᔭᐅᓲᓐᓄᑯᐊ? ᐊᑦᑐᓄᑦ ᐃᓕᓐᓂᐊᕐᕖᑦ 

ᐃᓐᓇᐃᑦ ᐃᓕᓐᓂᐊᕐᓂᖏᑦ, ᓄᓇᓕᓐᓂ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᕖᑦ, 

ᖃᐅᔨᓴᖅᑕᐅᕙᓪᓕᐊᕋᔮᕐᒥᒻᒪᑦᑕᐅ 

ᐃᖅᑲᓇᐃᔭᖅᑎᑦᑎᓐᓄᑦ ᑕᒪᒃᑯᐊ ᓇᓪᓕᐊ 

ᓴᓇᔭᐅᒋᐊᖃᕐᓂᖅᐹᖑᒻᒪᖔᖅ ᐱᑐᖃᐅᓂᖏᑦ 

ᐅᕝᕙᓘᓐᓃᑦ ᐃᒐᓚᐃᔭᖅᓯᒪᔪᖅᑕᖃᖅᐸᑕ ᑕᒪᒃᑯᐊ 

ᐃᓚᖏᑦ ᑐᐊᕕᕐᓇᓂᖅᓴᐅᔪᑦ 

ᐅᓗᕆᐊᓇᕐᓂᖅᓴᐅᔪᓪᓘᓐᓃᑦ 

ᑲᒪᒋᔭᐅᔭᕆᐊᖃᕐᓂᖏᑦ ᒪᓕᓪᓗᒋᑦ 

ᖃᐅᔨᓴᖅᑕᐅᕙᓪᓕᐊᖑᔮᔪᖅᑑᒐᓗᐊᑦ. ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᓐᖓᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᖏᑦ.  

 

ᐱᖓᓱᓂᒃ ᐊᐱᖅᑯᑎᖃᖅᑐᖓ. ᕿᑎᕐᒥᐅᑦ 

ᐃᓕᓐᓂᐊᕐᕕᖓ ᐃᖃᓗᒃᑑᑦᑎᐊᕐᒥ ᕿᓯᑲᑕᓐᓂᒃ 

ᐃᓕᓐᓂᐊᑎᑦᑎᖃᑦᑕᕐᒪᑕ. ᐅᖃᕆᐊᒃᑲᓐᓂᕈᓐᓇᖅᐲᑦ 

ᖃᓄᐃᑦᑐᓂᒃ ᐃᓱᒪᔅᓴᖅᓯᐅᕈᑎᖃᕐᒪᖔᔅᓯ 

ᑎᑎᕋᐅᔭᖅᑕᐅᕙᓪᓕᐊᑎᓪᓗᒋᑦ ᑖᓐᓇ 

ᐱᓕᕆᐊᖑᕙᓪᓕᐊᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᒻᒪᕆᒍᓐᓇᓐᖏᑦᑐᖓ 

ᖃᓄᐃᑦᑐᓂᒃ ᓂᕆᐅᒍᓐᓇᕋᔭᕐᒪᖔᑦᑕ ᓄᑖᓂᒃ 

ᓴᖅᑮᒐᓱᐊᕐᒪᖔᑦᑕᓘᓐᓃᑦ ᑭᓯᐊᓂ ᑕᐃᓐᓇ 

Academic Plan-ᖑᓂᕋᖅᑕᐅᔪᖅ ᐋᖅᑭᐸᓪᓕᐊᒍᓂ 

ᐃᒻᒪᖃ ᓇᓗᓇᕈᓐᓃᐸᓪᓕᐊᒐᔭᖅᑐᖅ ᑕᒪᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑕᐅᒍᓐᓇᕋᔭᖅᑐᑦ. 

 

ᐊᒻᒪᓗ ᑭᓯᐊᓂ ᒫᓐᓇ ᑕᐃᑲᓂ ᕿᑎᕐᒥᐅᑦ 

ᓯᓚᑦᑐᖅᓴᕐᕕᒋᔭᖓ ᐅᑯᐊ ᐱᖓᓲᔪᖅᑐᑦ 

ᑕᐃᒍᕈᓐᓇᑕᒃᑲ.  

(ᑐᓵᔨᑎᒍᑦ) ᐱᖃᓯᐅᔾᔨᓪᓗᑎᑦ ᑖᓐᓇ ᐃᓐᓇᕐᓄᑦ 

ᐃᓕᓐᓂᐊᖅᐸᓪᓕᐊᔾᔪᑎᑦ, ᐃᓄᓕᕆᔨᐅᓂᕐᒧᑦ,  

ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕕᓐᓄᑦ ᑲᒪᒋᓂᒃ, 

ᐊᕙᑎᓕᕆᓂᕐᒧᑦ, ᑖᓐᓇ ᐃᖅᑲᓇᐃᔭᓕᒻᒪᒃᓴᓂᕐᓗ 

ᐊᒻᒪᓗ ᓂᕿᓕᕆᕕᒃ ᐃᖅᑲᓇᐃᔭᕐᕕᓂᓪᓗ 

ᓂᕿᓕᐅᕐᕕᓐᓄᑦ ᐃᓕᓐᓂᐊᕐᕕᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐳᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ 2018-19 ᓯᓚᑦᑐᖅᓴᕐᕕᕗᑦ ᐊᑭᑐᔪᖅᑐᖅᑐᓂᑦ 

ᑮᓇᐅᔭᖅᑐᕈᑏᑦ ᐱᖃᓯᐅᔾᔨᒻᒪᑕ ᐱᖁᑎᕐᔪᐊᓄᑦ 

ᑕᕝᕙᓂ ᐊᕕᒃᑐᖅᓯᒪᔪᓂᒃ ᒪᕐᕉᓐᓂᒃ ᑐᖅᑲᑕᕐᕖᓐᓂ. 

ᖃᓄᖅ ᐃᓱᒪᔅᓴᖅᓯᐅᕈᑎᖃᖅᐱᓯ ᖃᓄᖅ 

ᐱᒋᐊᖅᑎᑦᑎᓂᐊᕐᒪᖔᔅᓯ ᐊᑭᑐᔪᖅᑐᖅᑐᓂᑦ 

ᐱᓕᕆᓂᖅ ᐊᓯᖏᓐᓂ ᓄᓇᓕᓐᓂ ᐃᖅᑭᓕᓯᐅᕈᑕ 

ᑖᓐᓇ ᐱᓕᒻᒪᒃᓴᐃᕕᒻᒥ ᐊᑐᐃᓐᓇᐅᔪᓄᑦ ᓲᕐᓗ 

ᐅᔭᕋᓐᓂᐊᕐᕕᒻᒧᑦ ᐅᔭᕋᓐᓂᐊᕐᕕᓕᕆᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐋᖁᐊᖅ 

ᐊᐱᖅᑯᑎᓄᑦ.  ᑖᓐᓇ ᑕᑯᓇᓐᓂᐊᖅᑕᕗᑦ ᖃᓄᖅ 

ᐃᓕᓐᓂᐊᑎᑦᑎᒍᓐᓇᕐᒪᖔᑦᑕ ᐅᔭᕋᓐᓂᐊᓂᕐᒥᒃ 

ᕿᑎᖅᓯᒪᔪᑦ ᓄᓇᓕᓐᓂ. ᑕᐃᒪᐃᒻᒪᑦ ᐃᒪᓐᓇ 

ᐊᕕᒃᑐᖅᓯᒪᔭᑦᑐᓄᑦ ᓄᓇᕗᓕᒫᒧᑦ ᑕᐅᑐᑦᑐᒍ 

ᐃᓱᒪᓇᕋᓗᐊᖅᐳᖅ ᐅᔭᕋᓐᓂᐊᕐᕕᒻᒥ 

ᐃᖅᑲᓇᐃᔭᕐᓂᕐᒧᑦ ᐱᓕᒻᒪᒃᓴᓂᖅ ᓄᓇᓕᓐᓂ. 

ᑖᓐᓇᓗ ᑕᐃᒪᓐᓇ ᐱᕈᖅᐸᓪᓕᐊᔾᔪᑎᒋᔪᓐᓇᖅᑰᕐᒪᒍ 

ᓯᕕᑐᔪᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓗᒍ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖅᑲᐅᔭᖓ ᒪᑯᓄᖓ ᐃᒻᒥᒃᑰᖓᔪᓄᑦ 

ᐃᓐᓇᕐᓄᑦ ᐃᓕᓐᓂᐊᕐᕕᓐᓄᑦ. ᐃᓇᖐᔪᒪᓯᒪᕕᓰ 

ᐱᑐᖃᕐᔪᐊᒻᒪᕆᐅᓱᓂ ᐃᒻᒥᒃᑰᖓᔪᓂᒃ ᐃᓐᓇᕐᓄᑦ 

ᐃᓕᓐᓂᐊᕐᕕᓐᓂ ᑕᒪᓐᓇ ᖃᓂᑦᑐᒥ ᓯᕗᓂᔅᓴᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐋᖁᐊᖅ 

ᐊᐱᖅᑯᑎᖓᓄᑦ. ᑖᓐᓇ ᑕᕝᕙ ᑕᑯᓇᓐᓂᐊᖅᑕᕗᑦ 

ᑖᒃᑯᐊ ᐃᓚᖏᑦ ᐊᑭᑐᔪᖅᑐᕈᑏᑦ ᑕᐃᒃᑯᐊ 

ᐸᕐᓇᐅᑎᖏᓐᓄᑦ ᐱᔭᕇᖅᐸᓪᓕᐊᑎᓪᓗᒋᑦ. ᑕᐃᒪ 

ᕿᒥᕐᕈᐊᑲᓐᓂᓂᐊᖅᑐᒍᑦ ᐊᓯᐊᒍᑦ 

ᐱᑕᖃᕆᐊᖃᕐᓂᖅᐹᖑᔪᓂᒃ.  

 

ᑕᐃᒪ ᒥᔅᑕ ᐋᖁᐊᖅ ᐊᐱᖅᑯᑎᖃᖅᑰᕐᒪᑦ ᓄᓇᖓᓂ 

ᐃᓐᓇᕐᓄᑦ ᐃᓕᓐᓂᐊᕕᒻᒥ ᐊᑦᑖᖑᒐᓗᐊᖅ 

ᐅᖅᓱᖅᑑᓕᐊᕈᓐᓇᓚᐅᓐᖏᓐᓇᒪ ᓇᒻᒥᓂᖅ 

ᑕᑯᔭᖅᑐᕐᓗᒍ ᓄᓇᓕᖓ ᐃᓐᓇᕐᓄᓪᓗ 

ᐃᓕᓐᓂᐊᕐᕕᖓ ᐊᖏᔪᖅᑳᖓᓗ ᒥᔅ ᑯᓗᓛᖅ. 

ᑕᐃᒪᓕ ᑕᐃᑯᓐᖓᕈᑎᓚᐅᕐᒪᖓ 

ᑕᑯᔪᓐᓇᖅᓯᓚᐅᕐᒪᒍ ᐊᐅᓚᓂᖓ ᓇᒻᒥᓂᖅ. ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᓂᐊᖅᑐᓄᓪᓗ ᓯᕗᒧᐊᒃᐸᓪᓕᐊᓗᑕ 

ᐃᓱᒪᓇᕋᓗᐊᖅᐳᖅ. ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᓯᕗᓪᓕᖅᐹᒥᒃ 

ᒪᒥᐊᑉᐳᖓ ᐅᕙᑦᓯᐊᖅ ᓯᕗᕙᖅᑎᑎᓪᓗᖓ 

ᐊᐱᖅᑯᑎᖃᕋᒪ ᒥᓂᔅᑕᒧᑦ ᐃᑲᔪᖅᑎᒋᔭᐃᓐᓄᓪᓗ 

ᐃᓅᓱᒃᑐᓂᑦ ᐃᓕᒃᑯᓯᓪᓗᖓᓗ ᑯᕙᓪᓛᕋᒪ. ᐆᒥᖓ 

ᐱᒋᐊᕐᕕᒋᔭᕋᓂᑦ ᐊᐱᖅᑯᑎᖃᕐᓂᐊᖅᐳᖓ, 

ᒪᑉᐱᒐᖃᖅᑐᖅ 2 ᐊᒻᒪᓗ 4, ᑖᓐᓇ ᐱᖓᔪᒋᔭᐅᔪᖅ 

ᑎᑎᕋᖅᓯᒪᔪᖃᕐᒪᑦ ᐅᔭᕋᓐᓂᐊᖅᑏᑦ ᕿᓂᖅᑕᐅᔪᑦ, 

ᐅᔭᕋᓐᓂᐊᕐᓂᕐᒧᑦ ᕿᓂᖅᐸᑦᑐᑦ, ᐅᔭᕋᓐᓂᐊᖅᑏᓪᓗ 

ᐊᐅᓚᓂᖏᓐᓄᑦ ᑕᒫᓂᑦ ᓄᓇᕗᑦᑕ ᐃᓗᐊᓂ.  

 

ᑖᒃᑯᐊ ᐃᓕᓐᓂᐊᕈᑎᒃᓴᐅᓂᐊᕐᒪᑕ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᒃᓯᐅᖅᑎᓄᑦ ᐅᑭᐅᑦ ᖃᑉᓯᐅᓕᖅᑎᓪᓗᒋᑦ, 

ᖃᑉᓯᐊᓘᓕᖅᑎᓪᓗᒋᑦ ᑖᓐᓇ ᐅᔭᕋᒃᓯᐅᖅᑏᑦ, 

ᐅᔭᕋᓐᓂᐊᖅᑎᕗᑦ ᕼᐊᓇᐅᒐᒃᓴᖃᒍᐃᕐᓂᖅᐸᑕ? 

ᖃᓄᕐᓕ ᑕᐃᒪ ᐊᕼᐃᐊᓂᒃ 

ᐃᓕᓐᓂᐊᒐᒃᓴᖃᓕᕈᓐᓇᕋᔭᖅᐸ? ᒥᓂᔅᑕ 

ᑭᐅᔪᓐᓇᖅᐸᑦ ᑖᒃᕼᐅᒥᖓ ᑐᑭᕼᐃᔪᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᑖᓐᓇ  

ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑏᑦ ᓱᓕ 

ᐱᑕᖃᓗᐊᖅᓯᒪᓐᖏᒻᒪᑦ, ᐃᓛᒃ ᓄᓇᕗᑦ 

ᓯᓚᑦᑐᖅᓴᕐᕕᒃ ᑕᒪᑦᓱᒧᓐᖓ 

ᐋᖅᑭᒃᓱᐃᕙᓪᓕᐊᒍᒪᒐᓗᐊᖅᑐᒍᑦ ᓄᓇᓕᓐᓂ 

ᑕᒪᐃᓐᓂᑦ. 

 

ᓲᕐᓗ ᐊᕕᑦᑐᖅᓯᒪᔪᐃᑦ ᐃᓗᐊᓃᓐᖏᓪᓗᑎᒃ ᑭᓯᐊᓂ 

ᓄᓇᓕᓐᓃᓐᓂᖅᓴᐅᓕᕐᓗᑎᒃ. ᑕᒪᓐᓇ 

ᐃᓱᒪᒋᔭᐅᒐᓗᐊᖅᑐᖅ ᐅᔭᕋᑦᓯᐅᖅᑐᓕᕆᓂᖅ 

ᐅᕝᕙᓘᓐᓃᑦ ᐅᔭᕋᓐᓂᐊᕐᕕᒻᒥᑦ 

ᐃᖅᑲᓇᐃᔭᕈᒪᔪᑕᖃᖅᐸᑦ  

ᖃᓄᖅ ᓄᓇᓕᓐᓂ ᐃᓕᓐᓂᐊᕈᑎᓂᒃ 

ᐱᑕᖃᕐᓂᖅᓴᐅᒍᓐᓇᕋᔭᕐᒪᖔᑦ. 

 

ᑕᒪᑦᓱᒪᓐᖓᑦ ᐅᖃᐅᓯᖃᖔᖅᐸᓪᓕᐊᒐᓱᐊᖅᑐᒍᑦ 

ᓲᕐᓗ ᐅᕙᓂ ᐊᕕᑦᑐᖅᓯᒪᔪᐃᑦ ᕿᑎᕐᒥᐅᓂᑦ ᐅᕙᓂ 

ᐃᓕᓐᓂᐊᕐᕕᑑᓐᖏᓪᓗᓂ ᑕᐃᒪᓐᓇ ᑖᓐᓇ 

ᕿᒪᑉᐸᓪᓕᐊᖔᖅᑕᕗᑦ. ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇᓕᑦᑕᐅᖅ 

ᐃᕼᐅᒪᒋᓪᓗᒍ ᑕᒫᓂ ᓄᓇᕗᑦᑕ ᐃᓗᐊᓂ 

ᐃᓕᓐᓂᐊᒐᖅᑕᖃᐅᕈᓐᓇᖅᑰᕐᒥᒻᒪᑦ ᐃᓕᖅᑯᕼᐃᑦᑕ  

ᒥᔅᓵᓄᑦ. ᑕᐃᓐᓇ ᐃᕼᐅᒪᒋᔭᐅᔪᖅᑕᐅᖅ 

ᓇᓗᓇᓐᖏᒃᑲᓗᐊᕐᒥᑎᓪᓗᒍ. ᑖᓐᓇ 

ᐅᖃᐅᕼᐃᓪᓗᕕᐊᓐᓂᑦ. 

 

ᐆᒥᖓᑦᑕᐅᖅ ᐊᐱᕆᔪᒪᓪᓗᖓ ᑖᓐᓇ 

ᐅᖅᓱᐊᓗᓐᓂᐊᕐᓂᖅ ᑕᒫᓂ ᓄᓇᕗᑦᑕ ᐃᓗᐊᓂ 

ᐃᓱᐊᓐᖏᓐᓂᖃᖅᑐᖅ ᓇᓗᓇᓐᖏᒃᑲᓗᐊᖅᑎᓪᓗᒍ 

ᐃᓄᖁᑎᕗᑦ ᑮᓇᐅᔭᓕᐅᕈᑎᒃᓴᒥᑦ 

ᕿᓂᕈᔾᔪᐊᕆᒋᐊᖃᕐᒪᑕ ᒐᕙᒪᒋᔭᑉᑎᓐᓂᑦ? ᑖᓐᓇ 

ᐃᕼᐅᒪᒋᔭᐅᕼᐃᒪᒐᓗᐊᕆᐊᒃᓴᖅ ᐊᐱᖅᑯᑎᒋᕙᕋ, 

ᑐᑭᓯᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐃᖅᑲᐃᑎᒋᐊᑐᐃᓐᓇᕐᓗᒋᑦ, ᒪᓕᒐᓕᐅᖅᑏᑦ 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᒃᓴᖏᓐᓂᑦ 

ᐊᓯᖏᓐᓄᑦ ᐊᐅᓚᔾᔪᑎᓅᓐᖏᒻᒪᑦ. ᒥᔅᑕ ᔪᐊᓇᓯ, 

ᑖᓐᓇ ᑭᐅᔪᒪᒍᕕᐅᒃ. ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ. ᐄ, ᑕᒪᒃᑯᐊ 

ᐃᓕᓐᓂᐊᕋᑦᓴᐅᔪᑦ  

ᐃᓕᓐᓂᐊᕋᔅᓴᐅᒍᓐᓇᕈᒪᔫᒐᓗᐊᑦ ᓄᓇᓕᓐᓂᑦ 

ᐃᓕᖅᑯᓯᕐᒨᖓᒐᓗᐊᖅᐸᑦ ᐅᕝᕙᓘᓐᓃᑦ ᐊᕙᑎᒧᑦ, 

ᐅᔭᕋᓐᓂᐊᕐᓂᕐᒧᑦ ᐃᖅᑲᓇᐃᔭᓕᒻᒪᒃᓴᓂᖅ. ᑕᒪᒃᑯᐊ 

ᓄᓇᓕᓐᓂᑦ ᐱᑕᖃᖁᔨᒐᓗᐊᖅᑐᒍᑦ 

ᐊᔪᓐᖏᓐᓂᓕᒫᑦᑎᓐᓂᑦ. 

 

ᑕᒪᓐᓇ ᐸᕐᓇᐅᑎᒋᒐᓱᐊᕙᓪᓕᐊᔭᕗᑦ, ᓲᕐᓗ 

[ᐃᓕᓐᓂᐊᓂᕐᒧᑦ ᐸᕐᓇᐃᓂᖅ] ᐅᖃᐅᓯᕆᒍᒃᑯ 

ᑕᐃᒪᓐᓇ ᐋᖅᑭᑉᐸᓪᓕᐊᒍᓐᓇᕋᔭᖅᑐᕐᔫᔮᕐᒪᑦ ᑕᕝᕘᓇ 

ᐊᔾᔨᒌᓐᖏᑦᑐᐃᑦ ᑕᒪᒃᑯᐊ 

ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ ᐃᓕᓐᓂᐊᕐᓂᒃᑯᑦ.  

 

ᑐᓴᖅᐸᓪᓕᐊᖃᑦᑕᕈᒪᓂᐊᖅᑐᖓ ᓄᓇᓕᔅᓯᓐᓂᑦ 

ᖃᓄᐃᑦᑐᓂᒃ ᓂᕆᐅᒋᔭᖃᕐᒪᖔᑕ ᐅᕝᕙᓘᓐᓃᑦ 

ᑐᑦᓯᕋᕐᒪᖔᑦᑕ ᓯᓚᑦᑐᖅᓴᕐᕕᒃᑯᓐᓄᑦ. ᑭᓯᐊᓂᑦᑕᐅᖅ  

ᐅᕙᒍᑦ ᓯᓚᑦᑐᖅᓴᕐᕕᒻᒥᑦ ᐃᖅᑲᓇᐃᔭᖅᑎᖏᑦᑕᐅᖅ 

ᓈᒻᒪᑦᓯᐊᕆᐊᖃᕐᒥᒻᒪᑕᑦᑕᐅᖅ ᓄᓇᓕᓐᓂᑦᑕᐅᖅ 

ᐊᖑᒻᒪᑦᑎᒍᓐᓇᖁᓪᓗᒋᑦ ᐱᓕᕆᐊᕆᔭᐅᒍᓐᓇᖅᑐᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᑭᐅᔭᐅᑦᑐᓐᓇᕋᓂ ᑖᓐᓇ ᐊᐱᖅᑯᑎᒋᔭᕋ.  

 

ᐊᕼᐃᐊᓅᓐᖓᕐᓗᖓ ᒪᑉᐱᒐᖃᖅᑐᖅ 

ᑕᕝᕙᓂᑦᑕᐃᓐᓇᖅ ᐱᒋᐊᕈᑎᒋᔮᓂ 3 - 4-ᒥᒃ 

ᓈᖃᐅᑎᖃᖅᑐᖅ. ᑖᒃᑯᐊ ᑎᑎᕋᖅᑭᒪᔪᑦ ᐱᖓᖁᑦ, 

ᐊᓪᓕᕇᑦᑐᖅ ᐱᖓᖁᒋᔭᐅᔪᖅ. ᑖᓐᓇ ᕿᑎᕐᒥᐅᑦ 

ᐃᓕᓐᓂᐊᕐᕕᖄᓂᒃ ᐃᖁᒪᖃᖅᑭᒪᒻᒪᑕ ᑖᕙᓂ 

2009-2010 ᑭᕿᐊᓂ ᐊᕐᕌᒍᑕᒪᑦ 

ᑭᖑᕙᖅᑎᑕᐅᕙᓪᓕᐊᕿᒪᓂᖓ ᐱᔾᔪᑕᐅᒻᒪᑦ.  

 

ᑖᒻᓇ ᒥᓂᔅᑐ ᑭᐅᔪᓐᓇᖅᐸ ᖃᑯᒍ ᑕᐃᓐᓇ  

ᐃᓕᑕᕐᓇᖅᑭᑦᑎᐊᕈᒪᖅᐸ ᒪᑭ ᐃᓕᓐᓂᐊᕐᕕᖃᖅ 

ᕿᑎᕐᒥᐅᑦ ᐃᓗᐊᓂ. ᑐᑭᕿᓐᓇᕐᓂᕈᒪ ᖁᔭᓐᓇᒦᒃ, 

ᐃᕿᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᐃᑦ ᐱᔭᐅᑉᐸᑕ 

ᐊᕐᕌᒎᓂᐊᖅᑐᒥ 2018-19. ᐊᓱᐃᓛᒃ ᑭᖑᓂᐊᒍᑦ 

ᓴᓇᔭᐅᕙᓪᓕᐊᒍᓐᓇᖅᓯᒐᔭᖅᑐᖅ 

ᑎᑎᕋᐅᔭᖅᑕᐅᓂᖓ ᐃᓱᓕᓚᐅᖅᑎᓪᓗᒍ  

ᑮᓇᐅᔭᓂᑦᑕᐅᖅ ᐊᖏᕋᔭᖅᑐᒍᑦ 2019-2020-ᒥᖃᐃ 

ᐱᒋᐊᕐᓗᓂ.  

 

$8 ᒥᓕᐊᓐ ᐱᒋᐊᕈᑎᒋᔭᐅᒐᔭᖅᑐᑦ ᐅᖓᑖᓂ 

ᓴᓇᔭᐅᕙᓪᓕᐊᓂᖓ ᑖᓐᓇ ᕿᑎᕐᒥᐅᑦ. ᑭᓯᐊᓂ 

ᐊᑕᖏᕐᓗᒍ $17 ᒥᓕᐊᓐ $18 ᒥᓕᐊᓂᒃ 

ᐊᑐᕋᔭᖅᑐᖅ ᐊᕐᕌᒍᓕᒪᖅ ᐱᒋᐊᕐᓂᖓᓂᒃ ᐃᓱᐊᓄᑦ 

ᓴᓇᔭᐅᓂᖓ. ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᓪᓗ ᑭᐅᔪᓐᓇᕐᒪᑦ ᒥᓂᔅᑐ. 

ᐊᕿᐊᓄᓐᖓᐅᓗᖓᑦᑕᐅᖅ ᑖᒻᓇ ᑭᖑᓪᓕᖅᐹᖅ 

ᒪᑉᐱᕌᖅ 4-4 ᖁᓪᓕᖅᐹᖅ ᑎᑎᖅᑲᖅ ᑖᒻᓇ 

ᐅᔭᕋᖅᓯᐅᖅᑎᑦ ᐃᓕᓐᓂᐊᕐᓂᖓᑕ ᒥᒃᓵᓄᑦ. 

ᐊᖏᕐᕋᕆᔭᐅᔪᓂ ᑖᒃᑯᐊ ᑖᓐᓇᐃᓐᓂᐊᖅᐸᑦ 

ᐃᓕᓐᓂᐊᖃᑦᑕᕐᓂᐊᖅᑐᑦ ᐊᖏᕐᕋᑦᑎᓐᓂ 

ᐃᓂᑦᓴᖃᑦᑎᐊᖃᑦᑕᕐᓂᐊᖅᐸᑦ? ᑕᒪᕐᒥᒃ  

ᐃᓂᑦᓴᖃᑦᓯᐊᖅᑐᐃᓐᓇᐅᓂᐊᖅᐸᑦ? ᑖᑉᖁᒥᖓ 

ᑐᑭᕿᒍᒪᓪᓗᖓ ᐊᐱᖅᑯᑎᖃᖅᑯᖓ.  

ᑭᖑᓪᓖᑦᑐᕆᓂᐊᖅᓱᒍᓗ ᐊᐱᖅᑯᑎᒃᓴᖃᕐᕕᒋᒍᓐᓂ. 

ᒪ’ᓇ, ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᓄᓇᓕᓐᓂ 

ᓄᓇᓕᓐᓃᑦᑎᕋᓱᐊᕈᒪᓂᐊᖅᑕᕗᑦ 

ᐅᔭᕋᓐᓂᐊᕐᓂᓕᕆᓂᕐᒧᓂᓛᒃ ᐃᓕᓐᓂᐊᕈᑎᑦ. 

ᐱᕕᒃᓴᕗᑦ ᓈᒻᒪᒃᐸᑕ ᓄᓇᓕᓐᓂ ᓲᕐᓗ 

ᐊᖏᕐᕋᖅᓯᒪᓗᓂ ᓄᓇᓕᒻᒥᓂ ᐃᓕᓐᓂᐊᕈᓐᓇᕐᓗᑎᒃ 

ᑕᐃᒪᐃᑦᑐᒥᒃ ᑕᑯᔪᒪᔪᒍᑦ. ᑐᑭᓯᓐᓇᕐᓂᖅᐸᑦ 

ᑕᐃᒪᐃᑦᑐᒥᒃ ᑕᑯᔪᒪᔪᒍᑦ  

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᐃᒃᓯᕙᐅᑖᖅ, ᖁᔭᓐᓇᒦᒃ. (ᑐᓵᔨᑎᒍᑦ) 

ᓯᕗᓪᓕᖅᐹᒥ ᐅᖃᖅᑲᕈᒪᔪᖓ ᐃᓐᓇᕐᓄᑦ ᐃᓕᓴᐃᔨ 

ᐃᒡᓗᓕᒑᕐᔪᒻᒥ ᐱᐅᔪ ᐃᓕᓴᐃᔨᑦᑎᐊᕚᓘᒻᒪᑦ. 

ᐃᓕᓐᓂᐊᖅᑎᒥᓂᒃ ᐊᑐᐃᓐᓇᕈᖅᓴᐃᑦᑎᐊᖅᐸᑦᑐᖅ 

ᐃᖅᑲᓇᐃᔭᕆᐅᒃᓴᓂᕐᒧᑦ ᐸᐃᑉᐹᑖᖅᑎᑦᑎᓛᕐᓗᓂ 

ᐅᔭᕋᓐᓂᐊᕐᓂᕐᒥᒃ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ ᐱᕕᑭᓗᐊᕐᖓᑕ. ᒪᓐᓇ 

ᑕᐃᒃᑯᐊ ᓂᖃᐃᑐᓕᓴᓕᕆᔨᒃᑯᑦ ᐃᓐᓇᐃᑦ 

ᐃᓕᓴᕕᖓᓄᖅᑎᑦᑎᖃᑦᑕᖅᓯᒪᒻᒪᕆᓕᕐᖓᑖ ᑖᓐᓇ 

ᐃᖏᕐᕋᑎᐊᖅᑐᓂᓗ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᐊᐅᓚᑦᑎᓂᕐᒧᑦ 

ᑐᕌᖓᕙᓪᓚᐃᓐᖏᒻᒪᑦ. ᖃᐅᔨᒍᒪᔪᖓ ᓯᓚᑦᑐᖅᓴᕐᕕᒃ 

ᖃᓄᐃᓕᐅᖃᑦᑕᕐᒪᖔᑦ ᖃᐅᔨᒪᑦᑎᐊᕋᓱᐊᖅᑐᑎᒃ 

ᓄᓇᓖᑦ ᓯᓚᑦᑐᖅᓴᕐᕕᖃᑦᑎᐊ ᐃᓐᓇᕐᓄᑦ 

ᐃᓕᓴᕕᓴᖃᑦᑎᐊᕋᓗᐊᕐᒪᖔᑕ 

ᐱᕕᖃᑦᑎᐊᕋᓗᐊᕐᒪᖔᑕ ᓈᒻᒪᑦᑐᓂᒃ. 

ᐃᓕᓐᓂᐊᑎᑦᑎᕕᒃᓴᐅᔪᓂᒃ. ᖃᓄᖅ ᑕᐃᒪ 

ᓯᓚᒃᑐᓴᕐᕕᒃ ᐱᕙᓪᓕᐊᓂᖃᓲᖑᕙ ᓈᒻᒪᑦᑐᓂᒃ 

ᐃᓂᑦᓴᓕᐅᕋᓱᒃᑐᑎᒃ 

ᐃᓕᓐᓂᐊᑎᑦᑎᕕᒋᓂᐊᖅᑕᒥᓂᒃ ᓄᓇᓕᓐᓂ. 

ᐃᒡᓗᓕᒑᕐᔪᒻᒥᓕ ᐱᕕᑭᓗᐊᓪᓚᕆᓕᕐᖓᑕ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᔅ 

ᑕᐅᑐᓐᖐ. ᓯᓚᑦᑐᖅᓴᕐᕕᐅᑉ ᐃᖅᑲᓇᐃᔭᖅᑎᖏᑦ 

ᖃᐅᔨᒋᐊᖅᑕᐅᖃᑦᑕᕋᔭᖅᑐᓂᒃ ᑎᑎᖅᑐᐃᓯᒪᔪᑦ 

ᑖᒃᑯᓇᓐᖓᓴᐃᓐᓇᖅ ᖃᐅᔨᒋᐊᖃᑦᑕᕐᓂᐊᕐᖓᑕ 

ᐃᓐᓇᕐᓄᑦ ᐃᓕᓴᕖᑦ ᖃᓄᐃᓕᖓᓕᕐᒪᖔᑕ 

ᖃᐅᔨᒪᔾᔪᑎᐅᖃᑦᑕᕐᓂᐊᖅᑐᓂᑦ.  

ᐃᓕᓐᓂᐊᑎᑦᑎᒍᓐᓇᕐᒪᖔᑕᓗ ᖃᓄᐃᑦᑐᓂᑦ 

ᐃᓂᔅᓴᖏᓪᓗ ᑕᑯᓐᓈᑕᐅᓪᓗᑎᑦ 

ᐃᓂᔅᓴᖅᑖᕆᒋᐊᓕᖏᓪᓗ. ᐊᒥᓱᑲᓪᓚᐃᑦ ᓄᓇᓖᑦ 

ᑕᐃᒪᐃᑦᑐᓴᐃᓐᓇᒦᑦᑐᔅᓴᐅᒻᒥᔫᒐᓗᐊᑦ? 

ᖃᐅᔨᒐᓱᐊᕋᓱᑦᑐᒍᑦ 

ᐃᓂᔅᓴᖃᑦᑎᐊᕐᓂᐊᕋᓗᐊᕐᒪᖔᑕ 

ᐃᓕᓐᓂᐊᑎᑦᑎᕕᐅᒍᓐᓇᕐᓂᐊᕐᓗᑎᑦ ᐊᒻᒪ  

ᐃᓕᓐᓂᐊᑎᑦᑎᕕᔅᓴᖏᑦ ᐱᖁᑎᕐᔪᐊᓄ ᒪᑯᐊ 

ᐃᓗᖏᑦ ᖃᓄᐃᓕᖓᓕᕐᒪᖔᑕᓗ.  

 

ᐃᓂᔅᓴᓯᐅᕐᓂᑦ ᑖᓐᓇ ᐃᓱᒪᓗᓇᐃᓐᓇᖃᑦᑕᕐᒥᔪᖅ 

ᐃᓕᓐᓂᐊᑎᑦᑎᒍᒪᔪᕕᔾᔪᐊᕌᓘᒐᓗᐊᖅᑎᓪᓗᑕ 

ᐃᓚᖓ ᑕᕝᕙ ᑖᓐᓇ ᐃᓱᒪᖅᓴᖅᓯᐅᕈᑎᒋᔭᑦᑕ. ᒪᓐᓇ 

ᐃᓕᓐᓂᐊᕐᕕᐅᖃᑦᑕᖅᑐᒥ 

ᐊᖏᓪᓕᒋᐊᕆᒍᓐᓇᕈᑦᑕᓘᓐᓃᑦ ᑕᐃᒪ 

ᕿᒥᕐᕈᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᑦᑕᐅ ᒥᓂᔅᑐ ᑭᐅᒐᕕᑦ. ᑕᑯᓪᓗᑕ 

ᑎᑎᕋᕆᐊᕐᖓᐅᑎᖏᓐᓂ ᐊᑭᑐᔪᖅᑐᕈᑎᔅᓴᖏᓐᓂ 

2018-19-ᒧᑦ ᐃᓚᖃᕐᖓᑕ $250,000-ᓂ 

ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦᑕᐅ. 

ᐃᖏᕐᕋᑎᐊᖅᓯᒪᔪᐊᓗ ᐅᓂᒃᑲᕆᓪᓗᒍ ᐃᓄᓱᑦᑐᖅ 

ᐊᖑᑎ ᐃᒡᓗᓕᒑᕐᔪᕐᒥ ᐅᔭᕋᕐᓂᐊᖅᑎᓄᑦ 

ᐃᖅᑲᓇᐃᔮᖅᑖᖅᑎᑕᐅᓚᐅᖅᓯᒪᒻᒪᑦ 

ᐊᓕᒎᔭᖅᓯᐊᖅᑐᓂᓗ. ᑕᑯᔪᒪᑦᑕᕋᓗᐊᖅᑯᖓ ᑭᓱᓂᑦ 

ᓂᐅᕕᕐᓂᐊᕋᔅᓯ ᑖᒃᑯᐊ ᑮᓇᐅᔭᐃᑦ ᐊᑐᕐᓗᒋᑦ? 

ᓇᓕᐊᓐᓄᑦ ᓄᓇᓕᓐᓄᑦ ᓇᓕᐊᓐᓄᑦ ᓄᓇᓖᑦ 

ᐃᓐᓇᐃᑦ ᐃᓕᓴᕕᖏᓐᓄᑦ? ᖃᓄᐃᑦᑐᓂᒃᑯᐊ 

ᐳᑑᕆᓂᕐᒧᓪᓘᓐᓃᑦ ᐃᓕᓐᓂᐊᑎᑦᑎᓂᐊᕈᔅᓯ. 

ᖃᐅᔨᒍᒪᑦᑕᕋᓗᐊᖅᑯᖓ $250,000 ᑖᓐᓇ ᑭᓱᒧᑦ 

ᐊᑐᖅᑕᐅᓂᐊᕐᒪᖔᑖ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅ ᐊᐱᕆᒻᒪᑦ. 

ᐊᓕᒎᔭᕐᓂᑦ ᓂᐅᕕᖃᑦᑕᔾᔮᖏᑦᑐᒍᑦ ᑖᒃᑯᓄᖓ 

ᑮᓇᐅᔭᕐᓄᑦ.  

 

>>ᐃᒡᓚᖅᑐᑦ 

ᐊᑐᖅᓯᒪᓕᕇᖅᑐᒍᑦ $40,000-ᓂᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑭᕙᓪᓕᕐᒧᑦ. ᑭᕙᓪᓕᕐᒧᓪᓗ 

Ford Expedition ᓄᓇᓯᐅᒻᒧ, $53,000-ᕌᑐᖅ, 

ᓄᓇᓯᐅᑎᑖᕈᑕᐅᓂᐊᖅᑐᖅ ᐊᒻᒪ $11,000 ᓄᓇᑦᑕ 

ᓯᓚᑦᑐᖅᓴᕐᕕᖓᓐᓄᑦ ᓯᑭᑑᖅᑖᕈᑕᐅᓂᐊᕐᒥᔪᖅ 

ᐃᓚᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᖁᔭᓐᓇᒦᑦᑕᐅ ᒥᓂᔅᑐ. ᐄ ᑕᐃᒪᖑᓂᐊᖅᑲᓪᓕ 

ᐃᓘᓐᓇᖓ ᓄᓇᓕᖁᑎᒐᐃᓛᒃ ᐃᒡᓗᓕᒑᕐᔪᒃ 

ᐅᖃᖁᑎᒋᓗᒍ ᐊᓕᒎᔭᖅᓯᐅᐊᖅᑐᐊᓘᔪᒻᒪᓂᓛᒃ 

ᐃᓚᖓ. ᖃᑦᑎᓂᑦ ᓯᓚᑦᑐᖅᓴᕐᕕᒃ ᓄᓇᒃᑯᕈᑎᖃᖅᑲ 

ᓄᓇᓯᐅᑎᖃᖅᑲ? ᓄᓇᓕᕋᓛᖑᓂᖅᓴᓂᓪᓗ 

ᐃᒡᓗᓕᒑᕐᔪᒻᒥ, ᑎᑭᕋᕐᔪᐊᖅ, ᓴᓂᑭᓗᐊᖅ, ᑕᒪᒃᑯᐊ 

ᓄᓇᓕᕋᓛᖑᓂᖅᓴᐃᑦ? ᖃᓄᖅ 

ᓄᓇᓯᐅᑎᖃᕐᒪᖔᔅᓯ? ᑕᕝᕙ ᑭᖑᓪᓕᖅᐹᖑᓕᖅᑐᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖓ 

ᑐᑭᓯᔭᕋᓗᐊᕋ ᑖᒃᑯᐊ ᒥᑭᔫᑕᐅᓂᖅᓴᐃᑦ ᐊᑭᑐᔪᑦ 

ᓄᓇᓯᐅᑎᓄᑦ ᑐᕌᖓᔾᔮᓲᖑᒻᒪᑕ 

ᓄᓇᓯᐅᑎᑖᕈᑕᐅᓂᐊᕐᓗᑎᑦ. ᑖᒃᑯᐊ ᑕᕝᕙ 

ᓇᓗᓇᐃᖅᓯᒪᔪᑦ ᑭᕙᓪᓕᕐᒧ ᑲᖏᖅᓯᓂᕐᒧᓪᓗ. 

ᐃᓕᓐᓂᐊᕋᔅᓴᐅᑎᑕᐅᔪᐃᑦ ᒪᓕᑦᑐᒋᑦ 

ᑮᓇᐅᔭᖅᑐᕈᑎᖃᖅᐸᑦᑐᑦ ᐊᖏᓂᖅᓴᐃᑦ 

ᓯᓚᑦᑐᖅᓴᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑐᓐᖓᓱᒋᑦ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  

 

ᓯᕗᓪᓕᖅᐹᖅ ᐊᐱᖅᑯᑎᒐ. ᑖᓐᓇ 2018-19-ᒧ 

ᐊᑭᑐᔪᖅᑐᕈᑎᔅᓴᓯ ᐃᓚᖃᕐᖓᑕ ᓄᑖᒥ 

ᐋᖅᑭᒋᐊᕆᔾᔪᑕᐅᓂᐊᖅᑐᒥᑦ ᑐᓐᖓᕕᖏᑕ 

ᐅᕕᖅᓯᒪᓂᕆᓕᖅᑕᖓᓂ ᐃᓕᓐᓂᐊᖅᑎᑦ 

ᐊᖏᕐᕋᕆᔭᖓᓂ ᐃᓚᖓᓂ. 

ᖃᓄᐃᓕᐅᕋᓱᖃᑦᑕᖅᑭᓰ, ᖃᓄᐃᓘᕋᓱᑉᐱᓯ ᑕᐃᒃᑯᐊ 

ᐊᓯᖏᑦ ᐃᓪᓗᐃᑦ ᑕᐃᒪᐃᔾᔮᖏᒃᑲᓗᐊᕐᒪᖔᑕ 

ᖃᐅᔨᒪᒐᓱᓪᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ 

ᐊᐱᕆᒻᒪᑦ. ᐃᖅᑲᓇᐃᔭᖅ ᐸᕐᓇᐃ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᑦᑎᒥᒃ 

ᐃᖅᑲᓇᐃᔮᖅᑖᑎᑦᑎᕋᑖᑦᓯᐊᓚᐅᕋᑦᑕ 

ᓯᓚᑦᑐᖅᓴᕐᕕᐅᑉ ᐱᖁᑎᕈᓘᔭᖏᓐᓂᒃ 

ᖃᐅᔨᓴᖃᑦᑕᕐᓂᐊᖅᑐᒥᒃ. ᐊᒻᒪᓗ ᖃᐅᔨᓴᖃᑦᑕᕐᓗᓂ 

ᑕᒪᒃᑯᓂᖓ ᐊᐱᖅᑯᑕᐅᕋᑖᖅᑐᑦ ᐊᔾᔨᖏᓐᓂᒃ. 

ᑕᐃᒃᑯᐊ Q ᐃᓪᓗᐃᑦ ᐅᕕᖅᓯᒪᓂᖏᑦ. ᑕᒪᓐᓇ 

ᑲᔪᓯᔾᔪᑎᒋᒍᒪᒐᑦᑎᒍᐃᓛᒃ 

ᐱᓕᕆᐊᕆᒍᒪᐃᓐᓇᕋᑦᑎᒍ ᐱᓕᕆᐊᕇᓐᓇᕈᒪᒐᑦᑎᒍ 

ᓱᕋᓗᐊᓚᐅᓐᖏᓐᓂᖏᓐᓂ ᓴᓇᒋᐊᖅᓯᖃᑦᑕᖁᓪᓗᒍ 

ᓴᓇᒋᐊᖅᑕᐅᖃᑦᑕᖁᓪᓗᒋᑦ. ᐃᓪᓗᐃᑦ 

ᐅᕐᕈᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑭᑐᔪᖅᑐᕈᑎᒃᓴᓰ 2018-19-ᒧᑦ 

ᐃᓚᖃᓚᐅᕐᖓᑕ $1 ᒥᓕᐊᓂᒃ. 

ᓱᕋᓚᐅᓐᖏᓐᓂᖏᓐᓂ ᓴᓇᒋᐊᖅᓯᖃᑦᑕᕈᑎᑦᓴᓂᒃ 

ᓴᓇᒋᐊᖅᓯᖃᑦᑕᕈᑎᑦᓴᓂᖏᓛᒃ. ᑖᒃᑯᐊᓗ 

ᓇᓗᓇᐃᖅᑐᕈᑎᖏᑦ ᑕᐃᒍᐃᓯᒪᓐᖏᑦᑎᐊᕐᖓᑕ 

ᓇᓕᐊᓐᓄᑦ ᐱᓕᕆᓂᕐᓄᑦ ᑐᕌ 

ᓴᓇᔭᐅᖅᑲᓂᐊᕐᒪᖔᑕ ᓇᓕᐊᒃ ᐊᕐᕌᒎᓂᐊᖅᑐᒥ. 

ᒫᓐᓇ ᑎᒃᑯᐊᖅᓯᒍᓐᓇᖅᑭᓰ ᓇᓕᐊᓐᓂᑐᐃᓐᓇᖅ 

ᐱᓕᕆᐊᖑᓂᐊᖅᑐᒥᒃ ᑖᒃᑯᓄᖓ ᑮᓇᐅᔭᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᑐᔾᔮᓲᖑᔪᒍᑦ 

ᒥᑭᓗᐊᒻᒪᕆᓐᓂᐊᖅᑑᔮᖅᑐᑦ ᑖᒃᑯᐊ ᓄᓇᕗᒻᒥ 

ᓴᖅᑭᕆᐊᓕᐊᓗᐃᑦ ᑕᑯᓐᓈᖅᑐᒋᑦ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᔪᒍᓪᓕ ᑖᒃᑯᐊ ᑮᓇᐅᔭᑦ ᐊᑐᕐᓂᐊᕐᓗᒋᑦ 

ᓴᓇᒋᐊᖅᓯᖃᑦᑕᕐᓗᑕ ᑭᕙᓪᓕᖅ ᑭᕙᓪᓕᖅ ᕼᐋᓪᒥ  

ᖁᖁᐊᕈᑎᖓᓂᒃ ᐃᑭᓕᖅᑲᑦ ᖁᖁᐊᕈᑎᖓᓂᒃ. 

$73,000-ᕌᕋᔭᖅᐸᓚᐃᓪᓗᓂ. ᑲᖏᖅᖠᓂᖅ 

ᖃᐅᓱᐃᑦᑐᕐᒥᑦᑕᐅᖅ $60,000-ᓂᒃ  

ᓴᓇᒋᐊᖅᓯᒍᑎᑦᓴᐅᒐᔭᕐᒥᔪᐃᑦ ᐊᒻᒪᓗᑦᑕᐅᖅ 

ᓴᓇᕈᓘᔭᕐᕕᒻᒥ ᐃᓪᓗᒥ ᓴᓇᒋᐊᖅᓯᒍᑕᐅᒐᔭᕐᒥᔪᑦ 

ᐋᖅᑭᒋᐊᕆᒍᑕᐅᒐᔭᖅᑐᑦ. ᑎᑎᕋᖅᓯᒪᔪᓂᒃ 

ᖃᐃᑦᑎᒍᓐᓇᖅᑐᖓ ᐱᒍᒪᒍᕕᑦ. ᖁᔭᓐᓇᒦᒃ, 

ᐃᖅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᑎᒃᑲᓐᓂᕋᕕᓐᖓ ᒥᓂᔅᑐ. ᑖᒃᑯᐊ 

ᓱᕋᓚᐅᓐᖏᓐᓂᖏᓐᓂ ᓴᓇᒋᐊᖅᓯᖃᑦᑕᕐᓃᑦ 

ᓇᓗᓇᐃᖅᑕᐅᖃᑦᑕᖅᓯᒪᔪᑦ ᒥᓂᔅᑐᓄᑦ ᒥᓂᔅᑐᒧᑦ 

ᐃᓚᖏᑦ ᐃᓱᒪᒋᔭᒃᑯᓪᓕ ᐃᓪᓗᐃᑦ ᒪᓕᒐᖏᓐᓂᒃ 

ᐱᔾᔪᑎᖃᕐᖓᑖ. ᐱᖁᑎᕐᔪᐊᓕᐅᕐᓂᐊᕐᓗᓂ 

ᒪᓕᒐᕐᓂᒃ ᒪᓕᒋᐊᖃᕐᖓᑕ. ᓂᕆᐅᑉᐱᓰ 

ᓯᕗᓂᑦᑎᓐᓂ ᓴᓇᒋᐊᖃᖅᓯᑲᓐᓂᕆᐊᖃᓛᖅᑐᒋᓪᓗᓯ 

ᐊᕐᕌᒍᓂ ᐊᒡᒋᖅᑐᓂ? ᒪᓕᒐᕐᓂᒃ 

ᒪᓕᑦᑎᐊᕈᓐᓇᖁᓪᓗᒋᑦ ᐃᓪᓗᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑐᑭᓯᑦᑎᐊᕈᒃᑯ 

ᐊᐱᖅᑯᑎᖓ $1 ᒥᓕᐊᒥᒃ ᐊᕐᕌᒍᑕᒪᑦ 

ᑐᑭᓯᕋᖅᐸᑦᑐᒍᑦ. ᓈᒻᒪᑲᐃᓐᓇᖅᑐᖅ ᒪᓐᓇ. ᑖᒃᑯᐊ 

ᐊᕐᕌᒍᑕᒪᑦ ᓄᖑᖃᑦᑕᕈᓐᓇᕋᑦᑎᒍ ᑮᓇᐅᔭᑦ. 

ᑭᓯᐊᓂᓕ ᓴᓇᒋᐊᕆᐊᖃᒃᑲᓐᓂᕐᓂᖅᓴᐅᑉᐸᑦ 

ᑮᓇᐅᔭᖅᑖᕆᐊᖃᒃᑲᓐᓂᕈᑦᑕ ᒪᓕᒐᓕᐅᕐᕕᒻᒧᑦ $2 

ᒥᓕᐊᓂᖅᑲᐃᑦ ᑐᒃᓯᕋᕆᐊᖅᑐᕋᔭᖅᐸᓪᓚᐃᔪᒍᑦ 

ᑭᓯᐊᓂᓕ ᒪᓐᓇ ᑖᓐᓇ $1 ᒥᓕᐊᓐ 

ᓈᒻᒪᑲᐃᓐᓇᖅᑐᖅ ᓴᓇᒋᐊᖅᓯᖃᑦᑕᕈᑎᒋᓪᓗᒍ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2018-19 ᐊᑭᑐᔪᖅᑐᕈᑎᒃᓴᖏᑦ 

ᐊᐱᖅᑯᑎᒋᒃᑲᓐᓂᕐᓗᒋᑦ ᐃᓚᖃᕐᒥᒻᒪᑕᑦᑕᐅᖅ 

$250,000-ᓂᒃ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦᑕᐅᖅ. ᑭᓱᓪᓚᑦᑖᓐᓄ 

ᓂᐅᕕᐅᑕᐅᓂᐊᕐᖓᑕ ᑖᒃᑯᐊ ᓇᓕᐊᓐᓄᓪᓗ 

ᓄᓇᓕᓐᓄᑦ ᓯᓚᑦᑐᖅᓴᕐᕕᓄᓪᓘᓐᓃᑦ ᑐᕌᕋᔭᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏᐅᑉ ᐊᔾᔨᐸᓗᖓᓂᒃ ᐊᐱᕆᕋᑖᑦᑎᐊᖃᐅᒻᒪᑦ 

ᒥᓂᔅᑕ ᑭᐅᕋᑖᖅᑐᓂᓗ. ᒥᓂᔅᑕ ᔪᐊᓇᓯ 

ᑭᐅᒃᑲᓐᓂᕈᒪᒍᕕᐅᒃ ᐃᓱᒪᖅᓱᖅᑯᑎᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᐄ. ᒪᕐᕉᒃ ᓄᓇᒃᑰᕈᑏᒃ ᐊᑕᐅᓯᖅ ᓯᑭᑑ 

ᓂᐅᕕᐊᕆᓂᐅᓴᔭᕗᑦ. ᓄᓇᓯᐅᑏᓪᓗ ᒪᕐᕉᒃ 

ᑭᕙᓪᓕᕐᒧᑦ ᐊᒻᒪ ᓯᑭᑑ ᓄᓇᑦᑕ ᓯᓚᑦᑐᖅᓴᕐᕕᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᕈᒪ ᐅᖃᐅᑎᔪᓐᓇᖅᐸᕐᒪ. ᓱᖅᑯᐃᓯᕗᖓ 

ᐱᖅᑯᓯᓕᕆᕕᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᑖᓃᒻᒪᑦ. 

ᑖᒃᑯᐊ ᐱᖅᑯᓯᓕᕆᕕᐅᑉ ᐊᑐᕈᒫᖅᑕᖏᑦ 

ᕿᒥᕐᕈᓇᒃᖢᒋᑦ, ᓄᑖᖑᒻᒪᑦ ᑕᐃᒃᑯᐊ 

ᑲᖏᖅᑐᒑᐱᒻᒦᑦᑐᖅ ᐱᖅᑯᓯᓕᕆᕝᕕᒃ. 

ᐃᓱᒫᓘᑎᖃᕋᒪ ᕿᒥᕐᕈᓇᒃᖢᒋᑦ ᑕᐃᒃᑯᐊ ᓄᓇᓖᑦ 

ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓐᓂᐊᕐᕖᒃ ᐃᒡᓗᓕᓪᓗ 

ᖃᒪᓂᑦᑐᐊᕐᓗ. ᐱᕚᓪᓕᖅᑎᑕᐅᓂᐊᖅᐸ ᑖᓐᓇ 

ᖁᒻᒧᐊᒃᑎᑕᐅᓯᒪᔪᒃᑯᑦ ᐃᓕᓐᓂᐊᕈᑕᐅᖃᑦᑕᖅᑐᑦ 

ᐊᑭᑐᔪᖅᑐᕈᑎᔅᓴᓂᒃ ᐱᖁᑎᑖᕈᑕᐅᓂᐊᖅᐹᑦ 

ᓯᕗᓂᔅᓴᑎᓐᓂ? ᐊᖏᓪᓕᒋᐊᖅᑕᐅᓂᐊᕐᒪᑦ 

ᐱᖅᑯᓯᓕᕆᕝᕕᒻᒥ ᐃᓕᓐᓂᐊᕈᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᕿᒥᕐᕈᓇᓚᐅᓐᖏᓇᑦᑎᒍ ᓱᓕ. ᐊᐅᓚᔾᔪᑎᑲᑦᑕᑲᑦᑕ. 

ᕿᑎᕐᒥᐅᓂᒃ ᐃᓐᓇᕐᓄᑦ  

ᐃᓕᓐᓂᐊᕐᕕᖓᓐᓄᑦ ᑖᓐᓇ ᐊᖏᔪᑲᓪᓚᕈᓘᒻᒪᑦ. 

ᕿᒥᕐᕈᓇᓚᐅᓐᖏᓇᑦᑎᒍ ᓱᓕ. ᑐᑭᖃᓐᖏᑦᑐᖅ  

ᑲᒪᒋᔭᐅᔾᔮᖏᑦᑐᖅ ᐃᒪᓐᓇ ᑐᑭᖃᓐᖏᑐᑦᑑᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖅᑯᓯᓕᕆᕝᕕᒃ ᓄᓇᓖᓐᓇᕐᓄᑦ 

ᐃᓚᐃᓐᓇᐃᓐᓄᑦ ᐱᓐᖏᒻᒪᓪᓕ ᐱᖅᑯᓯᓕᕆᕝᕕᒃ 

ᓄᓇᕗᓗᒃᑖᒧᑦ ᑐᕌᖓᒻᒪᑦ ᐱᖅᑯᓯᕗᑦ 

ᐆᒻᒪᑎᓐᓂᓗᒋᐊᖃᕋᑉᑎᒍ.  

 

ᑖᒻᓇᐅᑎᓪᓗᒍ, ᑕᐃᒪ ᑖᒃᑯᐊ ᖃᖓᑦᑕᖅᓯᒪᔪᒃᑯᑦ 

ᓄᓇᓖᑦ ᐃᓕᓐᓂᐊᑎᑦᑎᔪᐃᑦ ᓄᓇᓖᑦ 

ᐊᓯᖏᓐᓂᓗᒃᑖᑦ ᑎᑭᑕᐅᑦᑕᖅᑐᑎᑦ. ᑖᒻᓇᐅᑎᓪᓗᒍ, 

ᐱᖁᑎᕐᔪᐊᓂᒃ ᓯᕗᓂᔅᓴᒥ ᐃᓱᒪᒋᔭᐅᔫᓪᓗᐊᕋᔭᖅᐸᑦ 

ᐸᕐᓇᐅᑎᖏᓐᓂᒃ? ᑖᒻᓇ ᐅᖃᐅᓯᔅᓴᑐᐃᓐᓇᐅᔪᖅ. 

ᐊᐱᖅᑯᑕᐅᓐᖏᑦᑐᖅ. ᒪ’ᓇᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᓂᓪᓕᐅᑎᒃᓴᑐᐃᓐᓇᐅᒻᒪᑦ. ᐊᓯᐊᓄᑦ ᓅᓪᓗᑕ. ᒥᔅᑕ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᓵᑦᑎᓐᓄᐊᕐᒪᑕ.  

 

ᐅᑎᒃᑲᓐᓂᐊᕐᔪᒡᓗᖓ ᓂᓪᓕᐅᑎᒋᖅᑲᐅᔭᓐᓄᑦ 

ᐊᐱᖅᑯᑎᒋᖅᑲᐅᔭᓐᓄᑦ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᓐᓄᑦ ᒪᑐᐃᕈᑎᖏᓐᓄᑦ. 

ᕿᑎᕐᒥᐅᓂᒃ ᐃᓕᓐᓂᐊᕈᑏᑦ ᑕᐃᒃᑯᐊ ᐃᓐᓇᕐᓄᑦ 

ᑐᕌᖓᔪᑦ. 

ᖃᓄᕐᓕ ᑮᒡᒍᓯᕆᕙ? ᖃᓄᐃᓕᓂᐊᖅᐱᓪᓕ ᑖᓐᓇ 

ᐊᐱᖅᑯᑎᐅᖅᑲᐅᔪᖅ ᑭᖑᕙᕆᐊᖅᑕᐅᒃᑲᓐᓂᖅᐸᑦ 

ᖃᓄᐃᓕᒐᔭᖅᐸ?  

 

ᑲᑎᒪᔨᐅᓪᓗᑕ ᐃᒡᓗᒌᓕᖅᑎᑦᑎᐊᕋᓱᒃᑲᑦᑎᒍ 

ᑭᓐᖒᒪᔭᖏᑦ ᓄᓇᕗᒻᒥᐅᑦ ᐃᒡᓗᑭᒃᓴᖦᖤᖅᐳᒍᑦ  

ᐊᒻᒪᓗᑦᑕᐅᖅ ᑕᐃᒃᑯᐊ ᐃᒡᓗᖃᖅᑐᑦ 

ᐃᒡᓗᒃᓴᐅᔪᓐᓃᖅᑐᓂᒃ.  

 

ᑖᒃᑯᓂᖓ ᓄᑖᓂᒃ 

ᓯᓚᑦᑐᖅᓴᕐᕕᒃᓴᓕᐅᕐᓂᐊᖅᑎᓪᓗᒋᑦ 

ᐃᖃᓗᒃᑑᑦᑎᐊᕐᒥ, ᑭᓱᒥᒃ ᓴᖅᑭᑦᑐᖃᕋᔭᖅᐸ ᑖᓐᓇ 

ᑭᖑᕙᕆᐊᖅᑕᐅᒃᑲᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᕙᕆᐊᖅᑎᑦᑎᒐᔭᖅᑐᖅ 

ᑖᔅᓱᒥᖓ ᐊᕐᕌᒍᒃᑲᓂᕐᒧᑦ ᐱᓕᕆᔭᐅᓂᒃᓴᕆᔭᖓᓄᑦ. 

ᐃᓕᓐᓂᐊᕈᑎᒃᓴᐃᓪᓗ ᒫᓐᓇ ᐃᖃᓗᒃᑑᑦᑎᐊᕐᒥ 

ᐃᓐᓇᕐᓄᑦ ᐃᓕᓐᓂᐊᕈᑕᐅᔪᑦ ᑲᔪᓯᓗᑎᑦ 

ᐊᔾᔨᒌᓐᖏᑦᑐᓂᒃ ᑎᓴᒪᓂᒃ ᐃᓕᓐᓂᐊᕐᕕᖃᕐᓗᑎᑦ 

ᐊᑕᐅᓯᕐᒦᖏᓪᓗᑎᑦ. ᑕᐃᒃᑯᓄᖓ 

ᐃᓕᓐᓂᐊᕐᕕᖏᓐᓂᒃ ᐃᓐᓇᐃᑦ ᐅᐸᓚᐅᓐᖏᓐᓇᒪ 

ᓱᓕ ᑕᑯᔭᖅᑐᕐᓗᖓ. ᒫᓐᓇᒎᖅ 

ᑭᖑᕝᕕᖅᑕᐅᔭᕆᐊᖃᓕᕐᒪᑕ. 

ᓂᓪᓕᐅᑎᒋᓗᐊᒍᓐᓇᖏᑦᑐᒍᓗ ᑕᒪᓐᓇ, 

ᑕᐃᒪᓐᓇᑎᒋ ᑭᐅᔪᓐᓇᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. ᐄ, 

ᑕᐃᒪ ᐊᐱᖁᑎᓐᓄᐊᕐᓂᐊᓕᖅᐳᖓ ᕿᑎᕐᒥᐅᑦ 

ᒥᒃᓵᓄᑦ, ᐊᐱᖅᑯᑎᓐᓄᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ. ᑕᕝᕗᖓ ᓇᓗᓇᐃᖅᓯᔾᔪᑎᓂᒃ 

ᑕᐃᓯᔫᒐᓗᐊᑦ ᓈᒻᒪᓗᐊᓐᖏᒻᒪᒡᒎᖅ, ᐃᓗᐊᓐᖏᒻᒪᑕ 

ᐃᓪᓕᕈᓯᖏᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓯᐊᕐᒪᖅᑎᖅᓯᒪᒻᒪᑕ. ᐱᐅᓐᖏᑦᑑᒻᒪᖔᑕ 

ᓇᓗᓇᐃᖅᓯᒪᓐᖏᑦᑎᐊᕐᒪᑕ, ᐃᓪᓗᐃᑦ ᑕᐃᒃᑯᐊ 

ᖃᓄᐃᒻᒪᖔᑕ ᑐᓴᒐᒃᓴᖅᑕᖃᖅᐹ ᑖᒃᑯᐊ ᒥᒃᓵᓄᑦ 

ᑐᓴᖅᑎᑦᑎᔪᓐᓇᖅᐸᑕ  ᒥᓂᔅᑕ, 

ᑭᓐᖒᒪᑦᑎᓪᓚᕆᑉᐸᑦ ᐱᔪᒪᔭᐅᑐᐃᓐᓇᖅᐸᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᑯᖓ 

ᐅᐸᒍᑎᓚᐅᖅᓯᒪᓐᖏᓐᓇᒪ ᐃᖃᓗᑦᑑᑦᑎᐊᕐᒧᑦ ᓱᓕ, 

ᑕᑯᔭᖅᑐᓚᐅᓐᖏᓐᓇᒃᑭᑦ ᓱᓕ. ᒥᔅᑕ ᐃᐅᕆᒃᓴᓐ. 

ᑭᐅᖁᓪᓗᒍ, ᑕᑯᔭᖅᑐᖅᓯᒪᒻᒪᒍ, ᑭᐅᖁᓪᓗᒍ 

ᐃᒃᓯᕙᐅᑕᖅ ᐊᖅᑯᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᒻᒪᑦ ᑕᐃᑯᖓ 

ᐳᓛᕆᐊᕈᓐᓇᖅᓯᓚᐅᕋᒪ ᐃᖃᓗᑦᑑᑦᑎᐊᕐᒧᑦ 

ᑕᑯᔭᖅᑐᖅᑐᖓ ᑕᐃᒃᑯᐊ ᐃᓕᓐᓂᐊᕐᕖᑦ 

ᐊᑲᐅᓐᖏᓕᐅᕈᑏᑦ, ᓴᓇᓯᒪᓂᖏᑦ 

ᐊᑲᐅᓐᖏᓕᐅᕈᑕᐅᒻᒪᑕ. ᐆᑦᑑᑎᒋᓗᒍ ᑕᐃᒃᑯᐊ 

ᓂᕿᓕᕆᓂᕐᒥᑦ ᐃᓕᓐᓂᐊᖅᑐᑦ, ᐃᓕᓐᓂᐊᖅᑐᑦ 

ᑕᐃᒃᑯᐊ ᑕᐃᒃᑯᓂᖓ ᐊᖏᕐᕋᕆᔭᐅᔪᓂᑦ ᓲᕐᓗ 

ᓂᕿᓕᐅᕈᑎᖃᖅᑐᑎᒃ ᐊᑦᑕᕐᓇᖅᑐᒦᑦᑐᑎᓪᓗ.  

 

ᕿᒥᕐᕈᓇᑦᑐᑕ ᓯᕗᓂᒃᓴᑦᑎᓐᓂᑦ ᑕᐃᑲᓂ 

ᓄᓇᕗᒻᒥᓗ ᐊᔾᔨᐅᓐᖏᑦᑐᒃᑯᑦ ᐱᕕᒃᓴᖃᓕᕋᑦᑕ 

ᒫᓐᓇ. ᓴᖅᑭᑦᑎᓕᕋᑖᕐᒪᑕ ᑕᐃᓐᓇ ᖃᐅᔨᓴᐃᔪᖅ 

ᖁᑦᑎᑦᑐᕐᒥᐅᓂᒃ ᑕᐃᒃᑯᐊ ᐸᕐᓇᐃᔾᔪᑎᖏᓐᓂᑦ 

ᐊᑦᑐᐊᖃᑎᒌᒍᓐᓇᕐᓂᐊᕐᒪᑕ ᓄᓇᕗᒻᒥᓗ 

ᖃᐅᔨᓴᐃᓂᕐᒧᑦ ᐅᖓᑖᓂᓗ. ᑕᐃᓐᓇ ᐱᓕᕆᕕᑖᕈᑎ 

ᐸᕐᓇᐃᑦᑎᐊᕈᑎᓗ ᑖᒃᑯᓂᖓ ᐊᑕᐅᑦᑎᒃᑯᑦ, 

ᐊᑕᐅᑦᑎᒃᑯᓪᓗ ᐸᐃᑉᐹᓕᕆᔨᐅᓂᕐᒥᑦ 

ᐃᓕᓐᓂᐊᕐᓗᑎᒃ ᐊᕐᕌᒍᓂᑦ ᑕᓪᓕᒪᓂᑦ 

ᐅᐸᓗᖓᐃᔭᐅᑎᖅᑎᐊᖅᓯᒪᔪᒍᑦ ᓄᓇᕗᒻᒧᑦ 

ᑐᕌᖓᓂᐊᕐᒪᑦ ᓯᕗᓂᒃᓴᑦᑎᓐᓄᑦ.  

 

ᐃᓕᓐᓂᐊᖅᑏᑦ ᑕᐃᒃᑯᐊ ᐃᓕᓐᓂᐊᕐᕕᒋᔭᖏᑦ ᒫᓐᓇ 

ᐊᖑᒻᒪᑎᒐᔭᓐᖏᒻᒪᑕ ᑲᓇᑕᒥ ᒪᓕᒐᕆᔭᐅᔪᓂᑦ 

ᓂᕿᓕᐅᕐᓂᕐᒧᑦ ᒪᓕᒐᖏᓐᓂᑦ, ᓯᓚᑖᒍᓪᓗ 

ᑕᐃᒃᑯᓄᖓ  

ᓇᓗᓇᐃᖅᑕᐅᒃᑲᓐᓂᕈᑎᔅᓴᖏᓐᓂᑦ ᒪᓕᔅᓯᒪᓗᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᖅᑐᖅ ᑕᒪᓐᓇ ᖁᔭᓐᓇᒦᑦᑕᐅᖅ ᑐᓴᒐᒃᓴᒧᑦ. 

ᓄᓇᓖᑦ ᐊᖑᒻᒪᑎᒻᒪᑕ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑕ 

ᐱᖁᔭᕐᔪᐊᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐃᓐᕆᒃᓴᓐ 

ᑭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ  ᕼᐃᓐᕆᒃᓴᓐ. 

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑲᓇᑕᒥ ᐱᖁᔭᖅᑕᖃᓐᖏᑦᑐᑦ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓄᑦ, ᑭᓯᐊᓂ 

ᑕᐃᒪᐃᓕᓚᐅᖅᑎᓪᓗᖓ ᐳᓛᕆᐊᕈᒪᔪᒍᑦ ᐃᓐᓇᐃᑦ 

ᐃᓕᓐᓂᐊᕐᕕᓕᒫᑦᑎᐊᖏᓐᓄᑦ ᓄᓇᕗᒻᒥ 

ᐊᐅᔭᐅᓂᐊᖅᑐᖅ ᕿᒥᕐᕈᓇᓐᓂᐊᕋᑦᑎᒍ 

ᖃᓄᐃᓕᖓᓕᕐᒪᖔᑕ ᓴᓇᒋᐊᕐᓂᐊᕋᑦᑕ 

ᐃᓂᒃᓴᓕᐅᖅᐸᓪᓕᐊᓗᒋᑦ 

ᐅᐸᓗᖓᐃᔭᐅᑎᓕᐅᕐᕕᒋᓂᐊᕋᑦᑎᒍ 

ᐃᓂᒃᓴᖃᕐᓂᖅᓴᐅᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕆᐊᒃᓴ ᐊᓕᐊᓇᐃᕌᓐᓄᒃ. ᓄᓇᓕᓐᓂᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ 

ᑲᒪᒋᔭᐅᑦᑎᐊᕐᓂᐊᓕᕐᒪᑕ ᖃᐅᔨᓴᖅᑕᐅᓗᑎᒃ. 

ᓄᓇᖁᑎᒐ ᐊᕐᕕᐊᓂᑦ, ᓄᓇᓕᖁᑎᒐ ᐃᓐᓇᐃᑦ 

ᐃᓕᓐᓂᐊᕐᕕᖓ ᐊᒃᓱᐊᓗᒃ ᐱᐅᓐᖏᒻᒪᑦ. 

ᑕᐃᒎᓯᖅᑕᖃᓐᖏᑦᑐᖓ ᓄᓇᓕᓐᓂ ᑕᑯᓐᓇᕐᓗᒋᑦ  

ᐃᓄᒋᐊᓐᓂᖓ 3,000-ᓂᒃ ᐃᓄᖃᖅᑐᖅ, 

ᓈᒻᒪᒍᓐᓃᕐᒪᑦ ᑭᓐᖒᒪᔭᖏᓐᓄᑦ.  

 

ᐊᑯᓂᐊᓗᒃ ᐊᓐᖔᑐᐃᓐᓇᖃᑦᑕᖅᓯᒪᒐᑦᑕ ᑮᓇᐅᔭᐃᑦ 

ᑭᓪᓕᖃᐅᕐᒪᑕ ᐊᒡᒍᖅᑐᖅᓯᒪᓂᕐᒥᑦ, ᓲᕐᓗ 

ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥᓗ. ᐄ, 

ᐅᓄᖅᑐᐊᓗᓐᓄᑦ ᐊᑭᑐᔪᖅᑐᕈᑎᒃᓴᓄᑦ 

ᐊᑐᖃᑦᑕᖅᑐᑦ. ᑭᓱᓂᓪᓕ ᐊᒃᓱᐊᓗᒃ 

ᐊᓕᐊᓇᐃᒍᓱᖅᑲᐅᔪᖓ ᓯᐊᒻᒪᖅᑎᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᖅ ᑖᒃᑯᐊ ᐅᔭᕋᓐᓂᐊᕐᕕᒻᒧᑦ 

ᐃᓕᓐᓂᐊᕐᓂᐊᕋᓱᒋᓪᓗᒋᑦ.  

 

ᐅᑎᕐᕕᒋᓪᓗᒍ ᕿᑎᕐᒥᐅᓂ ᐃᓕᓐᓂᐊᕐᕕᒃᓴᖅ 

ᐃᓐᓇᕐᓄᑦ ᐊᕐᕌᒍᕆᔭᑦᑎᓐᓂ ᐅᓄᓗᐊᕌᓗᓐᖏᑦᑐᖅ. 

ᐊᕐᕌᒎᒃ ᒪᕐᕉᒃ ᐊᒡᒋᖅᑐᑦ $16.5 

ᒥᓕᐊᖑᓂᐊᕐᒪᑕᒎᖅ. ᑕᐃᒪᐃᓐᓂᖓᓄᑦ ᑕᐃᒃᑯᐊ 

ᐸᕐᓇᐃᒻᒪᑕ ᐸᐃᑉᐹᓕᕆᔨᐅᓂᕐᒥᒃ 

ᐃᓕᓐᓂᐊᖅᑎᑦᑎᓂᐊᕐᓗᑎᒃ ᓱᓕ ᑕᐃᒪᓐᓇ 

ᐃᓕᓐᓂᐊᖅᑎᑦᑎᔾᔪᑎᖃᓚᐅᓐᖏᑦᑐᖅ. ᑖᓐᓇ 

ᐊᒋᕈᑦᑎᒍ ᕿᑎᕐᒥᐅᓄᑦ ᐊᑐᖅᑕᐅᔪᒪᔪᖅ 

ᐃᓕᓐᓂᐊᕐᕕᖏᓐᓄᑦ ᓯᓚᒃᑐᓴᕐᕕᒃ ᒪᓕᓪᓗᒋᑦ 

ᐊᖏᖅᓯᓕᕋᑦᑕ ᐊᖏᓕᖅᐱᑎᒎᑦ? ᐄ, $16.5 

ᒥᓕᐊᓐ ᑖᒃᑯᐊ ᑮᓇᐅᔭᐃᑦ ᐃᖃᓗᒃᑑᑦᑎᐊᕐᒥ 

ᐊᑐᖅᑕᐅᓂᐊᖅᑐᑦ. ᔨᕈ ᐅᖅᓱᖅᑑᒥ ᐊᑐᓐᖏᓪᓗᑎᒃ 

ᖃᓄᐃᑦᑑᖅ? ᓇᓗᓇᐃᖅᓯᑦᑎᐊᖁᔨᑦᑕᕋᓗᐊᖅᐳᖓ 

ᓯᓚᑦᑐᖅᓴᕐᕕᒻᒥᐅᑦ ᓱᖅᑯᐃᖅᓯᒪᔭᖏᑦ ᑖᓐᓇ 

ᐊᖏᕈᑎᕗᑦ ᖃᓄᐃᓕᓂᐊᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᑦᑎᐊᖅᐸᒋᑦ 

ᐋᒥᑦᑎᔪᒪᓐᖏᓐᓇᑦᑕ ᓄᓇᓕᓐᓂᒃ 

ᐊᒡᒍᖅᑐᖅᓯᒪᓂᐅᑉ ᑐᖅᑲᖅᑕᕐᕕᖏᑦᑕ 

ᓯᓚᑖᓃᑦᑐᓂᒃ. ᐊᖏᕈᑦᑎᒍ ᑖᓐᓇ ᐱᓕᕆᐊᒃᓴᖅ 

ᑐᑭᖃᖅᑐᖅ ᐊᖏᖅᑐᓯ ᑎᑎᕋᐅᔭᖅᓯᒪᓂᖓᓄᑦ 

$1.5 ᒥᓕᐊᓐ ᐊᑐᖅᑕᐅᒐᔭᖅᑐᖅ ᑖᑦᓱᒧᖓ 

ᑎᑎᕋᐅᔭᖅᓯᒪᓂᖓᓄᑦ ᐊᕐᕌᒍ ᑐᒃᓯᕋᓕᕐᒥᓗᑕ 

ᑎᑎᕋᐅᔭᖅᓯᒪᔪᓂᒃ ᐱᓯᒪᓕᕋᑦᑕ  

ᓇᑉᐸᖅᑎᕆᕙᓪᓕᐊᕈᓐᓇᖅᑐᒍᑦ $8 ᒥᓕᐊᓂᒃ 

ᐱᒋᐊᖃᕐᓂᐊᖅᑐᒍᑦ. ᑕᒪᓃᖏᓐᓇᕈᒪ 

ᑕᒪᓃᖏᓐᓇᕈᑦᑕᓗ ᓯᕗᒧᐊᒍᑎᒋᒐᔭᖅᑕᕗᑦ. ᑕᕝᕙ 

ᑕᐃᒪᐃᓕᖓᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑐᓴᕆᐊᒃᓴᖅ 

ᐊᓕᐊᓇᐃᒍᓱᒃᐳᖓ ᑖᒃᓱᒥᖓ ᖁᔭᓐᓇᒦᒃ. ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᓄᓇᓕᓐᓂ ᐊᕐᕕᐊᓂᑐᐊᖅ  

ᐅᖃᐅᓯᖃᕈᒪᓐᖏᑦᑐᖓ ᓄᓇᓕᓕᒪᕐᓂ 

ᐅᖃᐅᓯᖃᕈᒪᔪᖓ ᑐᖅᑲᖅᑕᕐᕕᐅᓐᖏᑦᑐᓂᒃ. 

ᖃᑦᓯᐅᒻᒪᖔᑕ ᐃᓕᓐᓂᐊᖃᑦᑕᖅᑐᑦ ᐱᓯᒪᕕᓯᐅᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᑦ ᐅᖃᖃᑦᑕᕐᒪᑦ 

ᐃᓕᓐᓂᐊᖅᑎᑦ ᐊᑐᖅᑐᑦ ᐃᓕᓐᓂᐊᕐᕕᒻᒥ 

ᖃᑦᓯᐅᒻᒪᖔᑕ. ᐃᓕᓐᓂᐊᖅᑐᑦ ᐃᒪᓐᓇ 

ᐅᓄᕐᓂᖃᓕᕌᖓᑕ ᐸᒻᒥᐅᕐᓂᐊᓕᕌᖓᑕ ᐃᓪᓗ 

ᐃᓕᓐᓂᐊᕐᕕᓕᐅᖃᑦᑕᕐᒪᑕ.  

ᑕᐃᒪᓐᓇᑦᑕᐅᖅ ᐱᓯᒪᒋᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᔅᑐ 

ᒪᐃᓐ ᐊᐱᕆᒐᕕᑦ. ᑖᒃᑯᓄᖓ ᖃᐅᔨᓴᐃᔾᔪᑎᓄᑦ 

ᑎᑎᖃᑦᑕᕆᐊᓕᓐᓄᕈᒪ ᐱᓕᕆᓇᓱᒃᑕᑎᓐᓄᑦ 

ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐋᖅᑭᒃᓱᐃᓗᑎᒃ 

ᑖᒃᑯᐊ ᐃᓱᒪᒃᓴᖅᓯᐅᖃᓯᐅᔾᔭᐅᓂᐊᖅᑐᑦ ᖃᑦᓰᑦ 

ᐃᓕᓐᓂᐊᖅᑎᑦ ᐊᑐᕐᒪᖔᑕ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ. ᑕᐃᒪᓐᓇᐃᑦᑐᓂᒃ 

ᓯᓚᒃᑐᓴᕐᕕᒻᒥ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

360 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᐅᔨᓴᕈᑎᑦ ᑎᑎᖅᑕᐅᕙᓪᓕᐊᖃᑦᑕᖅᑐᑦ 

ᐃᓱᒪᔪᖓ ᒪᓐᓇ ᐃᓕᓐᓂᐊᕆᐊᖃᑦᑕᖅᑐᑦ 

ᖃᑦᓯᐅᒻᒪᖔᑕ ᓈᓴᐅᑎᑕᖃᓐᖏᑦᑑᑦ? ᐆᒃᑑᑎᒋᓗᒍ 

ᓄᓇᓕᓐᓂ ᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖓᑦ 

ᐊᑐᖅᑕᐅᔪᖅ ᐃᓂᒃᓴᖃᕈᓐᓃᖅᑐᖅ ᐱᖃᑖ 

ᐃᓕᓐᓂᐊᕐᕕᒃ ᐃᓐᓇᕐᓄᑦ ᐊᑐᖅᑕᐅᓐᖏᓗᐊᖅᑐᖅ 

ᐅᓇ ᑮᓇᐅᔭᖅᑖᕆᐊᓕᒃ ᐅᓇ 

ᑮᓇᐅᔭᖅᑖᕆᐊᖃᓗᐊᓐᖏᓐᓂᖅᓴᖅ 

ᐊᑭᑐᔪᖅᑐᕈᑎᒃᓴᓂᒃ. ᑖᓐᓇ ᓇᓗᓇᐃᕈᓐᓇᖅᐱᐅᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᓈᓴᐅᑎᑦ ᐊᖑᒻᒪᑎᔭᕆᐊᒃᓴᖅ 

ᓇᓗᓇᕐᓚᒻᒪᑕ ᒪᓐᓇ ᖃᕋᓴᐅᔭᕐᒥᒃ 

ᕿᒥᕐᕈᓇᓕᖅᑐᒍᑦ ᐊᑐᖅᑕᐅᔪᓐᓇᖅᑐᒥᒃ 

ᑕᐃᒪᓐᓇᐃᑦᑐᓕᕆᔾᔪᑕᐅᓗᓂ 

ᓇᓕᖅᑯᑦᓯᒪᒍᓐᓇᑎᐊᕐᓗᓂᓗ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):: ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ):: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ 

ᑎᑎᕋᖅᓯᒪᔪᖃᖅᐱᓰ ᓯᕗᓪᓕᐅᔾᔭᐅᓯᒪᔪᓂᒃ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᐊᓯᔾᔨᕆᐊᖃᖅᐸᑕ 

ᓯᕗᓂᒃᓴᑎᓐᓂ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᑦᑕ ᐃᓗᐊᓄ 

ᒫᓐᓇ ᐱᒋᐊᕐᓂᑯᓗᐊᓃᑦᑐᐃᓐᓇᖅᑐᖅ 

ᖃᐅᔨᓴᐃᓐᓇᓱᓕᖅᑐᒍᑦ ᑭᓱᓂᒃ ᐱᑕᖃᕐᒪᖔᖅ. 

ᐅᖃᕈᓐᓇᖅᑐᖓ 9-ᖑᔪᑦ ᐃᓕᓐᓂᐊᕐᕖᑦ 

ᐱᐅᓐᖏᑦᑑᓂᕋᖅᑕᐅᔪᑦ ᐃᓐᓇᐃᑦ ᐃᓕᓐᓂᐊᕐᕕᖏᑦ, 

8 ᐱᐅᓪᓗᑎᑦ, ᑕᓪᓕᒪᑦ ᐱᐅᔪᒻᒪᕆᐊᓘᓪᓗᑎᑦ, ᒪᕐᕉᒃ 

ᑎᑎᕋᐅᔭᖅᑕᐅᕙᓪᓕᐊᓕᖅᑑᒃ 

ᓇᑉᐸᖅᑎᑕᐅᕙᓪᓕᐊᓕᖅᑑᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᒥᓂᔅᑕ ᐅᕙᑦᑎᓐᓄᑦ ᑎᑎᕋᖅᓯᒪᔪᓂᒃ 

ᑐᓂᓯᔪᓐᓇᕐᒪᖔᖅ ᑖᒃᑯᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓕᐅᕈᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑦᑎᐊᖅᐳᑎᑦ. ᐅᓪᓗᓗᒃᑖᖅ ᐊᓐᖔᑐᐃᓐᓇᕈᕕᑦ 

ᐱᐅᒋᑐᐃᓐᓇᕋᓗᐊᖅᖢᒍ.  

 

>>ᐃᒡᓚᖅᑐᑦ 

 

ᕿᑎᕐᒥᐅᑦ ᑕᐃᓐᓇ ᐃᓕᓐᓂᐊᕐᕕᒃ 

ᐅᑎᕐᕕᒋᑐᐃᓐᓇᕐᓗᒍ. ᐃᖃᓗᒃᑑᑦᑎᐊᒦᔅᓯᒪᔪᖓ 

ᑭᓯᐊᓂᑦᑕᐅᖅ ᐅᖅᓱᖅᑑᕐᒥᐅᑕᖏᑦ 

ᖁᕐᓗᖅᑐᒥᐅᑕᓂᓪᓗ ᐱᖃᑎᐊᓗᖃᐅᖅᑐᖓ. 

ᐅᑯᓇᓂ ᓈᓴᐅᑎᓂᒃ ᐅᖃᖅᓯᒪᔪᑦ 

ᓯᓚᑦᑐᖅᓴᕐᕕᒃᑯᒡᒎᖅ ᖃᐅᔨᓴᐃᒻᒪᑕ ᐃᖅᑲᓇᐃᔭᑦ  

ᖃᓄᐃᑦᑐᑦ ᐃᓐᓄᑦᑕᐅᓯᒪᓐᖏᓗᐊᕐᒪᖔᑕ ᑕᖅᑳᓕ 

ᑕᒪᓐᓇᖃᐃ ᐊᕕᒃᑐᖅᓯᒪᔪᓂᒃ ᕿᒥᕐᕈᓇᒃᑕᐅᑎᓪᓗᒍ. 

ᐃᖃᓗᒃᑑᑦᑎᐊᖅ ᓯᓚᑖᓂᑦᑐᓂᖅᑲᐃ ᑖᒃᑯᐊ ᐱᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᔪᒍᑦ. 

ᑐᑦᑕᕐᕕᒋᔭᐅᖃᑦᑕᖅ, ᐊᕕᒃᑐᖅᓯᒪᔪᓄᑦ 

ᑐᕌᖓᑐᐃᓐᓇᖏᑦᑐᒍᑦ ᓄᓇᕗᓕᒫᖅ 

ᑕᑯᓐᓇᕋᑦᑎᒃᑯᑦ ᐊᒻᒪᓗ ᓄᓇᓖᑦ 

ᐅᓄᖅᑑᒐᓗᐊᖅᑎᓪᓗᒋᑦ. ᑕᐃᒫᒃ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

361 

ᑐᑭᓯᐅᒪᖃᑎᒌᑦᑎᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᕐᓂᓐᓂ ᐅᔭᕋᕐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᑎᑦᑎᓂᖅ. ᐅᔭᕋᓐᓂᐊᖅᑏᑦ 

ᐅᖃᓪᓚᖃᑎᒋᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᑦ 

ᑕᐃᑲᓂ ᐅᖃᓪᓚᖃᑎᒋᓪᓗᒋᑦ ᖁᕕᐊᓱᒃᑐᐋᓗᐃᑦ. 

ᓲᕐᓗ ᐃᖅᑲᓇᐃᔭᖅᑎᒃᓴᖃᐅᖅᐸᑦ 

ᖁᕕᐊᒋᔭᐅᑐᐃᓐᓇᖃᑦᑕᖅᑐᖅ ᐅᖅᓱᖅᑑᖅ, 

ᐃᒡᓗᓕᒃ, ᐊᕐᕕᐊᑦ. ᑕᐃᑲᓂ ᐅᓄᖅᑐᓂᒃ ᐃᓄᓐᓂᒃ 

ᐃᖅᑲᓇᐃᔮᖃᓐᖏᑦᑐᓂᑦ ᐱᑕᖃᐅᕐᒪᑦ.  

ᑕᐃᒪᐃᑦᑐᓂᒃ ᓲᕐᓗ ᒫᓐᓇ ᐊᑐᕋᓱᒃᑕᔅᓯ ᓲᕐᓗ 

ᐃᖅᑲᓇᐃᔮᖃᓐᖏᑦᑐᑦ ᑕᐃᒃᑯᐊ 

ᓵᓐᖓᓂᖅᓴᐅᓚᐅᕐᓚᕗᑦ ᐃᓕᓐᓂᐊᖅᑎᓪᓗᑎᒃᑯᓪᓗ 

ᐃᖅᑲᓇᐃᔮᓄᑦ ᐃᓕᖅᑭᐸᓪᓕᐊᓂᐊᕐᒪᑕ.  

 

ᐊᒻᒪᓗ ᐅᔭᕋᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕐᓂᖅ 

ᐱᔾᔪᑎᒋᓪᓗᒍ, ᖃᓄᖅ ᐃᖅᑲᓇᐃᔭᖃᑎᖃᖅᐱᓯ  

ᓯᓚᑦᑐᖅᓴᕐᕕᐅᓗᓯ ᐊᒻᒪᓗ ᐅᔭᕋᕐᓂᐊᖅᑏᑦ 

ᐅᔭᕋᕐᓂᐊᕐᕖᑦ ᐃᓕᓐᓂᐊᕐᓂᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐃᓐᓄᕆᒃᓴᒧᑦ 

ᑖᓐᓇ ᐊᐱᖅᑯᑦ ᑐᓐᓂᖅᑯᑎᒋᔪᒪᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐃᓐᕆᒃᓴᓐ.  

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᓯᓚᑦᑐᖅᓴᕐᕖᑦ ᒫᓐᓇ 

ᐊᑐᓕᖅᑎᑦᑎᕙᓪᓕᐊᔪᑦ ᐃᒪᐃᓕᖓᔪᓂᒃ. 

ᕿᒥᕐᕈᓇᒃᑐᒍᑦ ᓄᓇᕗᓕᒫᒥ ᒪᓕᒐᖃᐅᓕᕐᓗᑎᑦ 

ᐃᓕᓐᓂᐊᕈᑎᒃᓴᑦ ᑕᖅᑲᐅᓐᖓᖃᑦᑕᖅᑕᕗᑦ ᐊᒻᒪᓗ 

ᑖᒃᑯᓄᖓ ᐃᓚᒋᔭᐅᖃᑕᐅᔪᖅ ᑲᑎᒪᔨᓂᒃ 

ᓴᖅᑭᑦᑎᓗᑎᑦ ᐃᓕᓐᓂᐊᕈᑎᒃᓴᓂᒃ 

ᕿᒥᕐᕈᔨᐅᓂᐊᖅᑐᓂᒃ ᐅᔭᕋᕐᓂᐊᓂᓕᕆᓂᕐᓗ 

ᐱᖃᑕᐅᓗᓂ. 

 

ᐱᓕᕆᓂᖃᑎᒌᓐᓂᖅᓴᐅᓯᒋᐊᖅᑐᒍᑦ 

ᐅᔭᕋᕐᓂᐊᖅᑎᒃᑯᓐᓂᒃ; ᑲᑎᒪᑎᑦᑎᔨᓄᑦ 

ᐃᓚᒋᔭᐅᓂᐊᕐᒥᔪᖓ ᐅᔭᕋᕐᓂᐊᕐᕖᑦ 

ᑲᑎᒪᓂᕆᓛᖅᑕᖏᓐᓂ ᐊᐃᐳᕈᒥ ᐊᒻᒪᓗ ᑕᐃᑲᓂ 

ᑲᑎᒪᔨᓂᒃ ᓴᖅᑭᑦᑎᔪᒪᓂᐊᖅᑐᒍᑦ 

ᒐᕙᒪᒃᑯᓐᓂᑐᐃᓐᓇᖅ ᑮᓇᐅᔭᖅᑖᖃᑦᑕᕈᓐᓃᓂᐊᕐᒪᑕ 

ᐊᒻᒪᓗ ᐃᑲᔪᖅᑎᒋᕙᓪᓕᐊᒍᒪᒐᑦᑎᒃᑯᑦ ᑕᐃᒃᑯᐊ 

ᐅᔭᕋᕐᓂᐊᕐᕖᑦ ᐊᒻᒪᓗ ᐊᓯᖏᑦ ᓴᓇᕕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. ᐄ, 

ᑐᓴᕈᒥᓇ. ᐊᒻᒪᓗ ᐃᖅᑲᓇᐃᔭᖅᑎᖏᑦ ᖁᕕᐊᒋᓪᓗᒋ 

ᖅᐳ ᑕᒪᑐᒥᖓ ᑐᓴᖅᑎᑦᑎᒻᒪᑕ 

ᐊᑭᑦᑐᔪᖅᑐᕈᑎᒃᓴᐃᑦ ᐱᔾᔪᑎᒋᓪᓗᒋᑦ ᐊᐳᑎᓐᓈᒥ 

ᐃᓐᓇ ᐅᔭᕋᓐᓂᐊᕐᕕᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐃᖅᑲᓇᐃᔭᖅᑎᑕᐅᓯᓐᓈᖅᖢᑎᒃ. ᐅᔭᕋᓐᓂᐊᕐᕕᐅᑉ 

ᐃᓗᐊᓂ. ᐄ ᑕᒪᓐᓇ ᐊᑑᑎᖃᕐᓂᖅᐹᖑᔪᖅ 

ᐃᓕᓐᓂᐊᖅᑎᑦᑎᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ. 

 

ᐃᓕᓐᓂᐊᖅᑎᑦᑎᓂᐊᖅᑎᓪᓗᑕ ᐅᔭᕋᓐᓂᐊᕐᕖᑦ  

ᐱᔾᔪᑎᒋᓪᓗᒋᑦ ᐊᒻᒪᓗ ᐆᒃᑑᑎᒋᓗᒍ 

ᐃᖃᓗᒃᑑᑦᑎᐊᖅ. ᑕᐃᑲᓂ ᖃᐅᔨᓴᕐᕕᒻᒥ 

ᐊᒃᓱᐊᓗᖏᓐᓇ $100 ᒥᓕᐊᓐᑐᓚᐅᖅᓯᒪᔪᖅ 

ᑲᔾᔮᕐᓇᖅᑐᐊᓗᒃ 

ᐃᖃᓗᒃᑑᑦᑎᐊᕐᒦᑦᑐᖅ ᑕᐃᑲᓂᖃᐃ ᐊᒻᒪ 

ᐸᒻᒥᐅᒃᑐᒃᓴᐅᖏᒻᒪᑕ ᐃᖅᑲᓇᐃᔭ ᐃᓛ 

ᐃᓕᓐᓂᐊᖅᑎᓂᒃ ᑕᐃᑲᓂ ᐃᓕᓐᓂᐊᖅᑐᖅᑕᖃᖅᐸᑦ 

ᖃᓄᖅ ᐱᐅᓇᔭᖅᑐᖅ. ᑕᐃᑲᓂ ᖃᐅᔨᓴᐃᕕᒻᒥ 

ᐃᖅᑲᓇᐃᔭᖅᑐᖃᕐᓗᓂ  

ᐃᓕᓐᓂᐊᓯᓐᓈᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᖅᖢᒍ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ 

ᒥᔅᑕ ᒪᐃᓐ ᑕᒪᓐᓇ ᐊᐱᖅᑯᑎᒋᒻᒪᒍ. ᓯᓚᒃᑐᖅᓴᕐᕖᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᒃ ᐱᓕᕆᐊᖃᖅᑐᑦ 

ᒪᓐᓇ ᖃᐅᔨᓴᐃᕕᒃ ᑕᐃᓐᓇ ᐱᖃᑎᒋᓪᓗᑎᒃᑯᑦ 

ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓂᖓ ᐊᑐᐃᓐᓇᕈᐃᒍᒪᒧᑦ. 

ᑕᐃᒪ ᑐᑭᓯᓂᐊᖅᐳᑦ ᑕᒪᓐᓇ 

ᖃᓄᐃᓕᖓᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐊᑭᑐᔪᖅᑐᕈᑎᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᒪᓕᒐᓂᒃ 

ᒪᓕᒃᐸᒃᑲᒪ. ᐊᕐᕕᐊᑦ ᕼᐋᒻᓚᒃᑯᓐᓂ ᒪᓐᓇᕈᓗᒃ 

ᐅᖃᓪᓚᖃᑎᖃᖅᓯᒪᕕᓰ ᑕᐃᒃᑯᐊ 

ᓯᕗᒃᑲᖅᑕᖅᑎᓪᓚᕆᐅᓚᐅᖅᓯᒪᒻᒪᑕ ᐱᓕᒻᒪᒃᓴᐃᓂᖅ 

ᐃᓕᓐᓂᐊᖅᑎᑦᑎᓂᖅ ᐱᔾᔪᑎᒋᓪᓗᒍ. ᐊᒻᒪᓗ 

ᐊᑭᑐᔪᖅᑐᕈᑎᑦ ᐱᔾᔪᑎᒋᓪᓗᒋᑦ ᐃᓕᓐᓂᐊ ᐃᒃᑯᐊ 

ᓂᐅᖅᑐᐃᔨᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᐅᔭᕋᓐᓂᐊᕐᕕᓐᓂ ᓴᓇᔪᒃᓴᐅᑕᐅᓂᐊᖅᑐᓂᒃ ᖃᓄᖅ 

ᑖᒃᑯᐊ ᓯᓚᒃᑐᓴᕐᕕᒃᑯᑦ ᐅᖃᓪᓚᖃᑎᖃᖅᓯᒪᕚᑦ 

ᕼᐋᒻᓚᒃᑯᓐᓂᒃ ᑭᓱᓂᒃ ᐊᑭᑐᔪᖅᑐᕈᑕᐅᓂᐊᖅᑐᓂᒃ  

ᕼᐋᒻᓚᒃᑯᓐᓂ ᑭᓐᖒᒪᔭᖃᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑭᓂᒃ ᖄᖏᓚᐅᖅᑐᓂᒃ 

ᐋᒃᑲ ᐅᖃᓪᓚᖃᑎᒋᓯᒪᓐᖏᑕᕗᑦ ᐊᕐᕕᐊᓂ 

ᕼᐋᒻᓚᒃᑯᓐᓂ ᑭᓯᐊᓂ ᒪᑐᐃᖓᑦᑎᐊᖅᑐᒍᖅᐱᑦ 

ᐅᖃᓪᓚᖃᑎᒋᔪᓐᓇᖅᑕᕗᑦ ᐊᒻᒪᓗ ᐊᓯᖏᑦ. 

ᐱᔪᒥᓇᖅᑐᖃᕐᓂᖅ ᐱᔾᔪᑎᒋᓪᓗᒍ ᓄᓇᖏᓐᓂ 

ᒪᑐᐃᖓᑦᑎᐊᖅᑐᒍᖅ 

ᐅᖃᓪᓚᖃᑎᒋᔭᐅᔪᒪᑐᐃᓐᓇᖅᑐᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑐᕆᔭᐅᔪᖅ ᑐᓐᖓᓱᑦᑎᓛᖅᐸᕋ 

ᓄᓇᑦᑎᓐᓄᑦ ᐊᕐᕕᐊᓄᑦ ᑎᑭᓐᓂᖅᐸᑦ ᐱᓕᒻᒪᒃᓴᐃᑦ 

ᐃᓕᓐᓂᐊᑎᑦᑎᓂᖅ ᐱᔾᔪᑎᒋᓪᓗᒍ.  

 

ᐊᒻᒪᓗ ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᓈᓴᐅᑎᖏᑦ ᑕᐃᒃᑯᐊ ᓄᑕᐅᔪᓐᓃᖅᐸᓪᓕᐊᔪ5 

ᐱᔾᔪᑎᒋᓪᓗᒍ ᒪᒃᐱᖅᑐᒐᖅ 2, $136 

ᒥᓕᐊᖃᕐᒪᑕᒎᖅ ᐊᒻᒪᓗ 2 ᐳᓴᓐ ᐊᐅᓚᔾᔪᑎᓄᑦ 

ᒪᑭᒪᐅᑎᓄᓪᓗ ᐊᑐᖅᑐᒃᓴᓂᒃ ᑕᕝᕗᖓ 

ᐃᓕᓯᖃᑦᑕᖅᖢᑎᒃ. ᐃᒻᒪᖄ ᐋᑕᒥᐅᑉ 

ᐃᑲᔪᕈᓐᓇᖅᐹᖓ. $6.5 ᒥᓕᐊᓐ ᐊᕐᕌᒍᑕᒪᑦ 

ᑕᐃᑲᓂ ᑮᓇᐅᔭᖃᕆᐊᓕᒃ ᑕᒻᒪᖏᒃᑯᒪ.  

 

ᑖᓐᓇᖃᐃ ᒥᓂᔅᑐᕆᔭᐅᔪᖅ 

ᐅᓂᒃᑲᐅᓯᖃᒃᑲᓐᓂᕈᓐᓇᖅᐸ ᑕᒪᓐᓇ 

ᖃᓄᐃᓕᖓᒻᒪᖔᑦ ᑕᐃᒪᓐᓇ ᓈᓴᐅᑎᑦ 

ᑕᐃᒪᑦᑎᐊᖑᑉᐸᑕ ᑮᓇᐅᔭᖃᓐᖏᓗᐊᖅᓯᒪᔪᓇᖅᑐᑦ 

ᑕᒪᒃᑯᐊ ᓄᑕᐅᔪᓐᓃᖅᐸᓪᓕᐊᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᒥᔅᑐ ᒪᐃᓐ ᐊᐱᖅᑯᑎᒋᒻᒪᒍ ᑕᒪᓐᓇ. ᒥᔅᑐ 

ᒥᑭᓐᖑᐊᖅ ᑭᐅᖅᑲᐅᒐᓗᐊᖅᐸᕋ 

ᐊᐱᖅᑯᑎᖃᖅᑲᐅᒻᒪᑦ ᑕᒪᒃᑯᐊᓂ ᓄᑕᐅᓐᖏ 

ᓄᑕᐅᒍᓐᓃᖅᐸᓪᓕᐊᔪᒃ ᒥᒃᓵᓄᑦ. ᐄ, ᑖᒃᑯᐊ 

ᓈᓴᐅᑏᑦ ᓈᒻᒪᒃᓯᒪᔪᑦ $1 ᒥᓕᐊᖑᑎᓪᓗᒋᑦ, ᑭᓯᐊᓂ 

ᐃᓕᓐᓂᐊᕐᓂᓕᕆᓂᖅ ᐱᓕᕆᐊᕆᓪᓗᑎᒃᑯ 

ᓄᑕᐅᔪᓐᓃᖅᐸᓪᓕᐊᔪᑦ ᑕᒪᒃᑯᐊ ᑐᖓᐅᔾᔨᓗᐊᖅᐸᑕ.  

ᐅᖃᖅᓯᒪᖅᑰᕐᒥᔪᖓ ᐊᓯᐊᓂᒃ ᓇᓴᖅᓯᒪᑎᓪᓗᖓ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᕕᒻᒧᑦ 

ᐱᔭᕆᐊᖃᕐᓂᐊᕐᒪᑕ $100 ᒥᓕᐊᓐ ᐅᖓᑖᓂ. ᑖᓐᓇ 

ᒥᒃᓴᐅᓯᔭᕈᑎᑐᐃᓐᓇᖅᕐ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐱᓕᕆᐊᕆᔪᓐᓇᖅᑕᕗᑦ ᐅᓄᖅᑑᒻᒥᔪᑦ ᑕᒪᒃᑯᐊ, 

ᓄᑕᐅᔪᓐᓃᖅᐸᓪᓕᐊᔪᑦ ᑕᒪᒃᑯᐊ ᓵᓐᖓᒋᐊᖃᖅᑕᕗᑦ 

ᐃᒃᓯᕚᕐᓂᑦᑎᓐᓂᑦ ᑕᐃᒪᐃᓕᐅᕈᒪᓐᓂᕈᑦᑕ 

ᐃᓱᒪᓕᐅᕈᑎᒋᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑭᑲᓐᓂᕈᓐᓃᖅᑐᖓ ᓂᕆᐅᑉᐳᖓᓗ 

ᐃᑲᔪᖅᓱᓛᕋᒃᑯ ᓄᑕᐅᔪᓐᓃᖅᐸᓪᓕᐊᔪᓄᑦ ᑐᕌᖓᔪᑦ 

ᐱᔾᔪᑎᒋᓪᓗᒋᑦ. ᐄ, ᐃᑲᔪᖅᓱᑦᑎᐊᖅᐳᖓ 

ᑕᒪᒃᑯᓂᖓ ᓄᓇᓕᓐᓄᑦ ᑐᕌᖓᔪᓂᒃ, 

ᐃᓱᒪᒋᔭᐅᓐᖏᓗᐊᖃᑦᑕᕐᒪᑕ ᑕᐃᒃᑯᐊ ᑐᑦᑕᕐᕖᑦ 

ᓯᓚᑖᓃᑦᑐᑦ.  

 

ᐊᒻᒪᓗ ᑭᖑᓪᓕᖅᐹᖑᓪᓗᒍ, ᑎᑭᕋᕐᔪᐊᖅ 

ᖁᕕᐊᓲᑎᓖᑦ ᓄᑖᕐᒥᑦ ᐃᓕᓐᓂᐊᕐᕕᖃᓕᕐᒪᑕ 

ᐊᒻᒪᓗ ᖁᔭᓐᓇᒦᖅᑐᒋᑦ ᓯᓚᑦᑐᖅᓴᕐᕕᒃᑯᑦ 

ᐅᓄᖅᑐᐊᓗᓐᓂᑦ ᑮᓇᐅᔭᓂᒃ ᐃᓕᓯᓚᐅᕐᒪᑕ 

ᐃᑲᔫᑕᐅᒃᑲᓐᓂᕈᓐᓇᖅᑐᓄᑦ ᐃᓄᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᕙᕈᔪᑦᑐᕈᓘᒐᒪ ᓂᓪᓕᓗᐊᕌᓗᔾᔮᓐᖏᑦᑐᖓ. ᒥᔅᑕ 

ᒪᐃᓐ ᐊᐱᖅᑯᑎᒋᖅᑲᐅᔭᖓ ᑭᖑᒋᐊᕐᓗᒍ 2 ᐳᓴᓂᑦ 

$136 ᒥᓕᐊᓃᓐᖔᖅᑐᓂᒃ, $2.6 ᒥᓕᐊᖑᓇᔭᖅᑐᖅ 

ᐊᕐᕌᒍᑕᒫᑦ. 

 

ᐊᓯᐊ ᐊᐱᖅᑯᑎᒐ, ᐃᖃᓗᓐᓂᑦ ᓯᓚᑦᑐᖅᓴᕐᕕᒃ. 

ᓯᕗᓪᓕᖅᐹᖅ ᐊᐱᖅᑯᑎᒐᐅᓇ 

ᑭᖑᕙᖅᓯᒪᓐᖏᒃᑲᓗᐊᕐᒪᖔᖅ ᑕᐃᓐᓇ 

ᓯᓚᑦᑐᖅᓴᕐᕕᒃ ᓄᑖᖅ ᓴᓇᔭᐅᓂᖓ ᐊᒻᒪᓗ 

ᐊᑐᕈᒫᕐᓂᐊᖅᑐᓂᒃ  

ᖄᖏᐅᔾᔨᓯᒪᓐᖏᒃᑲᓗᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᕐᓂᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒻᒪᓗ ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᑲᐅᖅᑐᕋᕕᑦ. 

ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᕋᐅᓇ, ᑖᓐᓇ ᐃᓐᓇᐃᑦ 

ᐃᓕᓐᓂᐊᕐᕕᒃᓴᖓ ᐱᔭᕇᖅᑕᐅᕝᕕᒃᓴᓕᒃ ᐅᑐᐱᕆ 

2018-ᒥ, ᐄᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ, ᑭᐅᖁᓂᐊᖅᐸᕋ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑐᐱᕆ 2018 

ᐱᔭᕇᖅᑕᐅᕕᒃᓴᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᖅᑕᐅᕕᒃᓴᖓ ᖃᖓᓕ 

ᐊᑐᖅᑕᐅᓪᓚᕆᒋᐊᕐᓂᐊᖅᐸ?  ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒃᓴᑦᑎᐊᕙᒃ.  

ᐋᖅᑭᒃᓯᒪᓐᖏᐊᖅᑐᒍᑦ ᑎᑎᕋᕐᕖᑦ 

ᐃᓐᓄᑦᑕᐅᓂᐊᕐᕕᖓ  

ᐋᖅᑭᒃᓯᒪᔭᕗᑦ ᔮᓐᓄᐊᕆ 2019-ᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. 

ᐊᐱᖅᑯᑎᒋᒃᑲᓐᓂᕈᒪᓪᓗᒋᑦ ᐃᓐᓇᐃᑦ 

ᐃᓕᓐᓂᐊᕐᕕᖏᑦ. ᒥᔅᑕ ᕼᐃᒃᔅ ᐊᐱᖅᑯᑎᒋᖅᑲᐅᔭᖓ 

ᐅᑎᕐᕕᒋᔪᒪᒐᒃᑯ. ᐅᓇ ᓯᓂᒃᑕᕐᕕᕕᓂᖅ 

ᐊᑭᑦᑎᐊᑎᓐᓃᑦᑐᖅ ᖃᓄᐃᑕᐅᓂᐊᕐᒪᑦ? ᒫᓐᓇ 

ᐊᑐᖅᑐᐊᖅᑕᐅᒻᒪᑦ ᐊᑐᖅᑐᐊᑕᐅᖏᓐᓇᓂᐊᖅᐹ 

ᐅᕝᕙᓘᓐᓃᑦ ᓯᓚᑦᑐᖅᓴᕐᕕᒻᒧᑦ 

ᑐᓐᓂᖅᑯᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ ᑯᓗᓛᖅ 

ᑭᐅᖁᒐᓗᐊᖅᑕᕋ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ.  

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᖓ, ᓇᔪᖅᑕᕗᑦ ᐃᓕᓐᓂᐊᖅᑐᓄᑦ ᐊᒻᒪᓗ 

ᐊᓪᓚᕝᕖᑦ. ᐱᓐᓇ ᐱᔭᕇᖅᑲᑦ ᐃᓚᖏᑦ ᐊᓪᓚᕝᕖᑦ 

ᑕᕝᕙᓂ ᐊᑐᖅᑕᐃᑦ ᑕᑉᐸᐅᖓ ᓅᒍᒫᖅᑐᑦ ᑭᓯᐊᓂ 

ᐱᑐᖃᐅᓂᖅᓴᒧᑦ ᑲᔪᓯᓐᖑᓱᖅᑐᑦ. ᐃᓕᓐᓂᐊᖅᑏᑦ 

ᐃᓪᓗᕈᓯᖏᑦ ᑭᓯᐊᓂ ᖃᐅᔨᒍᑦᑕ ᓇᒧᑦ 

ᓅᒍᓐᓇᕋᔭᕐᒪᖔᖅ ᑖᓐᓇ ᐊᓂᒍᓚᐅᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ  

ᐊᐱᖅᑯᑎᒋᓗᐊᓐᖑᐊᖅᑕᕋ ᓯᓂᒃᑕᕐᕕᒃ ᑖᓐᓇ 

ᐊᑐᖅᑐᐊᖅᑕᐅᓂᖓ ᐊᑭᑐᔪᖅᑐᕈᑎᒃᓴᓄᑦ  

ᐊᑐᖅᑐᐊᕈᑎᓂᒃ ᓴᖅᑭᑐᖃᓚᐅᕐᒪᑦ. ᖃᓄᖅ 

ᐊᑯᓂᐅᑎᒋᔪᖑᓇ ᐊᑐᖅᑐᐊᖅᑕᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᒥᔅᑕ 

ᕼᐃᓐᕆᒃᓴᓐ ᑕᒪᑦᓱᒪᖓ ᑐᑭᓯᒋᐊᖅᑎᑦᑎᒍᓐᓇᖅᐸᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐃᓐᕆᒃᓴᓐ.  

 

ᕼᐃᓐᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐊᑐᖅᑐᐊᖅᑕᐅᔪᖅ ᒪᕐᕉᓐᓂᒃ 

ᐊᔾᔨᒌᓐᖏᑦᑑᓐᓂᒃ ᐊᑐᖅᑐᐊᕈᑎᖃᕐᒪᑦ. ᓯᕗᓪᓕᖅ 

ᑖᓐᓇ ᓇᑎᖓ ᐊᓪᓕᖅᐹᖅ ᐅᑭᐅᓐᓂᒃ ᒪᕐᕉᓐᓂᒃ 

ᑖᓐᓇ ᐊᕐᕌᒍᑲᓴᑦᑎᐊᒥ ᐊᑐᖅᑕᐅᓕᖅᑕᕗᑦ. ᑖᒃᑯᐊ 

ᐊᖏᕐᕋᕆᔭᐅᔪᑦ ᑖᒃᑯᐊ ᐃᒡᓗᕈᓯᑐᖃᐃᑦ ᐅᑭᐅᓄᑦ 

ᑕᓪᓕᒪᓄᑦ ᐊᑐᖅᑐᐊᖅᑕᕗᑦ. ᑕᐃᒪ 

ᓄᑦᑎᖅᐸᓪᓕᐊᓂᖓ ᑖᓐᓇ ᐊᑐᕈᓐᓇᕐᓂᓕᒫᑦᑎᓐᓂ 

ᐊᑐᕋᓱᓐᓂᐊᕋᑦᑎᒍ ᓄᑖᖅ ᑕᐃᓐᓇ ᐃᒡᓗᕐᔪᐊᖅ. 

ᑕᐃᒪ ᕿᒥᕐᕈᓂᖅᑕᖃᓛᖅᑐᖅ ᐊᖏᕐᕋᕆᔭᐅᔪᓂᒃ 

ᐃᖃᓗᓐᓂ ᐃᒪᓐᓇᓗ ᖃᐅᔨᔭᑦᑎᓐᓂ ᐊᑐᕐᓗᑕ 

ᐊᖏᖅᑕᐅᓇᓱᓐᓂᐊᕐᓗᑕ ᑖᒃᑯᓄᖓ 

ᐊᖏᕐᕋᕆᔭᐅᔪᒃᓴᓄᑦ ᓯᕗᒧᐊᒃᐸᓪᓕᐊᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖏᕐᕋᕆᔭᐅᔪᑦ ᑲᔪᓯᔾᔪᑏᑦ. 

ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐅᑮᕕᑐᖃᕕᓂᖅ 

ᐊᓯᐅᓂᐅᓚᐅᖅᑐᖅ. 

ᑖᓐᓇ ᐊᒃᑐᖅᓯᓯᒪᔪᒻᒪᕆᐅᒻᒪᑦ ᐃᓕᓐᓂᐊᖅᑎᓂᑦ 

ᐊᒻᒪᓗ ᓄᓇᖃᖅᑎᐅᔪᓂᒃ. ᑕᐃᒪ ᓯᓚᑦᑐᖅᓴᕐᕕᒃ 

ᓄᑖᓂᒃ ᐊᖏᕐᕋᕆᔭᐅᔪᒃᓴᓂᑦ ᐃᓇᖐᔪᒃᓴᓂᒃ ᖃᖓ  

ᓴᓇᒋᐊᕋᔭᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᑯᓇᒐᓱᓕᕐᓂᐊᖅᑕᕗᑦ. ᑕᐃᒪ ᐅᖃᖅᑲᐅᒐᒪ 

ᑕᐃᓐᓇ ᕿᑎᕐᒥᐅᓂᒃ ᐃᓕᓐᓂᐊᕐᕕᖓ ᑕᐃᓐᓇ 

ᑲᔪᓯᕙᓪᓕᐊᓚᐅᖅᑎᓪᓗᒍ. ᑕᐃᒪ ᐊᑭᑐᔪᖅᑐᖅᑕᖏᑦ 

ᐊᖏᔫᖁᑎᒋᔭᐅᒐᔭᕐᒥᔪᖅ ᒫᓐᓇ ᐃᖃᓗᓐᓂᓂᓛᒃ 

ᐊᖏᕐᕋᕆᔭᐅᔪᒃᓴᐃᑦ ᑕᐅᑐᒻᒥᔭᕋᓗᐊᕗᑦ. 

ᐋᖅᑭᒍᑎᖃᓚᐅᓐᖏᑦᑐᒍᑦ ᖃᖓᓕ. ᑭᓯᐊᓂ ᒫᓐᓇ 

ᐃᓱᒪᒃᓴᖅᓯᐅᕈᑕᐅᔪᖅ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓇᐃᑦ ᐃᓕᓐᓂᐊᕐᕕᖓ ᐊᖏᔪᑲᓪᓚᐅᒻᒪᑦ 3,000 

ᑭᑉᐹᕆᒃᑐᑦ ᒦᑕ-ᖑᒻᒪᑦ. ᑕᕝᕙ ᑕᐃᓐᓇ 

ᓇᓗᓇᐃᔭᖅᓯᒪᓗᐊᓐᖏᒻᒪᑦ ᑭᓱᓂᒃ 

ᐃᓗᓕᖃᕐᓂᐊᕐᒪᖔᖅ ᐃᒡᓗᕈᓯᖏᑦ, ᑎᑎᕋᕐᕖᑦ, 

ᐃᓕᓐᓂᐊᕐᕕᒃᓴᐃᑦ, ᐱᓗᐊᖅᑐᒥᓪᓗ ᑖᓐᓇ ᐃᒪᓐᓇ 

ᓂᕆᕕᖃᕐᓂᐊᕐᒪᖔᕐᓘᓐᓃᑦ ᐋᒃᑲᓘᓐᓃᑦ? 

ᒥᓂᔅᑕᖃᐃ ᑕᒪᒃᑯᓂᖓ ᖃᐅᔨᓴᒃᑲᕈᓐᓇᖅᐹᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐄ ᑖᓐᓇ ᐃᓪᓗ ᓄᑖᖅ 

ᐅᖃᖅᑲᐅᕗᖓ ᑎᓴᒪᓂᒃ ᐃᓪᓗᕈᓯᖅᑕᖃᕐᓂᐊᖅᑐᑦ 

ᐃᓕᓐᓂᐊᕐᕕᖓᓄᑦ ᐊᒻᒪᓗ ᐃᖃᓗᓐᓂ ᐃᓐᓇᐃᑦ 

ᐃᓕᓐᓂᐊᕐᕕᖓᑦ ᐅᖃᐅᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ ᐊᒻᒪᓗ ᐃᖅᑲᐅᒪᒋᐊᕐᓗᒍ 

ᓯᕗᓂᒃᓴᒥ ᐃᓕᓐᓂᐊᕋᒃᓴ 

ᐃᓕᓐᓂᐊᕋᒃᓴᐅᖁᑐᐃᓐᓇᕆᐊᖃᖅᑕᕗᑦ ᒪᑐᐃᖓ 

ᑖᓐᓇ ᒪᑐᐃᖓᐃᓐᓇᐅᔭᖅᑐᒍᑦ ᑕᒪᑐᒧᖓᑦ, ᐄ, 

ᑕᐃᒪᒃ ᓂᕿᓕᕆᕕᒃᑕᖃᕐᓂᐊᖅᑐᖅ 

ᓂᕆᕕᒃᑕᖃᕈᓐᓇᕐᓂᐊᖅᑐᖅ ᑕᕝᕙᓂ ᓄᑖᕐᒥ 

ᐃᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᓂᕆᕕᐅᔪᓐᓇᕐᓂᐊᕐᓗᓂ ᑖᓐᓇ 

ᐊᐅᓚᓕᕐᓂᐊᖅᑐᒃᓴᐅᕙ ᐅᒃᑑᕙᒥ ᑕᐃᒪᓕ 

ᖃᓄᐃᓐᓂᐊᖅᐸ ᑖᓐᓇ ᐊᑭᓪᓕᐊᑎᓐᓃᖅᑐᖅ 

ᒪᓕᒐᓕᐅᕐᕕᐅᑉ ᓂᕆᕕᖓ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑦᑎᕋᔭᖅᑕᕗᑦ ᑕᑉᐱᑯᖓ 

ᓄᑖᕐᒧᑦ ᐃᓪᓗᕐᔪᐊ ᑕᐃᒪ ᓄᑦᑎᖅᐸᓪᓕᐊᓂᕐᒧᑦ 

ᐸᕐᓇᐅᑎᖃᖅᑑᒐᓗᐊᖅ ᑕᐃᓐᓇ 

ᐊᑐᓕᖅᐸᓪᓕᐊᑎᓪᓗᒍ ᓄᑖᖅ ᐃᓪᓗᕐᔪᐊᖅ ᑖᒃᓱᒪ 

ᐃᓚᖓᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᑭᐅᒐᕕᑦ. ᑭᖑᓪᓕᖅᐹᖅ ᑕᒪᑐᒪ 

ᒥᒃᓵᓄᑦ ᑕᐃᒪ ᓂᕿᓕᕆᓂᖅ ᐃᒪᓐᓇ 

ᐃᓚᔮᕇᑦᑐᓂᒃ ᑕᒪᒃᑯᐊᓗ 

ᓂᕆᔭᒃᓴᖃᖃᑦᑕᖅᑎᓐᓇᒋᑦ 

ᐅᖃᐅᓯᕆᖃᑦᑕᖅᓯᒪᓪᓗᒍᓗ ᑕᒪᓐᓇ ᐃᓄᒃᓱᒃ 

ᐃᓕᓐᓂᐊᕐᕕᒃ ᓂᕿᓕᕆᕕᖃᑦᑎᐊᕐᒪᑦ ᒪᑯᐊ 

ᐃᒥᕐᒧᓪᓗ ᐱᕈᖅᓰᔪᓐᓇᕐᓗᓂ ᑖᒃᑯᐊ 

ᓂᕆᔭᒃᓴᖃᖃᑦᑕᖁᓪᓗᒋᑦ ᐃᓕᓐᓂᐊᖅᑎᑦ.  

ᓯᓚᑦᑐᖅᓴᕐᕕᒃ ᐸᕐᓇᑦᓯᒪᕙᖅᑲᐃ ᐸᕐᓇᑦᓯᒪᕙᑦ 

ᑕᐃᒪᓐᓇ ᓂᐅᕕᕋᔭᕆᐊᒃᓴᖅ ᐊᔾᔨᖏᓐᓂᒃ ᓲᕐᓗ 

ᐃᒥᕐᒧᑦ ᐱᕈᖅᓰᕕᓐᓂᒃ ᖁᒻᒧᑦ ᐱᕈᖅᓰᕕᓐᓂᒃ ᑖᓐᓇ 

ᐃᑲᔫᑎᒐᔭᖅᑐᓂᒃ ᓂᕿᓄᑦ ᓂᕆᕕᖓᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑐ 

ᓚᐃᑦᓯᑑᓐ. ᑖᓐᓇ ᐊᑭᑐᔪᖅᑐᕈᑎᒃᓴᖅᑕᐅᖅ 

ᐸᕐᓇᐅᑎᖏᓐᓂ ᕿᓱᑦᑎᖏᑦᑐᖅ ᒪᓐᓇ ᐋᒃᑲ 

ᑭᓯᐊᓂ ᕿᒥᕐᕈᐊᒍᓐᓇᕐᒥᔭᐃᑦ ᓯᕗᓂᒃᓴᑦᑎᓐᓂ 

ᐃᒻᒪᖄ ᐃᓱᒪᑦᓴᖅᓯᐅᕈᑎᒋᔪᑐᐃᓐᓇᖅᑐᓂᒃ ᑖᓐᓇ 

ᐲᖅᓯᒪᑦᑎᐊᒻᒪᕆᓐᖏᑦᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᑲᔪᓯᒋᐊᕐᓗᒐ ᐊᐱᖅᑯᑎᒃᓴᑲᓐᓂᕐᓄᑦ ᑖᒃᑯᐊ 

ᐱᑐᖃᕈᖅᐸᓪᓕᐊᔪᓄᑦ $1 ᒥᓕᐊᓐ ᐊᕐᕌᒍᑕᒪᑦ 

ᐅᓄᖅᑯᔨᔫᒐᐊᓗᐊᖅ ᐋᒃᑲᓗᑭᐊᖅ ᐄᓗᑭᐊᖅ 

ᓈᒻᒪᒃᑲᔭᕋᓗᐊᖅᐳᓪᓗᑭᐊᖅ. ᑕᐃᒪ ᐃᓱᒪᕋᑖᖅᑐᖓ 

ᒥᓂᔅᑐᖃᐃ ᑎᑎᕋᖅᓯᒪᔪᓂᒃ 

ᐊᑐᐃᓐᓇᐅᑎᑦᑎᔪᓐᓇᖅᐸ 

ᑮᓇᐅᔭᖅᑐᕈᑎᓪᓚᑦᑖᖏᓐᓂᒃ ᐊᑭᓕᖅ. ᒪᒥᐊᓇᖅ. 

ᒥᓂᔅᑐ ᖃᐃᑦᑎᔪᓐᓇᕋᔭᖅᐸᖃᐃ ᑎᑎᕋᖅᓯᒪᔪᓂᒃ 

ᑖᒃᑯᐊ ᑮᓇᐅᔭᑦ ᑮᓇᐅᔭᖅᑐᕈᑎᖏᓐᓂᒃ 

ᐱᑐᖃᕈᖅᐸᓪᓕᐊᔪᑦ ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ 

ᐊᓂᒍᕋᑖᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓗᓕᑯᓘᔮᓗᐃᑦ ᐅᓪᓗᒥ 

ᐱᔪᓐᓇᔾᔮᕆᔭᑦᓴᕆᓐᖏᑦᑕᕋᓗᐊᑎᑦ, ᒥᓂᔅᑕ ᔪᐊᓇᓯ 

ᑭᐅᓇᓱᒍᒪᒍᕕᐅᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᑕᐃᒪ ᑐᑭᓕᐅᔾᔨᖅᑲᐅᒐᒪ 

ᐅᕙᑦᑎᐊᖅ ᑭᓱᓄᑦ ᑮᓇᐅᔭᐃᔭᕈᑎᒋᓂᐊᕐᒪᖔᑦᑎᒍ 

ᑭᓯᐊᓂ ᐅᖃᕈᓐᓇᖅᑐᖓ ᒥᒃᓴᐅᓴᒃᓯᒪᔪᒍᑦ 

ᑮᓇᐅᔭᐃᔭᕈᓐᓇ $1.2 ᒥᓕᐊᓐ ᑖᒃᑯᓄᖓ 

ᑕᒪᒃᑯᓄᖓ ᐱᑐᖃᓐᖑᖅᐸᓪᓕᐊᔪᓄᑦ ᑖᓐᓇ 

ᓄᖑᑦᑎᑲᐅᑎᒋᔭᖅᖢᓂ ᐅᖓᑎᖅᑯᒻᒪᕆᓪᓗᓂᐅᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᕐᓗᒍ ᑖᓐᓇ ᒥᓂᔅᑐᖃᐃ 

ᐅᖃᐅᑎᔪᓐᓇᖅᐱᑎᒍᑦ ᖃᑦᓯᓂᒃ 

ᑮᓇᐅᔭᐃᔭᖅᓯᒪᓕᕐᒪᖔᑕ ᑕᒪᓂ ᐊᕐᕌᒍᕆᔭᑦᑎᓐᓂᒃ 

ᐱᑐᖃᕈᖅᐸᓪᓕᐊᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᑎᑭᑦᑐᒍ 

ᐊᕝᕙᓪᓗᐊᖏᓐᓂᑦ, ᐊᕝᕙᓪᓗᐊᑦᑎᐊᑲᓴᖏᓐᓂᑦ 

$505,000-ᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᑭᐅᔾᔪᑎᓐᓄᑦ. ᐄ, ᑕᐃᒪ ᐊᕐᕌᒍ 

ᓄᖑᑉᐸᓪᓕᐊᓕᕐᒪᑦ, $500,000-ᓂᑦ ᐊᑐᖅᑐᒍᑦ, 

ᒥᓂᔅᑕᖃᐃ ᐅᖃᕈᓐᓇᖅᐸ ᑕᐃᒫᖃᐃ ᐊᑐᕋᔭᖅᐹᑦ 

ᐅᖓᑕᐅᔾᔨᔪᑦ, ᑐᖓᐅᑦᑎᔪᑦ? ᒥᓂᔅᑕᐅᑉ 

ᓇᓗᓇᐃᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᑦᑎᐊᓐᖏᒻᒪᒍ 

ᓯᓚᑦᑐᖅᓴᕐᕕ ᐊᕐᕌᒍᐊ ᓄᓇᕗᑦ ᒐᕙᒪᒃᑯᖏᓐᓂᑦ, 

ᔫᓂᒧᑦ ᐃᓱᓕᑦᑕᕐᕕᖃᕐᒪᑦ. ᑕᐃᒪ ᐊᑭᓕᒐᒃᓴᓂᒃ ᓱᓕ 

ᐅᑕᖅᑭᒐᑦᑕ ᒫᓐᓇ ᐱᓕᕆᐊᕆᔭᑦᑎᓐᓄᑦ ᑖᓐᓇ ᓱᓕ 

ᑲᔪᓯᑐᐃᓐᓇᑲᐃᓐᓇᕐᓂᐊᖅᑐᖅ ᔫᓂᓐᖑᕋᓱᓐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᓱᓕᑦᑎᐊᖅᑐᑎᑦ ᐳᐃᒍᕐᓂᕋᒃᑯ ᔫᓂᒥᑦ 

ᐃᓱᓕᑦᑎᓲᖑᔪᓯ.  

 

ᑎᑎᕋᖅᓯᒪᔪᓂᒃ ᐱᑕᖃᖅᑰᕈᓐᓃᕐᒪᑦ. 

ᖁᔭᓐᓇᒦᕈᒪᑐᐃᓐᓇᖅᑕᕋ ᒥᓂᔅᑕ, ᐄ ᑖᒃᑯᓄᖓ 

ᑎᑎᕋᑦᑎᐊᖅᓯᒪᔪᓄᑦ, ᖁᔭᓐᓇᒦᒃ, ᐊᒃᓱᕈᕐᓂᕆᑦᓱᒍ  

ᒥᓂᔅᑕᐃᑦ ᐃᖅᑲᓇᐃᔭᖅᑎᖏᓪᓗ. ᑕᕝᕗᖓᑲᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᓄᓇᕗᑦ ᓯᓚᑦᑐᖅᓴᕐᕕᖓ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᑐᐊᕕᕐᓗᖓ ᐊᐱᕆᔪᒪᔪᖓ. ᑕᐃᒪ 

ᐅᖃᐅᓯᖃᖅᑐᑕ ᐅᑮᕕᑐᖃᕐᒥᑦ, ᑖᓐᓇ 

ᐸᐃᑉᐹᖁᑎᔅᓯᓐᓃᑉᐸ ᓱᓕᖃᐃ ᐅᕝᕙᓘᓐᓃᑦ 

ᖁᔭᓈᖅᑕᐅᓯᒪᓕᖅᐸ ᑖᒃᑯᓄᖓ ᓄᓇᓕᓐᓂᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ, ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ 

ᑎᒍᒥᐊᖅᑕᐅᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᓯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓚᐅᕐᓗᒍ ᑖᔅᓱᒧᖓ $250,000-ᓄᑦ 

ᒥᑭᑦᑑᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ. ᐅᖃᖅᑲᐅᒻᒪᑦ 

ᒥᓂᔅᑕ, ᓂᐅᕕᕈᒪᒻᒪᑕᒎᖅ ᓄᓇᓯᐅᑏᓐᓂᒃ ᒪᕐᕉᓐᓂᒃ, 

ᑐᐱᕐᒥᒃ, ᓯᑭᑑᒥᓪᓗ, ᐊᒻᒪᓗ ᒪᕐᕉᒃ ᐅᒥᐊᓄᑦ 

ᐊᐅᓚᐅᑏᒃ. ᑕᐃᒪᓕ ᑕᑯᒍᒃᑯ ᐱᓕᕆᐊᒃᓴᐃᑦ 

ᐃᓪᓗᓕᕆᔨᒃᑯᓐᓄᑦ ᒥᑭᑦᑑᑎᓄᑦ ᐊᑭᑐᔪᖅᑐᑐᑦ 

ᐊᕐᕌᒍᐊᓂ ᑕᕝᕙᓐᖓᑦ ᓄᓇᓕᓐᓂᑦ ᓄᓇᓯᐅᑏᓐᓄᒃ  

ᒪᕐᕉᓐᓄᒃ ᐊᒻᒪᓗ ᐃᒪᖅᓯᐅᑎᓄᑦ ᐊᐅᓚᐅᑎᓄᑦ 

ᑕᐃᒪᓕ ᐊᕐᕌᒍ ᓈᒻᒪᑦ ᒪᑯᓄᖓ ᖃᕋᓴᐅᔭᖅᑎᒍᑦ 

ᑎᑎᕋᐅᑎᓄᑦ ᐅᐊᔭᒨᖅᑐᓄᑦ ᑖᓐᓇ 

ᐅᖃᐅᓯᕆᖅᑲᐅᔭᖓ, ᑖᓐᓇ ᑕᒻᒪᖅᓯᒪᖅᑰᔨᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᖅᐸᒍᖃᐃ 

ᐅᖃᐅᓯᕆᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᓱᓕ. ᑭᐅᓪᓗᓂ ᑕᐃᒪ ᐅᐊᑦᑎᐊᖅ 

ᐊᐱᖅᑯᑕᐅᔪᓄᑦ ᑖᒃᑯᓄᖓ ᒥᑭᔫᑕᐅᓂᖅᓴᐅᓄᑦ 

ᐊᑭᓕᐅᑎᓄᑦ ᒥᓂᔅᑕ ᐅᖃᖅᑲᐅᒻᒪᑦ 

ᓂᐅᕕᕐᓂᐊᕐᒪᑕᒎᖅ ᓄᓇᓯᐅᑏᓐᓂᒃ ᒪᕐᕉᓐᓂᒃ 

ᓯᑭᑑᕐᒥᓪᓗ. ᑖᓐᓇ ᐅᓯᕕᓕᒃ  

ᐅᖃᐅᓯᐅᖃᑕᐅᖅᑲᐅᒻᒪᑦ, ᑭᓯᐊᓂᓕ ᑕᕝᕙᓂ 

ᑎᑎᕋᖅᓯᒪᔭᔅᓯᓐᓂᑦ ᐄ, ᑖᒃᑯᐊᒎᖅ ᒪᑯᓄᖓ 

ᐅᐊᔭᒨᖅᑐᓄᑦ, ᖃᕋᓴᐅᔭᕐᒨᖅᑐᓄᓪᓗ ᑐᕌᖓᓂᐊᕐᒪᑦ. 

ᐊᕐᕌᓂ ᑕᐃᒪ ᒥᑭᔫᑕᐅᓂᖅᓴᓂᑦ ᓄᓇᓯᐅᓐᓄᓐ 

ᒪᕐᕉᓐᓄᒃ ᐊᒻᒪᓗ ᓯᑭᑑᒧᑦ ᐊᒻᒪᓗ ᐃᒪᖅᓯᐅᑏᓐᓄᒃ 

ᐊᐅᓚᐅᑏᓐᓄᑦ ᒪᕐᕉᓐᓄᒃ, 

ᑐᑭᓯᑎᓇᖅᓯᑎᒋᐊᒃᑲᓐᓂᖁᑐᐃᓐᓇᖅᑕᕋ ᑖᒃᑯᓄᖓ 

ᑭᓱᓄᑦ ᑮᓇᐅᔭᐃᔭᕈᑏᓐᓇᖅᐸᑦ ᐊᕐᕌᒎᓂᐊᖅᑐᒥᑦ 

ᐊᖏᖅᑕᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᓇᖅᓯᒐᕕᑦ. ᑖᒃᑯᐊ ᐊᖏᖅᑐᖓ ᓱᓕ 

ᓇᐃᓈᖅᓯᒪᔪᓂᒃ ᐅᖃᖅᓯᒪᒻᒪᑦ ᑖᒃᑯᐊ ᑮᓇᐅᔭᐃᑦ 

ᐊᑐᖃᑦᑕᕋᑦᑎᒍᒎᖅ ᓄᓇᓯᐅᑎᓄᑦ,  

ᖃᕋᓴᐅᔭᓕᕆᔾᔪᑎᓄᑦ ᑕᕝᕙᓂ ᒪᑉᐱᖅᑐᒐᖅ 1-ᒥ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓯᐅᑎᓄᑦ, ᖃᕋᓴᐅᔭᕈᔪᓐᓄᑦ 

ᑕᒪᕐᒥᓅᖓᖃᑦᑕᖅᑐᖅ. ᑐᑭᓯᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓗᓕᑯᓘᔭᖏᓐᓅᔾᔮᓐᖏᑦᑐᖓ ᖃᓄᐃᑦᑐᓂᒃ 

ᖃᕋᓴᐅᔭᕐᓂᑦ ᓄᓇᓯᐅᑎᓂᑦ, ᓯᑭᑑᒧᓪᓗ ᑖᒃᑯᐊ 

ᐊᕝᕙᓪᓗᐊᑲᓴᖏᑦ. ᑕᕝᕗᖓ 

ᕿᒪᑐᐃᓐᓇᑲᐃᓐᓇᕐᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᓄᓇᕗᒻᒥᑦ ᑐᖅᑲᖅᑕᕐᕕᖏᓐᓂᑦ, 

ᑲᑎᓪᓗᒋᑦ ᐊᑭᑐᔪᖅᑐᕈᑎᖏᑦ $8,900,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 

ᒥᔅ ᑕᐅᑐᓐᖐ ᐃᓵᕋᑖᖅᐲᑦ? ᐋᒃᑲ? M-2-ᒧᑦ 

ᒪᓕᑉᐱᒐᕐᒨᕐᓗᓯ. ᓄᓇᕗᒻᒥ ᓯᓚᒃᑐᓴᕐᕖᑦ ᑖᒃᑯᐊ 

ᐊᑭᑐᔪᖅᑐᕈᑎᓄᑦ ᑲᑎᓐᓂᖏᑦ $8,900,000.  

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᓄᓇᕗᒻᒥ ᐱᔭᕇᖅᑕᕗᖅᑎ ᓯᓚᒃᑐᓴᕐᕕᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᑦᒍᑦ):  ᖁᔭᓐᓇᒦᒃ. ᒥᔅᑕ 

ᔪᐊᓇᓯ, ᑕᕝᕙ ᒪᑐᒃᔪᑎᓂᒃ ᐅᖃᐅᓯᒃᓴᖃᕈᕕᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᐊᐱᖅᓱᖅᑎᐅᖃᑦᑕᖅᑐᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑐᑭᓯᒋᐊᕈᒪᓪᓗᓯ ᑕᐃᒪᓐᓇ ᑕᕝᕙ ᐱᖃᑦᑕᖅᐳᒍᑦ.  

 

ᑖᒃᑯᐊ ᖁᔭᒋᒍᒪᑐᐃᓐᓇᕐᒥᔮᒃᑲ ᐊᖓᔪᖅᑳᖅ ᐊᒻᒪᓗ 

ᐊᖓᔪᖅᑳᑉ ᑐᖏᓕᖏᑦ ᐅᕙᓃᖃᑕᐅᒍᓐᓇᕋᑖᕐᒪᑎᒃ. 

 

(ᑐᓵᔨᑎᒍᑦ) ᐊᒻᒪᓗ ᕿᑎᕐᒥᐅᑦ ᐃᓕᓐᓂᐊᕐᕕᖓᓄᑦ 

ᑐᓵᒍᑦ ᓈᓚᒃᑯ ᑕᑯᓐᓈᕈᑦᓯ ᓱᓕ 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᓈᓚᑦᑐᑦ.  

 

ᐅᑯᐊᑦᑕᐅᖅ ᐃᓕᓴᕆᒍᒪᒋᕚᒃᑲ ᐅᕙᓃᑦᑑᒃ 

ᐃᖅᑲᓇᐃᔭᖅᑎᖁᑎᒃᑲ ᔨᐊᓯ ᔭᐃᑲᕝᔅ ᐊᒻᒪᓗ 

ᒪᖅᓴᓗ ᐸᐅᕕᐅᓪ ᑕᕝᕙᓃᖃᑕᐅᒻᒪᑎᒃ 

ᖁᔭᒋᑦᓯᐊᖅᐸᒃᑲ ᐃᑲᔪᖅᓯᓯᒪᒻᒪᑕ ᐅᓪᓗᒥᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ  

ᐅᖃᕈᑎᓗᒋᑦ ᖁᔭᓐᓇᒦᒃ, ᐃᖅᑲᓇᐃᔭᖅᑎᑎᓪᓗ 

ᑭᐅᔪᓐᓇᕐᓂᔅᓯᓐᓂᒃ ᑭᐅᖃᑦᑕᕋᑦᑖᕋᔅᓯ.  

 

ᑕᐃᒪᓐᓇᐃᒻᒪᑦ ᐃᖅᓱᖅᑎ ᑖᒃᑯᐊ 

ᐊᓂᑎᑦᑐᓐᓇᕈᕕᒋᑦ ᐃᖅᑲᓇᐃᔭᖅᑎᖏᑦ.  

 

ᑲᔪᓯᓚᐅᓐᖏᓐᓂᑦᑎᓐᓂ 10-ᒥᓂᑦᔅ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 18:12ᒥ ᑲᔪᓯᒃᑲᓂᖅᑐᑎᓪᓗ 

18:23ᒥ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ 

ᑲᔪᓯᒋᐊᖁᓕᕐᒥᔭᕋ. 

ᐱᔭᕇᖃᑖᕋᑦᑎᒍ ᓯᓚᑦᑐᖅᓴᕐᕕᒻᒥᒃ, ᒫᓐᓇᓗ 

ᓅᓐᓂᐊᓕᕐᒥᔪᒍᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᕐᕋᔪᓕᕆᔨᒃᑯᓐᓄᑦ. ᓯᕗᓪᓕᕐᒥᒃ ᐊᐱᕆᔪᒪᔭᕋ 

ᒥᓂᔅᑕ ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᒻᒪᖔᖅ. ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᐅᓪᓗᕆᐊᒃ ᕼᐋᓐᓇᖅ, 

ᑐᖏᓕᕋ ᐊᒻᒪᓗ ᔮᓐ ᕼᐊᑭᓐ, ᑐᖏᓕᒻᒪ 

ᐃᑲᔪᖅᑎᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ 

ᐃᖅᑲᓇᐃᔭᖅᑎᖏᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭᑦ ᐃᖅᑲᓇᐃᔭᖅᑎᖏᑦ. 

 

ᑎᑎᕋᖅᑕᐅᓂᒪᓂᐊᕐᒪᑦ, ᒥᔅ ᓯᐅᑎᐊᐱᒃ, 

ᑭᒃᑰᒻᒪᖔᑎᑦ ᑕᕝᕙᓃᖃᑎᒋᔮᒃᑭᒃ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᓕᖅᐱᓐᓃᑦᑐᖅ, 

ᐅᓪᓗᕆᐊᖅ ᕼᐋᓐᓴᓐ, ᑐᖏᓕᕋ, ᐊᒻᒪ ᓴᐅᒥᓐᓃᑦᑐᖅ 

ᔮᓐ ᕼᐋᑭᓐᔅ, ᑐᖏᓕᒪ ᐃᑲᔪᖅᑎᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᒋᑦᑎ, ᒥᔅ ᕼᐋᓐᓴᓐ ᐊᒻᒪ ᒥᔅᑕ ᕼᐋᑭᓐᔅ. 

ᑲᔪᓯᒍᓐᓇᕈᕕᑦ ᒪᑐᐃᕈᑎᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᖁᕕᐊᑉᐸᖓ ᒪᓐᓇ ᑕᕝᕙᓃᒍᒪᕋᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑑᓪᓗᖓ. ᐊᖏᔫᑎᑦ 

ᑕᒪᓂ 2018-19 ᐊᑐᕈᒪᒐᔭᖅᑕᓐᓄᑦ ᑕᕝᕗᖓ 

ᐅᓂᒃᑲᕆᒋᐊᖅᑐᖅᓯᒪᑦᓱᒋᑦ ᐊᒻᒪ ᓇᓗᓇᓐᖏ 

ᑭᐅᖃᑦᑕᕐᓂᐊᖅᑯᒍᑦ ᐊᐱᖅᓲᑎᓂᒃ ᑕᕝᕙᓐᖓᑦ. 

ᐊᒻᒪᑦᑕᐅᖅ ᓇᓗᓇᓐᖏ ᐃᓛᓐᓂᒃᑯᑦ 

ᑭᐅᒍᓐᓇᓐᖏᒐᐃᒍᒪ ᑕᒪᒃᑮᒃ ᐃᖏᖃᑎᒋᕋᑖᖅᑖᒃᑲ 

ᑭᐅᖃᑦᑕᓚᖓᒻᒥᔪᐃᑦ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ ᑖᒃᑯᐊ ᐱᓕᕆᔨᕗᑦ 

ᐊᑐᕈᒪᔪᑦ $6.718 ᒥᓕᐊᓂᒃ 

ᐊᑭᑐᔪᖅᑐᕈᑎᐅᓂᐊᖅᑐᓂᒃ 2018-19 

ᑮᓇᐅᔭᓕᕆᓐᓇᐅ ᐊᕐᕌᒍᐊᓂ. ᑖᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᒥᑦᑕᕐᕕᓐᓄᑦ ᐊᑐᖅᑕᐅᓂᐊᖅᑐᑦ 

ᐱᒻᒪᕆᐅᓪᓗᑎᒃ ᐊᑦᑕᕐᓇᓐᖏᑦᑐᒃᑯᑦ 

ᐊᑑᑎᖃᑦᑎᐊᖅᑐᒃᑯᓪᓗ ᓄᓇᓕᖕᓄᑦ 

ᐱᑐᒃᓯᒪᖁᓪᓗᒋᑦ ᐊᒻᒪ ᓄᓇᕐᔪᐊᕐᒥᐅᓄᑦ.  

 

ᑖᒃᑯᐊ ᐊᑐᕈᒪᖅᑐᖅ$1.118 ᒥᓕᐊᓂᒃ 

ᐃᓗᓕᖃᖅᑐᑦ ᑮᓇᐅᔭᖅᑐᕈᑎᒃᓴᕆᓂᐊᖅᑕᖓᓂᒃ 

ᐃᖃᓗᓐᓂ ᒥᑦᑕᕐᕕᒻᒥ ᐱᐅᓯᒋᐊᕈᑕᐅᓂᐊᖅᑐᑦ 

ᐊᒻᒪᓗᑦᑕᐅᖅ ᖁᕕᐊᓱᒃᑐᖓ ᑖᒃᑯᐊ 

ᐱᓕᕆᔭᐅᓚᐅᕐᒪᑦ ᐃᖅᑲᓇᐃᖅᑕᐅᓪᓗᓂ 

ᐊᖑᒻᒪᑎᓪᓗᑎᒃ ᐱᓕᕆᕝᕕᒃᓴᖓ ᐊᒻᒪ 

ᑮᓇᐅᔭᖅᑐᕈᑎᒃᓴᖏᑦ ᐋᒐᔅᑦ 9, 2017-ᒥ 

ᒪᑐᐃᖅᑕᐅᓪᓗᓂ.  

 

ᑕᐃᒪᓕ ᒪᓐᓇ ᓴᓇᔭᕇᖅᑕᐅᒻᒪᑦ ᐊᐅᓚᑕᐅᓂᕆᔭᖓ 

ᐱᓕᕆᐊᒃᓴᖅ ᑲᒪᒋᔭᐅᓕᖅᑐᖅ. ᒐᕙᒪᒃᑯᑦ ᑖᒃᑯᓂᖓ 

ᐱᓕᕆᐊᖃᖃᑦᑕᖅᓯᒪᔪᑦ ᐊᕐᕌᒍᓄᑦ 30-ᓄᑦ 

ᐊᑭᑐᔪᖅᑐᕈᑎᒃᓴᓂ ᓇᓗᓇᐃᖅᑕᐅᓯᒪᔪᑦ 

ᐊᕐᕌᒍᕆᔭᑦᑎᓐᓂ ᐸᕐᓇᐅᑎᒋᔭᐅᔪᓂ 

ᐊᑐᖅᑕᐅᓂᕐᒪᑕ ᓄᒃᑕᐅᑎᖏᓐᓄᑦ ᒥᑦᑕᕐᕕᒻᒥ 

ᐊᐅᓚᑕᐅᖁᓪᓗᒋᑦ ᐊᒻᒪᓗ ᒪᕐᕉᒃ ᒥᑦᑕᕐᕕᒻᒥ 

ᓴᓂᐅᑎᒃ.  

 

ᓴᓂᑭᓗᐊᕐᒥ ᑐᓂᓚᐅᖅᑕᕗᑦ $850,000-ᓂᒃ 

ᖁᔭᓈᖅᑕᐅᓂᐊᕐᒪᑦ ᒥᑦᑕᕐᕕᑐᖃᖅ. ᐅᑕᖅᑭᕕᒃ 

ᒥᑦᑕᕐᕕᒻᒥ. ᐊᕙᑎᒧᑦ ᖃᐅᔨᓴᖅᑎᐅᔪᖅ 

ᓇᓗᓇᐃᖅᓯᓚᐅᕐᒪᑕ ᐅᓗᕆᐊᓇᖅᑐᖃᕐᒪᑦ ᑕᐃᓐᓇ 

ᐃᒋᑕᐅᔭᕆᐊᖃᕐᓂᐊᖅᑐᖅ ᐱᖁᔭᐃᑦ ᒪᓕᓪᓗᒋᖅᐱᑦ.  

ᐱᓕᕆᐊᒃᓴᐅᔪᖅ ᑖᒃᑯᓂᖓ ᓱᕋᑦᑎᓗᑎᒃ ᐃᓪᓗᓂᒃ  

ᑖᒃᑯᐊ ᐅᓗᕆᐊᓇᕐᓂᖏᑦ ᐲᔭᖅᑕᐅᓕᕐᓗᑎᒃ.  

 

ᑕᐃᒃᑯᐊ ᖃᐅᔨᓴᐃᓚᐅᖅᑎᓪᓗᒋᑦ ᐊᐅᔭᖅ 

ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᓄᑦᑕᐅᓯᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᑐᑦ ᖁᓕᓂᒃ ᒥᑦᑕᕐᕕᓐᓂᒃ 

ᐋᖅᑭᑦᑕᐅᔭᕆᐊᓕᓐᓂᒃ. ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐃᓯᒪᔪᑦ 1 ᒥᓕᐊᓂᒃ ᑖᒃᑯᓂᖓ 

ᐃᓚᑯᓂᖏᓐᓄᑦ ᓴᓇᔭᐅᓂᐊᕐᒪᑕ ᒥᑦᑕᕐᕖᑦ 

ᑕᒪᒃᑯᓂᖓ ᒪᓕᑦᑎᒪᑦᑎᐊᖁᓪᓗᒋᑦ ᑲᓇᑕᒥ 

ᓄᑦᑕᐅᓯᕆᔨᒃᑯᑦ ᒪᓕᒐᖏᓐᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᒥᑦᑕᕐᕕᕗᑦ ᑖᒃᑯᐊ 

ᓄᒃᑕᐅᑎᖃᑦᑎᐊᕆᐊᖃᕐᒪᑕ. ᐊᒻᒪᓗᑦᑕᐅᖅ 

ᑖᒃᑯᓄᖓ ᒪᕐᕉᓐᓂᒃ ᐊᑐᖅᖢᑕ 

ᐱᓕᕆᐊᖃᖃᑦᑕᖅᑐᒍᑦ.  

 

ᓯᕗᓪᓕᖅ ᐃᖏᕐᕋᔾᔪᑎᑦ ᓄᒃᑕᐅᑎᑦ ᑕᒪᒃᑯᐊ 

ᐱᓕᕆᔾᔪᑕᐅᑎᓪᓗᒋᑦ ᐅᖁᒪᐃᑦᑐᖅᓯᐅᑎᑦ ᐊᑐᓂᑦ 

ᐊᑭᖃᕐᒪᑕ $250,000-ᓂᒃ ᐅᖁᒪᐃᑦᑐᖅᓯᐅᑎᑦ 

ᓄᓇᓯᐅᑎᑦ. ᑕᕝᕘᓇ ᑐᓂᓚᐅᕐᒥᔪᑦ $2 ᒥᓕᐊᓐ 

ᓂᐅᕕᕈᑕᐅᓂᐊᕐᓗᑎᒃ ᑎᓴᒪᓄᑦ ᓴᓕᒎᑎᓄᑦ 

ᐊᒻᒪᓗᑦᑕᐅᖅ ᐊᑕᐅᓯᕐᒧᑦ ᐅᓯᑲᑦᑕᐅᑎᓂᒃ. ᑖᒃᑯᐊ 

ᓴᓕᒎᑎᑦ ᓴᓪᓕᕐᓄᑦ, ᒥᑦᑎᒪᑕᓕᒻᒧᑦ ᖃᐅᓱᐃᑦᑐᒧᑦ 

ᑎᑭᕋᕐᔪᐊᕐᒧᓪᓗ ᐃᓕᔭᐅᓂᐊᖅᑐᑦ ᐊᒻᒪ 

ᐅᓯᓕᖅᑕᐅᑎ ᕿᑭᖅᑕᕐᔪᐊᕐᒧᑦ.  

 

ᑖᒃᑯᐊ ᒥᑭᑦᑑᑎᓄᑦ ᐊᑭᑐᔪᖅᑐᕈᑎᒃᓴᐃᑦ $250,000 

ᑐᖔᓄᑦ ᐊᑭᖃᖅᑐᑦ ᑐᓂᓯᓚᐅᖅᑐᒍᑦ $700,000-

ᓂᒃ ᓂᐅᕕᕈᑕᐅᓂᐊᖅᑐᓂᒃ 13-ᖑᔪᓂᒃ 

ᐱᖁᑎᑖᖑᔪᓂᒃ. ᑖᒃᑯᐊ ᐱᖃᓯᐅᔾᔨᓂᐊᖅᑐᑦ 

ᐅᑯᓂᖓ ᑕᓪᓕᒪᓄᑦ ᓄᓇᓯᐅᑎᑦ ᖃᐅᔨᓴᐃᔾᔪᑎᑦ 

ᒥᑦᑕᕐᕕᓐᓂ ᓴᓂᕋᔭᒻᒧᑦ, ᑭᒻᒥᕈᑦ, ᐊᐅᓱᐃᑦᑐᖅ, 

ᐸᓐᓂᖅᑑᖅ ᐊᒻᒪ ᕿᑭᖅᑕᕐᔪᐊᖅ.  

ᒥᑭᑦᑑᑎᓄᑦ ᐊᑭᑐᔪᖅᑐᕈᑎᑦ ᐱᖓᓱᓂᒃ 

ᓴᓕᒎᑎᑖᕐᓂᐊᕐᒥᔪᑦ ᐃᓕᔭᐅᔪᓐᓇᖅᑐᓂᒃ ᐊᕐᕕᐊᓄᑦ 

ᐸᓐᓂᖅᑑᒧᑦ ᓴᓂᑭᓗᐊᕐᒧᓪᓗ. (ᑐᓵᔨᑎᒍᑦ) 

ᐱᓕᕆᐊᒃᓴᐅᔪᖅ ᐱᖃᓯᐅᔾᔨᓯᒪᔪᖅ ᑕᐃᒃᑯᓂᖓ 

ᐊᐳᑕᐃᔭᐃᔾᔪᑎᒃᓴᐅᓂᐊᖅᑐᒥᒃ ᓇᐅᔮᓄᑦ ᐊᒻᒪ Skid 

steer ᐃᖃᓗᒃᑑᑦᑎᐊᕐᒧᑦ ᐊᒻᒪᓗ ᑎᓴᒃᑕᐅᑦ 

ᓄᓇᓯᐅᑎ ᐸᓐᓂᖅᑑᒧᑦ ᐊᒻᒪ ᓯᑯᐃᔭᐃᔾᔪᑎ ᐊᒻᒪᓗ 

ramp hog ᑭᓐᖓᕐᓄᑦ.  

 

ᑭᓲᒻᒪᖔᑕ ᐅᑯᐊ ᐊᐱᖅᓱᕈᒪᔪᖓ.  

 

>>ᐃᒡᓚᖅᑐᑦ 

 

ᑖᒃᑯᐊ ᒥᑭᑦᑑᑎᓄᑦ ᐱᓕᕆᐊᒃᓴᐃᑦ ᐱᖃᓯᐅᔾᔨᓯᒪᔪᑦ 

$210,000-ᓂᒃ ᓴᓇᔭᐅᔭᕆᐊᖃᖅᑐᓂᒃ 

ᓴᓇᔾᔪᑕᐅᓂᐊᕐᒪᑦ. ᐊᒻᒪᓗᑦᑕᐅᖅ ᓴᓂᕐᕙᐃᓯᒪᓪᓗᑕ 

$100,000-ᓂᒃ ᖃᐅᔨᓴᐃᔾᔪᑕᐅᓂᐊᖅᑐᓂᒃ 

ᐊᑭᑐᔪᓄᑦ ᐱᓕᕆᐊᒃᓴᓄᑦ.  

 

ᐃᒃᓯᕙᐅᑖᖅ, ᐱᓕᕆᔨᕗᑦ ᑖᒃᑯᐊ ᑲᒪᒻᒥᔪᑦ 

ᑐᓚᒃᑕᕐᕕᓕᐅᕐᓂᕐᒧᑦ ᓄᓇᓕᓐᓂ 

ᐅᒥᐊᒃᑯᕕᓕᐅᕐᓂᕐᒧᑦ. ᐱᖃᓯᐅᔾᔨᓯᒪᔭᕗᑦ 

$500,000-ᓂᒃ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓂᒃ 

ᓴᓇᔾᔪᑕᐅᓂᐊᕐᒪᑕ ᓱᕋᖅᓯᒪᔪᓕᕆᔾᔪᑕᐅᓪᓗᑎᒃ 

ᑐᓚᒃᑕᕐᕕᓐᓄᑦ ᐅᒥᐊᕐᓄᑦ ᓵᕕᕝᕕᓐᓄᑦ 

ᐊᒻᒪᓗᑦᑕᐅᖅ ᐅᒥᐊᒃᑯᕕᓐᓄᑦ ᓄᓇᕗᒻᒥ ᒥᑭᑦᑑᑎᓄᑦ 

ᐅᒥᐊᕐᓄᑦ ᑮᓇᐅᔭᖅᑐᕈᒃᓴᐃᑦ ᐊᑐᕐᓗᒋᑦ. ᑖᒃᑯᐊ 

ᑮᓇᐅᔭᐃᑦ ᓄᓇᓕᓐᓄᑦ ᐊᑐᐃᓐᓇᕈᖅᑕᐅᓂᐊᖅᑐᑦ 

ᐊᖏᖃᑎᒌᒍᑎᑎᒍᑦ ᑮᓇᐅᔭᖃᖅᑎᑦᑎᓗᑎᑦ 

ᓴᓇᔪᓐᓇᓂᐊᕐᒪᑕ ᑕᐃᒃᑯᐊ ᓯᕗᓪᓕᐅᔾᔭᐅᓯᒪᔪᑦ. 

ᑖᒃᑯᐊ ᐅᓄᓗᐊᓐᖏᒃᑲᓗᐊᖅᖢᑎᒃ ᑮᓇᐅᔭᐃᑦ 

ᐊᖏᖅᓯᒪᔪᒍᑦ ᓇᓗᓇᐃᖅᓯᓯᒪᔪᖅ 

ᑐᓚᒃᑕᕐᕕᓕᐅᕐᓂᕐᒧᑦ ᐅᒥᐊᒃᑯᕕᓕᐅᕐᓂᕐᒧᑦ 

ᐊᒻᒪᓗᑦᑕᐅᖅ ᐊᑑᑎᖃᖅᑐᖅ ᐱᓕᕆᓗᑎᒍ 

ᐱᓕᕆᕕᖓᑦ ᐃᒪᕐᒥᐅᑕᓕᕆᔨᒃᑯᑦ ᑮᓇᐅᔭᓂᒃ 

ᐊᑐᖁᓪᓗᒋᑦ ᐅᒥᐊᓄᑦ ᒥᑭᑦᑑᑎᓄᑦ 

ᑐᓚᒃᑕᕐᕕᓕᐅᖁᓪᓗᒋᑦ ᐅᒥᐊᒃᑯᕕᒃᑯᓐᓂᓪᓗ 

ᓄᓇᕗᒻᒥ.  

 

ᐃᖏᕐᕋᔾᔪᑎᓄᑦ ᐱᓕᕆᔾᔪᑕᐅᔪᑦ ᑖᒃᑯᐊ 

ᓇᓗᓇᐃᖅᓯᓯᒪᓕᖅᑐᒍᑦ ᐱᓕᕆᕕᑦᑎᓐᓄᑦ ᒫᓐᓇ 

ᐃᖅᑲᓇᐃᖅᑕᐅᕙᓪᓕᕐᒪᑦ ᑭᕙᓪᓕᕐᒥ ᐳᓚᕋᕝᕕᓐᓄᑦ 

ᐳᓚᕋᑦᑎᓄᑦ ᐅᐸᒃᑕᐅᖃᑦᑕᖅᑐᖅ ᑲᖏᖅᖠᓂᕐᒥ 

ᑖᒃᑯᐊ ᐅᐃᓕᐊᒻᓴᓐ ᑕᓯᖅ ᑕᓯᐊᓃᑦᑐᖅ 

ᒪᑐᐃᖅᑕᐅᓂᐊᖅᑐᖅ ᐅᐱᕐᖔᖓᓂ 2018 

ᐊᑐᖅᑕᐅᔪᓐᓇᖅᓯᓗᓂ. $250,000 

ᐊᑭᓕᐅᑕᐅᓂᐊᖅᑐᖅ ᓇᓪᓕᐅᒃᑯᒫᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᖑᒻᒪᑎᒍᑦ ᑖᒃᑯᐊ  

ᑎᓕᔭᐅᓯᒪᔾᔪᑎᑦᑎᓐᓄᑦ ᓴᓐᖓᑦᑎᒋᐊᖁᓪᓗᒋᑦ 

ᒐᕙᒪᑐᖃᒃᑯᓐᓂᖔᖅᑐᓂᒃ 

ᓄᓇᓕᕗᓪᓗ ᑖᒃᑯᐊ ᐱᓕᕆᕕᕗᑦ ᑮᓇᐅᔭᐃᑦ 

ᐊᑐᖅᑕᐅᑦᑎᐊᖁᓪᓗᒋᑦ ᓄᓇᕗᒻᒥ 

ᐊᑦᑕᓇᓐᖏᑦᑑᔪᓐᓇᕐᓗᑎᑦ 

ᑮᓇᐅᔭᓕᐅᕈᑎᖃᑦᑎᐊᕐᓗᑎᓪᓗ ᓄᓇᕗᒻᒥ.  

 

ᑭᐅᔪᓐᓇᕐᓂᐊᖅᑐᖓ ᐊᐱᖅᑯᑎᔅᓴᖅᑕᖃᕐᓂᖅᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎᑐᐃᓐᓇᐃᑦ ᐃᒃᓯᕙᐅᑕᖓᑦ 

ᒪᑐᐃᕈᑎᒃᓴᖃᖅᐹ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐃᒃᓯᕙᐅᑖᖅ, ᒪᑐᐃᖅᓯᔾᔪᑎᓂᒃ ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ ᒪᓕᒐᓕᐅᖅᑎᑐᐃᓐᓇᐃᑦ 

ᑭᒡᒐᑐᕐᓗᒋᑦ. ᕿᒥᕐᕈᓇᓕᖅᑎᓪᓗᑕ ᐅᐃᒐᖓ 2, 

2018-19 ᐊᑭᑐᔪᖅᑐᕈᑎᒃᓴᖏᓐᓂ ᐱᓕᕆᕕᖓᑦᑕ 

ᑮᓇᐅᔭᓕᐅᕋᓱᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ 

ᓄᒃᑕᐅᓯᕆᓂᕐᒧᓪᓗ ᐃᖏᕐᕋᔾᔪᑎᓕᕆᔨᒃᑯᑦ.  

 

ᖃᐅᔨᒪᒻᒪᑕ ᒪᓕᒐᓕᐅᕐᕕᒃ ᑖᒃᑯᐊ 

ᓯᕗᓪᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑕ 2018 

ᐊᑭᑐᔪᖅᑐᕈᑎᒃᓴᖏᑦ ᐊᖏᖅᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒥ ᔫᓐ 2017-ᖑᑎᓪᓗᒍ. ᑕᐃᑰᓇ 

ᐃᓚᒋᐊᕈᑎᖏᑎᒍᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᖅ) 

ᒪᓕᒐᖅ, ᓈᓴᐅᑎᖓ 1, 2018-19. ᑕᐃᔅᓱᒪᓂ $15 

ᒥᓕᐊᓐ ᑮᓇᐅᔭᐃᑦ ᑐᓂᔭᐅᓚᐅᖅᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕕᖓᓐᓄᑦ 

ᐃᖏᕐᕋᔪᑦᑎᓕᕆᔨᒃᑯᓪᓗ 

ᐅᒥᐊᒃᑯᕕᓕᐅᕈᑕᐅᓂᐊᕐᒪᑕ ᐃᖃᓗᓐᓂ 

ᒥᑦᑎᒪᑕᓕᒻᒥᓗ. ᑲᑎᒪᔩᑦ ᐅᔾᔨᕈᓱᒃᑐᑦ ᒐᕙᒪᒃᑯᑦ 

ᑳᓐᑐᕌᓄᑦ ᐱᔪᒪᓇᓱᒍᑎᓄᑦ ᓴᖅᑭᑦᑎᓯᒪᓂᖏᓐᓂᒃ 

ᑖᒃᑯᓂᖓ ᒪᕐᕉᓐᓂᒃ ᓴᓇᖁᓪᓗᒍ ᓴᖅᑭᑕᐅᓚᐅᖅᑐᑦ 

ᑳᓐᑐᕌᒐᒃᓴᖅ ᕕᕗᐊᕆ 23, 2018-ᖑᑎᓪᓗᒍ. 

ᒪᑐᓚᐅᖅᑐᖅ ᑖᓐᓇ ᓇᓚᐅᒃᑖᕈᑎ ᒫᑦᓯ 28, 2018-

ᖑᑎᓪᓗᒍ.  

 

ᑖᒃᑯᐊ ᐱᓕᕆᕖᑦ ᐊᑭᑐᔪᖅᑐᕈᑎᒃᓴᖏᑦ 2018-19 

$6.718 ᒥᓕᐊᖑᓪᓗᑎᑦ. ᐱᓕᕆᕕᒃ ᑲᑎᒃᖢᒋᑦ 

ᒥᒃᓴᐅᓴᒃᓯᒪᔭᖏᑦ 2018-19-ᒧᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ ᐊᑐᖅᑕᐅᔪᒪᔪᑦ $21.718 ᒥᓕᐊᓐ. 

ᐱᓕᕆᕕᐅᑉ 

ᐊᑭᑐᔪᖅᑐᕈᑎᒃᓴᖏᑦ $61.332 ᒥᓕᐊᓐ 2017-18 

ᐊᑐᖅᑕᐅᓂᐊᖅᑐᖅ ᐊᕐᕌᒍᐊᓂ ᐊᒻᒪ $68.325 

ᒥᓕᐊᓐ 2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐊᑐᖅᑕᐅᓂᐊᖅᑐᑦ. ᐃᓄᐃᓴᓪᓕᒋᐊᖅᑕᐅᓚᐅᖅᑐᖅ 

ᐃᖅᑲᓇᐃᖅᑕᐅᓚᐅᕐᓂᖓᓂ ᐃᖃᓗᓐᓂ ᒥᑦᑕᕐᕕᒃ 

ᐅᑕᖅᑭᕕᒃ.  

 

ᐃᒃᓯᕙᐅᑖᖅ, ᐃᓚᖏᑦ ᑐᕌᒐᒃᓴᕆᔭᖏᑦ ᓄᓇᕗᒻᒥ  

ᐃᖏᕐᕋᔾᔪᑎᓕᕆᓂᕐᒧᑦ ᐅᐸᓗᖓᐃᔭᐅᑎᖏᓐᓂ 

ᓴᖅᑭᑕᐅᓚᐅᖅᑐᑦ ᔫᓂ 5, 2009-ᖑᑎᓪᓗᒍ. 

ᓯᕗᒧᐊᒃᑎᑦᑎᖁᓪᓗᒋᑦ ᓄᓇᕗᒻᒥ 

ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᑕᖓᑦ 

ᓯᕗᒧᐊᒃᑕᐃᖁᓪᓗᒋᑦ ᓄᓇᓕᓐᓂ 

ᐱᖁᑎᕐᔪᐊᕆᔭᐅᔪᑦ ᓈᒻᒪᒃᑎᐊᖁᓪᓗᒋᑦ 

ᐊᓐᖑᒻᒪᑎᖁᓪᓗᒋᓪᓗ ᑭᓐᖒᒪᔭᖏᓐᓄᑦ ᐊᒻᒪᓗ 

ᐱᐅᓯᒋᐊᖁᓪᓗᒋᑦ ᒥᑦᑕᕐᕕᒻᒥ ᐊᑐᖅᑕᐅᔭᕆᐊᓖᑦ.  

 

ᕕᕗᐊᕆ 25, 2016-ᖑᑎᓪᓗᒍ ᒐᕙᒪᑐᖃᒃᑯᑦ 

ᒥᓂᔅᑕᖓᑦ ᓴᖅᑭᑦᑎᓚᐅᕐᒪᑦ ᐅᓂᒃᑳᖓᓂ ᑲᓇᑕᒥ 

ᓄᒃᑕᐅᓯᕆᓂᕐᒧᑦ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᑎᓪᓗᒍ. 

ᐅᓂᒃᑳᖅ ᐊᑐᓕᖁᔭᓕᐅᓚᐅᖅᑐᖅ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᖁᓪᓗᒋᑦ ᒥᑦᑕᕐᕕᓐᓄᑦ 

ᑕᑭᓪᓕᒋᐊᖅᑕᐅᖁᓪᓗᒋᑦ ᖄᖏᓪᓗ 

ᖄᐃᒃᑐᖅᓴᑕᐅᖁᓪᓗᒋᑦ ᐃᑲᕐᕋᓄᓪᓗ 24-ᓄᑦ 

ᓯᓚᓐᓂᐊᕈᑎᓂᒃ ᒥᑦᑕᕐᕕᒧᓪᓗ ᒥᑦᑕᖅᑐᓕᖅᑎᓪᓗᒋᑦ 

ᓇᓗᓇᐃᖅᓯᔾᔪᑎᓂᒃ ᓄᓇᓕᖏᓐᓂᒃ ᓄᓇᕗᑦ 

ᐃᓕᔭᐅᖁᓪᓗᒋᑦ. ᑖᒃᑯᐊ ᐱᐅᓯᒋᐊᖁᓪᓗᒋᑦ $50 

ᒥᓕᐊᓂᑦ ᐊᕐᕌᒍᑕᒫᑦ ᐊᑐᖃᑦᑕᓂᐊᖅᑐᑦ ᐊᕐᕌᒍᑦ 

ᖁᓕᑦ ᐃᓗᐊᓂ ᑭᐅᖁᓪᓗᒋᑦ 

ᐱᖁᑎᕐᔪᐊᖃᓐᖏᓐᓂᖏᑦ ᑖᒃᑯᐊ ᒥᑦᑕᕐᕖᑦ 

ᐊᑭᑐᔪᖅᑐᕈᑎᒃᓴᖏᑦ ᐃᑲᔪᖅᑕᐅᔾᔪᑎᖏᓐᓂ 

ᓴᓇᓗᑎᑦ ᐅᕝᕙᓘᓐᓃᑦ ᓴᖅᑭᑦᑎᓗᑎᑦ 

ᐅᑭᐅᖅᑕᖅᑐᒥ ᒥᑦᑕᕐᕕᒻᒧᑦ ᐃᑲᔪᕈᑎᒃᓴᓄᑦ  

ᐊᑭᑐᔪᖅᑐᕈᑎᒃᓴᖏᑦ.  

 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᖓᓐᓂᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐅᓂᒃᑳᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᖃᓄᐃᓕᖓᓕᕐᒪᖔᑕ ᒐᕙᒪᑐᖃᒃᑯᑦ 

ᐊᑐᓕᖅᑎᑦᑎᔾᔪᑎᒋᔭᖏᑦ ᑖᒃᑯᓄᖓ 

ᐊᑐᓕᖁᔭᓕᐊᓄᑦ. ᑲᑎᒪᔩᑦ ᑎᓕᐅᕆᓯᒪᔪᑦ 

ᒥᓂᔅᑕᒥᑦ ᑐᓴᖅᑎᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᒻᒧᑦ 

ᐃᖅᑲᓇᐃᔭᕐᕕᖓᑕ 

ᑕᐃᒃᑯᐊ ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ  

ᐱᓕᕆᖃᑎᒌᖑᑎᓪᓗᒋᑦ ᐊᒻᒪᓗᑦᑕᐅᖅ 

ᐅᑭᐅᖅᑕᖅᑐᒥᑦ ᖃᖓᑕᓲᓕᕆᔩᑦ ᑲᑐᔾᔨᖃᑎᒌᖏᑦ, 

ᓲᕐᓗ ᖃᖓᑕᓲᓂᑦ ᐃᑲᔪᕈᑏᑦ ᒥᑦᑕᕐᕕᖓᓪᓗ 

ᐱᖁᑎᕐᔪᐊᕆᔭᐅᔪᑦ ᐱᓪᓗᒋᑦ.  

 

ᐃᒃᓯᕙᐅᑖᖅ, ᒫᑦᓯ 11, 2016-ᖑᑎᓪᓗᒍ ᓄᓇᕗᒻᒥ  

ᒥᑦᑕᕐᕕᓐᓄᑦ ᐊᕐᕌᒍᓄᑦ ᐊᕙᑎᓄᑦ ᐱᖁᑎᕐᔪᐊᑦ 

ᑭᓱᓂᒃ ᑭᓐᖒᒪᑦᑕᕐᒪᖔᑕ 2014 34-ᒧᑦ ᑎᑭᓪᓗᒍ 

ᐊᕐᕌᒍᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥᑦ, 

ᑎᓕᐅᕆᕗᑦ ᑐᓴᖅᑎᑦᑎᖃᑦᑕᖁᓪᓗᒋᑦ ᒥᓂᔅᑕ 

ᑖᒃᑯᐊ ᐱᒻᒪᕆᐅᔪᑦ  

ᐸᐃᑉᐹᑦ ᐱᓪᓗᒋᑦ.  

 

ᐅᐱᕐᖔᖓᓂ 201 7 ᐅᓂᒃᑳᖓᓂ 

ᑕᒻᒪᖅᓯᒪᔪᖅᓯᐅᖅᑎᖓᑕ ᑲᓇᑕᒥ 

ᐱᖃᓯᐅᔾᔨᓚᐅᕐᒪᑕ ᖃᖓᑕᓲᓕᕆᓂᕐᒥᑦ ᐱᖁᑎᕐᔪᐊᑦ 

ᐅᑯᐅᖅᑕᖅᑐᒧᑦ ᐅᖃᓕᒫᒐᕐᓂᑦ ᑕᐃᔭᐅᔪᓂᑦ ᐃᒪᓐᓇ 

ᓴᖅᑭᑦᑎᓚᐅᕐᒪᑕ ᐊᑐᓕᖁᔭᓕᐊᖏᓐᓂᑦ 

ᒐᕙᒪᑐᖃᒃᑯᑦ ᓄᑦᑕᐅᓯᕆᔨᖏᑦ 

ᓯᕗᒃᑲᖅᑕᖅᑎᐅᔭᕆᐊᓖᑦ ᓯᕕᑐᔪᒧᑦ 

ᐅᐸᓗᖓᐃᔭᐃᑎᓕᐅᖅᑎᓪᓗᒋᑦ ᐅᑭᐅᖅᑕᖅᑐᒥᑦ 

ᒥᑦᑕᕐᕕᖏᓐᓂᑦ, ᐱᖁᑎᕐᔪᐊᓕᐅᖅᑎᓪᓗᒋᑦ. 

ᐅᐸᓗᖓᐃᔭᐅᑎ ᑖᓐᓇ ᓄᓈᖅᓯᓯᒪᑦᑎᐊᖅᑐᒥᑦ 

ᑲᓇᑕᒥ ᓄᑦᑕᐅᓯᕆᔨᒃᑯᑦ ᐃᓚᐅᔭᕆᐊᖃᕐᓂᖏᓐᓂᑦ 

ᐅᑭᐅᖅᑕᖅᑐᒥᑦ ᓄᓇᓕᓐᓂᑦ ᒥᑦᑕᕐᕕᖏᓐᓂᑦ 

ᒥᑭᑦᑑᑕᐅᓂᖅᓴᓂᑦ. ᒐᕙᒪᑐᖃᒃᑯᑦ ᑭᐅᓚᐅᖅᑐᑦ 

ᐊᑐᓕᖁᔭᓕᐊᕆᔭᐅᓐᖏᓐᓂᖏᓐᓄᑦ 

ᓄᑦᑕᐅᓯᕆᔨᒃᑯᑦ ᑲᓇᑕᒥ ᐃᒪᓐᓇ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐅᑭᐅᖅᑕᖅᑐᒥᑦ 

ᒐᕙᒪᖏᓐᓂᑦ ᒐᕙᒪᑐᖃᒃᑯᓪᓗ ᐱᓕᕆᕕᖏᓐᓂᑦ 

ᐊᑦᑐᖅᑕᐅᓯᒪᔪᓪᓗ ᐅᓂᒃᑲᐅᑕᐅᓗᑎᒃ 

ᓯᕗᓪᓕᐅᔾᔭᐅᓯᒪᔪᓂᒃ, ᐅᑭᐅᖅᑕᖅᑐᒥᑦ 

ᐱᖁᑎᕐᔪᐊᖏᓐᓄᑦ ᑭᓯᐊᓂ ᒥᑦᑕᕐᕕᑐᐃᓐᓇᖏᓐᓄᑦ 

ᐅᑭᐅᖅᑕᖅᑐᒥᑦ ᑐᕌᖓᓪᓗᑎᒃ.  

 

ᐃᒃᓯᕙᐅᑖᖅ, 2016-ᖑᑎᓪᓗᒍ 

ᑕᐅᖅᓯᕋᐅᑎᖃᕐᓂᕐᒧᑦ ᓄᑖᒥᑦ 

ᐱᒋᐊᖅᑎᑦᑎᓚᐅᕐᒪᖓᑕ  ᓯᑎᐱᕆ 14, 2017-

ᖑᑎᓪᓗᒍ ᒪᓕᒐᓕᐅᕐᕕᒃ ᐅᖃᐅᔾᔭᐅᓚᐅᖅᓯᒪᔪᖅ 

ᓄᓇᕗᑦ ᒐᕙᒪᒃᑯᖏᒡᒎᖅ 7-ᓂᒃ ᐱᒍᒪᓂᕐᒥᑦ 

ᓇᓗᓇᐃᖅᓯᓯᒪᒻᒪᑕ ᒐᕙᒪᑐᖃᒃᑯᓐᓄᑦ 

ᑮᓇᐅᔭᖅᑖᕈᒪᓪᓗᑎᒃ ᑕᕝᕘᓇ. ᐃᒃᓯᕙᐅᑖᖅ, ᑖᒃᑯᐊ 

ᐱᒍᒪᓂᖃᕐᓃᑦ ᐱᔾᔪᑎᖃᓚᐅᖅᑐᑦ 

ᖁᕐᓗᖅᑐᐊᕐᔫᑉ ᐊᖅᑯᑎᖓᓂᑦ, 

ᑐᓚᑦᑕᕐᕕᔅᓴᖓᓂᓪᓗ ᐊᒻᒪᓗ ᓄᓇᕗᒻᒥ ᒫᓂᑑᕙᒧᑦ 

ᐅᑭᐅᒃᑯᑦ ᐊᖅᑯᑎᐅᒐᔭᖅᑐᒥᑦ ᐊᒻᒪᓗ 

ᐊᐅᓪᓚᕆᐊᖅᑐᕐᕕᓐᓂᑦ ᐊᓯᓂᑦᑕᐅᒐᔭᖅᑐᓂᒃ 

ᐃᓪᓗᓕᒑᕐᔪᒻᒥᑦ, ᑭᒻᒥᕈᕐᒥᑦ, ᖁᕐᓗᖅᑑᕐᒥᑦ, ᓇᐅᔮᕐᓂ 

ᐊᒻᒪᓗ ᑎᑭᕋᕐᔪᐊᕐᒥᑦ. ᐊᒻᒪᓗ ᑐᓚᑦᑕᕐᕖᑦ 

ᕿᑭᖅᑕᕐᔪᐊᒧᑦ, ᑲᖏᖅᖠᓂᕐᒧᓪᓗ ᐊᒻᒪᓗ ᒥᕝᕕᖏᒃ 

ᐊᐅᓪᓛᖅᑕᐅᓂᖏᑦ ᑭᒻᒥᕉᑉ ᐊᒻᒪᓗ ᐸᓐᓂᖅᑑᑉ. 

ᒪᓕᒐᓕᐅᖅᑏᑦ ᐊᔭᐅᕆᔪᑦ ᒥᓂᔅᑕᒥᑦ 

ᐅᓪᓗᒥᒨᖓᔪᓂᒃ ᓇᓗᓇᐃᖅᑐᐃᖃᑦᑕᖁᔨᓪᓗᓂ 

ᒪᓕᒐᓕᐅᕐᕕᒻᒧᑦ ᖃᓄᐃᓕᖓᓕᕐᒪᖔᑕ ᑖᒃᑯᐊ 

ᑐᔅᓯᕌᖑᔪᐃᑦ.  

 

ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2018-19-ᒧᑦ 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $3 ᒥᓕᐊᓂᑦ  

ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ ᐃᖏᕐᕋᓲᓄᑦ. 

ᐊᑕᖏᐸᓗᑦᑐᑎᒃ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᒐᔭᖅᑐᑦ ᓂᐅᕕᕈᑕᐅᓂᐊᕐᓗᑎᒃ 

ᓄᓇᓯᐅᑎᓂᒃ, ᑕᒪᒃᑯᓂᖓ ᒪᓂᖅᑲᖅᓴᐃᔾᔪᑎᓂᒃ 

ᐊᒻᒪᓗ ᑎᓯᑦᑎᓴᐃᔾᔪᑎᓂᒃ ᒥᕝᕕᓐᓂᑦ. 

ᒪᓕᒐᓕᐅᖅᑏᑦ ᑕᑯᓯᒪᒥᒻᒪᑕᑦᑕᐅᖅ ᒐᕙᒪᒃᑯᑦ 

ᑳᓐᑐᕌᒐᓱᐊᕋᔅᓴᓂᒃ ᑐᔅᓯᕋᖅᓯᒪᒻᒪᑕ ᑕᖅᑲᐅᖓ 

ᓂᐅᕕᖅᑎᑦᑎᒐᔭᖅᑐᓂᒃ ᐃᖏᕐᕋᓲᓂᑦ ᑕᕝᕘᓇ 

ᐊᐃᑉᐹᒍᑦ ᐱᕙᓪᓕᐊᔪᓕᕆᔨᒃᑯᑦ-

ᐃᖏᕐᕋᔪᓕᕆᔨᒃᑯᓪᓗ 2018-19 

ᐊᑭᑐᔪᖅᑐᕈᑎᔅᓴᖏᑎᒍᑦ ᐊᖏᖅᑕᐅᓯᒪᓐᖏᑦᑐᑦ ᓱᓕ 

ᒪᓕᒐᓕᐅᕐᕕᒻᒥᑦ ᑖᒃᑯᐊ.  

 

ᒪᓕᒐᓕᐅᖅᑏᑦ ᐃᓕᓴᖅᓯᔪᑦ ᑖᒃᑯᐊ 

ᐊᑭᑐᔪᖅᑐᕈᑎᔅᓴᐃᑦ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ 

ᐊᕐᕌᒍ ᓄᑖᖅ ᐱᒋᐊᕋᑖᑦᑎᐊᑎᓪᓗᒍ 

ᐅᑭᐊᔅᓵᒃᑰᓐᖏᖔᖅᑐᖅ. ᑖᓐᓇ ᐱᔾᔪᑎᖃᖅᑐᖅ 

ᐊᕐᕌᒍᑦ ᑎᓴᒪᑦ ᓈᒐᐃᒻᒪᑦ ᓂᕈᐊᕐᓂᖅᑕᖃᓲᖑᒻᒪᑦ, 

ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᓕᐅᖅᑏᑦ 

ᑐᑭᓯᒃᑲᓐᓂᕈᑎᔅᓴᓂᒃ ᒐᕙᒪᒃᑯᓐᓄᑦ 

ᓴᖅᑭᖅᑕᐅᕙᑦᑐᓂᒃ ᑳᓐᑐᕌᑖᖅᑎᑉᐸᑦᑕᖏᓐᓂᑦ 

ᓇᓗᓇᐃᖅᑕᐅᑦᑎᐊᖁᔭᐅᒻᒪᑕ 

ᑕᑯᔅᓴᐅᑦᑎᐊᖁᔭᐅᓪᓗᑎᒃ ᑕᒪᒃᑯᐊ 

ᑮᓇᐅᔭᖅᑐᕈᑕᐅᖃᑦᑕᖅᑐᑦ 

ᐊᖏᖅᑕᐅᕙᒃᑲᓗᐊᕐᒪᖔᑕ ᒪᓕᒐᓕᐅᕐᕕᒻᒥ 

ᑲᑎᒪᕐᔪᐊᕐᓂᕐᒥᑦ.  

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2018-19-ᒧᑦ 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᖅᑐᑦ $1 ᒥᐊᓕᓂᒃ 

ᑮᓇᐅᔭᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᐊᖅᑭᒋᐊᖅᑕᖏᓐᓄᒡᒎᖅ, ᑐᑭᓯᒃᑲᓐᓂᕈᑎᔅᓴᐃᑦ 

ᓇᓗᓇᐃᖅᓯᓯᒪᔪᑦ ᑖᒃᑯᐊᒎᖅ ᐊᒥᒐᕐᓂᐅᓯᒪᔪᓂᑦ 

ᓴᓇᒋᐊᖅᑕᐅᒋᐊᓕᓐᓂᑦ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓄᑦ ᓇᓗᓇᐃᖅᑕᐅᓯᒪᔪᓂᑦ 

ᒐᕙᒪᑐᖃᒃᑯᑦ ᕿᒥᕐᕈᑎᓪᓗᒋᑦ ᖃᐅᔨᔭᒥᓂᕐᓂᑦ 

ᓄᓇᕗᒻᒥ ᓇᒥᕈᓘᔭᖅ. ᒪᓕᒐᓕᐅᖅᑎᑦ 

ᒪᓕᒐᓕᐅᕐᕕᒻᒧᑦ ᐅᓂᒃᑲᖃᖁᔨᔪᑦ ᐱᔭᕇᖅᑕᐅᑉᐸᑦ 

ᑕᒪᓐᓇ ᓇᓗᓇᐃᖅᑐᑕᐅᑦᑎᐊᕐᓗᓂ 

ᖃᓄᐃᑦᑐᓚᑦᑖᖅ ᐊᒥᒐᕐᒃᓃᑦ ᓴᓇᔭᐅᓐᓂᕐᒪᖔᑕ 

ᓴᓇᒋᐊᖅᑕᐅᓂᕐᒪᖔᑕ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑐᑦᓯᕌᖏᑦ 2018-19-ᒥ ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᕐᖓᑕ $500,000-ᓂᒃ ᑮᓇᐅᔭᓂᒃ 

ᑐᓚᒃᑕᕐᕕᕋᓛᓄᑦ ᐊᑐᖅᑕᐅᒐᔭᖅᑐᓂ. ᑖᒃᑯᐊ 

ᐃᓚᓕᐅᔾᔭᐅᖃᑦᑕᖅᓯᒪᔪᑦ ᐊᕐᕌᒍᑕᒪᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᑕᐃᒪᓐᖓᓂᑦ 2009-2010 

ᑮᓇᐅᔭᓕᕆᔾᔪᑎ ᐊᕐᕌᒍᖓ. 2015 ᐋᒡᒌᓯᐅᑎᓪᓗᒍ 

ᑖᑦᓱᒪ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐊᑐᐊᒐᖓ 

ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ. ᐅᐃᒍᖓ A, 

ᓇᓗᓇᐃᖅᓯᓯᒪᔪᖅ ᐊᑐᖅᑕᐅᓂᐊᕐᓗᓂ 

ᐊᖅᑯᑎᓕᐅᕈᑎᐅᓗᓂ ᐊᒻᒪ 

ᑐᓚᑦᑕᕐᕕᓕᐅᕈᑎᐅᓗᓂ. ᐊᒻᒪᓗ ᐅᐃᒍᖓ B 

ᓇᓗᓇᐃᖅᓯᓯᒪᒻᒥᔪᖅ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᒃᓴᓄᑦ ᑐᓚᑦᑕᕐᕕᓐᓄᑦ 

ᑐᕌᖓᒋᐊᖃᕐᒥᒻᒪᒡᒎᖅ ᑖᓐᓇ ᐊᑐᐊᒐᖅ 

ᓇᓗᓇᐃᖅᓯᓯᒪᔪᖅ ᐊᕐᕌᒍᑕᒪᑦ ᐅᓂᒃᑲᓕᐊᓂ 

ᒪᓕᒐᓕᐅᕐᕕᒻᒧᑦ ᓴᖅᑮᖃᑦᑕᕆᐊᖃᕐᖓᑕ ᑮᓇᐅᔭᑦ 

ᐃᑲᔫᑎᖏᑦ ᓇᒧᑦ ᑐᓂᓐᓂᕐᒪᖔᒋᑦ ᖃᓄᐃᑦᑐᒧᓪᓗ 

ᓇᓕᐊᓐᓄᓪᓗ ᓄᓇᓕᓐᓄᑦ ᑐᓂᔭᐅᓐᓂᕐᒥᖔᑕ. 

ᒪᓕᒐᓕᐅᖅᑎᑦ ᓂᕆᐅᑦᑎᐊᓂᐊᖅᑯᑦ ᓈᒻᒪᓈᓕᖅᑲᑦ 

ᐅᓂᒃᑲᓕᐊᒥᓂᕐᓂ ᐊᕐᕌᒍᑕᒪᖅᓯᐅᑎᓂ 

ᑕᑯᖃᑦᑕᕐᓂᐊᖅᑐᕆᓪᓗᑎᒃ 

ᒪᓕᒐᓕᐅᕐᕕᒻᒨᖅᑕᐅᔪᓂᒃ. ᐅᐃᒍᖓ A ᐊᒻᒪᓗ B 

ᒪᓕᓪᓗᒍ.  

 

ᐃᒃᓯᕙᐅᑖᖅ, 2017-2020-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᖓᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐅᖃᖅᓯᒪᒻᒪᑦ ᐃᓚᓐᖓᒡᒎᖅ ᓯᕗᓪᓕᐅᑎᓐᓇᖅᑕᖓᑦ 

ᑖᓐᓇᐅᒻᒪᑦ ᐸᕐᓇᑕᐅᓂᖓᓂᒃ ᐲᔭᖅᑕᐅᓂᖏᓐᓂᓪᓗ 

ᕿᑭᖅᑕᕐᔪᐊᕐᒥ ᐊᐅᓪᓚᕆᐊᖅᑐᕐᕕᒥᓃᑦ 

ᕿᑭᖅᑕᕐᔪᐊᕐᒥ ᓴᓪᓕᕐᒥ, ᓇᓂᓯᕕᒻᒥ, ᓴᓂᑭᓗᐊᕐᒥ 

ᐊᒻᒪ ᖃᐅᓱᐃᑦᑐᒥ. ᐃᖏᕐᕋᔪᓕᕆᔨᒃᑯᑦ 2018-19-ᒥ 

ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $850,000-ᓂᒃ 

ᒥᕝᕕᒥᓂᖅ ᐊᐅᓪᓚᕆᐊᖅᑐᕐᕕᒥᓂᖅ ᒥᕝᕕᒻᒥ 

ᓴᓂᑭᓗᐊᕐᒥ ᐲᔭᖅᑕᐅᒍᑎᒃᓴᖏᓐᓂᒃ ᒪᓕᒐᓕᐅᖅᑎᑦ 

ᒥᓂᔅᑐᒥᒃ ᓇᓗᓇᐃᖅᑐᐃᖁᔨᔪᖅ ᖃᖓᒃᑯᑦ ᑕᐃᒃᑯᐊ 

ᐊᐅᓪᓚᕆᐊᖅᑐᕐᕕᒥᓃᑦ ᐊᓯᒃᑲᓐᓂᖏᑦ 

ᐲᔭᖅᑕᐅᓛᕐᒪᖔᑕ.  

 

ᐃᒃᓯᕙᐅᑖᖅ, ᑖᑦᓱᒪ ᐱᓕᕆᕕᐅᑉ ᑐᑦᓯᕌᖏᑦ 2018-

19 ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ ᐃᓚᖃᕐᖓᑕ 

$100,000-ᓂᒃ ᐊᑭᑐᔪᓄᑦ ᐸᕐᓇᓂᕐᓂ. ᐊᒻᒪ 

$210,000-ᓂᒃ ᐱᑐᖃᕈᖅᐸᓪᓕᐊᔪᓄᑦ 

ᓴᓇᒋᐊᖅᓯᒍᑎᑦᓴᓂᒃ. ᒪᓕᒐᓕᐅᖅᑎᑦ ᒥᓂᔅᑕᒥᒃ 

ᑲᔪᖏᖅᓴᐃᕗᑦ ᐊᕐᕌᒍᑕᒪᑦ ᐅᓂᒃᑲᖃᑦᑕᖁᔨᓪᓗᑎᒃ  

ᖃᐅᔨᓴᕐᓂᒥᓃᑦ ᓴᓇᒋᐊᖅᓯᓃᓪᓗ 

ᖃᓄᐃᓐᓂᕐᒪᖔᑕ. 

 

ᑖᑦᓱᒪ ᐱᓕᕆᕕᐅᑉ 2014-15 ᐊᑭᑐᔪᖅᓱᕈᑎᒃᓴᖏᑦ 

ᐃᓚᖃᔪᒻᒪᑕ $2.8 ᒥᓕᐊᓂᒃ ᓄᓇᓯᐅᑎᓄᑦ ᓚᐃᓴᑖ 

ᓚᐃᓴᓕᕆᔾᔪᑎᓂᒃ ᐊᓯᔾᔩᒍᑎᐅᔪᓂᒃ. 2015-2016 

ᐊᑭᑐᔪᖅᑐᕈᑎᒃᓴᖏᑦ $1.2 ᒥᓕᐊᐅᓚᕐᒥᔪᑦ 

ᑖᑦᓱᒪᖓ. ᐊᒻᒪᓗ 2016-17 ᐊᑭᑐᔪᖅᑐᕈᑎᒃᓴᖏᑦ 

$500,000-ᓂᒃ ᐃᓚᖃᓚᐅᕐᒥᔪᑦ 

ᑖᑦᓱᒧᖓᑦᓴᐃᓐᓇᖅ. 

 

ᐊᒻᒪ ᔫᓂᐅᑎᓪᓗᒍ 2015 ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᒥᔪᖅ $2.8 ᒥᓕᐊᓂᒃ 

ᓄᖑᑕᐅᓐᓂᖏᑦᑐᑦ ᐊᕐᕌᒍᒥ ᐊᕐᕌᒍᒧᑦ ᓄᑖᕐᒧᑦ 

ᐊᐅᓪᓛᖅᑕᐅᑎᑕᐅᓪᓗᑎᒃ ᐅᑭᐅᒃᑯᓪᓗ 2016 

ᒪᓕᒐᓕᐅᕐᕕᒃ ᑲᑎᒪᑎᓪᓗᒍ $3.079-ᒥᓕᐊᓂᒃ 

ᑮᓇᐅᔭᓂᒃ ᐃᓚᒋᐊᖅᓯᒍᑎᓂᒃ ᑕᕝᕗᖓ 

ᐊᖏᖅᓯᔪᖃᓚᐅᕐᒥᔪᖅ. ᔫᓂ 2016-ᒥ ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᒥᔪᖅ $4 ᒥᓕᐊᓂᒃ 

ᐊᑭᑐᔪᖅᑐᕈᑎᒃᓴᓂᒃ ᐊᕐᕌᓂᓴᕐᓂᒃ ᓄᑖᕐᒧ ᐊᕐᕌᒍᒧᑦ 

ᐊᐅᓪᓛᖅᑕᐅᓂᐊᖅᑐᓂᒃ. 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

374 

ᐃᒃᓯᕙᐅᑖᖅ, ᔫᓂ 2017-ᖑᑎᓪᓗᒍ ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᒥᔪᖅ $4.84 ᒥᓕᐊᓂᒃ 

ᐊᑭᑐᔪᖅᑐᕈᑎᒃᓴᓂᒃ ᐊᒃᕌᓂᓴᕐᓂᒃ 

ᓄᖑᑕᐅᓐᓂᖏᑦᑐᓂᒃ.  

 

ᐃᒃᓯᕙᐅᑖᖅ, ᑕᒪᒃᑯᐊ ᐱᒻᒪᕆᐊᓗᐃᑦ 

ᐸᐃᑉᐹᖅᑖᖑᖃᑦᑕᕆᐊᓖᑦ ᐊᖁᑦᑐᖅᓯᐅᑎᑦ ᐊᒻᒪᓗ 

ᑭᒃᑯᒻᒪᖔᑕ ᓇᓗᓇᖅᑐᕈᑎᑦ 

ᐱᔭᐅᑦᑕᐅᑎᒋᖃᑦᑕᖕᕆᐊᖃᕋᓗᐊᕐᖓᑕ 

ᒪᓕᒐᓕᐅᕐᕕᒻᒧᓪᓗ ᐅᖃᐅᓯᐅᖃᑦᑕᖅᓯᒪᓕᖅᑐᑎᒃ 

ᐊᒥᓱᐊᖅᑎ ᐊᕐᕌᒍᓂ ᐊᓂᒍᕋᑖᖅᓯᒪᔪᓂ. 

ᒪᓕᒐᓕᐅᖅᑎᑦ ᓂᕆᐅᑦᑑᒐᓗᐊᑦ ᑖᑦᓱᒪ ᐱᓕᕆᕕᐅᑉ 

ᓄᓇᓯᐅᑎᓕᕆᔾᔪᑎᖓ ᐊᑲᐅᖏᓕᐅᕈᑎᓂᒃ 

ᐲᔭᐃᓂᐊᖅᑐᒋᔭᐅᒐᓗᐊᖅ ᐊᒻᒪᓗ ᒥᓂᔅᑐ 

ᑲᔪᖏᖅᓴᖅᑕᐅᕗᖅ ᒪᓕᒐᓕᐅᕐᕕᒻᒧᑦ 

ᐅᓂᒃᑲᖃᑦᑕᖁᔭᓪᓗᓂ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ ᑖᑦᓱᒪ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᒍᑎᒃᑲ ᐃᓱᓕᑉᐳᑦ 

2018-19 ᐊᑭᑐᔪᖅᑐᕈᑎᒃᓴᖏᑦ ᐱᓪᓗᒋᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ  

ᐊᑭᑐᔪᖅᑐᕈᑎᒃᓴᓕᕆᒐᑦᑕ ᐅᓪᓗᒥ 

ᐊᐅᓚᒍᑎᒃᓴᓕᕆᓐᖏᓇᑦᑕ ᐊᐅᓚᒍᑎᒃᓴᓂᒃ 

ᐊᐱᖅᑯᑎᒃᓴᖃᕈᑦᓯ ᐅᐊᑦᑎᐊᕈᒃᑲᓐᓂᖅ 

ᓈᒻᒪᓈᓕᖅᑲᑦ ᐊᐱᖅᑯᑎᒋᓛᑐᐃᓐᓇᖅᑲᓯ.  

 

ᐊᒻᒪᓗ ᒪᓕᒐᖅ 77(1) ᒪᓕᓪᓗᒍ, 10 

ᒥᓂᖃᕐᓂᐊᕋᔅᓯ ᐅᖃᕐᕕᖃᕐᓂᐊᕋᔅᓯ 10 ᒥᓂᔅ 

ᐊᒻᒪᓗ 77(2) ᒪᓕᓪᓗᒍ, ᐃᒃᓯᕙᐅᑕᐅᑉ ᐱᖁᔨᓂᖓ 

ᒪᓕᓪᓗᒍ ᒪᓕᒐᓕᐅᖅ ᐊᑕᐅᓯᐊᖏᓪᓗᓂ 

ᐅᖃᕈᓐᓇᖅᑐᖅ ᐅᖃᒃᑲᓐᓂᕈᓐᓇᖅᑐᖅ ᑭᓯᐊᓂ 

ᐅᖃᖅᑐᐃᓐᓇᐅᓚᐅᖅᑎᓪᓗᒋᑦ ᒪᓕᒐᓕᐅᖅᑎᓕᒫᑦ.  

 

ᒫᓐᓇ ᐅᖃᐅᓯᔅᓴᑐᐃᓐᓇᓕᑦᑕᖃᖅᑖ? 

ᐱᑕᖃᖅᑑᔭᖏᒻᒪᑦ. ᑕᒪᐅᓐᖓᓕᖅᑕ K-3. 

ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ. ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᑦ $6,468,000. ᒥᔅᑕ ᐋᕆᐊᒃ, 

ᒪᒥᐊᓇᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓕᐊᑐᐃᓐᓇᖅ ᖃᓄᐃᓐᖏᑦᑐᖅ ᐊᑎᕋ.  

 

ᐊᑕᐅᓯᐅᓐᖏᑦᑐᒥ ᐊᐱᖅᑯᑎᔅᓴᖃᖅᑐᖓ. 

ᓯᕗᓪᓕᖅᐹᖅ, ᐅᖃᐅᓯᒐᓛᖅᑲᐅᔪᖅ 

ᒪᑐᐃᖅᓯᒍᑎᖏᓐᓂᒃ ᐅᖃᐅᓯᖃᖅᑎᓪᓗᒋᑦ. ᑕᒪᒃᑯᐊ 

ᐲᔭᖅᑕᐅᓂᖏᑦ ᐊᐅᓪᓚᕆᐊᖅᑐᕐᕕᒥᓃᑦ 

ᐃᓪᓗᑐᖃᐃᑦ.  

 

ᑕᐃᑲᓂ ᓇᓗᓇᐃᖅᑐᕈᑎᖏᓐᓂᒃ ᐅᖃᖅᓯᒪᒻᒪᑕ 

ᓱᕋᐃᔭᖅᑕᐅᓂᖏᑦ ᐊᐅᓪᓚᕆᐊᖅᑐᕐᕕᒥᓃᑦ ᐊᒻᒪᓗ 

ᐸᕐᓇᐅᑎᖃᕐᓗᓯ ᓄᑖᓂᑦ ᐊᐅᓪᓚᕆᐊᖅᑐᕕᔅᓴᓂᒃ. 

ᑕᐃᒃᑯᐊᓕᑭᐊᖅ ᑎᓴᒪᒃᑲᓐᓃᑦ ᓄᓇᓖᑦ 

ᐊᐅᓪᓚᕆᐊᖅᑐᕐᕕᓖᑦ ᓱᓕ ᐊᑐᖅᑕᐅᒍᓐᓃᖅᑐᓂᒃ 

ᓱᕈᖅᓯᒪᔪᓂᒃ ᐃᓪᓗᒥᓂᖁᑎᓖᑦ 

ᐊᐅᓪᓚᕆᐊᖅᑐᕐᕕᒥᓂᖁᑎᓖᑦ. ᖃᖓᓕ ᑕᐃᒃᑯᐊ 

ᑲᒪᒋᔭᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᓯᑕᒪᐅᔪᐃᑦ ᓴᓂᑭᓗᐊᖅ, 

ᕿᑭᖅᑕᕐᔪᐊᖅ, ᓴᓪᓖᑦ, ᐊᒻᒪᓗ ᖃᐅᓱᐃᑦᑐᖅ.  

ᑎᑎᖅᓯᒪᔪᐃᑦ ᒫᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᓪᓕᒪᓄᑦ ᐊᕐᕌᒍᓂ ᐸᕐᓇᐅᑎᓂ 

ᓇᓗᓇᐃᖅᓯᓯᒪᒐᔅᓯ ᐲᔭᐃᓂᐊᕋᔅᓯ ᓴᓂᑭᓗᐊᖅ 

ᐊᑐᕈᓐᓃᖅᓯᒪᔪᖁᑎᖓ ᐊᐅᓪᓚᕆᐊᖅᑐᕐᕕᒥᓂᖅ. 

ᖃᖓᓕ ᓱᕋᐃᔭᖅᑕᐅᒍᒫᖅᑲᑦ ᑕᐃᒃᑯᐊ ᑎᓴᒪᒃᑲᓐᓃᑦ 

ᓄᓇᓖᑦ ᐊᐅᓪᓚᕆᐊᖅᑐᕐᕕᒥᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᓴᖅᑕᐅᓂᖓ 

ᐱᔭᕇᖅᑕᐅᑎᓐᓂᐊᖅᑕᕗᑦ ᓯᕗᓪᓕᐅᔭᕆᐊᓖᑦ 

ᓇᓕᐊ ᖃᐅᔨᓛᕋᑦᑎᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᐱᓕᕆᐊᖑᔪᒧᑦ 

ᐊᐱᖅᑯᑎᖃᓕᕐᒥᓚᖓ. ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᐋᖅᑭᒋᐊᖅᓯᓂᖏᑦ. ᓇᓗᓇᐃᖅᓯᓯᒪᒐᔅᓯ $1 

ᒥᓕᐊᑖᕆᐊᖃᕋᔅᓯᒎᖅ ᒫᓐᓇᒃᑯᑦ 

ᐋᖅᑭᒋᐊᕆᔾᔪᑕᐅᑲᐃᓐᓇᓂᐊᖅᑐᓂᒃ.  

ᓇᓗᓇᐃᖅᓯᓯᒪᒃᑲᓐᓂᕆᓪᓗᓯᓗ 

ᓇᓗᓇᐃᖅᑐᕈᑎᔅᓯᓐᓂ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᓕᐅᕆᐊᖃᕐᓂᐊᕋᔅᓯ 

ᐋᖅᑭᒋᐊᖅᑕᐅᒋᐊᖃᓛᖅᑐᓄᑦ. ᒥᓂᔅᑕ ᖃᐅᔨᒪᕚ 

ᖃᖓᒃᑯᑦ ᑕᐃᒃᑯᐊ ᓯᕗᓂᑐᖃᑦᑎᓐᓄᑦ ᐸᕐᓇᐅᑏᑦ 

ᑲᑎᖅᓱᖅᑕᐅᒋᐊᖃᓛᕐᒪᖔᑕ ᐊᒻᒪ 

ᖃᑦᑎᕌᕋᔭᕐᒪᖔᑕᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᐃᖅᓯᓯᒪᔪᒍᑦ  

ᐊᒥᓱᑲᓪᓚᓐᓂᒃ ᐊᑲᐅᓐᖏᓕᐅᕈᑎᓂᒃ. 

ᓯᕗᓪᓕᐅᑎᑕᐅᒋᐊᓖᑦ ᑎᑎᖅᑐᖅᑕᐅᓯᒪᔪᑦ:  

 

 ᐅᖅᓱᖅᑑᖅ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᔭᕆᐊᓖᑦ $50,000; 

 

 ᑕᓗᕐᔪᐊᖅ - ᒥᕝᕕᐅᑦᑕᐅᖅ ᑎᑎᖅᑲᖏᑦ 

ᐊᓯᔾᔨᖅᑕᐅᔭᕆᐊᓖᑦ ᐊᒻᒪ ᖃᐅᒪᖓ  

ᐊᓯᔾᔨᖅᑕᐅᒋᐊᖃᖅᑐᓂ $100,000;  

 

 ᑰᒑᕐᔪᒃ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᒋᐊᓖᑦ $100,000;  

 

 ᓴᓪᓕᖅ - ᑎᑎᖅᑲᖏᑦᑕᐅᖅ ᒥᕝᕕᖓᑕ 

ᐊᓯᔾᔨᖅᑕᐅᔭᕆᐊᓖᑦ ᒥᕝᕕᐅᑉ ᐊᓂᕕᖏᑦ 

ᐊᓯᔾᔨᖅᑕᐅᔭᕆᐊᓖᑦ ᐊᒻᒪ ᖃᐅᒪᖓ 

ᐊᓯᔾᔨᖅᑕᐅᓗᓂ $100,000;  

 

 ᑲᖏᖅᓯᓂᖅ - ᖃᐅᒻᒪᖅᑯᑎᖏᑦ 

ᐊᓯᔾᔨᖅᑕᐅᒋᐊᖃᕐᒥᔪᐃᑦ $100,000;  

 

 ᑎᑭᕋᕐᔪᐊᖅ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᒋᐊᓖᑦ ᒥᕝᕕᒻᒥ ᑎᑎᖅᑲᖏᑦ PAP1-

ᖓᓗ ᐊᓯᔾᔨᖅᑕᐅᓗᓂ $100,000;  

 

 ᐊᕐᕕᐊᑦ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᒋᐊᖃᕐᒥᔪᑦ ᒥᕝᕕᖓᑕ 

ᓇᓗᓇᐃᖅᑐᕈᑎᖏᑦ ᐊᒻᒪ ᑐᕌᓪᓗᐊᕈᑎᖓ 

ᖃᐅᒪ ᐊᓯᔾᔨᖅᑕᐅᒋᐊᖃᕐᒥᔪᖅ $125,000;  

 

 ᖃᒪᓂᑦᑐᐊᖅ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᔭᕆᐊᓖᑦ ᐊᒻᒪ ᑰᒐᓛᖓ 

ᓴᖑᑎᑕᐅᓗᓂ $100,000;  

 

 ᓇᐅᔮᑦ - ᒥᕝᕕᐅᑉ ᑎᑎᖅᑲᖏᑦ 

ᐊᓯᔾᔨᖅᑕᐅᒋᐊᓖᑦ ᐊᒻᒪ ᒥᕝᕕᐅᑉ ᖃᐅᒪᖓ 

ᖃᐅᒪᓛᔾᔪᑎᖓ ᐊᓯᔾᔨᖅᑕᐅᒋᐊᓕᒃ ᐊᒻᒪ 

ᑐᕌᓪᓗᐊᕈᑎᖓᓗ ᐋᖅᑭᒋᐊᖅᑕᐅᒋᐊᓕᒃ 

$125,000;  

 

 ᐊᒻᒪ ᑭᖑᓪᓕᖅᐹᖅ, ᐃᒡᓗᓕᒑᕐᔪᖅ - 

ᒥᕝᕕᖓᑦᑕᐅᖅ ᑎᑎᖅᑲᖏᑦ 

ᐊᓯᔾᔨᖅᑕᐅᔭᕆᐊᓖᑦ ᖃᐅᒪᓐᖏᓪᓗ 

ᐋᖅᑭᒋᐊᖅᑕᐅᒋᐊᓖᑦ $100,000.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᖅᑐᐃᑦᑎᐊᕕᐅᑎᒃᑲᕕᑦ.  

 

ᐊᓯᐊᓄᖔᖅ ᐱᓕᕆᐊᖑᔪᒧᑦ. ᐃᖃᓗᓐᓂ ᒥᕝᕕᖓᓂ 

ᐋᖅᑭᒋᐊᕆᓂᐅᔪᔪᓄᑦ. ᑖᓐᓇ ᐃᖃᓗᓐᓂ 

ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐊᒥᓱᐊᖅᑎᑲᓪᓚᒃ. 

ᐊᑦᑕᓇᖅᑐᖃᖅᐸᓚᐃᒻᒪᑦ ᓄᓇᓯᐅᑎᓄᑦ ᓄᖅᑲᖓᕕᒃ 

ᐱᕕᑭᓗᐊᕐᖓᑦ. ᐃᓱᒫᓗᒋᓕᖅᓴᒪᒐᒃᑯ ᐊᓪᓛᑦ. 

ᑕᐃᑲᓂ ᐊᐳᖅᑕᐅᔪᒥᒃ ᐊᐳᖅᑕᐅᑲᓴᑦᑐᒥᒃ 

ᑕᑯᓚᐅᖅᓯᒪᒐᒪ ᑭᖑᑉᐱᐊᖅᑐᖃᖅᑎᓪᓗᒍ.  

 

ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐊᖏᓪᓕᒋᐊᕆᒐᓱᒋᐊᖃᓪᓚᕆᑉᐸᓪᓚᐃᔪᑦ 

ᓯᓚᕈᓘᒐᓗᐊᖏᓛᒃ. ᑕᒪᒃᑯᐊ ᐊᖏᔫᑕᐅᓂᖅᓴᐃᑦ 

ᓄᓇᓯᐅᑏᑦ ᐃᖃᓗᓐᓂ ᐊᑐᖅᑕᐅᕙᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑐᓴᖃᑦᑕᖅᓯᒪᒻᒥᔭᕗᑦᑕᐅᖅ. ᒫᓐᓇ 

ᐃᖏᕐᕋᔪᓕᕆᔨᒃᑯᑦ ᐋᖅᑭᒋᐊᕆᒋᐊᔅᓴᖅ ᕿᒥᕐᕈᔪᑦ 

ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ, ᑖᓐᓇ ᑲᒪᒋᔭᐅᓂᐊᕐᒪᑦ ᐊᕐᕌᒍ  

ᐋᓐᓂᖅᑐᖃᓚᐅᓐᖏᓐᓂᖓᓂ.  

 

ᑲᔪᓯᒋᐊᓪᓚᒃᑲᓐᓂᕐᓗᖓ ᐊᓯᐊᓄᑦ, ᐊᑭᑐᔪᖅᑐᕈᑏᑦ 

ᒥᑭᔫᑎᓄᑦ ᐊᑐᖅᑐᒃᓴᑦ. ᓇᓗᓇᕈᓐᓃᑲᐅᑎᒋᔪᖅ 

ᒥᕝᕕᓕᒫᑦᑎᐊᑦ ᒪᑯᓂᖓ ᐊᖏᔫᑎᓂᑦ 

ᐅᖁᒪᐃᑦᑎᓂᒃ ᐃᖏᕐᕋᔾᔪᑎᓂᒃ ᐊᑐᖃᑦᑕᕐᒪᑕ 

ᐅᓄᖅᑑᕐᓗᑎᓪᓗ ᑖᒃᑯᐊ ᓇᓗᓇᐃᖅᑕᑎᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᖃᖓᑭᐊᖅ ᐱᓕᕆᕝᕕᓯ 

ᖃᔅᓯᓂᒃ ᑮᓇᐅᔭᓂᒃ ᐊᑐᖅᓯᒪᓕᕐᒪᖔᖏᑦ ᐊᕐᕌᒍᑦ 

ᐱᖓᓱᑦ ᐊᓂᒍᖅᓯᒪᓕᖅᑐᑦ ᑕᒪᒃᑯᓄᖓ 

ᒥᑭᔫᑕᐅᓂᖅᓴᐅᔪᓄᑦ ᐊᑭᑐᔪᕐᕈᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕌᒍᓂ 

ᐊᓂᒍᖅᓯᒪᔪᓂᒃ ᐅᖃᐅᓯᖃᕋᕕᑦ ᑕᒪᑐᒪᓂ ᐊᕐᕌᒍᓄᑦ 

ᑐᕌᖓᔪᓂᒃ ᑲᒪᒋᔭᖃᖅᑐᑦ. ᑕᒪᒃᑯᓄᖓ ᑐᕌᖓᔪᓂᒃ 

ᐊᐱᖅᑯᑎᖃᖔᓚᐅᕆᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᓱᓕᔪᑎᑦ ᐊᕐᕌᓂ ᐅᖓᓕᐊᓂ ᐅᖓᓕᖅᑭᐊᓂᓗ 

ᐊᑐᖅᑐᕕᓂᕐᓂᑦ ᐅᖃᐅᓯᖃᕋᒪ ᑖᓐᓇ $1 ᒥᓕᐊᓐ 

ᓈᒻᒪᒃᑲᓗᐊᕐᒪᖔᑦ. ᑕᐃᒪᓐᓇ ᐊᕐᕌᓂᓕᑭᐊᖅ 

ᖃᔅᓯᐅᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) $800,000 ᐊᕐᕌᒍᑕᒫᖅ 

ᐊᑐᖅᓯᒪᔪᑦ ᐱᖓᓱᓄᑦ ᐊᕐᕌᒍᓄᑦ ᐊᓂᒍᖅᓯᒪᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᑦᑎᐊᕋᓗᐊᕐᒪᖔᒃᑯ, ᐱᓕᕆᕕᒃ $300,000 

ᐊᑐᖃᑦᑕᖅᓯᒪᕕᓰ? ᐋᒡᒐ $800,000? ᐄ. 

ᑕᕝᕙ ᐊᐱᖅᑯᑎᒃᓴᒃᑲ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 

ᑐᓐᖓᓱᒋᑦ, ᐃᖅᑲᓇᐃᔭᖅᑎᑎᓪᓗ ᐃᓕᓴᕐᓇᖅᑐᑎᑦ 

ᓄᑖᖅ ᒥᓂᔅᑕᐅ ᑐᖓᓕᐊ, ᑐᓐᖓᓱᒋᑦ. ᑕᐃᒪ 

ᖁᕕᐊᕐᓇᕐᒪᑦ ᑐᓐᖓᓱᒋᑦᑎ. 

 

(ᑐᓵᔨᑎᒍᑦ) ᑎᑎᕋᖅᑕᐅᓯᒪᓂᐊᕐᒪᑦ 

ᐅᑕᖅᑭᕕᖃᓐᖏᑦᑐᕐᓖᓐᓇ ᓴᓪᓖᑦ, 

ᓄᓇᓯᐅᑎᖃᕐᕕᕕᓂᕈᓗᖏᓐᓇ ᑖᒃᑯᐊ 

ᐋᖅᑭᒋᐊᖅᑕᐅᓂᐊᖅᐳᑦ.  

 

ᖃᐅᔨᒪᔪᖓ ᓴᓪᓖᑦ ᓴᓕᒎᑎᒥᒃ ᐱᑎᑕᐅᓂᐊᕐᒪᑕ 

ᐊᐅᔭᖅ, ᒫᓐᓇ ᕼᐋᒻᓚᒃᑯᑦ ᓴᓕᒎᑎᖓᓐᓂᑦ 

ᐊᑐᖃᑦᑕᕐᒪᑕ ᒥᕝᕕᐅᑉ ᐊᒻᒪᓗ ᓴᓪᓕᐅᑉ ᓄᓇᓕᐊᑕ 

ᐊᑯᓐᓂᖓᓂ. ᐃᓐᓇ ᒥᕝᕕᒃ 13 ᒪᐃᓕᓂᒃ 

ᐅᖓᓯᓐᓂᓕᒃ. ᓄᑖᖅ ᓴᓕᒎᑦ ᒫᓐᓇᒃᑯᑦ 

ᕼᐋᒻᓚᒃᑯᓐᓂ ᐊᑐᖅᑕᐅᔪᒻᒪᕆᐅᖃᑦᑕᖅᐳᖅ 150 

ᐳᓴᒻᒪᕆᒻᒥᒃ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᖁᕕᐊᓲᑎᒋᔭᕋ. 

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᕝᕕᕈᔪᒻᒥ, ᑖᒃᑯᐊ 

ᒥᑦᑕᕐᕕᑦᑕ ᖃᐅᒪᖏᑦ ᖃᒥᑦᑕᓕᓚᐅᕐᒪᑕ 

ᐊᔪᓕᖅᑐᖃᖅᑐᓂ ᓇᓗᓇᓚᐅᓐᖏᒻᒪᑦ ᖃᖓᑕᔫᕐᓗ 

ᑎᑭᖃᑦᑕᓚᐅᓐᖏᑦᑐᓂ ᑖᒃᑯᐊ ᒥᑦᑕᕐᕖᑦ ᖃᐅᒪᖏᑦ 

ᐊᔪᓕᕐᓂᑯᖏᓐᓄᑦ. ᑕᕝᕙ ᐃᖅᑲᓇᐃᔭᖅᑎᖏᑦ 

ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑕᐃᒃᑯᓂᖓ 

ᖁᓪᓕᑯᓗᓐᓂᑦ ᐅᖅᓱᕐᒧᑦ ᐊᑐᖅᑐᓂ ᑕᐃᒃᑯᓂᖓ 

ᐊᑐᖃᑦᑕᓕᓚᐅᕐᒪᑕ ᐱᖓᓱᐃᖅᑕᖅᐸᓪᓚᐃᓪᓗᑎᒃ 

ᐊᒻᒪᓗ ᑕᐃᑲᓂ ᑕᐃᒪᓐᓇᒧᑦ ᑎᑭᓐᓂᐅᔭᕐᒪᑦ. 

ᒥᑦᑕᕐᕕᓕᐊᖅᓯᒪᓪᓗᑕ ᑖᓐᓇ ᖃᖓᑕᔫᖅ 

ᑎᑭᓐᓂᐊᓕᕋᓗᐊᖅᑐᓂ 15-ᒥᓂᔅᓯᓂᑦ ᑖᒃᑯᐊ 

ᒥᑦᑕᕐᕖᑦ ᖃᐅᒪᖏᑦ ᐃᑭᑕᐅᒋᐊᖃᓚᐅᕐᒪᑕ ᐊᔪᕐᒪᑕ, 

ᑖᖅᑐᐊᓘᓪᓗᓂᓗ ᒥᑦᑐᓐᓇᓚᐅᓐᖏᒻᒪᑦ. 

ᐅᖃᐅᑎᓚᐅᖅᓯᒪᔭᕋᓗᐊᒃᑲ ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᒥᑦᑕᕐᕕᑦᑕ ᖃᐅᒻᒪᖅᑯᑎᖏᑦ ᑐᑭᓯᒍᒪᒐᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑭᐅᓚᐅᖅᑎᓐᓇᖓ ᐅᖃᕈᒪᔪᖓᑦᑕᐅᖅ  

ᑕᐃᒃᑯᐊ ᐊᐱᖅᓲᑕᐅᖃᑦᑕᐅᖃᑦᑕᔪᔪᐃᑦ 

ᐸᕐᓈᕆᒐᑦᑎᒍ, ᑐᓂᒍᒪᔭᕋᓗᐊᕗᑦ ᐃᓕᔅᓯᓐᓄᑦ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 

ᐊᑐᖅᑎᑕᐅᖃᑦᑕᔪᔪᐃᑦ ᐸᕐᓈᕆᔭᑦᑎᒍᑦ.  

 

(ᑐᓵᔨᑎᒍᑦ) ᐊᒻᒪᓗ ᐅᓪᓗᒥ ᐊᐱᖅᑯᑎᒋᔭᖓ 

ᑎᓯᐱᕆ 15, ᒥᕝᕕᒻᒥᑦ ᑲᒪᔨᐅᔪᖅ 

ᓴᓕᒍᓚᐅᖅᓯᒪᒻᒪᑦ ᑕᐃᔅᓱᒪᓂ ᐊᒻᒪᓗ ᐅᐊᔭᖓᓂ 

ᐃᓚᖓᓂ ᓇᑲᑦᑎᓂᕐᒪᑦ ᓴᓗᒻᒪᖅᓴᐃᓇᓱᑦᑎᓪᓗᒍ 

ᐊᒻᒪᓗ ᑕᐃᒪᐃᓐᓂᖓᓄᑦ ᒥᕝᕕᒻᒥᑦ ᐃᑯᒪᐃᑦ 

ᐊᔪᓕᓚᐅᖅᓯᒪᔪᑦ.  

 

ᑕᐃᔅᓱᒪᓂ ᑳᓪᒥᐊᒃᑯᑦ ᑕᐃᑯᓐᖓᖅᐸᓪᓕᐊᓕᖅᑐᑦ 50 

ᒪᐃᓕᓂᑦ ᓱᓕ ᐅᖓᓯᓐᓂᖃᖅᑐᓂ, ᒥᕝᕕᒻᒥ 

ᐃᖅᑲᓇᐃᔭᖅᑎ ᐅᖃᓚᐅᖅᓯᒪᔪᖅ ᑕᐃᒃᑯᐊ ᐅᐊᔭᐃᑦ 

ᐋᖅᑭᔅᓱᕋᓱᓕᖅᓱᓂᒋᑦ ᐊᒻᒪᓗ ᑕᐃᒃᑯᐊ 

ᓈᓚᐅᑎᓕᕆᔩᑦ ᐅᖃᖅᖢᑎᒃ ᑕᐃᓐᓇ 

ᖃᓄᐃᓕᔭᐅᓐᖏᑲᐃᓐᓇᕐᓗᓂ.  

 

ᑕᐃᔅᓱᒪᓂ ᑳᓪᒥᐊᒃᑯᑦ ᐅᑎᕈᒪᓕᓚᐅᖅᓯᒪᔪᑦ 

ᔭᓗᓇᐃᒧᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ ᑕᐃᒃᑯᐊ 

ᐋᖅᑭᓱᖅᑕᐅᓇᓱᓐᓂᐊᕐᓂᖏᓐᓂᑦ ᓇᓗᒐᒥ ᑕᐃᓐᓇ 

15-20-ᒥᓂᔅ ᐋᖅᑭᒃᓯᓚᐅᖅᓯᒪᔪᖅ ᑕᐃᔅᓱᒪᓂ 

ᐊᒻᒪᓗ ᐃᑭᒃᑲᓐᓂᖅᑐᓂᒋᑦ ᑕᐃᒃᑯᐊ ᒥᕝᕕᒻᒥ 

ᖃᐅᒪᑯᓗᐃᑦ. ᑕᐃᓐᓇ ᐃᖅᑲᓇᐃᔭᖅᑎ 

ᐃᓱᒪᓕᐅᓚᐅᖅᓯᒪᔪᖅ ᖃᔅᓯᒥᓂᔅ ᓴᓇᓚᐅᕐᒪᖔᖅ.  

 

ᑕᐃᓐᓇ ᐅᓂᒃᑳᖏᓐᓂᑦ 

ᐱᔭᕇᑦᑎᐊᖅᓯᒪᓚᐅᖅᓯᒪᓐᖏᑦᑐᑦ ᑭᖑᓂᑦᑎᐊᖓᒍᑦ, 

ᑭᓯᐊᓂ ᑲᒪᒋᔭᐅᓚᐅᖅᑐᖅ. ᐊᒻᒪᓗ ᐅᓂᒃᑳᑦ 

ᑕᐃᒃᑯᐊ ᖃᐃᑕᐅᑲᐅᑎᒋᓐᓂᖏᓐᓂᖓᓂ ᑕᐃᓐᓇ 

ᑕᐃᑲᓂ ᐃᖅᑲᓇᐃᔭᖅᑎ ᐅᖃᐅᔾᔭᐅᓚᐅᖅᓯᒪᔪᖅ 

ᐅᓂᒃᑲᐅᓯᕆᑲᐅᑎᒋᖃᑦᑕᖁᓪᓗᒋᑦ 

ᑕᐃᒪᐃᑦᑐᖅᑕᖃᑐᐊᖅᐸᑦ ᐊᒻᒪᓗ 

ᖃᓄᖅᑑᕈᑎᒋᔭᐅᓚᐅᖅᑐᑦ ᐃᓕᓐᓂᐊᖅᑎᑕᐅᓪᓗᓂᓗ 

ᑕᐃᓐᓇ ᐃᖅᑲᓇᐃᔭᖅᑎ  

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᐅᑉ ᒥᔅᓵᓄᑦ ᐊᒻᒪᓗ 

ᐅᓂᒃᑲᐅᓯᐅᕐᓂᖅ. ᐃᖅᑲᐃᑎᑕᐅᒃᑲᓐᓂᕆᐊᓚᐅᖅᑐᑦ 

ᑖᒃᑯᐊ ᐊᑐᖃᑦᑕᖁᓪᓗᒋᑦ ᖃᓄᐃᑦᑐᖃᑐᐊᕌᖓᑦ 

ᒥᕝᕕᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐅᐊᔭᓕᕆᔨᓐᖑᑳᓪᓚᓚᐅᖅᖢᓂ 

ᑕᐃᒪᐃᓕᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪ ᐊᐱᖅᓲᑎᒃᓴᐃᑦ. ᐃᓛᓐᓂᒃᑯᑦ 

ᒪᑯᐊ ᐋᖅᑭᐅᒪᓕᕆᔩᑦ ᑲᒪᓲᖑᒻᒪᑕ ᓲᖃᐃ 

ᐋᖅᑭᒍᓐᓇᕐᓂᕋᒥᐅᒃ ᑲᔪᓯᓐᓂᖅᑯ 

ᐋᖅᑭᑲᐃᓐᓇᑎᓪᓗᒍ (ᑐᓵᔨᑎᒍᑦ) 

ᐋᖅᑭᒃᓯᒪᑲᐃᓐᓇᕐᓂᐊᓚᐅᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒃᓯᒪᑲᐃᓐᓇᓂᐊᕐᒪᑦ. ᐋᖅᑭᑎᐊᖅᓯᒪᓕᖅᐸ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᖃᐅᔨᒋᐊᕋᓱᓚᐅᖅᑕᕗᑦ ᖃᓄᐃᒻᒪᑦ 

ᖃᒥᑦᑕᓕᕐᒪᖔᖏᑦ 

ᐊᒻᒪᓗ ᒥᑭᔫᑎᓂᒃ ᐊᑭᑐᔫᑎᓂᒃ ᐊᑐᖅᑐᒃᓴᓂᑦ 

ᐊᑐᖅᖢᑕ ᐋᖅᑭᑦᑕᐅᓪᓚᕆᓕᓚᐅᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᑲᓐᓂᕈᕕᖅᑲᐃ. ᒥᔅᑕ ᓇᑦᓯᖅ 

ᐊᐱᕆᖅᑲᐅᔪᖅ ᑕᐃᒪ ᐋᖅᑭᑎᐊᖅᑕᐅᓕᓚᐅᖅᐹ? 

ᕼᐄ? ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅᑑᒐᓗᐊᖅ 

ᓇᓃᓐᓂᖓ ᐱᔾᔪᑎᒋᓪᓗᒍ ᖃᐅᒪᖏᑦ ᐊᔪᓐᖏᑦᑐᑦ  

ᐊᐅᔭᐅᓕᖅᐸᑦ ᑭᓯᐊᓂ ᑲᒪᒋᑦᑎᐊᕆᐊᖃᓛᖅᑕᕗᑦ 

ᒫᓐᓇᐅᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᓇᖅᓯᒻᒪᑦ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ, ᑖᓐᓇ ᓇᓗᓇᐃᕋᕕᐅᒃ. 

ᑐᑭᓯᓇᖅᓯᑎᒋᐊᒃᑲᓐᓂᕋᓐᓂᒃ. ᓄᓇᖁᑎᒪ ᐊᓯᐊ 

ᐅᖃᐅᓯᕆᓂᐊᓕᕐᒥᒐᒃᑯ ᓇᐅᔮᑦ. ᐃᒃᑯᐊ ᒥᕝᕕᒻᒥᓂᒃ 

ᑕᒃᖠᒋᐊᖁᔨᓯᒪᒻᒪᑕ. ᖃᐅᔨᒪᔪᖓ ᑮᓇᐅᔭᓂᒃ 

ᑐᒃᓯᕋᕐᓂᔅᓯᓐᓂᒃ ᑲᓇᑕᐅᑉ ᒐᕙᒪᒃᑯᖏᑦ ᑕᐃᓐᓇ 

ᒥᕝᕕᐊ ᑕᒃᖠᒋᐊᖅᑕᐅᓂᐊᕐᒪᑦ. 

ᖃᓄᐃᓕᖓᓕᕐᒪᖔᖅ ᐅᓂᒃᑲᐅᔾᔭᐅᒍᓐᓇᖅᐳᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ ᐅᑕᖅᑭᕕᒃ 

ᐊᓯᔾᔨᖅᑕᐅᓂᐊᕐᓂᖓ 

ᓯᕗᕐᖓᓂ ᐸᕐᓇᐃᓂᕐᒦᑦᑐᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᒻᒪᓗ 

ᑮᓇᐅᔭᖃᖅᑎᑕᐅᓛᖅᖢᓂ 2019-20-ᒥ ᐊᑐᖅᖢᒋᑦ 

ᑲᓇᑕᒥ ᒥᕝᕕᓕᕆᔨᖏᑦ. ᑕᐃᒃᑯᓇᖓᑦ ᑮᓇᐅᔭᓂᒃ 

ᑐᒃᓯᕋᕐᒥᔪᒍᑦ. (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᕼᐄᕌᓐᓅᒃ? ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᑕᐃᓐᓇ 

ᑐᓚᒃᑕᕐᕕᒃ ᓇᐅᔮᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐅᒥᕆᕝᕕᖃᓐᖏᑦᑎᐊᖃᑦᑕᕐᒪᑦ ᑕᒪᒃᑯᐊᓗ ᐅᒥᐊᖏᑦ 

ᓯᔾᔭᖓᐃᓛᒃ ᓯᔾᔭᓗᒃᑐᑯᓘᒻᒪᑕ ᑕᑉᐱᒃᑯᐊ. 

ᖃᓄᕐᓕᑭᐊᖅ ᑖᓐᓇ ᐃᓱᒪᒋᔭᐅᓯᒪᕙ ᓇᐅᔮᑦ 

ᑕᒪᔅᓱᒥᖓ ᑐᓚᑦᑕᕕᒃᑎᐊᕙᒻᒥᒃ ᐅᕝᕙᓘᓐᓃᑦ 

ᐃᒃᑯᐊᓘᓐᓃᑦ, ᐃᒃᓯᕙᐅᑖᖅ, Floating dock-

ᖑᓂᕋᖅᑕᐅᔪᐃᑦ ᐱᖃᖅᐸᖅᑲᐃ? ᖃᓄᑭᐊᖅ 

ᐱᔪᓐᓇᖅᓯᒐᔭᖅᑲᑦ ᑕᒪᔅᓱᒥᖓ ᑕᒑᖅᑐᒥᒃ 

ᑐᓚᒃᑕᕕᒻᒥᒃ? ᐃᑲᔪᖅᑐᐹᓗᒐᔭᕋᓗᐊᕐᒪᑦ 

ᐅᒥᐊᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒥᑭᔫᑎᓄᑦ ᑐᓚᒃᑕᕐᕖᑦ 

$500,000-ᖃᑦᑕᕐᒪᑕ ᐊᕐᕌᒍᑕᒫᑦ 

ᑐᒃᓯᕌᕆᔭᐅᔪᓐᓇᖅᑐᖅ. ᓄᓇᖁᑎᑎᑦ ᐱᔪᒪᒃᐸᑕ 

ᑕᐃᒪ ᑐᒃᓯᕋᐅᑎᓂᒃ ᖃᐃᑦᑎᔪᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$500,000 ᐅᓄᓐᖏᑦᑐᑯᓘᖕᒪᑦ, ᖃᓄᕐᖑᑯᐊ 

ᑭᓱᓄᓄᑯᐊ ᐊᑐᖅᑐᒃᓴᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᖁᑎᕐᔪᐊᓂᑦ ᓲᕐᓗ 

ᑐᓚᒃᑕᕐᕕᒃ ᓄᑖᓐᖑᕆᐊᖅᑎᑕᐅᔭᕆᐊᖃᖅᐸᑦ 

ᑕᒪᒃᑯᓄᖓ ᐊᑐᖅᑐᒃᓴᐅᑕᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᑦᑕᔪᒥᑦ ᑐᓚᒃᑕᕐᕕᓕᐅᕈᒪᒃᐸᑕ ᖃᓄᖅ ᑕᐃᒪ 

ᑮᓇᐅᔭᓂᒃ ᐱᓇᓱᒐᔭᖅᐸᑦ $500,000 ᖃᓄᖅ ᑕᐃᒪ 

ᑮᓇᐅᔭᓂᒃ ᐱᔪᒪᒍᑎᒃ ᐳᑦᑕᔪᒥᑦ 

ᑐᓚᒃᑕᕐᕕᓕᐅᕈᓐᓇᕐᓂᐊᕋᒥᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᑮᓇᐅᔭᖃᓐᖏᑦᑐᒍᑦ 

ᐅᖓᑖᓅᖅᑐᓂᒃ $500,000. ᐅᓇ ᐊᕐᕌᒍᑕᒫᑦ 

ᐊᑐᖅᐸᑦᑕᕗᑦ ᑐᐱᖅᓱᖅᑐᖃᖅᑎᓪᓗᒍ ᐊᑖᓃᑦᑐᖅ 

$500,000. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᒋᑦ, ᐃᑲᔪᖅᑎᒋᔭᐃᓪᓗ.  

 

ᐅᓇ ᐊᐱᖅᑯᑎᒋᔪᒪᔭᕋ ᑕᕝᕙᓂ ᐅᒃᑯᐃᕈᑎᒋᔮᓂᑦ. 

ᑕᐃᒃᑯᐊ ᐅᓐᓂᖅᑐᖅᑕᖏᑦ 

ᐅᖅᕼᐅᐊᓘᑎᑖᕐᓂᐊᖅᑐᑦ ᑎᑎᕋᖅᓯᒪᒻ’ᒪᑕ, ᐅᑯᐊ 

ᑐᕼᐊᓐᖏᓐᓇᒃᑭᑦ ᑰᒑᕐᔪᓪᓗ, ᑕᓗᕐᔪᐃᕐᓗ. ᐊᕼᐅ 

ᑮᓇᐅᔭᖅ ᐱᔾᔪᑕᐅᔪᕼᐅᓇᐃᑦᑑᒻᒪᑦ.  

ᐆᒥᖓ ᑐᕼᐊᕈᒪᓪᓗᖓ ᐊᐱᖅᑯᑎᖃᕐᓂᐊᖅᑐᖓ 

ᑕᓗᕐᔪᐃᑦ ᑐᕌᖅᑕᕐᕕᐅᖃᑦᑕᕐᒪᑦ ᐃᕆᒥᓇᖅᑐᖃᖅᐸᑦ 

ᓇᓕᐊᓗ ᑖᒃᑯᐊ ᒥᑦᑕᕐᕕᒻᒧᑦ ᐊᔪᕐᓂᐊᖅᐸᑦ 

ᑎᒻᒥᕼᐆᕐᒧᑦ ᑯᒑᕐᔪᒻᒧᓪᓘᓐᓃᑦ ᑕᓗᐊᕐᓄᓪᓘᓐᓃᑦ, 

ᐅᖅᕼᐅᖅᑑᕐᒧᓪᓘᓐᓂᑦ? ᖃᑉᓗᓈᑑᕐᓗᒍ,  

ᐊᓯᐊᒎᕈᑕᐅᓗᓂᐅᒐᔭᕐᒪᑕ ᑎᖕᒥᕼᐆᕐᒧᑦ. ᐅᑯᐊ 

ᒥᑦᑕᕐᕖᑦ ᐊᐳᑎᖃᓐᖏᑦᑎᐊᕈᓐᓇᖁᓪᓗᒋᑦ ᑕᐃᒃᑯᐊ 

ᓄᓇᒃᑰᕈᑏᑦ ᐊᑐᖅᑕᐃᑦ ᐊᒥᕼᐆᓐᖏᒻ’ᒪᑕ. ᑖᓐᓇ 

ᖁᔭᓇ ᐊᑐᕐᓗᒍ ᐊᐳᑕᐃᔭᐃᔾᔪᑎᒥᒃ ᖃᑲᒍ 

ᐱᑕᖃᓕᕈᓐᓇᕋᔭᕐᓂᐊᕆᐊᒃᓵᖅ, ᑐᕼᐊᕈᒪᓪᓗᖓ? 

ᐊᐱᖅᑯᑎᒋᕙ, ᑐᑭᕼᐃᓇᕐᓂᕈᒪ. ᐃᒃᕼᐃᕙᐅᑕᓖᒃ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᐅᖃᕈᓐᓇᖅᑐᖓ ᐃᒫᒃ, 

ᑕᓗᕐᔪᐊᒧᑦ (ᑐᓵᔨᑎᒍᑦ) ᐅᑕᖅᑭᕕᒃ. ᐄ, ᑖᓐᓇ 

ᓯᑎᐱᕆ 26-ᒥ ᐊᑐᕈᓐᓇᖅᓯᓚᐅᖅᑕᕗᑦ, 2017 

ᓄᕕᐱᕆᒥ ᐱᔭᕇᖅᑕᐅᓪᓗᓂ. 

 

2017-18-ᒥ ᒥᑭᔫᑕᐅᑕᓄᑦ ᑕᐃᓐᓇ ᓄᓇᓯᐅᑦ 

$42,000ᓂ ᐊᒻᒪᓗ ᖃᐅᔨᓴᐅᑦ 

ᐅᒥᐊᕋᓛᖑᓂᖅᓴᓄᑦ 2017-18-ᒧᑦ ᑖᓐᓇ ᑭᓯᐊᓂ 

ᐅᒥᐊᕐᔪᐊᒃᑯᑦ ᐅᓯᓂᐊᕐᓗᓂ $50,000. 

ᑳᓐᑐᕌᒃᑦᑖᕋᓱᑦᓱᑎᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

2018-19-ᒥ ᑎᑎᕋᖅᓯᒪᓂᖓ $100,000.  

ᒪᑯᓄᖓ ᓇᓗᓇᐃᒃᑯᑕᖃᕐᕕᖕᓄᑦ 

ᐊᕐᕌᒍᒨᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᒃᑯᐊ 

ᐅᖃᐅᕼᐃᕆᕼᐋᖅᑕᖏᑦ ᒥᓂᔅᑕᐅᑉ  

ᐊᐱᖅᑯᑎᒋᓐᖏᓐᓇᑉᑭᑦ. ᐆᒥᖓ 

ᐊᐱᖅᑯᑎᖃᕋᓱᐊᖅᑐᖓ,  

ᐊᐳᑕᐃᔭᐃᔾᔪᑎᒥᒃ, ᐊᐳᒻᒥᑦ ᐱᓪᓛᑎᑦᑎᖃᑦᑕᖅᑐᑦ 

ᐊᒃᕼᐊᓘ ᒥᕝᕕᒻᒥᑦ ᐊᑐᖅᑕᐅᖃᑦᑕᖅᑐᑦ.  

 

ᑖᒻᓇᐃᑦᑐᒥᑦ ᖃᑯᒍ ᐃᕼᐅᒪᖃᓕᕈᓐᓇᕆᐊᒃᓵᓂᑦ 

ᒥᓂᔅᑕ ᐱᓕᕆᕝᕕᒋᔭᖏᑦ ᐊᐱᖅᑯᑎᖃᖅᑐᖓ 

ᑖᒃᕼᐅᒥᖓ. ᑐᑭᕼᐃᓐᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᕐᕉᖕᓂᒃ ᑎᑎᖅᓯᒪᒻᒪᑕ. ᐅᓇᑦᑕᐅᖅ 

ᐅᖃᓕᒫᕐᓂᖏᓐᓇᒃᑯ. (ᑐᓵᔨᑎᒍᑦ) ᒥᑭᔫᑎᓄᑦ 

ᐊᑭᑐᔪᓄᑦ (ᑐᓵᔨᑎᒎᕈᓐᓃᖅᑐᖅ) 2017-18  

ᑐᓐᓂᖅᑯᑕᐅᓯᒪᓐᖏᑦᑑᒐᓗᐊᖅ, (ᑐᓵᔨᑎᒍᑦ) 1 

ᐅᓯᓕᖅᓱᐃᕕᓕᒃ ᐊᐅᑕᐃᔭᐃᔾᔪᑎᑦ, ᒥᑭᔪᓄᑦ 

ᐅᒥᐊᖃᕐᕕᑉ ᑐᓚᑦᑕᕐᕕᖓᓄᑦ 2017-18 

ᑐᓐᓂᖅᑯᑕᐅᓯᒪᓐᖏᑦᑐᑦ ᐅᒥᐊᕐᔪᐊᒃᑯᑦ ᑖᒃᑯᐊᓗ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ  

2018-19 ᓄᑖᖑᑎᑦᑎᓂᖅ $100,000. 

 

ᐊᒻᒪ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᒥᕝᕕᐅᑉ 

ᐊᓂᕝᕕᐊᓄᑦ. (ᑐᓵᔨᑎᒎᕈᓐᓃᖅᑐᖅ) 

ᑐᑭᖅᓱᑕᐅᓯᒪᔪᐃᑦ ᒪᑯᐊ ᓄᓇᓕᕋᓛᓄᑦ 

ᑎᑎᖅᓯᒪᖃᑦᑕᖅᑐᐃᑦ ᑕᒪᒃᑯᓄᖓ.  

ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐆᒥᖓᑦᑕᐅᖅ ᐊᓯᐊᓄᖓᕐᓗᖓ ᐊᐃᑉᐹᓂᒃ 

ᐊᐱᖅᑯᑎᖃᕐᓂᐊᕋᒪ. ᐊᒃᕼᐊᓘᑎᑦ ᒥᑦᑕᕐᕕᒻᒥ 

ᐊᖏᔪᑦ ᑕᐃᒃᑯᐊ ᒥᕝᕕᖕᒧᑦ  

ᐊᐳᑕᐃᔭᐅᑕᐅᖃᑦᑕᖅᑐᑦ. ᑐᖅᑯᕐᕕᖃᓐᖏᒻᒪᑕ 

ᑕᐃᑲᓂ ᑰᒑᕐᔪᒥᓗ ᑕᓗᕐᔪᐊᓂᓗ. ᖃᑯᒍᓕᑭᐊᖅ 

ᑖᒻᓇ ᑐᖅᑯᕕᒃᓴᖅ ᖃᑉᓗᓈᑐᕐᓗ ᐃᓂᒃᓴᖏᓐᓂᒃ 

ᑖᒃᑯᓄᖓ ᐊᒃᕼᐊᓘᑎᓄᑦ ᐃᕼᐅᒪᒋᔭᐅᓕᕈᓐᓇᕋᔭᖅᐸ 

ᑕᐃᑲᓂ ᑕᓗᕐᔪᐊᓂᓗ ᑰᒑᕐᔪᒻᒥᓗ? ᑖᒃᑯᐊ ᒪᓪᕉᒃ 

ᑭᒡᒐᖅᑐᕋᒃᑭᒃ. ᑐᑭᓯᓇᕐᓂᕈᒪ, ᐃᒃᕼᐃᕙᐅᑕᓖᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐊᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ 

ᑕᒪᒃᑯᓄᖓ ᓄᓇᓯᐅᑎᒃᑯᕕᒨᖅᐸᑦᑐᑦ ᒥᑦᑕᕐᕕᓐᓄᑦ 

ᓄᓇᕕᒃ. ᑐᒃᓯᕋᖃᑦᑕᖅᓯᒪᒐᓗᐊᖅᑐᒍᑦ ᑭᓯᐊᓂ 

ᐊᖏᖅᑕᐅᖃᑦᑕᖅᓯᒪᓐᖏᓇᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᑐᑭᕼᐃᓐᓇᕐᒪᑦ ᖁᔭᓐᓇᒦᖅᐸᕋ. ᑖᑉᓱᒥᖓ ᖃᑯᒍ  

ᑕᐅᑐᓐᓇᖅᕼᐃᔪᒫᖅᑐᒃᕼᐊᐅᒐᓗᐊᕆᓪᓗᑎᑦ.  

 

ᐅᒥᖓᑦᑕᐅᖅ ᐊᓯᐊᓅᖓᐅᓪᓗᖓ, ᒫᓐᓇ ᑕᓗᕐᔪᐃᑦ  

ᓄᑖᑦᓯᐊᕙᖕᒥᒃ ᒥᑦᑕᕐᕕᖕᒥᒃ ᑎᒻᒥᕼᐆᖃᕐᕕᖕᒥᒃ 

ᐊᑐᓕᒻ’ᒪᑕ ᐅᑭᐊᔅᕼᐋᖅ ᐊᑐᖅᑕᐅᓕᖅᑐᖅ 

ᖁᔭᓐᓇᒦᖅᐸᒃᑲ ᒥᓂᔅᑕᒃᑯᑦ ᐱᓕᕆᕕᖏᓪᓗ.  

 

ᐆᒥᖓᓕ ᐊᐱᖅᑯᑎᖃᕐᓂᐊᖅᑐᖓ ᑕᐃᓐᓇ 

ᑎᒻᒥᕼᐆᖃᕐᕕᑐᖃᖅ ᓄᑕᐅᓐᖏᑦᑐᖅ. ᒫᓐᓇ 

ᐊᑐᖅᑕᐅᓐᖏᑦᑐᖅ, ᖃᑯᒍ 

ᐊᐃᕙᖅᑕᐅᓂᐊᕆᐊᔅᕼᐋᖅ ᑐᑭᕼᐃᔪᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒫᓂ ᐊᕐᕌᒍᑎᓐᓂ ᑖᓐᓇ 

ᖃᖓᑕᔫᕐᕕᒥᓂᖅ ᐊᑐᕋᒃᓴᐅᒍᓐᓃᑎᑕᐅᓂᐊᖅᑐᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᓄᓇᕗᒻᒥ ᒥᑭᔫᑕᐅᓂᖅᓴᓄᑦ 

ᐅᒥᐊᒃᑯᕕᒃ. 2005-ᒥᓂᑦ ᐃᒡᓗᓕᒑᕐᔪᒃ 

ᐅᖃᐅᓯᐅᖃᑦᑕᖅᓯᒪᖕᒪᑦ, ᓇᐅᔮᑦ ᐊᒻᒪᓗ ᑰᒑᕐᔪᒃ 

ᐊᓯᖏᓪᓗ ᓄᓇᓖᑦ ᐊᒻᒪ 2008-ᒥ ᑕᒪᒃᑯᐊ 

ᐅᒥᐊᓄᑦ ᒥᑭᔫᑕᐅᓂᖅᓴᐃᑦ $1 ᒥᓕᐊᓐ 

ᓴᓂᕝᕙᖅᑕᐅᓚᐅᖅᑐᑦ ᑕᐃᔅᓱᒧᖓ ᐊᕐᕌᒍᒧᑦ. 

ᑖᒃᑯᓄᖓᑦᑕᐃᓐᓇᖅ ᓱᓕ ᓄᓇᓕᖕᓄᑦ ᐊᓯᖏᓐᓄᑦ 

ᐃᒡᓗᓕᒑᕐᔪᒃ, ᓇᐅᔮᑦ, ᑰᒑᕐᔪᒡᓗ ᐊᒻᒪᓗ $1 ᒥᓕᐊᓐ 

ᓴᓂᕐᕙᒃᑕᐃᑦ.  

 

ᐊᐱᖅᑯᑎᒐᓕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᖏᑦ ᐊᐅᓚᑦᑎᖕᒪᑕ 1,000-

ᖑᓗᐊᖅᑐᓂᒃ ᐅᒥᐊᒃᑯᕕᖕᓂᒃ ᑲᓇᑕᒥ. $3 

ᐱᓕᐊᓐᖑᓗᐊᖅᑐᓂᒃ ᑖᒃᑯᐊ ᐊᑭᖃᓂᑰᓪᓗᑎᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ 

40 ᐳᓴᓗᐊᖓᓂᒃ ᓯᔾᔭᖓᓂᒃ 40 ᐳᓴᒥᒃ 

ᓯᔾᔭᖃᕐᒪᑦ. ᑖᒃᑯᐊ ᓄᓇᓖᑦ 

ᓴᓇᕝᕕᐅᓚᐅᖅᓯᒪᓐᖏᒻᒪᑕ ᐅᓪᓗᒥᒧᑦ.  

ᐃᓱᒪᑐᐃᓐᓇᖅᑐᖓ ᑖᒃᑯᐊ ᐅᒥᐊᕋᓛᖑᓂᖅᓴᓄᑦ 

ᖁᕕᐊᑦᑐᖓ ᑕᕝᕙᓂ ᐃᒡᓗᓕᒑᕐᔪᒃ ᐅᖃᐅᓯᐅᓯᒪᔪᖅ.  

ᑕᐃᒪᓕ ᖃᐅᔨᓴᕐᓂᖃᕌᖓᒥᒃ...  

 

ᑎᑎᕋᖅᓯᒪᔭᕋᓗᐊᕋ ᐅᑕᖅᑭᑲᐃᓐᓇᓐᖓ. $100,000 

ᐊᖏᖅᑕᐅᓚᐅᕐᒪᑦ ᖃᐅᔨᓴᕈᑕᐅᓂᐊᖅᑐᐃᑦ 

ᐱᓕᕆᕕᖓ 2017-18 ᐊᑭᑐᔪᖅᑐᑦ 

ᑮᓇᐅᔭᖅᑐᕈᓯᖏᑦ. ᖃᓄᐃᑦᑐᓪᓚᑦᑖᓂᒃ 

ᖃᐅᔨᓴᕐᓂᖅᑕᖃᖅᓯᒪᕙ ᐅᓪᓗᒥᒧᑦ 2017-18 

ᐊᕐᕌᒍᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᕇᔪᒻᒥᔪᖓ ᑖᓐᓇ ᑐᓚᑦᑕᕐᕕᐅᑉ 

ᒥᑦᓵᓄᑦ ᐱᓕᕆᕝᕕᖓ (ᑐᓵᔨᑎᒍᑦ) ᐃᖃᓗᓕᕆᔨᒃᑯᑦ 

ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ, (ᑐᓵᔨᑎᒎᕈᓐᓃ*ᑐᖅ) 

ᐸᓐᓂᖅᑑᖅ ᓴᓇᔭᐅᔪᒻᒪᓂᑦ ᑕᐃᒪᓐᖓᓂᑦ 

ᑐᓂᓯᒃᑲᓐᓂᓚᐅᖅᓯᒪᓐᖏᒻᒪᑕ. ᐊᐃᑉᐸᖓ 

ᐊᐱᖅᓲᑎᒋᕋᑖᖅᑕᐃᑦ ᒫᓐᓇ ᑕᐃᒃᑯᐊ 

ᖃᐅᔨᓴᖅᑕᐃᑦ ᓇᓪᓕᖑᒻᒪᖔᑕ ᑎᑎᖅᓯᒪᓐᖏᒻᒪᑕ 

ᑐᑭᓯᒋᐊᓚᖓᕗᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒪ ᐱᓕᕆᕝᕕᖓᑕ ᓄᓇᓕᖕᓂᑦ 

ᐃᖏᕐᕋᔪᓕᕆᓂᕐᒧᑦ ᐊᓯᔾᔨᖅᑕᐅᓚᐅᕐᒪᑦ 

ᐸᕐᓇᐅᑎᖓ ᐋᒡᒌᓯ 2015 ᐃᓱᓕᓐᓂᐊᖅᑐᓂ ᒫᔅᓯ 

31, 2020, ᐊᕐᕌᒎᒃ ᒪᕐᕉᒃ ᓯᕗᓂᑦᑎᓐᓂᑦ. ᑕᐃᒪᓕ 

ᐱᓕᕆᕝᕕᖓ ᑲᔪᓯᔭᕆᐊᖃᕐᒪᑦ ᓄᓇᓕᓐᖕᑦ 

ᑕᕆᐅᕐᒥᑦ ᐱᖁᑎᕐᔪᐊᓕᕆᓂᖅ, ᑐᐊᕕᕐᓇᖅᑐᓂ 

ᒪᓕᒐᓕᐅᕐᕕᖕᒧᓪᓗ ᓴᖅᑭᓛᖅ. 

 

ᑕᐃᒫᒃ ᐅᖃᓚᐅᖅᑎᓪᓗᖓ ᐱᓪᓗᒍ ᐃᒡᓗᓕᒑᕐᔪᒃ, 

ᓇᐅᔮᓪᓗ ᑕᐃᒪ 

ᑖᒃᑯᐊ ᒥᕐᖑᐃᖅᓯᕐᕕᑦᑕᖃᕐᒪᑦ ᑲᓇᑕᒧᑦ 

ᐅᒃᑯᓯᒃᓴᓕᖕᒥᑦ ᑕᐃᒪᓕ ᐅᓂᒃᑳᖅ ᐅᖃᓕᒫᖅᑕᖅ 

ᑮᓇᐅᓕᐅᕈᓐᓇᐅᑎᑕᖃᕐᒪᑦ ᑕᒪᒃᑯᐊ ᑕᕆᐅᕐᓂᑦ 

ᐱᖁᑎᕐᔪᐊᑦ. 

 

ᑕᐃᒃᑯᐊ ᐱᓕᕆᕝᕕᐅᑉ 2018-19 ᑐᒃᓯᕋᖅᑕᖏᑦ 

ᑕᐃᒪ ᐊᑭᑐᔪᖅᑐᖅᑐᑦ ᒥᑭᔫᑕᐃᓪᓗ $100,000-ᒥᑦ  

ᓴᓂᕐᕙᐃᔪᖃᓚᐅᕐᒪᑦ. ᐃᓱᒪᑐᐃᓐᓇᖅᑐᖓ 

ᖃᓄᐃᑦᑐᓂᒃ ᖃᐅᔨᓴᕐᓂᓪᓚᑦᑖᖅᑕᖃᖅᐸ, 

ᖃᐅᔨᓴᕐᓂᖅᑕᖃᕈᒪᕙᑦ ᑕᒫᓂ 2018-19 

ᐊᕐᕌᒍᒋᓂᐊᖅᑕᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᑐᐱᖅᓲᑎᐅᕙᑦᑐᖅ 

ᐊᐱᖅᓲᑎᖓ, ᐅᖃᕈᓐᓇᖏᑦᑐᖓ ᓇᓪᓕᐊᖑᒻᒪᖔᖅ 

ᓲᖃᐃᒻᒪ ᐊᕐᕌᒍᑕᒫᑦ ᓄᓇᓕᕋᓛᑦ 

ᑐᐱᖅᓱᖃᑦᑕᕆᐊᖃᕐᖓᑕ. (ᑐᓵᔨᑎᒍᑦ) 

ᐅᖃᕈᓐᓇᖏᓐᓇᒪ ᓇᓕᐊᒃ ᑖᒃᑯᐊ ᑮᓇᐅᔭᐃᑦ 

ᐅᖃᐅᓯᕆᔭᕗᑦ ᑐᒃᓯᕋᖅᑕᐅᓪᓗᑎᒃ ᑭᓯᐊᓂᐅᖕᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᓂᖅᑲᖅᑎᕆᓂᕐᒧᑦ ᑲᓇᑕᒥ ᑖᒃᑯᐊ ᐊᕕᒃᑐᖅᓯᒪᔪᑦ 

ᐱᖁᑎᕐᔪᐊᓄᑦ, ᑕᒪᒃᑯᐊ ᐊᕕᒃᑐᖅᓯᒪᔪᓄᑦ ᑕᒪᓐᓇ 

ᑕᕆᐅᕐᒥᑦ ᐱᖁᑎᕐᔪᐃᓪᓗ ᑖᓐᓇ ᒐᕙᒪᑐᖃᒃᑯᑦ 

ᒪᓕᒋᐊᖃᖅᑎᑕᐅᔪᓂᒃ ᑕᒪᓐᓇ ᑲᓇᑕᒥ 

ᓇᑉᐸᖅᑎᕆᓂᕐᒧᑦ. ᖁᕕᐊᒋᔭᕋᓗᐊᕋ ᒥᓂᔅᑕ 

ᑭᐅᖕᒪᑦ, ᑭᓯᐊᓂ ᓄᓇᕗᑦ ᐃᓚᐅᓂᐊᖅᐸᑦ ᑕᕝᕙᓂ 

ᓂᑉᐸᖅᑕᐅᓂᕐᒧᑦ ᑲᓇᑕᒥ ᑮᓇᐅᔭᖁᑎᖏᑦ 

ᐱᒋᐊᑦᑕᐅᑎᒋᔭᕆᐊᖃᓕᖅᑐᒍᑦ ᑖᓐᓇ 

ᑮᓇᐅᔭᖅᑐᕐᓂᖓ $40 ᒥᓕᐊᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒃ 

ᐸᕐᓇᐃᔭᐃᓲᖑᒻᒪᑕ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᖃᐅᔨᓇᓱᑦᑎᖏᑦ ᑖᒃᑯᐊ 

ᓯᕗᓪᓕᐅᑎᓯᒪᔪᓂᑦ ᑖᒃᑯᐊ ᐱᓕᕆᐊᓕᒫᖏᑦ 

ᐱᖁᑎᕐᔪᐊᓄᑦ ᐱᓕᕆᕝᕕᖏᑦ ᑲᒪᒋᔭᖏᓐᓂᑦ. 

ᐊᑐᖅᑕᐅᔪᓐᓇᖅᑐᑦ, ᓲᕐᓗ ᖃᐅᔨᒋᐊᕈᑕᐅᔪᑦ 

ᒪᕐᕉᖕᓄᑦ ᐱᖓᓱᓂᓪᓘᓐᓃᑦ ᒥᕝᕕᖓ ᓇᓕᐊᒃ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ ᑎᑎᕋᐅᔭᖅᑕᐅᓗᑎᒃ.  

 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ 

ᐱᕕᒋᔭᐅᓲᖑᖕᒪᑕ ᐸᕐᓇᒃᑕᐅᓂᐊᖅᑐᒍᑦ 

ᓇᓗᓇᐃᖅᑕᐅᓚᐅᖅᑐᓂᒃ ᑕᑲᓄᖓ ᐱᓕᕆᕝᕕᓐᓂᑦ 

ᓯᕗᓪᓕᐅᑎᑕᐅᔪᓂᑦ ᓇᓕᐊᒡᓗ 

ᑳᓐᑐᕌᒃᑦᑕᐅᓂᐊᕐᒪᖔᑕ ᓴᓇᔭᐅᓕᕐᒥᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕋᑖᕐᒪᑦ ᒥᕝᕕᖕᓂᑦ ᐅᖃᐅᓯᖃᖅᑐᖓ 

ᒥᑭᔫᑕᐅᓂᖅᓴᓂᒃ ᑐᓚᒃᑕᕐᕖᑦ ᓄᓇᕗᒻᒥ ᓯᔾᔭᒥᑦ 

ᐱᒻᒪᕆᐅᒋᔭᐅᔪᓂᑦ. ᓄᓇᕗᓪᓕ ᑕᐃᒪ ᑮᓇᐅᔭᓂᒃ 

ᑎᒍᓯᔪᓐᓇᕐᓂᐊᕈᑦᑕ, ᐅᖃᓵᕐᒪᑦ 

ᑐᒃᓯᕋᖅᐸᓪᓕᐊᔭᕆᐊᖃᕋᑦᑕ. 

 

ᐅᖃᓚᐅᕋᓗᐊᖅᑐᓂ $210,000 ᓴᓂᕐᕙᖅᑕᐅᓲᑦ 

ᐱᑐᖃᓐᖑᖅᐸᓪᓕᐊᔪᓄᑦ ᑕᕝᕙᓂ ᐃᒡᓗᓕᒑᕐᔪᖕᒥᑦ 

ᑐᓚᒃᑕᕐᕕᒃ. ᑕᐃᒪ ᐃᒫᕐᕕᐅᓚᐅᖅᓯᒪᖕᒪᑦ ᓱᕈᓯᕐᒧᑦ, 

ᑕᐃᒪ ᕼᐋᒻᓚᒃᑯᑦ ᑎᑎᕋᖅᑎᖓ 

ᐅᖃᓪᓚᒡᕕᒋᓚᐅᖅᓯᒪᒐᒃᑯ 

ᐃᖅᑲᐅᒪᓐᖏᑦᑐᖓᓘᓐᓃᑦ ᖃᔅᓯᑲᓪᓚᐅᓕᕐᒪᑕ 

ᐊᑕᐅᓯᑑᓐᖏᑦᑐᖅ. ᑕᐃᒪᓕ ᐃᒫᖃᑦᑕᖅᓯᒪᓕᕐᒪᑕ. 

ᑕᐃᒪᓗ ᑐᓐᖓᕕᒋᔪᒪᕗᑦ ᑖᒃᑯᓄᖓ 

ᑕᕆᐅᕐᒥᐅᑕᓕᓐᓄᑦ ᐊᑦᑕᓇᖅᑕᐃᓕᒪᓇᔭᕆᐊᓕᒃ. 

ᑖᓐᓇ ᓯᕗᓪᓕᐅᔾᔭᐅᓯᒪᖃᑕᐅᔭᕆᐊᖃᕐᖓᑦ. 

ᒥᓂᔅᑕᓕ ᑕᐃᒪ ᐊᐱᕆᓕᖅᐸᕋ ᑕᒪᒃᑯᓄᖓ 

ᐊᑦᑕᓇᕐᓂᕐᒧᑦ ᑐᕌᖓᔪᓄᑦ ᑕᕆᐅᕐᒥ ᒪᓕᒋᐊᓖᑦ. 

 

ᐅᖃᐅᓯᖃᓐᖏᑦᑐᖓ ᒥᕝᕕᖕᓂ, ᐅᖃᐅᓯᖃᖅᑐᖓ 

ᑕᕆᐅᖅ ᒥᑭᔫᑕᐅᓂᖅᓴᓄᑦ ᐅᒥᐊᒃᑯᕕᓐᓄᑦ. 

ᑐᑭᓯᐅᒪᔫᒐᓗᐊᖅᑐ ᒐᕙᒪᒃᑯᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᖁᑎᑖᖑᓐᖏᑦᑐᖅ ᑭᓯᐊᓂ 

ᑲᓇᑕᐅᑉ ᒐᕙᒪᒃᑯᑦ ᐱᓕᕆᐊᕆᕝᕕᖃᕐᓂᐊᖅᐸᑕ 

ᐊᔭᐅᖅᑐᕆᐊᖃᓕᖅᑕᕗᑦ ᑖᒃᑯᓄᖓ ᑮᓇᐅᔭᓄᑦ 

ᐱᖁᑎᕐᔪᐊᖅᑖᕈᑎᓂᒃ. ᑖᓐᓇᓕ ᑭᖑᓪᓕᖅᐹᖅ 

ᐅᖃᐅᓯᕋ, ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓚᐅᓐᖏᓂᑦᑎᓐᓂ. ᑖᓐᓇ ᐊᑎᓪᓚᑦᑖᖏᓐᓂᒃ 

ᐊᑐᖅᐸᓗᑦᑎ ᑕᕝᕙᓂ ᒪᓕᒐᓕᐅᕐᕕᖕᒥ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᓯᐊᖅᑕᕆ ᐃᕝᕕᑦ 

ᐅᖃᐅᓯᖏᓐᓂᒃ. ᑖᓐᓇᑦᑕᐅᖅ ᓂᓪᓕᐅᑎᒋᓚᐅᒐᕕᐅᒃ 

ᐃᑉᐸᔅᓴᖅ ᐅᕝᕙᓘᓐᓃᑦ ᐃᒃᐸᔅᓵᓂ. 

ᑎᓕᓯᕇᓚᐅᖅᑐᖓ ᑕᐃᒃᑯᐊ ᒪᕐᕉᒃ 

ᑎᑎᕋᕐᕕᐅᓛᖓᖅᑕ ᒪᐃᔭᖏᑦ ᖃᓄᐃᑦᑐᑦ ᑭᓱᑦ 

ᐊᑐᐃᓐᓇᐅᒻᒪᖔᑦ ᐊᒻᒪ ᑮᓇᐅᔭᕗᑦ ᓈᒻᒪᓐᖏᑉᐸᑦ 

ᑐᐱᖅᓲᑎᖏᓐᓂᒃ ᖃᓄᖅᑑᖃᑎᕆᒍᓐᓇᕋᑦᑎᒍ 

ᑐᑭᓯᑎᓪᓗᒋᑦ ᐊᒻᒪ ᐃᑲᔪᕋᓱᐊᕐᓗᒋᑦ 

ᒐᕙᒪᑐᖃᒃᑯᓐᓄᑦ ᑐᐱᖅᓲᑎᖅᓴᕆᔭᓐᓂᒃ. ᑕᒪᒃᑯᐊ 

ᑭᐅᒍᑎᕙᕋ ᐃᓕᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ ᐅᓄᓗᐊᓐᖏᑦᑐᓂᒃ. 

ᐱᔭᕐᓂᖅᑐᕈᓗᓐᓂᒃ ᐱᒋᐊᕈᑎᖃᕐᓗᖓ ᒥᑦᑕᕐᕖᑦ 

ᑕᒫᓂ ᐃᖃᓗᓐᓂ. ᒥᑦᑕᕐᕕᒃ ᕕᓂᐱᒡ-ᒥ ᑕᐃᑲ 

ᒥᑦᑕᕐᕖᑦ ᑳᓐᑐᕌᒃᑦᑕᐅᓯᒪᖕᒪᑕ. ᒥᑦᑕᕐᕖᑦ ᐊᒻᒪ 

ᖃᖓᓲᓄᑦ ᒥᒋᐊᕐᕕᒃ ᖃᖓᑦᑕᕆᐊᕐᕕᓪᓗ 

ᐱᖃᓯᐅᔾᔭᐅᓯᒪᕙᑦ? ᑭᓇ ᑲᐅᒪᒻᒪᑦ 

ᓂᐅᕕᖃᑦᑕᓂᕐᒥᒃ ᐃᖃᓗᓐᓂ ᒥᑦᑕᕐᕕᖓᓄᑦ 

ᑭᓱᑐᐃᓐᓇᒃᓴᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐅᕕᖅᑕᐅᖃᑦᑕᖅᑐᑦ 

ᓂᐅᕕᖅᑎᑦᑎᖃᑦᑕᖅᑐᒍᑦ ᑕᐃᓐᓇ ᐊᖏᖃᑎᒌᒍᑎ 

ᐊᕐᕌᒍᓄᑦ 30-ᓄᑦ ᐊᓂᒍᕋᓱᖕᓂᖏᓐᓂᒃ 

ᑕᐃᒪᐃᓕᐅᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᒥᒃ ᓇᐅᑦᑎᖅᓱᖃᑦᑕᖅᐸᑦ ᐱᓕᕆᕕᓯ 

ᓇᐅᑦᑎᖅᓱᐊᖃᖃᑦᑕᖅᑐᑦ ᑭᓱᓂᒃ ᐃᖃᓗᑉᒥᐅᓄᑦ 

ᐊᑐᖅᑕᐅᓂᖏᓐᓂᒃ ᐱᖁᑎᕐᔪᐊᑦ ᐊᒻᒪ 

ᐊᐅᓚᑕᐅᓂᖏᑦ ᑕᐃᒃᑯᐊ ᓄᓇᓯᐅᑎᕐᔪᐊᑦ ᓲᕐᓗ 

ᓄᓇᓯᐅᑎᕐᔪᐊᑦ ᐱᖁᑎ ᓱᕋᖕᓂᖅᐸᑦ? 

ᐊᑭᑭᓂᖅᓴᐅᒐᔭᕐᒪᑦ ᕕᓂᐱᒡ ᒥᑦᑕᕐᕕᖓᓂᒃ 

ᐅᑕᖅᑭᑉᐸᑕ ᓴᓇᔭᐅᓚᐅᓐᖏᓐᓂᖓᓂ. ᒥᑦᑕᕐᕕᒡᓗ 

ᒪᑐᔭᐅᑐᐃᓐᓇᕆᐊᖃᖅᖢᓂ ᑕᐃᓐᓇ 

ᓴᓇᔭᐅᓐᖏᓐᓂᖓᓄᑦ. ᖃᓄᐃᑦᑐᓂᒃ 

ᓇᐅᑦᑎᖅᓱᕈᑎᖃᖅᐱᓯ ᒐᕙᒪᒃᑰᓪᓗᓯ ᑖᒃᑯᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ, 

ᐃᑦᓯᕙᐅᑖᖅ, ᑐᖏᓕᖓ ᒥᓂᔅᑕ ᐃᑲᔪᖅᑎᖓ 

ᑭᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᒃᑕᐅᓯᒪᔪᑦ ᓂᐅᕕᖅᑕᐅᖃᑦᑕᓂᐊᖅᑐᑦ 

ᐊᑭᑐᔪᖅᑐᕈᑏᑦ ᐊᕐᕌᒍᓄᑦ 30-ᓄᑦ ᑖᒃᑯᐊᓗ 

ᐸᕐᓇᒃᑕᐅᓯᒪᕙᒌᖅᖢᑎᑦ ᖃᐅᔨᔭᕇᖅᖢᑎᑦ. 

ᑲᒻᐸᓂᒃᑯᑦ ᐊᓯᔾᔩᔪᓐᓇᖅᑐᑦ ᐊᖏᖅᓯᓗᑎᒃ ᑭᓯᐊᓂ 

ᐅᓄᕐᓂᕆᔭᖓ ᐊᑭᖓᑕ ᓱᕐᕋᒃᑕᐅᖏᖦᖢᓂ 

ᓂᐅᕕᖅᑕᐅᒃᐸᑦ ᐊᕐᕌᒍᒥ ᐊᕐᕌᒍᒧᑦ ᐊᓯᐊᓄᑦ. 

ᐊᓯᔾᔩᓯᒪᓐᖏᑦᑐᑦ. ᓯᖁᒥᑦᑎᔪᖃᕐᓂᖅᐸᑦ 

ᓱᕋᒃᑐᖃᕐᓂᖅᐸᑦ ᐊᓯᔾᔨᖅᑕᐅᔭᕆᐊᖃᖅᐸᑦ ᑖᒃᑯᐊ 

ᑮᓇᐅᔭᐃᑦ ᑖᒃᑯᐊᒃᓴᐃᓐᓇᐃᑦ ᐋᖅᑭᒃᓱᖅᑕᐅᓯᒪᖕᒪᑕ 

ᓯᕗᕐᖓᒍᑦ ᐸᕐᓇᒃᑕᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓱᖁᑎᒋᔾᔮᕈᓐᓃᖅᐸᕋ.  

 

ᒪᑐᐃᕈᑎᓐᓂᑦ ᐅᖃᖅᑲᐅᒐᒪ ᑕᐃᒃᑯᐊ ᑳᓐᑐᕌᒥᑦ 

ᐱᓇᓱᒍᒪᒍᑏᑦ ᓴᖅᑭᖅᑎᓚᐅᕐᒪᑕ 

ᑮᓇᐅᔭᖅᑐᕈᑎᔅᓴᖏᓪᓗ ᐊᑐᕈᒫᖅᑕᖏᑦ 

ᑕᕝᕙᓃᖃᓯᐅᑎᓪᓗᑎᒃ.  

ᑖᒃᑯᐊ ᓂᐅᕕᕐᓂᕐᒧᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒃ 

ᑕᒻᒪᖅᓯᒪᓐᖏᑉᐸᑦ, ᑖᒃᑯᐊ ᑳᓐᑐᕌᒎᖅ 

ᑐᓂᔭᐅᓯᒪᓕᖅᑐᖅ. ᕿᒥᕐᕈᓇᓕᕋᒃᑭᑦ ᑕᐃᒃᑯᐊ 

ᐃᓘᓐᓇᖏᑦ ᕿᒥᕐᕈᓇᓐᖏᑦᑐᒋᑦ, 

ᓇᓂᓯᔪᓐᓇᓚᐅᓐᖏᑦᑐᖓ ᑕᐃᔭᐅᓯᒪᔪᒥᑦ ᑳᓐᑐᕌᒧᑦ 

ᐱᔪᒪᓇᓱᒍᑎ ᒪᓕᒐᓐᖏᓐᓂᑦ 

ᑕᑯᔪᓐᓇᓚᐅᓐᖏᓐᓇᒪᑦ ᑮᓇᐅᔭᖃᖅᑎᑕᐅᓐᖏᑦᑐᖅ.  

 

ᓂᐅᕕᕈᑏᑦ ᑕᑯᒍᒃᑭᑦ ᓇᐃᓴᐅᑎᖓ 2, ᐅᖃᖅᓯᒪᔪᖅ 

ᒪᓕᒐᖓᑦ ᑖᒃᑯᐊ ᑳᓐᑐᕌ ᐊᑭᓕᖅᑕᐅᔪᑦ 

ᒪᓕᑦᑕᐅᔪᐃᑦ ᓇᐃᓴᐅᑎᖓ 46, ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᒪᓕᒐᖅ ᐋᖅᑭᒋᐊᖅᑕᐅᓯᒪᔪᖅ 

ᐃᒪᓐᓇᐃᓕᖓᓪᓗᑎᒃ: “ᒪᓕᒐᖃᕐᒪᑕ 

ᑳᓐᑐᕌᑦᑕᐅᔪᓕᒫᑦ ᒐᕙᒪᒃᑯᑦ ᑭᒡᒐᖅᑐᕐᓗᒋᑦ 

ᐊᑭᕙᐅᑎᒋᔭᐅᓂᐊᖅᑐᓄᑦ ᒪᓕᓪᓗᒋᑦ ᑳᓐᑐᕌᖑᔪᖅ 

ᓇᓗᓇᐃᖅᓯᑉᐸᑕ ᑭᓯᐊᓂ ᑮᓇᐅᔭᓂᒃ 

ᐊᒥᐊᒃᑯᖃᕐᓂᖅᐸᑕ, ᑐᓂᔭᐅᓂᐊᕐᓗᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᑦ ᑳᓐᑐᕌᑎᒍᑦ 

ᐊᑭᓕᕆᐊᓖᑦ.” 

 

ᓱᖅᑯᐃᖅᓯᔪᖓ, ᐄ ᑕᒻᒪᕈᓐᓇᕋᑦᑕ ᑭᓯᐊᓂᓕ 

ᑮᓇᐅᔭᓂᒃ ᐱᓯᒪᓐᖏᑕᒥᓂᒃ 

ᐊᑭᓕᐅᑎᖃᖃᑦᑕᓕᕐᒪᑕ ᑮᓇᐅᔭᕆᓐᖏᑦᑐᒍ. ᑖᓐᓇ 

ᐋᒃᑳᕈᑦᑎᒍ ᐊᑐᕈᒫᖅᑐᓂᒃ ᑐᒃᓯᕋᐅᑎ ᐊᒃᓱᐊᓗᒃ 

ᐱᐅᓐᖏᑦᑐᒥᑦ ᓴᖅᑭᑦᑐᖃᕐᓂᐊᖅᑐᖅ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖏᑦ ᐊᒻᒪᓗ 

ᒪᓕᒐᖏᓪᓗ, ᐱᖁᔭᕐᔪᐊᖏᑦ ᒪᓕᒐᖏᓪᓗ ᒐᕙᒪᒃᑯᑦ 

ᐊᐅᓚᑦᑕᕆᐊᖃᕐᒪᑕ ᑖᒃᑯᐊ ᒪᓕᑦᑕᐅᓗᑎᒃ 

ᑕᐃᒪᓐᓇᐃᓕᒃᑲᓐᓂᖁᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᕙᖓᑦᑕᐅᖅ ᑕᐃᒃᑯᐊ ᑳᓐᑐᕌᒥᑦ ᖃᐅᔨᓴᖃᑦᑕᕋᒃᑭᑦ 

ᑳᓐᑐᕌᑦᑕᐅᓯᒪᔪᑦ ᐅᔾᔨᕆᓚᐅᕐᒥᒐᒃᑯ ᑕᒪᓐᓇ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᓯᓯᒪᒐᒪ 

ᐃᖏᕐᕋᓂᕐᒧᑦ ᐱᕙᓪᓕᐊᑎᑦᑎᓂᖅ ᒐᕙᒪᒃᑯᑦ 

ᐱᕙᓪᓕᐊᓂᕆᕙᑦᑕᖓᑦ ᐃᓕᑉᐸᓪᓕᐊᖅᑕᖓᑦ ᑖᒃᑯᐊ 

ᐊᔾᔨᒌᓐᖏᑦᑐᓂᒃ ᓂᐅᕕᕈᑎᐅᖃᑦᑕᖅᑐᑦ. 

ᓱᖅᑯᐃᖅᓯᓯᒪᓚᐅᕋᑦᑕ ᓂᐅᕕᖅᑕᐅᔪᑦ ᑖᒃᑯᐊ 

ᐃᖏᕐᕋᓂᒃᑯᑦ, ᒪᓕᑦᑕᐅᔭᕆᐊᓕᒃᑯᑦ 

ᒪᓕᑦᑕᐅᓇᓱᒋᓪᓗᑎᒍ. ᐅᕙᒍᑦ ᐱᓕᕆᕕᐅᓪᓗᑕ 

ᑖᒃᑯᐊ, ᐃᖏᕐᕋᓂᖅ ᑕᒪᓐᓇ ᒪᓕᑦᑕᐅᔭᕆᐊᖃᖅᑐᖅ 

ᓂᐅᕕᕐᓂᕐᒧᑦ ᒪᓕᒐᕆᒻᒪᒍᑦ. ᐅᕙᒍᑦ 

ᐱᓕᕆᕕᒋᓪᓗᑎᒍᑦ ᓂᐅᕕᖃᑦᑕᖏᓐᓇᑦᑕ, 

ᐱᓕᕆᕕᑦᑎᒎᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕ ᐱᕕᑭᑦᑐᕈᓘᒐᑦᑕ ᐊᐱᖅᑯᑎᒃᑲ 

ᓇᐃᓈᕋᓱᓐᓂᐊᖅᐸᒃᑲ.  

 

ᓯᕗᓪᓕᖅᐹᒥᑦ ᑎᑭᕋᕐᔪᐊᕐᒧᑦ ᓯᕗᕐᖓᒍᑦ ᐸᕐᓇᐃᓂᖅ 

ᒥᑦᑕᕐᕕᔅᓴᖓᓄᑦ ᑎᑭᕋᕐᔪᐊᕐᒥ ᓄᓇᓖᑦ ᒐᕙᒪᒃᑯᓪᓗ 

ᐱᔨᑦᓯᖅᑎᒃᑯᑦ ᐱᓕᕆᕕᖓᑕ ᐊᑖᓃᒻᒪᑦ ᑭᓯᐊᓂ 

ᓱᖅᑯᐃᖅᓯᓯᒪᒻᒥᒐᒪ ᑖᒃᑯᐊ ᑮᓇᐅᔭᕐᓂᑦ 

ᐱᓯᒪᒻᒪᖔᑕ ᒐᕙᒪᑐᖃᒃᑯᓐᓃᓐᖔᖅᑐᓂᒃ ᑖᒃᑯᐊ 

ᐃᓚᒋᓪᓗᓂᐅᒃ ᑎᑭᕋᕐᔪᐊᕐᒥᑦ ᒥᑦᑕᕐᕕᖓᓂᑦ 

ᐅᑕᖅᑭᕕᒃᓴᖅ. ᖃᓄᖅ  

ᑕᒻᒪᖅᓯᒪᒻᒪᖔᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑕᐃᒃᑯᐊ ᐅᑕᖅᑭᕕᒃ ᐃᖅᑲᓇᐃᖅᑕᐅᖁᓪᓗᒍ, 

ᐱᔭᕇᖅᑕᐅᑲᐅᑎᒋᖁᓪᓗᒍ ᐃᕐᖑᐃᓐᓇᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓱᖅᑯᐃᖅᓯᓯᒪᔪᖓ, ᐄ 

ᑖᒃᑯᐊ ᐃᓚᒋᔭᐅᓚᐅᖅᑐᑦ ᑲᓇᑕᒥ 

ᑮᓇᐅᔭᖅᑐᕈᑎᒃᓴᖏᓐᓂᑦ ᐱᓚᐅᖅᑐᖅ 

ᑕᐃᒃᑯᓇᓐᖓᑦ, ᑭᓯᐊᓂ ᐱᓕᕆᕕᒃ 

ᐊᖏᖅᑕᐅᓐᓂᖏᑉᐸᑦ ᑕᕝᕘᓇ ᓇᖕᒥᓂᖅ 

ᐱᓕᕆᕕᑦᑕ ᑮᓇᐅᔭᖁᑎᖏᑎᒍᑦ 

ᑮᓇᐅᔭᖃᖅᑎᒐᔭᖅᑐᑎᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑕᐅᑦᑐᖃᕐᒪᖔᖅ ᑖᓐᓇ, ᖃᓄᖅ ᐊᑯᓂᐅᑎᒋᔪᖅ 

ᐱᓕᕆᔭᐅᓂᐊᕐᒪᖔᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᑐᒃᓯᕋᐅᑎᖃᖃᑦᑕᖅᑎᓪᓗᒋᑦ ᐱᓕᕆᔾᔪᑎᒃᓴᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᑉᐱᕈᓱᑦᑐᖓ 

ᐅᖃᖅᑲᐅᔪᖓ ᕿᒥᕐᕈᓇᑦᑕᐅᓕᕐᒪᑕ 

ᐅᑭᐅᖅᑕᖅᑐᒥᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 

ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ, ᕿᒥᕐᕈᓇᑦᑕᐅᓂᐊᖅᑐᑦ 

ᐅᑭᐊᒃᓵᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᒥᓂᔅᑖᓗ. ᒐᕙᒪᑐᖃᒃᑯᑦ ᕿᒥᕐᕈᓇᖕᓂᐊᖅᑐᑦ 

ᑐᑦᓯᕋᐅᑎᓂᒃ ᑖᒃᑯᓂᖓ ᐅᑭᐊᒃᓵᖅ. ᑭᐅᓗᑎᓪᓗ 

ᐅᑭᐊᒃᓵᖅ? 2018-ᒥ ᑕᐃᒪᓐᓇ ᓂᕆᐅᒃᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑎᐊᐱᒃ. 

 

ᐊᖓᔪᖅᑲᖅ ᐃᓕᓴᐱ ᓯᐅᑎᐅᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᖃᐅᔨᒪᔭᑐᐊᑦᑎᐊᕗᑦ. ᒐᕙᒪᑐᖃᒃᑯᑦ 

ᐃᓱᒪᖅᓲᑎᒋᒻᒪᒍ ᑖᓐᓇ ᐊᓯᔾᔨᑐᐃᓐᓇᕆᐊᓕᒃ 

ᖃᐅᔨᒪᔪᒍᑦ. ᐅᖃᐅᔾᔭᐅᓯᒪᓂᕗᑦ ᒪᓕᑐᐃᓐᓇᖅᖢᒍ 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᓐᓂᑐᐃᓐᓇᕐᓗᖓ ᐅᖃᓚᐅᕋᒪ ᑕᐃᒃᑯᐊ  

ᒥᑦᑕᕐᕕᒻᒥᒃ ᐅᑕᖅᑭᕖᑦ ᑎᑭᕋᕐᔪᐊᕐᒥ ᐱᒻᒪᕆᐊᓘᒻᒪᑦ 

ᑕᑯᔪᒥᓐᓇᐅᒐᓗᐊᖅ ᓯᕗᒧᐊᒃᑕᐅᖁᓪᓗᒍ 

ᕿᓚᒻᒥᐅᓂᖅᐹᒃᑯᑦ. ᑭᓇᒃᑯᓐᓄᑦ 

ᐊᑭᓕᖅᑕᐅᒐᓗᐊᖅᐸᑦ  

ᓱᖁᑎᒋᓐᖏᑦᑎᐊᖅᑕᕋ 

ᓇᑉᐸᖅᑭᑕᐅᓚᐅᖦᖤᑐᐊᖅᐸᑦ. 

ᐊᖏᖃᑎᒌᒍᓐᓇᖅᑐᒍᑦ ᒐᕙᒪᑐᖃᒃᑯᑦ 

ᐊᑭᓖᔪᓐᓇᖅᐸᑕ ᑕᒪᒃᑯᓂᖓ ᐱᐅᓪᓚᕆᑦᑐᖅ. 

ᐊᓯᖏᓐᓂᒃ ᑮᓇᐅᔭᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ.  

 

ᑕᐃᒃᑯᓄᖓᓕ ᓂᐅᕐᕈᑎᖃᕐᓂᕐᒥᒃ ᑮᓇᐅᔭᓂᒃ 

ᒐᕙᒪᑐᖃᒃᑯᓐᓂᒃ ᐱᔭᐅᖃᑦᑕᖅᑐᑦ ᐱᓪᓗᒋᑦ 6-

ᖑᓕᕐᒪᑕᒎᖅ ᑐᒃᓯᕋᐅᑎᑦ. ᑕᐃᒃᑯᑎᒎᓇ 

ᑮᓇᐅᔭᖅᑎᒍᑦ ᓄᕕᐱᕆᐅᑎᓪᓗᒍ ᑎᓴᒪᐅᓚᐅᖅᑐᑦ 

ᑐᒃᓯᕋᐅᑎᑦ ᒐᕙᒪᑐᖃᒃᑯᓐᓄᑦ. ᐃᒻᒪᖄ ᒥᓂᔅᑐ 

ᓴᖅᑭᑦᑎᔪᓐᓇᕐᒪᖔᑦ ᐊᔾᔨᖏᓐᓂᒃ 

ᑐᒃᓯᕋᐅᑎᓕᐊᕆᔭᐅᓚᐅᖅᑐᑦ. ᑕᑯᔪᒥᓐᓇᐅᒐᔭᕐᒪᑦ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐲᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱ (ᑐᓵᔨᑎᒍᑦ): 

ᐋᖃᐃᓪᓛᒃ. ᐃᖅᑲᐅᒪᑦᑎᐊᕈᒃᑯ ᑖᓐᓇ ᑲᑎᒪᔨᕋᓛᑦ 

ᑲᑎᒪᑎᓪᓗᒍ ᐊᐱᖅᑯᑕᐅᓚᐅᕐᒪᑕ ᑖᒃᑯᓄᖓ 

ᑐᓂᔭᐅᓛᖅᑐᑦ ᐱᔭᕇᖅᑕᐅᑉᐸᑕ ᑲᑎᒪᔨᕋᓛᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓇᓗᓇᐃᖅᓯᔪᒪᑐᐃᓐᓇᖅᓱᖓ ᑭᒡᒍᓯᐅᔪᖅ 

ᐱᖃᓯᐅᔾᔨᓯᒪᓂᐊᕐᒪᖔᑦ ᐊᖏᖅᑕᐅᓚᐅᖅᑐᓄᑦ 

ᑕᐃᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ ᓲᕐᓗ 

ᐅᕙᒍᓪᓗ ᐊᑭᓕᖅᑕᐅᓂᐊᖅᑐᑦ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪᓗ ᑐᒃᓯᕋᐅᑎᒃᑯᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐲᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ:  

ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑎᓴᒪᐅᒻᒪᑕ 

ᑖᒃᑯᐊ ᑕᐃᒎᓯᓕᐅᖅᑎᑦ ᑐᒃᓯᕋᐅᑎᕐᖓᐅᑕ ᓄᓇᕗᑦ  

ᒐᕙᒪᒃᑯᖏᑦᑕ ᐊᑭᓕᖅᑕᖏᑦ ᑭᖑᓪᓕᖅᐹᒥ 

ᐊᑭᓕᕐᓂᐊᖅᑕᖏᑦ. ᑖᒃᑯᐊ ᑎᓴᒪᐅᓕᖅᑲᓂᐊᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᑮᓇᐅᔭᐃᑦ 

ᓱᖅᑯᐃᖅᓯᓯᒪᔪᖓ ᓄᓇᕗᑦ ᒐᕙᒪᒃᑯᖏᑦ 

ᑐᒃᓯᕋᐅᑎᓕᐅᖅᓯᒪᒻᒪᑕ. ᐅᑭᐅᒃᑯᑦ 

ᐊᖅᑯᓯᐅᕈᑎᖃᕈᒪᓪᓗᑎᒃ ᑭᕙᓪᓕᕐᒥ. ᒪᓂᑑᕙᒧᑦ 

ᐱᑐᒍᓐᓇᖁᓪᓗᒋᖅᐱ ᐊᖅᑯᓯᐅᕐᓗᑎᒃ ᑕᐅᕗᖓ 

ᐊᒻᒪᓗᑦᑕᐅᖅ ᓱᖅᑯᐃᖅᓯᓯᒪᔪᖓ ᐃᓄᐃᑦ 

ᐊᒡᒍᖅᑐᖅᓯᒪᓂᕐᒥ ᑲᑐᔾᔨᖃᑎᒌᖏᑦ 

ᑐᒃᓯᕋᐅᑎᓕᐅᖅᓯᒪᒻᒪᑕ ᑖᒃᑯᓄᓐᖓᑦᓴᐃᓐᓇᖅ 

ᑮᓇᐅᔭᓂᒃ. ᒥᓂᔅᑕ ᐅᖃᕈᓐᓇᖅᐹ 

ᐅᖃᖃᑎᒋᔭᐅᓯᒪᒻᒪᖔᑕ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᑐᒃᓯᕋᐅᑎᑦ ᑕᒪᒃᑯᐊ 

ᐋᖅᑭᒃᓱᖅᑕᐅᑦᑎᐊᖁᓪᓗᒋᑦ. 

ᐃᖅᑲᓇᐃᔭᖃᑎᒌᑦᑎᐊᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ)  ᒪᒥᐊᓇᖅᑑᒐᓗᐊᖅ 

ᑕᑯᓚᐅᓐᖏᓐᓇᑦᑎᒍ ᑐᒃᓯᕋᐅᑎᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖᖑᒐᓗᐊᖅ. ᐱᓕᕆᐊᒃᓴᐃᑦ ᑕᒪᒃᑯᐊ 

ᐊᖏᔫᑎᐊᓘᓪᓗᑎᒃ ᐊᖅᑯᓯᐅᖅᑎᓪᓗᒋᑦ. 

ᐃᓘᓐᓇᖏᑦ ᑲᑎᒪᔭᖅᑐᕈᓐᓇᖅᑯᕋᓗᐊᕐᒪᑕ 

ᒥᓂᔅᑐᖃᐃ ᐊᖏᕈᓐᓇᖅᐸᐃᓐ. 

ᑲᑎᒪᖃᑎᒌᒍᓐᓇᕐᓂᐊᕐᒪᖔᑕ ᐊᒡᒍᖅᑐᖅᓯᒪᓂᕐᒥᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᐃᒪᓐᓇ 

ᐱᖁᑎᒃᔪᐊᒃᓴᒥᒃ ᓴᓇᔪᒪᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᓄᖅᑐᐃᖅᓱᐊᓗᒃᖢᖓ 

ᑲᑎᒪᒋᐅᖃᑎᖃᑦᑕᖅᓯᒪᔪᖓ ᐊᔾᔨᒌᓐᖏᑦᑐᓂᒃ 

ᐱᓕᕆᖃᑎᒌᒍᓇᐅᔭᐅᖃᑦᑕᕐᓂᐊᖅᑐᓂᒃ 

ᒪᑐᐃᖅᓯᒪᓂᐊᖅᑎᐊᓪᓗᖓ ᑕᐃᒃᑯᓄᖓ 

ᒪᑐᐃᖓᑦᑎᐊᕐᓂᐊᕆᕗᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᓯᐊᓄᑲᐃᓐᓇᕐᓂᐊᕋᒪ ᐅᑎᕐᕕᒋᓪᓗᒍ ᑎᑭᕋᕐᔪᐊᖅ 

ᐊᒻᒪᓗ ᐃᒡᓗᓕᒑᕐᔪᒃ. ᓱᖅᑯᐃᖅᓯᓯᒪᔪᖓ ᑖᒃᑯᐊ 

ᓱᖅᑯᐃᖅᓯᖅᑕᕋ ᑕᒻᒪᖅᓯᒪᑐᐃᓐᓇᕆᐊᓕᒃ ᑭᓯᐊᓂ 

ᐃᖅᑲᓇᐃᔮᑕᐅᔪᖅ ᑕᒪᓐᓇ ᐃᖅᑲᓇᐃᖅᑕᐅᖁᓇᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑕᐃᒃᑯᐊ 

ᖃᖓᑕᓲᓂᑦ ᒥᒋᐊᖅᑐᓕᖅᑎᓪᓗᒋᑦ 

ᐃᓕᐅᖅᑲᖅᑕᐅᓲᑦ ᖃᐅᔨᒪᔾᔪᑎᐅᖃᑦᑕᖅᑐᑦ 

ᐃᓕᔭᐅᔪᖃᑦᑕᖅᑐᑦ ᓈᕝ ᑲᓇᑕᒃᑯᓐᓂᑦ, 

ᓄᕗᔭᒐᓗᐊᖅᑎᓪᓗᒍ ᒥᑦᑕᒍᓐᓇᕐᓂᐊᕐᒪᑕ 

ᑎᑭᕋᕐᔪᐊᕐᒥ, ᑲᖏᖅᖠᓂᕐᒥᓗ ᖃᖓᑕᓲᑦ 

ᒥᑦᑐᓐᓇᖁᓪᓗᒋᑦ, ᒥᓐᖏᓴᐃᓐᓇᖃᑦᑕᖅᑐᑦ 

ᐃᓄᐃᓴᓪᓕᒋᐊᖁᓪᓗᒋᑦ. ᒥᓂᔅᑕ ᖃᐅᔨᒪᕚ 

ᑕᒪᑐᒧᖓ ᐱᓕᕆᐊᖑᔪᒧᑦ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᑦ ᐃᓚᐅᕚ ᑖᒃᑯᓄᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᖃᑎᒌᔅᓯᒪᓕᕐᒥᔪᑦ 

ᐊᐃᐳᕉᑎᓪᓗᒍ ᐅᖃᖃᑎᖃᓚᐅᖅᑐᑦ, ᑭᓯᐊᓂᓗ 

ᒫᓐᓇᐅᔪᖅ ᖃᐅᔨᒪᑦᑎᐊᓗᐊᓐᖏᑦᑐᖓ 

ᓇᓃᓕᕐᒪᖔᖅ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒋᐊᑲᐃᓐᓇᕐᓗᒍ ᐊᐱᖅᑯᑕᐅᓚᐅᖅᑐᖅ, ᒥᓂᔅᑕ 

ᕿᒥᕐᕈᓇᒋᐊᒃᑲᓂᕐᓂᐊᖅᐹ ᑖᓐᓇ 

ᖃᐅᔨᒋᐊᕈᓐᓇᕐᓂᐊᖅᐸᐅᒃ ᓯᕗᒧᐊᑦᑎᐊᖁᓪᓗᒍ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᒍᑕᒫᑦ 

ᑲᑎᒪᔾᔪᑕᐅᖃᑦᑕᖅᑐᖅ. ᐄ, ᑲᑎᒪᓛᖅᑐᒍᑦ 

ᐊᑯᓂᐅᓐᖏᑦᑐᖅ, ᒫᓐᓇᐸᓗᕈᓗᒃ 

ᑲᑎᒪᖃᑎᒋᓛᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖃᖓᑕᓲᓕᕆᓂᐅᑉ ᒥᒃᓵᓄᑦ. 

ᑲᒻᐸᓂᒥᑦ ᐅᖃᐅᓯᖃᕈᒪᓐᖏᑦᑐᖓ 

ᖃᖓᑕᓲᓕᕆᔨᑕᖃᖅᐹ ᑭᕙᓪᓕᕐᒥᑦ ᒫᓐᓇ 

ᓴᓇᕙᓪᓕᐊᓕᕐᒪᑕ ᐅᑕᖅᑭᕕᒃᓴᒥᑦ, ᐃᒡᓗᓕᐅᕈᒪᒻᒪᑕ 

ᖃᓂᒋᔮᓂᑦ ᑲᖏᖅᖠᓂᕐᒥᑦ ᐅᑕᖅᑭᕕᐊᑕ. ᑕᐃᓐᓇ 

ᑐᖅᑲᖅᑕᕐᕕᒻᒥᑦ ᑕᐃᒃᑯᐊ ᖃᖓᑕᓲᒃᑯᑦ ᐊᖅᑯᓵᓲᑦ 

ᑲᖏᖅᖠᓂᕐᒧᑦ, ᐊᐅᓪᓚᕆᐊᖅᑐᖅᑐᑦ ᐋᓐᓂᐊᕕᖕᒧᑦ 

ᐊᑯᓂᐊᓗᒃ ᐅᑕᖅᑭᖃᑦᑕᕐᒪᑕ. ᑖᓐᓇ ᐱᓕᕆᕕᓯ 

ᖃᐅᔨᒪᕚ, ᐃᑲᔪᖅᐸᓘ ᑖᒃᓱᒥᖓ 

ᐱᓕᕆᐊᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᓯᒪᔭᒃᑯᓪᓕ 

ᐊᑐᖅᑐᐊᖅᑕᐅᒐᔭᖅᑐᖅ, ᓄᓇᒥᑦ ᐊᑐᖅᑐᐊᕋᔅᓴᒥᑦ 

ᐊᑐᐃᓐᓇᕈᐃᒐᔭᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᖏᕈᓐᓇᖅᑳ ᑐᑭᓯᒃᑲᓐᓂᕈᑎᔅᓴᓂᒃ 

ᖃᐃᑦᑎᑲᓐᓂᓛᕐᓂᐊᕐᓂᕋᕐᓗᓂ ᑕᒪᓐᓇ ᐱᓪᓗᒍ? 

ᓂᕈᐊᖅᑎᒋᓯᒪᔭᓐᓄᑦ ᑐᓴᖅᑕᐅᒍᒪᓪᓚᕆᒃᑲᔭᕐᖓᑦ,  

ᐊᑑᑎᖃᓪᓚᕆᓪᓗᓂᓗ, ᒐᕙᒪᒃᑯᑦ ᖃᓄᖅ  

ᐊᑑᑎᖃᕐᒪᖔᑕ ᑐᓴᕈᒪᓪᓚᕆᒃᑲᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ 

ᐱᒋᐊᓕᕋᑖᕐᓂᕐᒦᓕᑕᐃᓐᓇᕐᖓ, 

ᐊᖏᑦᑕᐅᑎᒋᔪᓐᓇᖏᓐᓇᒃᑯ ᐱᒋᐊᓕᕋᑖᖅᑎᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᒐᒪᓕ ᑖᓐᓇ ᓇᒻᒥᓂᖃᐅᑎ ᑕᒪᐅᖓ 

ᑎᑭᑎᑦᑎᓂᐅᓴᒻᒪᑦ ᐃᓪᓗᔅᓴᓂᒃ ᒫᓐᓇ ᐊᐅᔭᖅ 

ᓴᓇᔭᐅᒐᔭᖅᑐᓂᒃ. ᒥᓂᔅᑕᓕ ᑖᓐᓇ 

ᑕᑯᒋᐊᖁᑦᑕᕋᓗᐊᖅᑲᕋ ᑖᔅᓱᒥᖓ. ᑕᐃᑲᓂᖃᐃ 

ᑲᑐᔾᔨᖃᑎᒌᓐᓂᖅ, ᑲᑐᔾᔨᖃᑎᒌᒍᓐᓇᐸᓪᓚᐃᒐᔅᓯ 

ᓇᒻᒥᓂᖃᐅᑎᓗ. ᐅᖃᐅᓯᔅᓴᑐᐃᓐᓇᖅ ᑖᓐᓇ. 

 

ᒫᓐᓇᓕ ᑕᐃᒪ ᑭᕙᓪᓕᕐᒥᑦ ᐳᓛᕆᐊᖅᑐᓄᑦ 

ᑐᓐᖓᓱᑎᑦᑎᕕᒃ ᑲᖏᖅᖠᓂᕐᒥᑦ ᐅᖃᐅᓯᕆᓂᐊᕋᒃᑯ, 

ᑕᕝᕙᓂ ᓇᓗᓇᐃᖅᑐᕈᑎᖏᓐᓂᑦ 

ᓇᓗᓇᐃᖅᓯᓯᒪᒻᒪᑕ ᐊᑭᑭᓐᓂᖅᓴᐅᓂᐊᓕᕐᖓᒡᒎᖅ, 

ᐊᑭᒋᓂᐊᖅᑐᒋᔭᒥᓂᕐᓂᑦ ᐊᑭᑭᓐᓂᖅᓴᐅᓂᐊᖅᑐᒋᔭᖅ 

ᐊᒻᒪᓗ ᑮᓇᐅᔭᓂᒃ ᐃᓚᓐᖓᖅᓯᕕᐅᓯᒪᓪᓗᓂ ᒍᕋᐃᔅ 

ᕙᐃᒧᑦ ᐊᖅᑯᑎᓕᐊᕐᒧᑦ, ᑐᓚᑦᑕᕐᕕᓕᐊᕐᒧᑦ 

ᓅᑦᑎᓯᒪᔪᖃᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ? ᓄᑖᖑᓪᓗᖓ 

ᒪᓕᒐᓕᐅᖅᑎᐅᓪᓗᖓ ᑐᑭᓯᑦᑎᐊᓲᕆᓐᖏᓇᒃᑭᑦ 

ᖃᓄᖅ ᐊᐅᓚᒻᒪᖔᑕ. ᖃᓄᕐᓕ ᑕᐃᒪ 

ᐃᖏᕐᕋᔪᓕᕆᔨᒃᑯᑦ ᐊᐅᓪᓛᖅᑎᕆᒍᓐᓇᖅᑲᑦ 

ᐳᓚᕋᖅᑐᓕᕆᔨᒃᑯᓐᓂᑦ ᐱᓕᕆᐊᖑᔪᓂᑦ, ᑭᕙᓪᓕᕐᒥᑦ 

ᑕᐅᕗᖓ ᒍᕋᐃᔅ ᕙᐃᒥᑦ ᐊᖅᑯᑎᓕᐅᕐᓂᕐᒧᑦ, 

ᑐᓚᑦᑕᕐᕕᓕᐅᕐᓂᕐᒧᓪᓗ ᖃᓄᖅ 

ᐊᐅᓪᓛᖅᑎᕆᓲᖑᒐᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓄᑖᖑᒻᒥᒐᒪᑦᑕᐅᖅ, 

ᑐᑭᓯᓯᒪᔭᕋᓕ ᑕᐃᒪᐃᒍᓐᓇᖅᑎᑕᐅᔪᒍᑦ 

ᐊᐅᓪᓛᖅᑎᕆᖃᑦᑕᕈᓐᓇᖅᑎᑕᐅᔪᒍᑦ ᑮᓇᐅᔭᓂᒃ, 

ᐊᑭᑐᔪᖅᑐᕈᑎᔅᓴᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐄ 

ᐊᐱᕆᒋᐊᒃᑲᓐᓂᑦᑎᐊᒻᒪᕆᓕᕐᓚᖓ 

ᓇᓗᓇᐃᖅᑕᐅᖁᔨᒐᓗᐊᕋᒪ $175,000 

ᖁᕐᓗᖅᑐᐊᕐᔪᒥ ᐱᓕᕆᐊᒧᑦ ᑐᕌᖓᑦᑕᖅᑯᖅ 

ᖃᑦᑎᑖᓚᕌᕐᓂᐊᕐᓂᕐᖓᑕ ᖁᕐᓗᖅᑐᐊᕐᔪᒥ 

ᖃᑦᑎᑦᑖᓚᓂᒃ ᑐᓂᓯᓯᒪᓕᖅᑲᑦ ᒐᕙᒪᒃᑯᑦ 

ᖁᕐᓗᖅᑐᐊᕐᔪᒧᑦ ᐊᖅᑯᑎᓕᐊᖑᓂᐅᓴᔪᒧᑦ. 

ᑎᑎᕋᐅᔭᖅᑕᐅᓂᖓᓄᑦ ᐊᕙᑎᓕᕆᔭᐅᓂᖓᓄᑦ 

ᑕᒪᒃᑯᓄᖓᕈᓘᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᖃᐅᔨᒪᓐᖏᒻᒥᒐᒃᑯᑦᑕᐅᖅ ᐱᒋᐊᓚᐅᖅᑎᓐᓇᖓ 

ᐱᓕᕆᐊᖑᓐᓂᕐᖓᖅ. ᑐᓴᐅᒪᓐᖏᓇᒃᑯᑦ ᑖᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐃᒃᓯᕙᐅᑖᖅ ᖃᓄᐃᒃᓴᖏᒃᑯᕕᑦ 

ᒥᓂᔅᑐ ᖃᐃᑦᑎᒍᓐᓇᓕᖅᑲ ᑐᑭᓯᑲᓐᓂᕈᑎᒃᓴᓂᒃ 

ᖃᐃᑦᑎᓛᖁᑐᐃᓐᓇᓕᕐᓚᒍ ᖃᑦᑎᑦᑖᓚᓂᒃ 

ᑮᓇᐅᔭᐃᖅᓯᒪᓕᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᖁᕐᓗᖅᑐᐊᕐᔪᒧᑦ ᐊᖅᑯᑎᓕᐅᕐᓂᕐᒧᑦ 

ᑐᓚᑦᑕᕐᕕᓕᐅᕐᓂᕐᒧᓪᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑐᓂᓯᒍᓐᓇᑦᑎᐊᖅᑐᒍᖅᐲ ᑲᑎᖅᓱᓚᐅᕐᓗᒋᑦ 

ᑐᓂᓯᒍᓐᓇᑦᑎᐊᓛᖅᑐᒍᑦ. ᐃᒃᓯᕙᐅᑕᖅ 

ᐊᖅᑯᑎᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᑐᐃᓐᓇᕐᓗᒍ ᑖᓐᓇ ᑮᓇᐅᔭᖅ 

ᐊᖏᖅᑕᐅᓯᒪᔪᖅ ᑮᓇᐅᔭᑦ ᐊᑐᖅᑕᐅᓯᒪᔪᓪᓗ 

ᓴᓂᓕᕇᑦᑎᓪᓗᒋᒃ ᑕᑯᔪᒪᔭᒐᕋᒃᑭᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᕙᖓ ᑐᑭᓯᓯᒪᔭᖓᒍᓪᓗ 

ᑕᒪᒃᑭᒃ ᐱᑎᒃᑲᔭᖅᑕᕗᑦ. ᖁᕐᓗᖅᑐᐊᕐᔪᒥᒃ 

ᐱᔾᔪᑎᓖᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕐᓗᖅᑐᐊᕐᔪᒃ ᐊᐱᖅᑯᑎᒋᒃᑲᓐᓂᔮᒍᓐᓃᖅᑲᕋ 

ᑭᓯᐊᓂ ᐃᑲᔪᖅᓯᖅᑕᕋᓗᐊᕋ ᐃᓱᒪᒋᑐᐃᓐᓇᖅᑐᒍ. 

ᐅᔭᕋᓐᓂᐊᖅᑐᓕᕆᓂᖅᑕᐅᖅ ᓄᓇᕘᒻᒥ 

ᐃᑲᔪᖅᓱᕐᒥᒐᒃᑯ ᑕᐃᒪᒃ.  

 

ᐃᖃᓗᓐᓂ ᐊᐅᓪᓚᕆᐊᖅᑐᕐᕕᒃ ᖃᖓᑕᓲᒃᑯᑦ 

ᐋᖅᑭᒋᐊᖅᑕᐅᓂᖓ. ᑕᐃᑲᓂ ᓇᓗᓇᐃᖅᑎᕈᑎᒥ 

ᐅᖃᖅᓯᒪᒻᒪᑦ ᑲᑦᑐᓛᑦᑖᖑᓚᐅᖅᑎᓐᓇᒍ ᓯᕗᓕᖅᑎᑦ 

ᑲᑎᒪᔨᕋᓛᖏᓐᓄᑦ ᐊᖏᖅᑕᐅᒥᓂᖅ ᐊᒻᒪ  

ᓄᓇᑖᕈᑕᐅᓯᒪᔪᓂ ᓈᓴᐅᑎᓕᒃ 24 

ᒪᓕᑦᑕᐅᑦᑎᐊᕋᓱᐊᖅᑐᒥᓂᐅᓪᓗ. ᑕᐃᒪᓪᓗ 

ᐃᖅᑲᓇᐃᔭᖅᑎᑦᑎᓂᐊᖅᑐᒥᓂᐅᓪᓗᑎᒃ ᐃᓄᓐᓂᒃ  

ᓇᓗᓇᐃᖅᓯᒪᔭᖏᓐᓂ ᖃᑦᑎᐅᓂᖏᓐᓂᒃ 

ᐊᒥᓲᓂᖅᓴᐅᑎᑕᐅᒐᓱᓪᓗᑎᓪᓗ.  

 

ᖃᑦᑎᓪᓚᑖᐸᓗᐃᑦ ᖃᑦᑎᐸᓗᐃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓐᓂᖅᑲᑦ ᑕᐃᓐᓇ 

ᓴᓇᔭᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ 

ᐊᖏᖃᑎᒌᒍᑎᐅᑉ ᐊᑖᓂ IALP ᐅᑯᐊ 

ᒪᓕᑦᑕᐅᔭᕆᐊᓕᒥᓃᑦ. 15 ᐳᓴᖏᖏᑦ 

ᑮᓇᐅᔾᔭᑦᓴᒍᓐᓇᖅᑐᐃᑦ ᓄᓇᕗᒻᒥᐅᓄᑦ ᐃᓄᓐᓄᑦ 

ᑮᓇᐅᔾᔭᑦᓵᖑᔭᕆᐊᓕᒥᓃᑦ. ᐃᓄᓐᓄᓪᓗ 

ᓇᒻᒥᓂᖃᐅᑎᖏᑦ $16 ᒥᓕᐊᓐ ᐱᔭᐅᒋᐊᓕᒥᓃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒍᓐᓇᖅᑲᑦ ᑕᐃᒪᓐᓇᓪᓚᕆᒃ 

ᐃᖅᑲᓇᐃᔭᖅᑎᑕᐅᔭᕆᐊᓕᓐᓂᒃ 

ᐃᖅᑲᓇᐃᔭᖅᑎᑦᑎᓐᓂᕋᓗᐊᕐᒪᖔᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᖅᑲᐅᒐᒪ 17 ᐳᓴᖑᒋᐊᖃᕐᖓᑦ 

15 ᐳᓴᖑᒋᐊᖃᕐᖓᑦ 17 ᐳᓴᒥᓃᑦ. (ᑐᓵᔩᑎᒍᑦ) 

ᖄᖐᒐᓛᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓈᖅᐸᕋ ᒥᓂᔅᑐ, ᒪ’ᓇ, ᐃᕿᕙᐅᑖᖅ. 

ᑕᒪᑦᑐᒪ ᒥᖄᓄᑦ ᒥᖅᑕᕐᕕᕈᔪᔪᐊᖅᑕ ᒥᖄᓄᑦ  

ᐊᐱᖅᑯᑕᒃᑲᓐᓂᕈᒪᖅᑐᒍᑦ ᐅᓪᓗᓂ ᖃᐃᔪᓂ ᑕᖅᑭᓂ 

ᖃᐃᔪᓂ ᖃᐅᔨᒪᔪᒍᑦ. ᐅᖃᐅᕿᕿᕆᐊᖃᕋᑦᑎᒍ 

ᖁᖃᐃᒻᒪ. ᐊᐱᖅᑯᑎᑦᑕᖃᕈᓐᓃᖅᑐᖓ ᐃᕿᕙᐅᑖᖅ. 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᔪᒃᑖᖅ. ᐊᐱᖅᑯᑎᒃᓴᖃᖅᑮᑦ?  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥᑦ 

ᐊᐱᕆᓂᐊᖅᑐᖓ. ᐅᓇ ᑭᐅᖅᑰᖅᑲᐅᔭᕋᓗᐊᖓ 

ᑐᑭᓯᑦᑎᐊᖅᑲᐅᓐᖏᓇᒃᑯ. ᑖᒃᑯᐊ ᐅᑕᖅᑭᕕᑐᖄᓗᐃᑦ 

ᐊᑯᓂᐊᓗᒃ ᓄᓇᓕᓐᓃᑦᑐᑦ, ᑖᓐᓇ ᕿᑭᖅᑕᕐᔪᐊᖅ 

ᐱᖃᑕᐅᒻᒪᑦ ᐅᑕᖅᑭᕖᑦ 

ᐲᔭᖅᑕᐅᔭᕆᐊᖃᖅᓯᒪᔪᑐᖄᓘᒐᓗᐊᑦ. ᑖᒃᑯᐊ 

ᐲᔭᖅᑕᐅᔭᕆᐊᖃᕐᓂᖏᑦ, ᐲᔭᖅᑕᐅᓛᕐᓂᖏᑦ ᐅᑯᐊ 

ᒫᓂ ᑕᕝᕙᓂ 2018-19 ᐸᕐᓇᑕᐅᓯᒪᔫᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓕᓴᕆᔭᐅᓯᒪᔪᖅ ᓴᓂᑭᓗᐊᖅ ᑕᒫᓂ 

ᐊᕐᕌᒍᒥᑦ ᐅᑯᐊ ᐊᖏᖅᑕᐅᑉᐸᑕ. ᑕᐃᒃᑯᐊ 

ᐱᖓᓱᐃᑦ ᐊᒥᐊᒃᑯᐃᑦ ᑐᑭᓯᒪᓐᖏᑦᑐᒍᑦ ᓱᓕ 

ᐃᓛᖃᐃ ᖃᐅᔨᓴᕐᓗᑕ ᓇᓪᓕᐊ ᑲᔪᓯᒋᐊᕋᔭᕐᒪᖔᖅ 

ᖃᐅᔨᓴᒋᐊᖃᖅᑯᒎᓚᖅᑲᐅᕗᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓖᑦ ᑎᓴᒪᒃᑲᓐᓃᑦ ᐲᔭᖅᑕᐅᔭᕆᐊᖃᕋᔭᖅᑐᑦ, 

ᐊᕐᕌᒍᓂᖅᑲᐃ ᓇᓪᓕᑭᑕᖅᑕᐅᓗᑎᒃ 

ᐱᓕᕆᐊᖑᒐᔭᕆᕙᑦ ᑭᓯᐊᓂ, ᐊᕐᕌᒍᒥᑦ 

ᐊᑕᐅᓯᐅᓐᖏᑦᑐᒥᑦ, ᐊᕐᕌᒍᒥᑦ ᐊᑕᐅᓯᕐᒥᑦ 

ᐲᔭᖅᑕᐅᒐᔭᖅᑳᑦ ᐅᕝᕙᓘᓐᓃᑦ ᐊᕐᕌᒍᑦ  

ᓇᓪᓕᑭᑕᖅᑕᐅᓗᑎᒃ ᑭᓯᐊᓂ ᐲᔭᖅᑕᐅᒐᔭᕆᕙᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᐸᕐᓇᑦᓯᒪᔪᒍᑦ ᐊᕐᕌᒍᑕᒫᑦ 

ᑐᐱᖅᓱᖃᑦᑕᓚᖓᕗᒍᑦ ᑖᒃᑯᐊ ᑕᓪᓕᒪᓂᖅᑲᐃ 

ᐊᕐᕌᒍᓂᑦ ᑖᓐᓇ ᐊᕐᕌᒍᕗᑦ ᐃᓚᒋᔭᐅᑉᐸᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᒻᒪᑦ ᑖᔅᓱᒥᖓ, ᓂᕆᐅᒋᔭᖃᕐᓂᐊᖅᐳᒍᑦ 

ᑕᒪᔅᓱᒥᖓ. ᐊᓯᐊᓅᕐᓗᖓᓗ, ᑕᐃᒪ ᑭᒡᒐᑐᖅᑕᒪ 

ᐊᐃᑉᐸᖓ ᑲᖏᖅᑐᒑᐱᒃ ᑖᓐᓇ 

ᑲᑎᒪᖃᑎᒋᖃᑦᑕᓚᐅᕋᒃᑭᑦ ᑕᒪᒃᑯᐊ ᑎᒥᐅᔪᑦ, 

ᑖᒃᑯᐊ ᕼᐋᒪᓚᒃᑯᑦ ᑲᑎᒪᖃᑎᒋᖃᑦᑕᓚᐅᕐᒥᒐᒃᑭᑦ. 

ᐅᓇ ᐅᖃᐅᓯᐅᖁᔭᐅᓚᐅᕐᖓᑦ ᑐᑭᓯᔭᐅᔪᒪᓪᓗᓂᓗ, 

ᒥᕝᕕᖓᐅᓇ ᑲᖏᖅᑐᒑᐱᐅᑉ ᖃᖓᒃᑯᑦ 

ᐅᐃᒍᔭᐅᒋᐊᕈᓐᓇᕋᔭᕐᒪᖔᖅ, 

ᐃᓚᔭᐅᒋᐊᕈᓐᓇᕋᔭᕐᒪᖔᕐᓗ 

ᐸᕐᓇᑕᐅᓯᒪᓐᖏᑦᑐᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᐱᖅᓲᑎ 

ᕿᒥᕐᕈᐊᖅᑕᐅᓯᒪᔪᖅ, ᓇᓗᓇᓐᖏ ᑭᓯᐊᓂ 

ᖃᐅᔨᓴᖅᑕᐅᒃᑲᓐᓂᕆᐊᓕᒃ ᓲᖃᐃᒻᒪ ᓱᓕ 

ᖃᐅᔨᓴᕐᓂᖅ ᑕᑭᓪᓕᒋᐊᖅᑕᐅᒍᓐᓇᕐᒪᖔᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑕᐅᕙᓂ ᓂᕆᐅᒋᓂᐊᕆᕙᕗᑦ ᖃᖓᒃᑯᑦ 

ᑐᓂᔭᐅᔪᓐᓇᓛᕐᒪᖔᖅ ᐅᕙᑦᑎᓐᓄᑦ. ᒫᓐᓇ 

ᐃᖏᕐᕋᓂᕆᔭᕗᑦ 

ᐊᑲᐅᓐᖏᑐᓪᓚᕆᐊᓘᖃᑦᑕᓕᕐᖓᑦ, ᑕᒫᓂ 

ᕿᑭᖅᑖᓗᒻᒥᑦ ᐱᓗᐊᖅᑐᖅ, ᖃᖓᑕᓲᑦ 

ᐊᑲᐅᓐᖏᓐᓂᖏᓐᓄᑦ. ᑕᐃᒃᑯᐊ ᓄᑖᑦ ᖃᖓᑕᓲᑦ 

ᐊᑐᖅᑕᐅᕙᓕᖅᑐᑦ ᒥᒍᓐᓇᓐᖏᒻᒪᑦ ᑕᑉᐱᑯᖓ 

ᑲᖏᖅᑐᒑᐱᒻᒧᑦ, ᒥᕝᕕᖓ ᓇᐃᓗᐊᕐᓂᖓᓄᒡᒎᖅ. 

ᑖᓐᓇ ᓂᕆᐅᒋᔭᐅᓪᓚᕆᒻᒪᑦ ᑲᖏᖅᑐᒑᐱᒻᒥᐅᓄᑦ 

ᒥᕝᕕᖓ ᑕᑭᓪᓕᒋᐊᖅᑕᐅᓛᕐᓂᖓᓂᑦ ᑕᐃᒃᑯᐊ 

ᖃᖓᑕᓲᑦ ᐊᑐᖅᑕᐅᖃᑦᑕᓕᖅᑐᑦ ᒫᓐᓇ 

ᐱᒍᓐᓇᖅᓯᔪᓐᓇᕋᔭᕐᓂᖓᓗ ᑖᓐᓇ 

ᓂᕆᐅᒋᔭᐅᔾᔪᑕᐅᒻᒪᑦ. ᐸᕐᓇᑕᐅᓯᒪᓂᖓᖃᐃ  

ᓇᓗᓇᕈᓐᓃᖅᑎᑕᐅᓯᒪᓕᖅᑲᑦ ᐅᕙᑦᑎᓐᓄᑦ ᑖᓐᓇ 

ᑐᓂᔭᐅᔪᓐᓇᕋᔭᖅᑲ ᖃᖓᒃᑯᑦ 

ᐱᓕᕆᐊᖑᔪᓐᓇᕋᔭᕐᒪᖔᖅ ᐸᕐᓇᐅᑎᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᓴᖅᑕᐅᓂᐊᕐᓂᕋᖅᑲᐅᒐᒃᑯ ᑖᓐᓇ 

ᖃᐅᔨᔾᔪᑕᐅᒐᔭᖅᑐᖅ ᐅᐃᒍᔭᔅᓴᐅᒻᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ  

ᕿᔪᒃᑖᖅ. 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᒻᒪᑦ ᑖᔅᓱᒥᖓ. ᐄ, ᐱᕕᓕᕐᔪᐊᕌᓗᒃ ᑖᓐᓇ 

ᖃᐅᔨᒪᒐᑦᑎᒍ ᑲᖏᖅᑐᒑᐱᐅᑉ ᓄᓇᖓ ᑕᑯᓪᓗᒍ, 

ᑕᐅᕗᖓ ᐊᕗᖔᓗᑐᐃᓐᓇᖅ ᐅᐃᒍᔭᐅᔪᓐᓇᕐᖓᑦ 

ᐱᕕᑭᔅᓴᖏᓪᓚᕆᒻᒪᑦ. ᑕᒪᓐᓇ 

ᓇᐃᒐᓱᑐᐃᓐᓇᖅᓯᒪᔫᔮᕐᖓᑦ ᒥᑦᑕᕐᕕᖓ. ᑖᓐᓇ 

ᑕᑭᔪᐊᓘᔪᓐᓇᖅᑑᔭᕐᖓᑦ ᐊᕗᖔᓗᒃ ᒪᓂᕋᐅᒻᒪᑦ 

ᑕᒪᓐᓇ ᒥᑦᑕᕐᕕᖓᑕ ᖃᓂᒋᔮ. ᐸᕐᓇᑕᐅᓕᖅᑲᑦ 

ᑖᓐᓇ ᖃᐅᔨᒪᔭᐅᒋᐊᕋᔭᕐᖓᑦ 

ᐅᖃᐅᓯᕆᑐᐃᓐᓇᖅᑕᕋ ᓇᐃᓈᖅᑐᒍ 

ᐊᐱᖅᑯᓯᐅᓗᐊᓐᖏᑦᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᕖᑦ 

ᐅᖃᑐᐃᓐᓇᖅᑭᓪᓘᓐᓃᑦ? ᑭᖑᓪᓕᕐᒨᓕᖅᑕ 

ᐊᐱᖅᓱᓐᖑᓱᒃᑐᒧᑦ ᒥᔅᑕ ᒥᑭᓐᖑᐊᕐᒧᑦ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᑕᖅᑭᕕᖕᓂ 

ᐅᖃᓗᒃᑕᖅᑭᓪᓗᒋᑦ ᖃᒪᓂ’ᑐᐊᕐᒥ ᒫᓐᓇ 

ᓄᑖᓐᖑᖅᑎᒐᐅᒻᒪᑦ ᖃᐅᔨᒪᑉᓗᒍᓗ. ᐅᓇ 

ᕼᐃᕗᓪᓕᖅᐹᖅ ᐊᐱᖅᑯᑎᒋᔭᕋ ᑕᐃᓐᓇ ᑎᒥᖁᖅ 

ᓇᓛᓃᓐᓂᖅᑲᖅ ᐊᔭᐅ ᐃᓚᖏᑦ ᑕᐃᑯᐊ 

ᐱᓚᒃᑕᐅᒐᓂᖄᖅᑐᑦ ᐅᕝᕙᓘᓐᓃᑦ ᑕᒪᒃᑯᐊ ᐃᓐᓇᐃᑦ 

ᐃᒃᓯᕙᐅᑕᕐᒥᒃ ᐊᒃᓴᓗᐊᒻᒥᒃ ᐊᑐᕆᐊᖃᖅᑕᕐᒪᑕ 

ᑎᐊ’ᓇᐃᑦᑐᒥᒃ ᐊᓐᓇᑎᔭᐅᓂᐊᕐᒪᖔᑦ 

ᕼᐃᕗᓪᓕᖅᐹᒥ ᐊᐱᖅᑯᑎᒐ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒃᑯᐊ ᓴᓇᔪᒥᓃᑦ ᒫᓐᓇ 

ᑐᐱᖅᓱᕇᖅᓯᒪᔪᒍᑦ ᑖᓐᓇ ᐃᓚᔭᐅᒍᓐᓇᕐᒪᖔ 

ᓴᓇᔭᐅᔪᓄᑦ ᐊᑭᖓ ᐃᓗᐊᓃᑦᑎᓪᓗᒍ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ ᒥᓂᔅᑕ ᐅᖃᖅᑲ ᑕᐃᓐᓇ ᑳᓐᑐᕌᒃᑦ-ᑕᐅᓯᒪᔪᖅ 

ᑭᖑᓪᓕᖅᐹᒥ ᐅᖃᕐᓂᖃᕐᓂᐊᖅᑐᖅ 

ᓴᓇᔪᖃᕐᓂᐊᕐᒪᖔᖅ ᐊᒃᓴᓕᐊᓕᓐᓄᑦ ᐃᒃᓯᕚᖅᑐᓄᑦ 

ᐃᓯᕐᕕᐅᒍᓐᓇᕋᔭᖅᑐᒥᒃ ᒥᕝᕕᐅᑉ ᓇᓛᓂᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒥᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᐋᒡᒐᐃ. ᐃᒪᐃᓕᔪᖓᓕ 

ᑳᓐᑐᕌᒃᑦ-ᓯᓯᒪᒐᑦᑕᐃᓛᒃ ᐱᓕᕆᔪᒥᒃ. 

ᐃᓚᓕᐅᑎᔭᐅᖁᓂᐊᖅᑕᕋᓗᐊᕗᑦ 

ᐱᓕᕆᐊᕆᓂᐊᖅᑕᖏᓐᓄᑦ 

ᐃᓚᓕᐅᔾᔭᐅᒍᓐᓇᖏᒻᒪᖔᖅ ᐊᐱᕆᓂᐊᖅᑐᒍᑦ.  

ᑳᓐᑐᕌᒃᑦ-ᓯᒪᔭᕗᑦ ᐊᖏᑦᑕᐅᑎᒋᓐᖏᑉᐸᑦ 

ᑐᒃᓯᕋᕈᑎᒃᑯᕐᓗᓂ ᑭᓯᐊᓂᐅᒋᐊᖃᕐᓂᐊᕐᒥᒻᒪᑦ. 

ᑳᓐᑐᕌᒃᑦ-ᒐᓱᐊᕋᑦᓴᐅᓗᓂ ᓴᖅᑭᕆᐊᖃᕐᓂᐊᕋᑦᑎᒍ 

ᒫᓐᓇ ᓴᓇᑎᑕᕗᑦ ᐊᖏᓐᖏᑉᐸᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᐅᓕᖅᑐᖅ ᒪᓕᒐᐃᑦ ᒪᓕᒡᓗᒋᑦ ᑕᒪᓐᓇ 

ᓯᕗᓪᓕᐅᔾᔭᐅᓯᒪᔭᕆᐊᓕᒃ 

ᖁᕝᕙᓯᒃᑐᕐᔪᐊᒻᒪᕆᐊᓘᑎᑕᐅᔭᕆᐊᓕᒃ ᑲᓇᑕᒥ 

ᓇᓂᑐᐃᓐᓇᖅ ᓄᓇᕗᒻᒥᓪᓗ ᑲᐃᓪᓗᐊᕈᑎᓂᒃ 

ᐊᑐᖅᑐᑦ ᑕᐃᒃᑯᐊ ᐃᓯᕈᓐᓇᖃᑦᑕᕐᓂᐊᕐᒪᑕ ᑕᐃᑯᖓ 

ᐅᑕᖅᑭᕕᖕᒧᑦ. ᑖᓐᓇ ᓂᓪᓕᐅᑎᒃᓴᑐᐃᓐᓇᖅ ᐊᒻᒪᓗ  

ᑕᐃᓐᓇ ᑕᑯᔪᒪᓪᓗᒍ ᖃᒪᓂᑦᑐᐊᕐᒥ ᐄ ᑕᐃᒪᐃᑦᑐᒥᒃ 

ᑕᑯᔪᒪᑦᑎᐊᖅᑐᖓ.  

 

ᐊᓯᐊᓄᑦ, ᒪᓕᒐᓕᐅᖅᑎᐅᖃᑎᒐ ᓴᓗᒻᒪᖅᓴᐃᓂᕐᒥᒃ 

ᐅᖃᐅᓯᖃᖅᑲᐅᖕᒪᑦ. ᑖᓐᓇ ᐅᐃᒍᓂᐊᕋᒃᑯ. 209-ᓂᒃ 

ᒪᒃᐱᖅᑐᒐᕐᓂᒃ ᐅᓂᒃᑲᑕᖃᓚᐅᖅᓯᒪᖕᒪᑦ. ᐊᒻᒪᓗ 

ᑖᒃᑯᐊ ᐋᖅᑭᒃᓱᖅᑕᐅᓯᒪᓪᓗᑎᒃ ᖃᐅᔨᔭᒥᓂᒃ 

ᑎᑎᕋᐅᓯᖃᕈᓘᔭᖅᖢᑎᒃ. ᑖᓐᓇ ᐅᓂᒃᑳᖅ 

ᐃᓚᓕᐅᔾᔭᐅᓯᒪᓐᖏᑦᑐᖅ ᓇᓗᓇᐃᖅᓯᓯᒪᓪᓗᓂᓗ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᓂᒃ 

ᓯᖁᒥᑦᑎᓯᒪᓂᑯᓂᒃ ᐅᓄᑲᓪᓚᒃᑐᓂᒃ. 

ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ 

ᑖᒃᑯᐊ ᐃᓱᒪᓘᑎᒋᓚᐅᖅᓯᒪᔭᖏᑦ. ᖃᓄᐃᒻᒪᓄᓇ 

ᑲᓐᖑᓇᖅᑑᑎᑕᐅᕙ ᐅᓂᒃᑳᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ 

ᓴᐳᒻᒥᐅᓯᖅᑕᐅᓯᒪᓂᕋᖅᑕᐅᔪᖅ ᑕᖅᑲᐅᖓ 

ᐅᖃᓕᒪᕆᐊᖃᓐᖏᑦᑐᓄᑦ ᐅᖃᓕᒪᖅᑕᐅᔪᓐᓇᕐᓂᖓ 

ᐊᒻᒪᓗ ᐋᓐᓂᕈᑕᐅᓂᐊᖅᐸᑦ ᐃᓄᒻᒧᑦ ᑎᒥᓄᑦ 

ᒐᕙᒪᒃᑯᓄᓪᓘᓐᓃᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᑕᐃᒪ 

ᓲᕐᓗᓕ ᑕᐅᑐᒃᑎᑕᐅᓐᖏ ᑕᑯᑎᑕᐅᓐᖏᓐᓇᑦᑕ 

ᑕᐃᒃᑯᓇᖓ ᐅᓂᒃᑲᓂᒃ.  

 

ᐊᒻᒪᓗ ᑕᒪᒃᑯᐊ ᒪᓕᒐᓂᒃ ᓯᖁᒥᑦᓯᓯᒪᓂᑯᑦ 

ᐋᖅᑭᑦᓱᖅᑕᐅᓂᐊᖅᐸᑕ ᖃᓄᖅ 

ᐱᔭᕇᖅᑕᕐᕕᓕᐅᖅᓯᒪᕚᑦ? ᐅᕝᕙᓘᓐᓃᑦ ᑮᓇᐅᔭᓂᒃ 

ᓴᓂᕐᕙᐃᓯᒪᕕᓯ? ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᖏᓐᓂᒃ ᐊᑐᖅᑐᒃᓴᓂᒃ ᐊᒻᒪᓗ 

ᐱᔭᕇᖅᑕᕐᕕᒃᓴᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ $1 ᒥᓕᐊᓐ 

ᐅᖃᐅᓯᕆᖅᑲᐅᔭᕋ ᐊᑐᖅᑕᐅᓂᐊᖅᑐᑦ 2018-19-ᒥ 

ᑕᐃᒃᑯᐊ ᐋᖅᑭᒃᓱᕆᐊᓖᑦ ᑕᒪᕐᒥᒃ 

ᐋᖅᑭᒃᓱᖅᑕᐃᓐᓇᕆᓗᑎᒃᑯᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᕕᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᖅᑲᐃ. 

ᐱᓕᕆᕝᕕᓯ ᔫᓐ 23, 2015-ᒥ 

ᐅᓂᒃᑲᓕᐊᕆᓚᐅᖅᑕᖏᑦ ᑲᓇᑕᒥ 

ᐃᖏᕐᕋᔾᔪᑎᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐊᑐᓕᖁᔭᓕᐅᓚᐅᖅᓯᒪᒻᒪᑦ ᑕᐃᒃᑯᐊ ᒥᕝᕖᑦ 

ᐃᓘᓐᓇᖏᑦ ᑐᑦᑕᕐᕕᐅᓗᐊᖅᑐᑦ ᐊᕕᑦᑐᖅᓯᒪᔪᓂ 

ᕿᑯᓕᖅᑕᐅᓗᑎᒃ ᓴᖑᕝᕕᖃᕐᓗᑎᓪᓗ ᖃᖓᑕᓲᑦ. 

ᑖᒃᑯᐊᓕ ᖃᓄᐃᓕᖓᓕᖅᐸᑦ? ᖃᓄᐃᓕᖓᓕᖅᐸᑦ 

ᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᓇᓂᑭᐊᖅ 

ᑐᓴᖅᑕᕕᓂᓯ ᐅᕙᑦᑎᓐᓃᓐᖔᖏᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ ᑖᓐᓇ 

ᑐᓴᕋᑦᑕ ᑐᓴᕋᑦᑎᒍᑦ ᑐᓴᕈᒥᓇᖅᑐᖅ ᑕᐃᒃᑯᐊ 

ᑲᑎᒪᔨᖏᑦ ᐊᑐᓕᖁᔭᓕᐅᓚᐅᖅᓯᒪᒻᒪᑕ, 

“ᐃᓘᓐᓇᖏᑦ ᓄᓇᕗᒻᒥ ᒥᕝᕖᑦ ᑕᒻᒪᕇᒃᑯᑎᓂᒃ 

ᑕᒪᕐᒥᒃ ᐊᑐᕈᓐᓇᖅᓯᑎᓪᓗᒋᑦ ᒥᕝᕕᓕᒪᑦ ᐊᑐᓂᑦ.” 

ᖃᓄᖅ ᑭᐅᔭᐅᓯᒪᕕᓯ ᑖᓐᓇ ᐊᑐᓕᖁᔭᖅ 

ᐱᔾᔪᑎᒋᓪᓗᒍ ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᐊᒻᒪᓗ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ ᐋᖅᑭᑦᓯᒪᔭᖓᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑐᖏᓕᒪ ᐃᑲᔪᖅᑎᖓ 

ᑭᐅᑎᓐᓂᐊᕋᒃᑯ ᑖᑦᓱᒥᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

394 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᐊᓯᔾᔨᖅᑕᐅᓯᒪᓕᖅᑐᖅ 

ᐊᕐᕌᒍᓂ ᐊᓂᒍᖅᓯᒪᔪᓂ ᐊᑐᓕᖁᔭᑦ ᐱᔾᔪᑎᒋᓪᓗᒋᑦ 

ᒪᓕᑦᑐᑎᓪᓘᓐᓃᑦ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᑦ. 

ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᑲᓇᑕᒥ 

ᑭᐅᔭᐅᕙᓐᖏᑦᑐᒍᑦ. ᑭᐅᒐᔭᖅᑐᐃᓪᓕ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ. 

 

ᒐᕙᒪᑐᖃᒃᑯᓂᒃᑯᐊ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑲᓇᑕᒥ ᐊᕐᕌᒍᓄᑦ ᐊᒥᓱᑲᓪᓚᖕᓄᑦ 

ᐅᖃᖃᑎᒋᓯᒪᓕᕋᑦᑎᒍ ᐅᑭᐅᒃᑯᑦ ᐅᑭᐅᖅᑕᖅᑐᒥ 

ᐃᖏᕐᕋᔾᔪᑎᓕᕆᓂᖅ ᐱᔾᔪᑎᒋᓪᓗᒍ. ᑭᓯᐊᓂ 

ᑕᒪᒃᑯᓄᖓ ᐋᖅᑭᒃᓯᒪᔪᓂᒃ ᐱᑕᖃᓐᖏᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖅᑲᐃ. ᓄᓇᓯᐅᑎᓕᕆᓂᕐᒧᑦ ᑐᕌᖓᔪᑦ 

ᑕᑯᓐᓇᕐᓗᒋᑦ ᐊᑭᑐᔪᖅᑐᕈᑎᑦ ᓄᑕᐅᓐᖏᑦᑐᒥᒃ 

ᓄᑖᒧᑦ ᓄᑦᑎᖅᑕᐅᖃᑦᑕᖅᓯᒪᒻᒪᑕ ᐊᒻᒪᓗ ᑮᓇᐅᔭᑦ 

ᐃᓚᒋᐊᕈᑎᖏᑦ ᑕᑯᖃᑦᑕᖅᓯᒪᓪᓗᒋᖅᐱ ᐊᒻᒪᓗ 

ᓄᓇᓯᐅᑎᑦ ᐊᐅᓪᓚᕋᔪᓐᖏᑦᑐᓄᑦ ᑕᐃᒃᑯᐊ 

ᓇᓗᓇᐃᒃᑯᑕᐃᑦ ᐊᔾᔨᓐᖑᐊᓖᑦ ᐱᖃᓐᖏᖦᖢᑎᒃ 

ᐅᓄᖅᑐᑦ ᐊᔪᖅᓯᐅᖃᑦᑕᖅᖢᑎᓪᓗ ᐊᔾᔨᓐᖑᐊᓕᒻᒥᒃ 

ᐱᖃᓐᖏᓐᓂᖓ ᐱᔾᔪᒋᓪᓗᒍ. 

ᐃᓚᒋᐊᕈᑎᓄᑯᐊ ᐱᕙᓪᓕᐊᑐᐃᓐᓇᖏᓪᓗᓯ 

ᓱᓇᒃᑯᑖᓂᒃ ᐊᔾᔨᓕᐅᕈᑎᓂᒃ ᐱᕙᓪᓕᐊᓕᕆᑦᓯ 

ᐊᔾᔨᓐᖑᐊᓕᓐᓂᒃ ᑭᓇᐅᒻᒪᖔᑦ  

ᓇᓗᓇᐃᒃᑯᑕᖏᓐᓂᒃ  

ᐱᖃᑦᑕᕈᓐᓇᖅᓯᓂᐊᕐᒪᑕ ᐃᓄᐃᑦ 

ᑕᐃᒪᐃᑦᑐᖅᑖᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒃᓴᐅᕗᓯ ᐊᐱᖅᑯᑎᒋᔭᐅᖃᑦᑕᖅᓯᒪᒻᒪᑦ 

ᑖᓐᓇ ᑐᖏᓕᕋᐅᓇ ᑭᐅᑎᓐᓂᐊᕋᒃᑯᑦ ᑖᑦᓱᒥᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐋᓐᓴᓐ.  

 

ᕼᐋᓐᓴᓐ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓯᐅᑎᓕᕆᓂᕐᒧᑦ ᑐᕌᖓᔪᓂᒃᑯᐊ 

ᐱᔭᕇᖅᑕᐅᓂᐊᖅᐳᑦ ᓄᓇᕗᓕᒫᒥᓪᓗ 

ᐃᓕᐅᖅᑲᖅᑕᐅᓗᑎᒃ 2018 ᐃᓱᓕᓚᐅᓐᖏᓐᓂᖓᓂ 

ᐊᒻᒪᓗ ᑕᐃᓐᓇ ᐊᐱᖅᑯᑎᒋᔭᐃᑦ ᑕᐃᒃᑯᐊ 

ᐊᔾᔨᓐᖑᐊᓖᑦ ᑭᓇᐅᓂᕐᓂᑦ ᖃᐅᔨᒪᐅᑏᑦ, 

ᐱᔨᑦᑎᕈᑏᑦ ᑕᒪᒃᑯᐊ ᐊᑐᐃᓐᓇᐅᔪᒥᓇᖅᑐᑦ 

ᓄᓇᓕᓕᒫᓂᑦ.  

 

ᐊᒻᒪᓗ ᐃᒃᑯᐊᑦᑕᐅᖅ ᐸᓖᓯᒃᑯᑦ 

ᓚᐃᓴᑖᖅᑎᑦᑎᖃᑦᑕᕈᓐᓃᕐᒪᑕ ᐊᖁᔾᔪᑎᓂᒃ, 

ᑕᐃᒪᐃᑦᑑᒪᑦ ᕿᒥᕐᕈᓇᒋᐊᖃᓕᓚᐅᖅᑐᒍᑦ ᖃᓄᖅ 

ᑕᒪᓐᓇ ᐱᔭᕐᓂᖏᓐᓂᖓ 

ᖃᓄᖅᑑᕈᑎᒋᔪᓐᓇᕐᒪᖔᑦᑎᒃᑯᑦ ᐊᒻᒪᓗ 

ᑕᐃᒪᐃᑦᑐᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᖃᓕᕐᓗᑕ 

ᓄᓇᓕᓐᓂᑦ. ᐊᒻᒪᓗ ᐊᑐᕐᒥᔪᑦ ᒪᑯᓄᖓ 

ᐊᔾᔨᓐᖑᐊᓕᓐᓂᑦ ᑭᓇᐅᓂᕐᓄᑦ ᓇᓗᓇᐃᒃᑯᑕᓂᒃ, 

ᐊᕐᕕᐊᓂᑦ ᖃᓄᖅᑑᕈᑎᒋᔭᕗᑦ. ᓄᓇᓕᓐᓂᓗ ᑭᓱᓂᑦ 

ᐱᑕᖃᕆᐊᖃᕐᓂᐊᕐᒪᖔᑦ ᑕᐃᒪᓐᓇ ᑭᓇᐅᓂᕐᒥᑦ 

ᓇᓗᓇᐃᒃᑯᑕᓂᒃ ᓴᓇᖃᑦᑕᕐᓂᐊᕈᑦᑕ.  

 

ᑭᓯᐊᓂ ᑕᐃᒃᑯᐊ ᓄᓇᓯᐅᑎᓕᕆᓂᕐᒧᑦ ᑐᕌᖓᔪᑦ  

ᖃᕋᓴᐅᔭᒃᑰᖅᑐᑦ ᓲᕐᓗ 

ᐊᖁᔾᔪᑎᑖᕈᑏᑦ ᐊᐅᓚᓂᖏᓐᓂᑦ ᒪᓕᑦᑐᑕ 

ᑕᐃᒪᓐᓇᐅᔭᕆᐊᖃᕋᔭᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᒻᒪᑦ. 

ᒪᓕᒐᓕᐅᖅᑎᐅᓪᓗᖓ 

ᐃᓐᓄᑉᐸᓪᓕᐊᔪᕐᔪᐊᒻᒪᕆᐊᓗᒻᒥᑦ, ᐆᒻᒪᕆᑦᑐᒥᑦ 

ᓄᓇᓕᒻᒦᓐᖔᖅᓱᑕ ᑕᐃᓐᓇ ᐅᔭᕋᓐᓂᐊᕐᕕᒃ 

ᐱᔾᔪᑎᒋᓪᓗᒍ ᐊᑦᑐᐃᓂᖃᓪᓚᕆᒻᒪᑦ ᐃᓄᓐᓂᒃ, 

ᑭᓯᐊᓂ ᑕᐃᓐᓇ ᖃᕋᓴᐅᔭᒃᑰᖅᑎᑕᐅᔪᖅ 

ᑕᑯᓐᓂᕈᑦᑎᒃᑯ ᓄᑕᐅᓐᖏᑦᑐᕈᓗᓐᓂᒃ ᓱᓕ ᐊᑐᕋᑦᑕ. 

ᐃᒫᖃᐃ ᐊᐱᕆᓗᖓ,  ᑕᐃᒃᑯᐊ ᓄᑕᐅᓐᖏᑦᑐᑦ 

ᓄᑖᖑᓂᖅᓴᓂᒃ ᐃᓕᓯᕕᐅᔪᓐᓇᖅᐹᑦ ᑕᐃᒃᑯᐊ 

ᖃᒪᓂᖅᑐᐊᓕᐊᖅᑐᑦ, ᖃᒪᓂᖅᑐᐊᕐᒥᐅᑕᐃᓪᓗ 

ᐊᔾᔨᓐᖑᐊᓕᓐᓂᒃ ᑭᓇᐅᓂᕐᒥᓂᒃ 

ᓇᓗᓇᐃᒃᑯᑕᓕᓐᓂᒃ ᐱᖃᕈᓐᓇᖅᓯᓂᐊᕐᒪᑕ? ᐊᒻᒪᓗ 

ᑕᒪᓐᓇ ᓄᓇᓕᓕᒫᓄᑦ 

ᖃᒪᓂᖅᑐᐊᕐᒧᑐᐃᓐᓇᐅᓐᖏᑦᑐᖅ ᐱᕐᔪᐊᕌᓗᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓄᓇᕗᓕᒫᒧᑦ 

ᐊᑐᕋᔭᖅᑐᖅ. ᖃᒪᓂᖅᑐᐊᖅ ᐃᓕᓯᕕᐅᓇᔭᖅᑐᓂ 

ᑭᓯᐊᓂ ᖃᖓᐅᓂᐊᕐᒪᖔᑦ, ᐃᓕᖅᑯᖅᑕᐅᓂᐊᕐᒪᖔᑦ 

ᓄᓇᓕᓐᓄᑦ ᖃᖓᐅᓂᐊᕐᒪᖔᑦ 

ᐱᓯᒪᓐᖏᑐᐃᓐᓇᖅᑐᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᑭᐅᒻᒪᑦ. 

ᐅᖃᐅᓯᕆᔭᕋ, ᐊᐱᖅᑯᑎᒐᓗ ᐋᖅᑭᒋᐊᕐᓗᒍᖃᐃ; ᐄ, 

ᐃᒃᓯᕙᐳᑕᐅᑉ ᐅᖃᐅᓯᕆᔭᖓ ᑖᓐᓇᐅᒐᓗᐊᖅᑎᓪᓗᒍ 

ᑖᔅᓱᒪ ᒥᓂᔅᑕᐅᑉ ᑭᐅᔭᖓ ᐆᑦᑑᒻᒥᒎᖅ 

ᐱᒋᐊᕐᓂᐊᕐᒪᑕ ᐊᕐᕕᐊᓂᑦ.  

 

ᑭᓯᐊᓂ ᖃᒪᓂᑦᑐᐊᖅ, ᑲᖏᖅᖠᓂᕐᓗ 

ᐅᔭᕋᕐᓂᐊᕐᕕᖃᖅᑎᓪᓗᒋᒃ ᒥᑦᑎᒪᑕᓕᓪᓗ ᑕᐃᓐᓇ 

ᖃᕋᓴᐅᔭᒃᑰᖅᑎᔅᓯᒪᔪᑦ ᐊᔾᔨᓐᖑᐊᓖᑦ ᑭᓇᐅᓂᕐᒥᒃ 

ᓇᓗᓇᐃᒃᑯᑖ ᐃᑲᔪᖅᑐᓪᓚᕆᐊᓘᔪᖅ ᑕᐃᒃᑯᓄᖓ 

ᓴᓇᕕᔾᔪᐊᓐᓂᑦ, ᓲᕐᓗ ᐅᔭᕋᓐᓂᐊᕐᕕᓐᓂᑦ 

ᐃᖅᑲᓇᐃᔭᖃᑦᑕᕐᓂᐊᖅᑐᓂᒃ ᐊᒻᒪᓗ 

ᑐᐊᕕᐅᑕᐅᔭᕆᐊᖃᖅᑐᓂ. 6 ᑕᖅᑮᑦ 

ᓈᓚᐅᓐᖏᓐᓂᖏᓐᓂᑦ ᓄᑖᓂᒃ ᑕᑯᔪᒪᓂᐊᖅᑐᖓ 

ᖃᒪᓂᖅᑐᐊᕐᒧᑦ ᐃᓕᔭᐅᔪᓂᒃ, ᓄᓇᓖᓪᓗ 

ᐊᓯᖏᓐᓂᑦ ᐅᔭᕋᓐᓂᐊᕐᕕᓕᓐᓂᑦ ᓲᕐᓗ 

ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᐃᓄᐃᑦ ᐊᒻᒪᓗ 

ᐃᖅᑲᓇᐃᔮᖅᑖᖅᐸᓪᓕᐊᒍᓐᓇᕐᓂᐊᕐᒪᑕ. 

ᑕᐃᒪᓐᓇᖃᐃ ᐊᔪᕐᓇᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕝᕕᒃᐳᑦ ᑕᒪᑐᒥᖓ 

ᑭᖑᕙᖅᓯᒪ... ᐅᓄᖅᓯᔪᐊᓘᖕᒪᑕ ᑕᐃᒃᑯᐊ 

ᐅᑕᖅᑭᔪᑦ. ᐊᒻᒪ ᐃᖅᑲᓇᐃᔭᖃᑎᖃᖅᑐᒍᑦ 

ᐅᔭᕋᓐᓂᐊᕐᕕᖕᓂᒃ ᑕᒪᓐᓇ ᐱᓕᕆᐊᕆᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᓯᐅᑎᐊᐱᒃ. ᒥᔅᑕ ᒥᑭᓐᖑᐊᖅ.  

 

ᒪᒥᐊᓇᖅ, ᒥᔅ ᓯᐅᑎᐊᐱᒃ ᐃᓚᓯᒍᒪᖕᒪᑕ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᒪᓂᑦᑐᐊᖅ 

ᐆᒃᑑᑎᒋᔭᐅᖃᑕᐅᔪᒪᒃᐸᑦ 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᑦᑐᓐᓇᑦᑎᐊᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓚᐅᔪᒪᖕᒥᔪᖓᑦᑕᐅᖅ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᕐᓗᓕ ᓂᔾᔭᐅᑎᒥᒃ ᑐᓴᕐᓈᖅᑐᖓ. ᑐᓴᕈᒥᓈᓗᒃ.  

 

>>ᐃᒡᓚᖅᑐᑦ 

 

ᑕᐃᒪ ᐱᑖᖅᑎᑕᐅᑕᐃᓐᓇᖅᐳᒍᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐱᓕᕆᕝᕕᐅᑉ. ᐄ 

ᑕᐃᒃᑯᐊ ᐅᔭᕋᓐᓂᐊᕐᕖᑦ ᐃᑲᔫᑕᐅᔪᓐᓇᖅᑐᑦ ᑭᓯᐊᓂ 

ᐋᓐᓂᐊᕕᓕᐊᖅᑐᖅᑕᐅᓂᒃᑯᐊ ᐃᓛᓐᓂ ᕕᓂᐱᒡ-ᒥ 

ᐊᔪᖅᓯᖃᑦᑕᕐᒪᑕ ᐋᑐᕚᓕᐊᖅᑐᓪᓘᓐᓃᑦ 

ᐊᔪᖅᓯᐅᖅᑲᖃᑦᑕᕐᒪᑕ ᐊᑕᐅᓯᑯᓗᖕᒥᒃ ᑭᓇᐅᓂᕐᒥᒃ 

ᓇᓗᓇᐃᒃᑯᑕᖃᕐᓂᖏᑦ ᐱᔾᔪᒋᓪᓗᒋᑦ. 

ᑎᑎᕋᕐᕕᒐ ᐅᖄᓚᕕᐅᖦᖤᖅᐳᒃ, ᑕᐃᑲᓐᖓᑦ 

ᑎᑎᖅᑲᓂᒃ ᐋᖅᑭᒃᓱᐃᓕᓚᐅᖅᓯᒪᔪᒍᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᓕᐅᖅᑏᑦ 

ᐅᖄᓚᕕᒋᓕᖅᖢᑎᒃᑯᓪᓗ ᑕᐃᒃᑯᐊ ᓇᓗᓇᐃᖅᑕ 

ᖃᖓᑦᑕᕈᓐᓇᕐᓂᐊᕐᒪᑕ ᑕᒪᓐᓇ ᐱᓗᐊᕐᓗᒍ 

ᐊᐱᖅᑯᑎᒋᑲᑕᒃᐸᕋ ᑖᓐᓇ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 

ᖃᑦᓯᒥᓕᐊᕌᓗᐃᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᖕᒪᑕ 

ᖃᕋᓴᐅᔭᓄᑦ ᓄᓇᓯᐅᑎᑦ ᓚᐃᓴᖏᓐᓄᑦ ᐊᑐᖅᑐᑦ 

ᑕᒪᑐᒪᓂ ᐊᕐᕌᒍᒥ ᐅᕝᕙᓘᓐᓃᑦ ᐊᕐᕌᒎᓂᐊᖅᑐᒥ 

ᐃᓛᒃ, ᓯᕗᓂᒃᓴᑎᓐᓂᒃ. ᖃᓄᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᒪᑐᒧᖓ 

ᐊᕐᕌᒍᒧᑦ ᑐᕌᖓᔪᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᕐᓂᑦᑎᓐᓂ ᐅᓂᒃᑲᕈᒪᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐋᖁᐊᖅ. ᐱᖁᔨᕗᖔᖅᑕᖃᕐᒪᑦ ᐱᔭᕇᕐᓂᑦᑎᓐᓂᒃ 

ᑖᓐᓇ ᐊᐃᕙᔾᔪᑎᒃᓴᐅᓇᓂᓗ ᓈᒻᒪᒃᓴᖅᑐᑦ 

ᐱᖁᔨᕗᖔᕈᒻᒥᒃ? ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

ᓇᖏᖅᓯᓂᐊᓕᖅᐳᖓ ᐱᔭᕇᕐᓂᑦᑎᓐᓂ 

ᐅᓂᒃᑳᕐᓗᖓ.  

 

ᐃᖅᓱᖅᑎ, ᑖᒃᑯᐊ ᐊᓂᑎᓚᐅᒃᑭᑦ.  

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

ᓇᐃᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕋᑦᑕ 

ᒪᓕᒐᒃᓴᖅ 1 2018-19 ᐊᑭᑐᔪᖅᑐᑦ 

ᑮᓇᐅᔭᖅᑐᕈᑎᒃᓴᖏᑦ ᐱᔭᕇᕐᓂᖅᑎᓐᓂᒃ ᐅᓂᒃᑳᕐᒪᑦ 

ᐊᒻᒪᓗ ᐱᒋᐊᖅᑎᑦᑎᕗᖓ ᑖᒃᑯᐊ  ᐅᓂᒃᑳᖓ 

ᑲᑎᒪᑐᐃᓐᓇᕐᓂᒃ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᕿᓐᖑᖅ. ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. 22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 

ᑎᑎᕋᖅᑎ. 



ᐊᐃᑉᐱᖅ, ᒫᑦᓯ 13, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᖃᐅᒃᐸᑦ ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔩᑦ ᑲᑎᒪᓛᕐᒪᑕ 

10:00-ᒧᐊᖅᐸᑦ ᖃᐅᒃᐸᑦ ᑐᒃᑐ ᑲᑎᒪᕕᐊᓂ, ᐊᒻᒪᓗ 

11:00-ᒧᐊᖅᐸᑦ ᒪᓕᒐᓕᐅᖅᑎᓕᒫᑦ ᐅᐸᖁᔭᐅᕗᑦ 

ᐊᔾᔨᓕᐅᖅᑕᐅᓛᕐᒪᑕ. 

 

ᒫᑦᓯ 14-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᐱᒋᐊᕐᓂᐊᕐᒥᔪᒍᑦ 

ᐱᖓᔪᐊᓐᓂᒃ, ᒫᑦᓯ 14, ᐅᓐᓄᓴᒃᑯᑦ 1:30-ᒥᒃ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 20:12ᒧᐊᖅᑎᓪᓗᒍ



 

 

 


